
لەبارەی »خەڵاتی کارۆ« وە...

تایبەتە،  کەرتی  چاپخانەیەکی  ک��ارۆ،  چاپخانەی 
عەتا مەحمود و هاوژین مەحمود خاوەندارێتی دەکەن. 
لە یادی بیست ساڵەی دامەزراندنی چاپخانەکەدا، لە 

ساڵی ٢٠١٩دا )خەڵاتی کارۆ(یان ڕاگەیاند. 
خەڵاتەکە ساڵی جارێک لە یەکێک لە ژانەرەکاندا 
دەب��ەخ��ش��رێ��ت��ە ئ���ەو وەرگ��ێ��ڕ و ن��ووس��ەران��ەی کە 
لەگەڵ  ک���ردووە.  ک��وردی  کتێبخانەی  بە  خزمەتیان 
وەرگێڕەکە چاپ  و  نووسەر  بۆ  کتێبێک  خەڵاتەکەدا 
دەکرێت و لە مەراسیمێکی شایستەدا دەکرێتە دیاری 

بۆیان.
ب��ۆ ئ���ەم ه��ەن��گ��او و پ����ڕۆژەی����ەش، پ���رس و ڕا 
خەڵاتەکە  نووسەرێکیش  دەک��رێ��ت،  لیژنەیەک  ب��ە 

دەبەخشێتە وەرگری »خەڵاتی کارۆ«ی ساڵ.

- خەڵاتی یەکەم: ساڵی ٢٠١٩، لە بواری شیعر، بەخشرایە 
)زەمانی  شیعری  دیوانە  چاپکردنی  عیزەدین(،  )فاتیح  بەڕێز 
بزربوو(. ئەندامانی لیژنەکە پێکهاتبوون لە بەڕێزان: )محەمەد 
لەتیف  مامۆستا  سوبحان(،  کامەران  سدیق،  ئ��ارام  ک��وردۆ، 

هەڵمەت خەڵاتەکەی بەخشییە فاتیح عیزەدین.
چیرۆکدا  ب���واری  ل��ە   ،٢٠٢٠ ساڵی  دووەم:  خ��ەڵات��ی   -
چاپکردنی  ئیسماعیل(،  محەمەد  )ئەحمەد  بەڕێز  بەخشرایە 
لیژنە  ئەندامانی  بێسەروبەرەکان(.  )خەونە  چیرۆکی  کۆمەڵە 
پێکهاتبوون لە بەڕێزان: )د.مارف عومەر گوڵ، بەیان سەلمان، 
بە  بەخشی  خەڵاتەکەی  ئیبراهیم  ماردین  عەلی(  بەختیار 

نووسەر.
- خەڵاتی سێیەم: ساڵی ٢٠٢١، لە بواری وەرگێڕاندا بۆ 
بەڕێز )عەبدولکەریم شێخانی(، چاپکردنی ڕۆمانی کچۆڵەیەکی 
)بەکر  بەڕێزان:  لە  پێکهاتوون  لیژنە  ئەندامانی  هەڵگیراوە، 

شوانی، ڕێبین ڕەسوڵ ئیسماعیل، د.نەوزاد ئەسوەد (.
پشتیوان بە خودا و نووسەرانی کورد، تا توانا و تەمەن 

مابێت، )خەڵاتی کارۆ( ساڵانە بەردەوام دەبێت.

پڕۆژەی کارۆ بۆ ڕێزلێنان 
زنجیرە )3( 

لە چواچێوەی پڕۆژەی ڕێزلێنان و بەسەرکردنەوەی نووسەران و 
وەفاداریی بۆ قەڵەمە جوانەکان، چاپخانەی کارۆ كتێبی )كچۆڵەیەكی 

هەڵگیراوە( ، وەرگێڕانی: عەبدولکەریم شێخانی چاپ دەکات.

 محەمەد عەبدولحەلیم عەبدوڵڵا        كچۆڵەیەكی هەڵگیراوە            
لە عەرەبییەوە:

محەمەد عەبدولحەلیم عەبدوڵڵا عەبدولکەریم شێخانی

)شەوی عیشق(
ئەو چیرۆكەی ئەو خەڵاتەی وەدەستهێنا، كە خاتوو )هدی 
شعراوی( دایمەزراند و كۆڕی زمانی عەرەبی لە ٢5ی دیسەمبەر 

)كانوونی یەكەم(ی ١٩45 دابەشی كرد.

محەمەد عەبدولحەلیم عەبدوڵڵا

وەرگێڕانی
عەبدولکەریم شێخانی

ناوی کتێب: كچۆڵەیەكی هەڵگیراوە
بابه ت: ڕۆمان

نوسینی: محەمەد عەبدولحەلیم عەبدوڵڵا
وەرگێڕانی: عەبدولكەریم كەریم شێخانی

تایپ: سیروان سڵێمان
هەڵەچنی: كارزان عەبدوڵڵا

دیزاین: هه رێم عوسمان
چاپ: چاپخانه ی كارۆ- سلێمانی

تیراژ: 5٠٠ دانه 
نرخ: 5٠٠٠ دينار

نۆبه تی چاپ:  چاپی یەكەم
ساڵی چاپ: ٢٠٢١

له  به ڕێوه به رێتی گشتیی كتێبخانه  گشتییه كان
ژماره ی سپاردنی )       ( ی ساڵی ٢٠٢١ ی پێدراوه. 

 کچۆڵەیەکی هەڵگیراوە
 ڕۆمانی نووسەرێکی عەرەب 

لە دەرهێنەرێکی کوردەوە بۆ وەرگێڕێکی کورد
  

 چیرۆکنووس و ڕۆماننووسی میسری محەمەد عەبدولحەلیم 
عەبدوڵڵا )١٩١3-١٩7٠( سەر بە نەوەیەکە لە نووسەرانی میسر 
ئەدەبیاتی  بهێننە  گێڕانەوە  نوێی  شێوازێکی  دەدا  هەوڵیان  کە 
مەحفوز،  نەجیب  لە  بوون  بریتی  دیارترینیان  کە  عەرەبییەوە 
یوسف ئەلسباعی، عبدولحەمید جەودە ئەلسحار، سەڵای زەهنی 
و هەندێکی تر. بەڵام کاتێکی تا ڕادەیەک درێژ تێپەڕی تا دان بە 
نوێگەری و داهێنەکانی ئەماندا نرا، چونکە هێشتا ناوە دێرینەکانی 
دنیای  بەسەر  زۆری��ان  کاریگەریی  میسری-عەرەبی  ئەدەبی 
ئەو  بەرهەمەکانی  لە  ئ��اوڕ  کاتێکیش  هەبوو.  ڕۆشنبیرییەوە 
عەبدوڵڵا  عەبدولحەلیم  محەمەد  درای��ەوە،   س��ەرەوە  ناوانەی 

پشکی شێری لە توێژینەوە و هەڵسەنگاندنەکان بەرکەوت.
محەمەد  ه��ەڵ��گ��ی��راوە"،  "کچۆڵەیەکی  ڕۆم��ان��ی   نووسەری 
دا دەست  لە سەرەتای ساڵانی ١٩3٠  عەبدوڵڵا،  عەبدولحەلیم 
بە بڵاوکردنەوەی نۆبەرەی دەقە ئەدەبییەکانی خۆی دەکات و 
زیاتریش ڕوانگەیەکی ڕۆمانسی بەرامبەر بە ڕووداو و واقیع 

لە دەقەکانیدا بەدی دەکرێت. لە دوای شەڕی جیهانیی دووەم 
)١٩3٩-١٩45( محەمەد عەبدولحەلیم عەبدوڵڵا لە چوارچێوەی 
قوتابخانەی واقعیدا کە لەو کاتەدا باو بوو، بایەخ بە ناوەڕۆکە 
کۆمەڵایەتییەکان دەدات و ئەم بایەخ پێدانەیشی بە ڕوونی لە 
ڕۆمانەکانی "الجنة العذراء" و "البیت الصامت" و چەند ڕۆمانێکی 

دواتریدا ڕەنگ دەداتەوە.
 کاتێک محەمەد عەبدولحەلیم عەبدوڵڵا ساڵی ١٩٢8 خێزانە 
هەژارەکەی خۆی لە گوندی "کفر بولین"ی سەر بە پارێزگای 
"البحیرة" بەجێ دەهێڵێت و بە مەبەستی خوێندن لە "تجهیزیة دار 
العلوم" لە قاهیرە دەگیرسێتەوە، گۆڕانێکی گەورە بەسەر ژیانیدا 
دێت و هەوڵی داوە بە نووسین گوزارە لە هەستی دووربوون 
لەدایکبوونی بکات و زۆر بەپەرۆش بووە  لە خێزان و زێدی 
دایکی  ئاوات و مەبەستی  پیاوە سەرکەوتووەی کە  بەو  ببێت 
و  ه��ەژاری  بەرگەی  عەبدوڵڵا  عەبدولحەلیم  محەمەد  ب��ووە. 
تا  نەچەمایەوە  ژیاندا  گوشارەکانی  لەژێر  و  گ��رت  ن��ەداری��ی 
سەرکەوتنەی  ئەم  بەڵام  هێنا،  بەجێ  دایکی  بۆ  خۆی  بەڵێنی 
نەبوو بە هۆی سووکبوونی باری هەستکردن بە چەوساوەیی 

و پەراوێزخستن.
محەمەد  کاتێک  خوێندندا  تەواوکردنی  دوای  ساڵانی   لە 
عەبدولحەلیم عەبدوڵڵا سەرقاڵی کار و نووسین و بڵاوکردنەوەی 
وتار و کورتە چیرۆکە لە ڕۆژنامە و گۆڤارەکانی ئەو چاخەدا، 



9

ڕێگەی  ناوەڕاستی  لە  ساوا  کۆرپەیەکی   ١٩46 ساڵی  هاوینی 
ئ��ەوە بڵاو  ن��ووس��ەردا دەدۆزرێ��ت��ەوە و دەن��گ��ۆی  گوندەکەی 
دەبێتەوە کە بێ خاوەنە و نازانرێت منداڵی کێیە . ئەم ڕووداوە 
کاریگەریی زۆر لەسەر نووسەر دادەنێت و دەبێت بە هۆکاری 
پەلکێشکردنی ئەو بۆ دنیای نووسین و گینگڵ خواردنی نووسەر 
بەو ڕووداوەوە لە ئاکامدا ڕۆمانی "کچۆڵەیەکی هەڵگیراوە"ی لێ 
دەکەوێتەوە. سەرلەبەری ئەم ڕۆمانە گەڕانە بە دوای وەڵامدا 
ئاستێک کە کچێکی  بە  "ئایا کۆمەڵگە گەیشتووە  پرسیاری  بۆ 
وەڵام��ی  لەخۆبگرێت؟"  شەقام  منداڵانی  خانەی  پ���ەروەردەی 
ئەگەرچی  بوو،  "نەخێر"  هێشتا  سەردەمەدا  لەو  پرسیارە  ئەم 
پێویستەکانی  خەسڵەتە  هەموو  ڕۆمانەکە  پاڵەوانی  لەیلای 
ئاوێتەبوونی کۆمەڵگەی تێدایە. ڕۆمانی "کچۆڵەیەکی هەڵگیراوە" 
پاش ئەوەی لە ساڵی ١٩47 دا وەک یەکەم ڕۆمانی نووسەر 
چاپ و بڵاو کرایەوە و خەڵاتی کۆڕی زمانی عەرەبی بەدەست 
هێنا، دەرهێنەری میسریی بەڕەچەڵەک کورد ئەحمەد بەدرخان 
)١٩٠٩ - ١٩6٩( ساڵی ١٩5١ لە فیلمێکدا بە ناوی "شەوی عیشق" 
بە سەرەتایەک  دەبێت  ئەمەیش  و  دەهێنێت  دەری  بۆ سینەما 
ڕۆمان  لە  میسری  سینەمای  چڕی  و  بەهێز  ئاوڕدانەوەی  بۆ 
ئەحمەد  ع��ەب��دوڵ��ڵا.  عەبدولحەلیم  محەمەد  چیرۆکەکانی  و 
بەدرخان باوکی دەرهێنەری ناسراوی میسری عەلی بەدرخانە 
بە کوردبوونی  بۆنەدا شانازی  لە زۆر  کە  )تەمەن: 75 ساڵ( 



10

بنەماڵەکەیانەوە دەکات.
بۆ  ڕۆمانەکە  دەرهێنانی  دوای  سالێک  واتە   ،١٩5٢  ساڵی 
سینەما، نووسەر و وەرگیڕ و پەروەدەکاری کورد عەبدولکەریم 
شێخانی لە ڕەواندز دەبیستێت کە کوڕێک کتێبی "کچۆڵەیەکی 
هەڵگیراوە"ی هەیە و ئەمیش بەپەرۆش دەبێت بۆ خوێندنەوەی 
لەو  ئیدی  وەردەگرێت.  کتێبەکە  و  دەگاتێ  ن��ۆرەی  دواج��ار  و 
ڕۆمانەکەوە  ڕووداوەکانی  کاریگەریی  ژێر  دەکەوێتە  ساتەوە 
و لە ساڵانی دواتردا قۆڵی لێ هەڵدەماڵێت و بۆ زمانی کوردی 
وەریدەگێڕێت. جا تۆ بڕوانە ئەمە ڕێککەوتێکی چەند جوان و 
سەرنجڕاکێشە کاتێک دەرهێنەرێکی میسریی بەڕەچەڵەک کوردی 
هەڵگیراوە"ی  "کچۆڵەیەکی  ڕۆمانی  بەدرخان   ئەحمەد  وەک 
محەمەد عەبدولحەلیم عەبدوڵڵا بۆ سینەما دەردەهێنێت و 7٠ 
ساڵ دوای ئەو کارە، هەمان ڕۆمان لە وەرگێڕانی نووسەر و 
وەرگێڕی کورد عەبدولکەریم شێخانی بە چاپ دەگات! بە ڕای 
ئێمە، ئەم ڕێککەوتە چێژ و ڕەهەندێکی تایبەت بەم وەرگێڕانە 

کوردییەی ڕۆمانەکە دەبەخشێت.
 هەر لەو سۆنگەیەوە دەتوانین بە دڵنیایی بڵێین کە بڕیاری 
هەردوو بەڕێز عەتا مەحمود و هاوژین مەحمود وەک خاوەنانی 
شێخانی  عەبدولکەریم  دەستنیشانکردنی  بۆ  کارۆ  چاپخانەی 
کارۆ  سێیەمی  خەڵاتی  بۆ  هەڵگیراوە"  "کچۆڵەیەکی  ڕۆمانی  و 
٢٠٢١، بڕیارێکی تەواو لە جێی خۆیدایە و هەم ڕۆمانەکە و هەم 



11

خەڵاتە  ئەم  شایەنی  شایەنداری،  ئاستی  ئەوپەڕی  تا  وەرگێڕ 
واتەدارە و ئەم ڕێزلێنانە گەورەیەن.

 خاڵێکی تری گرنگی و بایەخی ئەم کتێبە لەوەدایە کە کارەکە 
دەکەوێتە خانەی ڕاکێشانی  پردی پەیوەندی لە نێوان هەردوو 
ئ��ەدەب��ی ک���وردی و ع��ەرەب��ی��دا ل��ە ڕێ��ی م��ی��س��رەوە. قاهیرە لە 
ڕابردوو و ئێستایشدا ناوەندی گەشەسەندن و بڵاوبوونەوەی 
ڕۆشنبیری و ئەدەب و هونەرە بە دنیای عەرەب و جیهاندا و 
دەکرێت سوود لەو پێگە و تایبەتمەندییەی قاهیرە وەربگیرێت 
بۆ ئاشناکردنی دنیای عەرەب بە ئەدەب و کولتووری کوردی 

لە ڕێی وەرگێڕان لە زمانی کوردییەوە بۆ زمانی عەرەبی.
بە  ئەدەبی  کتێبخانەیەکی  دا،  لە ساڵی ١٩7٠   دوای مردنی 
بولین  لە گوندی کفر  ناوی محەمەد عەبدولحەلیم عەبدوڵڵاوە 
گۆڕەکەیەوە  تەنیشت  لە  مۆزەخانەیەکیش  و  دام��ەزرێ��ن��درا 
کارۆ  سێیەمی  خەڵاتی  لیژنەی  ئەندامانی  وەک  ئێمە  کرایەوە. 
پێشنیار بۆ کاک عەتا مەحمود دەکەین چەند دانەیەک لە چاپی 
بنێرێت  کوردیی ڕۆمانی "کچۆڵەیەکی هەڵگیراوە" وەک دیاری 

بۆ کتێبخانە و مۆزەخانەی محەمەد عەبدولحەلیم عەبدوڵڵا.

 ئەندامانی لیژنەی خەڵاتی سێیەمی کارۆ
بەکر شوانی    ڕێبین ڕەسوڵ ئیسماعیل     نەوزاد ئەسوەد ئەحمەد 

من و ئەم ڕۆمانە

زمانی  دەروازەی  ل��ە  ک��وردس��ت��ان  ب��اش��ووری  ل��ە  ئێمە، 
بەشێوەیەکی  ڕۆشنبیریی  لەگەڵ  ئاشنایەتیمان  عەرەبییەوە 
بە  تێکەڵ  عەرەبییەوە  زمانی  ڕێگەی  لە  و  کرد  پەیدا  گشتی 
ئەدەبی عەرەبی و وڵاتانی دیکە بووین. خوێندن لە قوتابخانە 
ناوەندیی و دواناوەندییەکان بە زمانی عەرەبی بوو و ئێمەی 
دەرچووی قوتابییانی سەرەتایی تەقەی سەرمان دەهات و ئەو 
زمانەمان نەدەزانی. بۆیە فێربوونی زمانی عەرەبی و تێگەیشتن 
کوردەکانیش  مامۆستا  تەنانەت  مامۆستایان،  وان��ەک��ان،  لە 
عەرەبی  زمانی  بە  وانەکانیان  و  نەدەکرد  قسەیان  کوردی  بە 
و  بخوێنینەوە  عەرەبی  کتێبی  کە  دەداین  هانیان  و  دەگوتەوە 
خۆمان ماندوو بکەین، تا فێری زمانی عەرەبی بین. بۆیە ناچار 
بووین بخوێنینەوە و بێ گومان کتێب بە زمانی کوردی زۆر کەم 
بوو و ئەوەی هەبوو، هەر عەرەبی بوو. خوێندنەوەی ڕۆمان 
و چیرۆکی عەرەبی باشترین ڕێگە بوون بۆ فێربوونی زمان، 

جگە لەوەش بابەتەکانی ناوەرۆکی ئەو ڕۆمان و چیرۆکانە تام 
و چێژێکیان پێ دەبەخشین و زیاتر ڕایاندەکێشاین بۆ هۆگریی 

خوێندنەوە.
گۆڤاری  لە  چیرۆکێکم  چەند  ناوەندیی  یەکی  پۆلی  لە  من 
)الاثنین والدنیا( و )مسامرات الجیب( )الهلال(، کە مصری بوون، 
خوێندەوە و تاڕادەیەک کەمێک بەرچاوم ڕوون بووەوە. نازانم 
بۆ زیاتر حەزم بە بابەتی خەفەتبار دەکرد. هەر لە پۆلی یەکەم 
ڕۆمانە بەناوبانگەکەی )مصطفی لطفی المنفلوطی(م خوێندەوە، 
بوو  ڕۆمانێک  ب��وو.  فرجینی(  و  ب��ول  او  )الفضیلة،  ن��اوی  کە 

کۆتاییەکەی کارەساتبار بوو و گریاندمی.
ئەدیبەم  ئەو  دیکەی  ناوەندیی ڕۆمانێکی  پۆلی دووەمی  لە 
و  الزیزفون(  ظ��لال  تحت  او  )ماجدولین  ن��اوی  بە  خوێندەوە 
گەلێک  ئەویش  بۆ  و  بوو  تراژیدی  زۆر  کۆتاییەکەی  ئەویش 

گریام.
ساڵی )١٩5٢(، هاوینەکەی لە ڕواندز بووم و لەگەڵ چەندان 
پەیدا  دۆستایەتیم  و  ئاشنایەتی  دێرینە  شارە  ئەو  ڕۆشنبیری 
هەردوو  بە  پەیوەندییان  زۆربەشیان  کە  بەتایبەتی  کردبوو، 
حزبی ئەو سەردەمەی کوردستانەوە هەبوو )پارتی و شیوعی(. 
جیاواز  لێک  بۆچوونەوە  ڕاو  هەندێک  ڕووی  لە  هەرچەندە 
ڕۆژێکیان  نەدەسوو.  یەکدی  لە  تیرمان  و  شیر  بەڵام  بووین، 
باسی ڕۆمانێکیان کرد بەناوی )لقیطة( و بەجۆرێک باسیان کرد 

بیخوێنمەوە.  بکەوێت  زایە دەمم و حەزم کرد دەستم  ئاو  کە 
گوتیان هی کوڕێکە بە ناوی )سالم کەمال(، کە دوکاندار بوو. 
ئەو خێزانە وەکو بیستم ڕواندزی بوون و کەوتبوونە مووسڵ 
و دوای ئ��ەوە گ��ەڕاب��وون��ەوە بۆ ڕوان���دز، ب��ەڵام وا دی��ار بوو 
دیار  برادەرانە  ئەو  هەیە.  خوێندنەوە  بۆ  مەیلێکی  کوڕە  ئەو 
ڕی��زەوە و س��ەرەم  منیش چوومە  و  گرتبوو  ب��وو س��ەرەی��ان 
گرت. کە نۆرەم هات، زۆر بە حەز و ئ��ارەزووەوە دەستم بە 
کارەساتبارە  سەرەتاوە  لە  هەر  ڕۆمانەکە  کرد.  خوێندنەوەی 
و کۆتاییەکەی کارەساتبارتر. کچێکی بێ دەرەتانی فڕێدراو و 
ئەو  بوو.  گەورە  و  پێگەیی  هەڵگیراوە  منداڵانی  پەناگایەکی  لە 
کچۆڵە هەڵگیراوەیە سێ کوڕی هەڵگیراوەی دیکەی بیرهێنامەوە 
کە لە کۆیە دیبوومن، زۆرجار ئەو جۆرە منداڵانە بێ ئەوەی 
تاوانێکیان کردبێت، دەبنە قوربانیی هەڵەی کەسانی دیکە و باجە 
قورسەکە ئەو کڵۆڵانە دەیدەن و کۆمەڵگا تاڕادەیەکی زۆر بێ 
ڕێزییان پێ دەکات. ئەوانە قوربانیی تاوان، یان هەڵەیەکن، کە 
کەسانی دیکە کردوویانە و ئەوان بوونەتە قوربانیی ئەو تاوانە، 
یان هەڵەیە، کەچی زۆرجار ئۆباڵەکە دەخرێتە ئەستۆی ئەوانە، 
بێ ئەوەی ئاگایان لە هیچ شتێک هەبێت. ئەوان ئەگەر هەر زوو 
هیچ  دووچ��اری  و  دەحەسێنەوە  ئەوا  م��ردن،  فڕێدانیان  دوای 
کوێرەوەریی و قوڕبەسەرییەک نایەن و ئەگەر بکەونە دەستێکی 
ئەمین و خێزانێکی باش، ئەوا دەبن بە کەسانی سوودبەخش 

و  دەکرێتەوە  جێیان  هەتیوان  پەناگایەکی  لە  یان  کۆمەڵگا،  بۆ 
خۆیان  سێبەری  وەکو  دایکیان  و  باوک  نەفرینی  مردن  هەتا 

بەدوایانەوە دەبێت. 
بێت،  تێدا  پێیانەی  دوو  گورگە  ئ��ەوج��ۆرە  هەتا  کۆمەڵگا 
و  دەبینێت  ج��ۆرە  ل��ەم  ویژدانهەژێنی  جەرگبڕی  کارەساتی 

فرمێسک لە چاوی ئێمەمانان دێنێت.
خوێنەر  بۆئەوەی  وازدەهێنم  بکەم،  باس  چیدیکە  نامەوێت 
خ��ۆی ت��ام و چێژ ل��ە ڕۆم��ان��ەک��ە ببینێت و ئ��ەگ��ەر ب��ۆی ک��را، 

فرمێسکێک بۆ مرۆڤایەتیی ئازارخواردوو بڕێژێت.

عەبدولكەریم شێخانی
سلێمانی
 ٢٠٢١/8/٢١

 



بەشی یەكەم
لە پەناگای )ج(

خوایە، نەفرەتیی باوكم و دایكم لەسەر من لابە...
كە  عیشق،  ش��ەوی  فیلمی  دیمەنێكی  لە  فەخرەدین  مریەم 
بەرهەمی  لە  و  وەرگیراوە  هەڵگیراوە،  كچۆڵەیەكی  ڕۆمانی  لە 

)عەبدولحەلیم نەصر(ە.

)1(
"ئەو كچێكە، بەدڕەوشتی هێناویەتییە دنیاوە!"

ئەو قسەیەیان  بەیانی  لەگەڵ گەردی  زاری خەڵكی  دەم و 
لە پەناگای )ج(، پەناگای منداڵانی هەڵگیراوە، بەچپە دەگوتەوە، 
كاتێك كچۆڵەیەكی تازەی تەمەن دوو ڕۆژیان هێنایە پەناگاكە.

تۆمار كرایەوە و ناوی ئەم، لە پاش ناوی دوایین )میوان( 
نووسرا و هیچ شتێك لەناو ئەو پارچە پەڕۆیەی تێیەوە پێچرابوو، 
نەبوو، كە بەزۆریی منداڵی تازە لەدایكبوو بەهۆیەوە پێشوازیی 
بە  قژێكی زەرد كە كرابوو  پارچە  لە  دەك��ەن، جگە  لە جیهان 
بازنێكی زێڕ، كرابووە مەچەكی ڕاستی، بەڵام بازنێكی هەرزان 
كە نە دەكڕرێت و نە دەشفرۆشرێت... ناویشی لێنرا )لەیلا(، بێ 

ئەوەی دایك و باوكی هیچ ڕایەكیان لەو ناولێنانەدا هەبێت...
تەنیشتی  لە  )قاهیرە(،  نزیكی  گوندەكانی  لە  گوندێك  لە 
س��ەرووی  دارێكی  بن  لە  دەڕوات،  پێدا  خەڵكی  كە  ڕێگایەك 
بە درێژایی شەو  كێڵگەیەكی سەوز دۆزراب���ووەوە... و ڕەنگە 
لەژێر ئەو دارەدا خەوتبێت، یان هەر هیچ نەبێت، لەو شوێنەدا 
تیشكی  یەكەم  ئەوەی  پێش  كەوتبێت،  بەیان  گزنگی  بە  چاوی 
بووبن،  لەكوێ  لادێ  دڕەندەكانی  تۆبڵێی  هەڵبێت.  لێ  خۆری 
چونكە لەوانەیە ڕزگاربوون لە شێوەی ڕێوییەك، یان گورگێك 

وەدی بهاتایە.

چاوی خۆی لێ نووقاند، چونكە دەیویست و ڕەنگە زۆریش 
یەكەم  كە  ئ��ەوەی  دوای  كردبێت،  بانگی  خنكاو  قیژەیەكی  بە 
ئەوە  دوای  و  كردبێت  لێوی  و  دەم  لە  ماچی  دوایین  و  ماچ 
خستبێتییەوە ناو پارچە پەڕۆیەكەی و لچكەكانی كۆكردبێتەوە 
و هێنابنییەوە یەك و ئاوڕێكی لە دەوروپشتی خۆی دابێتەوە و 

لەنێو تاریكیدا ون بووبێت...
قەرەوێڵەكان لە پەناگاكە، لە داڵانە بەرفراوانەكان و ژوورە 
گەورەكان ڕیزكراون، منداڵگەلێك لەسەریان دەخەون، كە ڕەنگ 
و تەمەن و خێزان و چینیان جیاوازە و هەموویان لەسەر تاقە 
شتێك كۆكن، كە ئەوان نامۆن و بێ ئەوەی خۆیان حەزیان بە 
ئەوانەیان  دنیای  هاتنە  دیكە  كەسانی  یان  كردبێت،  دنیا  هاتنە 
پێ خۆش بووبێت. دەنگی گریانی منداڵێكی كوڕ، یان كچ، لێرە، 
یان لەوێ، بڵند دەبێت و ئەوەندەی پێ ناچێت كە گەلێك منداڵی 
دیكە وەڵامی ئەو گریانە دەدەنەوە، هەروەك ئەوەی ئەو درمی 
گریانە وەكو ئەوە وابێت كە لەنێو بۆقاندا ڕوودەدات، كاتێك كە 
بۆقەكان هەموویان بەكۆمەڵ وەڵامی قیڕەی ئەو بۆقە دەدەنەوە، 

كە بۆ یەكەمجار دەستی بە قیڕەقیڕ كرد.
بەڵام كارگوزارەكان ئاوا بە گێژیی و بێ وازییەوە دێن و 
دەچن، هەروەك ئەوەی پێیان وابێت كە كەمترین خزمەت زۆرە 
بۆ ئەو منداڵانەی كە بەزۆر هاتوونەتە نێو كۆمەڵگەوە و ڕێگای 
ڕەوتی ڕێكوپێكیان لێ گرتووە و دەڵێی ئاوازێكی نەشازە لەنێو 

ئاوازێكی هاوئاهەنگداری جواندا.

دایەنەكان كەوتنە باوێشكدان و خۆ لێك كێشانەوە و چاوی 
خۆیان سڕییەوە، پێش ئەوەی بەخێر شیر بدەن بەو منداڵانەی 
كە هی خۆیان نین و زەینەب و زوڵێخا دانیشتن و دووەمیان 

گوتی:
-خوشكێ، بەیانییەكی جوان و خۆشە، هیوام وایە شیرەكەت 

وەك شێوەكەی دوێنێ ئێوارە زۆربێت!
زەینەب گوتی:

ئەمڕۆ  دێت، چونكە  بەخەیاڵتدا  تۆ  كە  لەوە زۆرترە  -زۆر 
نایابتری  ل��ەو  چ��اوم  كە  دەك��ەم،  ت��ازە  دەموچاوێكی  سەیری 
نەدیوە، دە لەگەڵم وەرە تا جوانترین گوڵ ببینی كە لە خونچەی 

ئەم جیهانەدا كرابێتەوە!
بەسەر  چیمان  ئێمە  زەینەب،  شەیتان؟  باخی  لە  -گوڵێك 
گوڵانەوە هەیە و چیمان لێیان داوە؟ لە باخەكەی خۆیاندا وازیان 
لێ بێنە با خەڵك بە بۆنەكانیان هەنگیش بە ڕەنگە دڵڕفێنەكانیان 
بكا،  بیانشواتەوە و هەوا سەمایان پێ  ئاورنگیش  ڕابكێشن و 

ئێمە لەنێو گوڵاندا ناژین!
هەمیشە  بڵێم  هەرچییەك  ك��ا،  سەلامەتت  خ��وا  -زوڵێخا، 
بەدرۆم دەخەیتەوە و ئەوەی من باوەڕم پێی بێت، تۆ پووچەڵی 

دەكەیتەوە!
-چ خوا سەلامەتكردنێك! ئەمە چۆن سەلامەتییەكە!

ئەوەی تۆ شیرت داوەتێ، یان ئەوەی من شیری دەدەمێ؟ 

ئەوەی من شیری دەدەمێ، هیچ شتێكی خوای تێدا نییە، چونكە 
هێنایە  كوێرەوەریی  بۆ  منی  لێبێت-  خوای  –ڕەحمەتی  دایكم 
دونیاوە و ئەوەش كە شیری دەدەمێ هەر بۆ خوا نییە، بەڵكو 
نیوەی بە كرێیە و نیوەشی بە خێرە. ئەی نابینی ئەو كرێیەی 
كەسانە  ئەو  پێداویستی  بەشی  بەحاڵ  وەریدەگرین  پەناگا  لە 

دەكات كە دەیانژیەنین؟
-هەست بە هیچ سۆزێك ناكەیت بەرامبەر ئەو منداڵانە؟ بۆ 

تاقە جارێك بیر لەوە بكەوە كە شیر بە كوڕەكەت دەدەیت!
-باشە، كەی کاتی لە شیربڕینەوەی ئەو هەموو منداڵە دێت، 
كەنگێ  ئەی  دەوڵەمەندبم؟  و  ببەخشن  پێ  دایكایەتیم  مافی  تا 
هەر  لە  كە  بكات  وا  خ��وا  تا  جحێڵ،  كچە  و  لاو  ك��وڕە  دەبنە 
شارێك زاوایەك، یان كەسێكم هەبێت؟ ڕەحمەتی خوات لێبێت 

چەند وڕێنە دەكەیت!
-واز لەنێوان من و دڵم بێنە، چونكە سۆزم بۆ هەموو ئەوانە 
هەیە و خۆشم دەوێن، توخوا ئەگەر نەیەیت بۆ ئەوەی ئەو گوڵە 

ببینیت، با وەكو تۆ دەیڵێیت لە باخچەی شەیتانیش بێت.
بۆیان گێڕامەوە كە لە لادێ دۆزراوەتەوە و دەبێت ئەو دوو 
چاوە سەوزەی ئەو ڕەنگەیان لە گەشیی بەهارەوە وەرگرتبێت، 
سەیری ڕووناكیی بكە كاتێك تێكەڵیان دەبێت و ئەو قوڵاییە بێ 
كۆتاییەیان و دەبێت چ جۆرە جوانییەك خۆی تێدا مەڵاس دابن، 
كە ڕۆژێك لە ڕۆژان بڵاو دەبێتەوە و پاڵەوانان بۆی دێنە سەر 

چۆك، ئەی ئەو دەمە بچكۆلە نوقڵییەی و ئەو جووتە لێوەی، 
كە هەنگ بۆ خۆشەویستی بەكێش دەكەن و ئەو قژەی كە نە 
شانە بەنێو چینەكانیدا گەڕاوە و نە ئاویشی بەركەوتووە، هێشتا 
دەستی ڕێكخستنی نەگەیشتووەتێ، ئەو قژە زێڕیین و دڵڕفێنە!

خەوتنی  شوێن  لە  كە  دەشیا،  ئ��ەوە  بۆ  هەر  جوانییە  ئەو 
بەڵام  بێت،  لەدایك  شایەك  پێخەفی  لەسەر  یان  شازادەیەك، 
ڕۆژگار بێ پێوانە گوزەری كرد؛ ئەوەتا لێرە لەناو دەریاگەڕێك 
چینەكانی ئ��او ب��ۆ گ���ەڕان ب���ەدوای م��رواری��ی��ەك��دا دەب��ڕێ��ت و 
نایدۆزێتەوە، كەچی لەولاوە لەسەر كەنارەكەی دیكەدا، دەریا 

مروارییەك فڕێدەداتە دەر، بەڵام كەس نییە هەڵیگرێتەوە.
دە تۆ سەیری كە... خاوێنە، چونكە بە بۆنی خۆش شۆراوە، 
دەم بەخەندەیە، چونكە لە دواڕۆژ دڵنیایە، نەرمونیانە، هەر دەڵێی 
لەنێو پێخەفی باوك و دایكیدایە! زوڵێخا وابزانم منداڵی باوك و 
دایكێكی ڕەسەنە، دزێك فێڵی لێ كردوون و خستوویەتییە نێو 

منداڵانی هەڵگیراوەوە.
-گوتارێكی ڕەوان و سۆزێكی بڵاو بۆ هەمووان و دڵێكی وا 
سەیر دروستكراو، كە جێگای هەموو خەڵكی تێدا دەبێتەوە و 

دەشترسم بڵێم: جێگەی زەوی و ئاسمانی تێدا دەبێتەوە.
كچۆڵەیەدا  ئەو  دایكی  و  من  لەنێوان  جیاوازییەك  -هیچ 
و  خۆشویستووە  یەكێكم  م��ن  ك��ە  نەبێت  ئ��ەوە  تەنیا  نییە، 
بەڵام  گ��ەڕاوە،  دڵیدا  لە  ئەو خۆشەویستی  و  ك��ردووە  مێردم 

شەریعەت،  و  نێوانمان  خۆشەویستیی  و  ن��ەك��ردووە  ش��ووی 
من و مێردەكەمی كۆكردووەتەوە، بەڵام خۆشەویستییەكی بێ 
شەریعەت نێوان پیاوەكەی و ئەوی كۆكردووەتەوە، خۆ ئەگەر 
پەند لە ڕووداوان وەربگیرایە، دەبووایە تەنها ڕووداوی یەكەم 
ڕووبدات و نەدەبووایە لە یەك كوڕ، یان كچی هەڵگیراوە زێتر 
لەم پەناگایەدا هەبووایە، ئەگەر وامان دانا كە ئەوان دروستیان 
خشتە  لە  و  خۆشویستووە  یەكێكی  كچەیان  ئ��ەو  ك���ردووە، 
براوە... و هێشتا دوای ئەوەش هەن خەڵكیان خۆشدەوێت و لە 
خشتە دەبرێن و فێڵیان لێ دەكرێت... ئەمە یەكێكی كوشتووە 
و كوژراوەتەوە، بەڵام هێشتا دوای ئەو، كەسانێك هەن خەڵكی 
و  ك��ردووە  ئەمەیان دزی  ئەوەتا  دەك��وژرێ��ن��ەوە،  و  دەك��وژن 
زیندانی كراوە، بەڵام هێشتاش كەسانێك هەن دزی دەكەن و 
مرۆڤ  لەوەتی  لەپڕن  ئ��ارەزووی  ئەمانە  زیندانەوە،  دەخرێنە 
كۆمەڵایەتییەكان  یاسا  و  ڕۆیشتووە  زەوی��ی��ەدا  ئ��ەم  بەسەر 
و  دەپێچرێتەوە  ئاسمان  تا  دەمێنێتەوە،  ئاواش  هەر  دان��راون، 
پەندوەرگرتنێك  هیچ  پەندوەرگرتن...  بەڵام  ڕێدەكەن،  چیاكان 

نییە تەنیا بۆ ئەو كەسە نەبێت كە خوا دەیپارێزێت.
مات  بیابان  ب��اوەش��ی  لە  خ��ۆی  و...  م��ای��ەوە  )ج(  پەناگای 
كردبوو و بەدرێژایی ڕۆژ خۆی دابووە بەر خۆر و كاركردنیش 
لەناویدا وەكو ئەو دیمەنەی دەوری دابوو، وابوو، هەردووكیان 
كارگوزارەكان  نەدەگۆڕان...  و  دەڕۆیشتن  شێوە  یەك  لەسەر 

بە  و  دەچ��ن  و  دێ��ن  ق��ەرەوێ��ڵ��ەك��ان��دا  ن��ێ��وان  ڕێگاكانی  بەنێو 
پێداویستییەكانی منداڵان ڕادەگەن و سەرپەرشتییان دەكەن و 
پزیشكەكان نەخۆشان فەحس دەكەن، چێشتكەرەكان خواردن 
بۆئەوەی  دەك��ەن،  ڕۆشنبیریان  مامۆستایان  و  دەك��ەن  س��از 
چەكی ژیان هەڵگرن و كوڕێك، یان كچێكی منداڵ ئەمڕۆ دێتە 
پەناگاكە، كوڕێك، یان كچێك جێی دەهێڵێت، دوای ئەوەی كە 

بەشی خۆی تێدا برد.
)لەیلا( لەنێو نوێنەكەی خۆیدا دوو ساڵی بەسەردا تێپەڕیبوو 
بڕابووەوە  شیر  لە  و  كردبوو  ت��ەواو  شیرەخۆریی  م��اوەی  و 
منداڵانەی  هەستی  ئ��ەوەی  دوای  ڕاهاتبوو،  زەینەب  لەگەڵ  و 
وێنەیەكی لە زەینی ئەودا هەڵكەندبوو، كە بیستوچوار سەعات 
ئەگەر  ئینجا  دەیدیت  دەخوارد،  مەمكەكەی  و  بوو  لەباوەشیدا 
ئەو  ژنە  ئەو  كە  بەخشیبێت  پێ  ئەوەی  )غەریزە( سرووشتی 
كەسەیە كە لێی بووە، یان لەجێی ئەو، ئەو كەسەیە كە ئەوی لێ 

بووە، بەڵام لە هەموو حاڵەتێكدا ئەوی خۆشویست.
و  دڵ��خ��ۆش��ی  ب���وو،  زەی��ن��ەب  ب��ۆ  پێكەنینەكەی  و  گغەگغ 
خەمداگرتن هەر بەوەوە بوو، شەوق و پەرۆشی بۆ ئەو بوو، 
هەموو ئەوانە لە كچۆڵەیەكەوە كە تازە پێی ناوەتە بەردەرگای 

بوون و دووڕوویی و دووفاقیی جیهانی نەزانیوە.
ئەگەر دڵی ژن فەلسەفەباز بووایە، ئەوا پاداشتی خۆشەویستی 
بە خۆشەویستی دەدایەوە و ئەو بانگەوازەش بە وەڵامدانەوە، 

بەڵام دڵی ژن فەلسەفەی ناوێت، چونكە دایك هەموو منداڵێكی 
منداڵەكەی  خۆشەویستییەك  ج��ۆرە  بە  ب��ەڵام  دەوێ��ت،  خۆش 
خۆی لەباوەش دەكات، ئایا ئەمە هەڵوێستی دایەنەكان بوو لە 

پەناگا.
بەتەواوەتی بەم شێوەیە نەبوو، چونكە پیشە، كار لە ویژدان 
دەكات و هەستكردن بە ئازار و ئێش چێژ كەم دەكاتەوە، تۆ كە 
دایكێك دەبینیت بەسەر منداڵەكەی داهاتۆتەوە و شیری دەداتێ، 
دەبینیت كە هەموو بەشێكی لەشی بانگی دەكات ڕۆڵە بخۆ تاكو 
بژیت و بۆ دایكی خۆت زۆر بژی، كاتێكیش كە دەبینیت دایەنێك 
شیری  و  دانەویوەتەوە  نییە،  خۆی  هی  كە  منداڵێكدا  بەسەر 
دەداتێ، دەزانیت كە دایكایەتی چۆن دەبێتە ئەركێك، جێبەجێ 
دەكرێت و پیشەیەك و دەیگریتەبەر و وا دێتە بەرچاوت، كە 
هەموو بەشێكی لەشی ئەو ژنە سازش لەگەڵ منداڵەكە دەكات 
لەنێوان  بێدەنگ  سازشێكی  دەیخوات،  شیرەی  بەو  سەبارەت 

بەهێزێك و بێهێزێكدا.
بەڵام شتێكی بەدەر لە هەموو ئەوانە، سۆزی دڵی زەینەبی 
خۆی  چ��اودێ��ری��ی  و  خۆشیویست  و  ڕاكێشا  ل��ەی��لا  لای  ب��ۆ 
چۆن  ڕۆژێ��ك  هەموو  كە  دەیبینی  و  ب��ڵاوك��ردەوە  ب��ەس��ەردا 
تاسەیەكی  و  چێژ  بە  و  دەپشكوێت  دەم��وچ��اوە  لەو  جوانیی 
لەوەسفكردن نەهاتوو بەرەو تەواویی و بێگەردیی دەڕۆیشت، 
بە چاو بەدوایەوە بوو كاتێك بە كراسە سپییەكەیەوە گاگۆڵكێی 

دەكرد و ئینجا دەگەڕایەوە لای و ئەویش بە ماچێك پێشوازیی 
بێ  لەو جوانییە  بووم  بێبەش  بڵێت:  ئ��ەوەی  دەك��رد، وەك  لێ 
وێنەیەی كەسێك كە لە من بوو، بەڵام لەو جوانییەی كەسێك 

بێبەش نەبووم كە شیرم دایە... لەیلا خۆشم دەوێیت!
ئا بەو شێوەیە لەسەر ڕێبازی قەرەبووكردنەوە  سروشت 
لەجیاتی  ببڕێت،  خەلقندە  لە  لای��ەك  ئەگەر  ب��ەڕێ��وە،  دەچێت 
دێنێتەوە:  تێ  بۆی  و  دەك��ات  زی��اد  بۆی  دیكە  لەلایەكی  ئ��ەوە 
چاوێكی كز و بیستنێكی بەهێز، لەشێكی بچووك و دوو باڵ كە 
پێیان هەڵبستێت. ئا بەم شێوەیە ئەگەر نیاز ئەوە بێت كە ئەو 
لەدایك دەبێت...  ئەوا بە مردوویی  نا،  ئافەریدەیە بژی، ئەگەر 

بڕیار درابوو كە لەیلا بژی و زەینەبی بۆ ڕەخسا.
هیچ سۆزێك لە سۆزی خۆهەڵساندنەوە و مانەوەی زیاتری 
لە سۆزی خۆشەویستی  پتر بەسەر زماندا گەڕان  ڕۆژگار و 
چیرۆكی  لە  دەربڕیندا،  سۆز  چیرۆكی  لە  نابینیت،  بەتواناتر 
خۆشەویستی كۆنتر و زیاتر نابینیت و بۆ مەبەستێك سەرنجی 
خەڵكی ڕاكێشاوە و خەریكی كردوون... ئەگەرنا، ئەی چی پاڵ 
دوو  ب��ەدوای  دەنێت  نەناسەوە  كەس  و  غ��ەوارە  بابایەكی  بە 
دڵدار بكەوێت، كە ساتێكیان لەو ڕۆژگارە دزیوە بۆ خۆیان بە 
ڕێگایەكی چۆڵ و هۆڵدا دەڕۆن؛ هەر بۆئەوەی بزانێت ماوەی 
پێكەوە ڕۆیشتنیان چەندە و مەبەست لەو دیدارەیان چییە، ئینجا 

چ كاتێك دەگەڕێنەوە؟

لەوانەیە ڕەقیبێك بیانووی خۆی هەبێت كاتێك عیشقبازیی 
دەخاتە ژێر چاودێرییەوە، چونكە ئەوە جۆرە حەز و ئارەزوو 
چڵێسی  ی���اوەری  ی��ان  بێبەشبوون،  ه��اوت��ای  كە  ئاواتێكە،  و 
نهێنی  دەیەوێت  كەسەی  ئەو  بیانووی  بەڵام  چاوچنۆكییە،  و 
خۆشەویستی دوو پیاو، یان خۆشەویستی دوو ژن هەڵماڵێت، 
چییە؟ هیچ هۆیەك بۆ ئەوە نییە تەنیا ئەوە نەبێت كە سۆزی 

خۆشەویستی بزانێت.
مەسەلەی دایەنەكە و ئەو منداڵەی شیری دەدایە، هەر بەم 
سەر  بنێشتەخۆشەی  پەناگاكە  لە  دووان��ە  ئەو  ب��وو،  شێوەیە 
زاری فەرمانبەر و كارگوزارانن و دایەنەكان لەنێوان خۆیاندا 
گرەویان لەسەر ئەوە كردبوو، كە زەینەب دایك و باوكی لەیلا، 
ئەو  كرێی  ئەو  و  دەناسێت  یەكێكیان  نەبێت  هیچ  ئەگەر  یان 
چاودێریی و سۆزە وەردەگرێت، هەندێك كەسیشیان دەیانگوت 
زەینەب دەیكاتە كچی خۆی، تاكو جوانییەكەی بكاتە ڕێگەیەك 

بۆ زاوایەكی باش، یان پیاوێكی گەورە.

)2(
بەڕێوەبەری پەناگاكە بە خانمە سەرۆكی كارگوزارانی گوت: 
ناچێت  بەڕێوە  پێویست  وەكو  و  چاكی  بە  كاروبار  -لێرە 
دیاردەیەكی  منداڵاندا  لەنێو  )ت��ا(  نۆبەتێ  ب��ڵاوب��وون��ەوەی  و 
ناخۆشە و ئەگەر نیشانەی هەر شتێك بێت، نیشانەی خراپیی 
هەموو  من  پاكوخاوێنییە،  پشتگوێخستنی  و  بەڕێوەبردن  كار 
بە تۆ بەخشیبوو، بەڵام تۆ منت خستە بەر  متمانەیەكی خۆم 
ڕەخنەی ڕەخنەگران و گلەیی و گازندەی گلەییكەران. ڕێژەی 
تكام  بۆیە  ب��ەرزە،  گەلێك  جیاكراونەتەوە  نەخۆشانەی  ئ��ەو 
دێت  پزیشك  تا  و  بكەن  نەخۆشیی  نیشانەكانی  تێبینی  وای��ە 
ئەو  بۆ  سنوورێك  وایە  تكاشم  و  جیابكەنەوە  تووشبووەكان 

پرسە دانێن تا ئەنجامەكەی خراپ نەبێت.
خانمە سەرۆكی كارگوزارەكان گوتی:

-گەورەم، مردم ئەوەندە فەرمان دەربكەم، بەڵام كەس گوێم 
لێ ناگرێت و وەختە بڵێم كەسێك نابینم دڵسۆزی كارەكەی خۆی 
بێت، ئەوان تا ڕادەیەكی زۆر گاڵتەیان بە ئەركی خۆیان دێت و 
بۆشم ناكرێت شەكواكە )دەردەدڵەکە( بۆ لای تۆ بهێنم، ئەوان 
وەك ئەو خانووە وان كە تەنیا ڕووخاندن چاكی دەكاتەوە و 
پینەوپەڕۆكردن هیچ كەڵكێكی نییە، فەرمان بكە تا فەرمانەكەت 

جێبەجێ بكەم.



31

بەڕێوەبەر گوتی:
-بە هەموویان ڕابگەیەنە كە لەمەودوا لە كەس نابوورم و 
هەر كەسێكیش كەمتەرخەمی بكات، گەورەترین سزای دەدەم... 

بەڵام پێم بڵێ... نەخۆشی تازە دەركەوتوون؟
-لە كچۆڵەیەك بەولاوە كە تەمەنی سێ ساڵە و ناوی لەیلایە، 

كەسی دیكە نەخۆش نەكەوتووە.
هەوڵی  ئ��ەوپ��ەڕی  پزیشكەكە  وای���ە  ه��ی��وام  -زۆرب���اش���ە، 
سەرپەرشتیارانی  و  كڵۆڵانە  ئەو  ڕزگاركردنی  بۆ  بدات  خۆی 
پزیشك  فەرمانەكانی  ب��ەوردی��ی  زۆر  با  چارەسەركردنیش 

جێبەجێ بكەن، بەڵكو ڕێژەی مردووان كەمبێتەوە.
-گەورەم، بێگومان هەموو شتێك بە دڵی تۆ دەبێت... هەموو 
كاتێكت شادیی بێت. بەڕێوەبەر بە سەرلەقاندن وەڵامی دایەوە.
لە  پەناگاكە  كارگوزارانی  كە هەموو  نەچوو  پێ  ئەوەندەی 
داڵانێك كۆبوونەوە و خانمی سەرۆكیان لەنێوانیاندا ڕاوەستا، تا 
هۆشداریی بەڕێوەبەر و سزا تووندكردنی ئەویان پێ ڕابگەیەنێت، 
گێلی و نەزانی بە نێوانیاندا تێپەڕی، بەوەی كاتێك كە تووشی 
شتێك دێن و سەرچاوەكەی نازانن. هەندێك وایان دەرخست 
دیكەشیان  بەشێكی  و  بێنن  كاركردن  لە  واز  دەیانەوێت  كە 
دەیانگوت گوایا هەرچەندە كار و خزمەتی زۆر دەكەن، بەڵام 
كەس پێی نازانێت و ئەو خزمەتەی ئەوان پێشكەشی دەكەن، 
لەو  ئەوانەی  وەریدەگرن.  كە  مووچەیەیە  ئەو  ئەوەندەی  سێ 

هەڕەشەیە ترسابوون كەمێك پتر بوون لە گوێڕایەڵەكان.

لەملاو لەولای حەشاماتەكە قسەی ئەوتۆ دەكرا كە خانمی 
دان كە مێشك  ئەوەی  بۆیە هانی  بوو،  ناخۆش  پێی  سەرۆك 
بە  كە  بزانن  ئەركە  ئەو  ڕاستیی  و  خۆیان  س��ەری  بهێننەوە 
ویژدانیان سپێردراوە، بەڵام گوێیەكی هۆشیار و دڵێكی ناسك 
و نەرمی بەدی نەكرد، بۆیە دەستی كرد بە ناڕەزایی دەربڕین 
ئەو  نەزانانە و  ئەو  نێو  ئەمی خستۆتە  لەو دەور و زەمانەی 
ئ��ەو ج��ۆرە ك��ارە بێت، بەڵام  ب��ارودۆخ��ەی چ��اوی لە دەستی 
دەنگێكی ژنانەی ناسك دڕی بەو هەراهەرا تێكەڵ و پێكەڵە دا و 

بە شێوازێكی سۆزبەخشانە گوتی:
-گەورەم خانمی سەرۆك، هیوات بە هیچ یەك لەمانە نەبێت، 
ئەوەی  دەنگەدەنگن!  هەر  هەموویان،  بەڵێ  هەموویان،  چونكە 
قسەی كرد لە زەینەب بەولاوە كەسێكی دیكە نەبوو. كە بە بەژن 
و باڵا لەڕ و لاوازەكەی و دەموچاوە خەم لێنیشتووەكەی خۆی 
خزاندبووە نێو كۆمەڵەكە و هەردوو چاوە پڕ لە فرمێسكەكانی 
بە دەست سەرئێشەوە  بە خانمی سەرۆكەوە هەڵواسرابوون، 
دەیناڵاند، چونكە باڵی ڕاستی بۆ سەر سەری بەرزكردبووەوە. 
بەجۆرێك كە لەپی دەستی بە لایەكەی دیكەی دەموچاویدا شۆڕ 

ببووەوە.
هەر كە ئەو قسانە بەر گوێی خەڵكەكە كەوتن، بێدەنگییەك 
دایگرتن و دوای ئەوە دەمیان كرایەوە، هەبوو دەیگوت: بێگومان 
ك��ردووی��ت،  تێ  پشتی  ڕۆژگ���ار  خانەدانیت،  خێزانێكی  لە  تۆ 

وا  ژنی  یان  دای��ەن.  بە  بوویت  پەناگایە  لەم  و  هاتوویت  بۆیە 
هەبوو دەیگوت: بێگومان تۆ ئەمڕۆ لە لایەن پیاوێكی گەورەوە 
نازكردنت  بە  هەست  ماوەیەدا  لەم  ئێمە  و  هەیە  پشتیوانیت 
دەكەین. هەشیانبوو دەیگوت: لێی گەڕێن، لەیلای كچی نەخۆشە 
توڕەییەكەیەتی  و  هەڵچوون  ه��ۆی  ئەمە  و  هاتۆتێ  ت��ای  و 
بەرامبەر بە ئێوە. سەرەنجام- هەڵوێستەكە لەپڕ دروست بوو، 
هیچ هەلێكی بە خانمی سەرۆكی كارگوزاران نەدا، كە ڕادەیەك 
بۆ مشتومڕەكە دابنێ- ژنە كارگوزارێكی قەڵەوی بازوو بادراو 
قیژوهوڕەوە هات و  بە هەڵچوون و تووڕەیی و  پێشێ،  هاتە 
جنێوی یەك لەدوای یەكی تێكەڵ و پێكەڵی دەپرژاند و بەرۆكی 
زەینەبی گرت، مشتەكۆڵەیەكی وای لێدا، هەموو ڕق لە زگێكی 
و  ژن  بە  تووڕەیەكیشی  هەموو  و  دا  هان  پیاوەوە  و  ژن  بە 
پیاوەوە وریاكردەوە و ئەوەندەی لێدان بەركەوت، كە لەسەر 
زەوی تەختی كرد... ئەو واقیعانە بەخێرایی چاوترووكانێك، یان 
هەڵبەز و دابەزی تیشك ڕووویان دا، ئیدی دوای ئەوە خەڵكەكە 
بڵاوەیان لێكرد و ماوەیەكی دیكەش تێپەڕی و ناحەزەكان لە 

ژووری بەڕێوەبەر خڕبوونەوە.
سەرۆكی كارگوزاران باسی ئەو تووندیی و بەدڕەوشتییەی 
خەڵكەكەی ك��رد، ك��ە خ��ۆی و زەی��ن��ەب دووچ����اری ب��وون و 
بەڕێوەبەر داوای لە زەینەب كرد قسە بكات و دەستدرێژكەرەكان 
بە هەناسەسوارییەوە چاوەڕوانی ئەوەیان دەكرد، كە زەینەب 

بە بار تۆمەتیان بداتە پاڵ، بەڵام گوێیان لێبوو، دەڵێت:
-گەورەم بەڕێوەبەر، من هیچ شتێك ئازارم نادا و بۆ هیچ 
شتێكیش ناگریم بۆ ئەو منداڵانە نەبێت... ئەمانە، كاتێك منداڵەكان 
تەندروستییان باشە بە تاوانی یەكێكی دیكە ڕەفتاریان لەگەڵ 
دەكەن، كە نەخۆشیش دەكەون گوێیان نادەنێ و كەمتەرخەمی 
هەیە  منداڵانەدا  ئەو  لەنێو  كچێكم  من  دەنوێنن.  بەرامبەریان 
نازانم بۆچی خوا دڵی منی بۆ لای ئەو ڕاكێشاوە، بەڕادەیەك 
وا هەست دەكەم من دایكیم– لەپێناوی ئەو كچۆڵەیەدا هەموو 
تاڵاوێكم لە دەست ئەمانەوە چێشت و ئەمڕۆش ئەو نەخۆشە 
و تای هەیە و ئاگای لە خۆی بڕاوە و بەدیارییەوە دانیشتووم، 
چونكە خۆشم دەوێت، مایەی بەزەیی بووم بۆ ئەو و بۆ ئەوانەی 

لە دەوروپشتی ئەون.
ئەوانە گوڵن، دەخرێنە ناو توونێكی گڕگرتوو و ئاگر چۆن 
بەو شێوەیەش جوانی و گەشییان  ئاو  داری وشك دەخوات، 

دەخوات.
دوێنێ شەو لەبەردەمی ئەو پزیشكەی سەریان لێ دەدات، 
گریام و تكام لێكرد، كە ئێش و ئازاریان كەم بكاتەوە، كەچی ئەو 
پڕی دامێ و قسەی پێ گوتم و گوتی گوایا من بەبێ ویژدانیی 
تۆمەتباری دەكەم و داوای ئەوەی لێ دەكەم، كە تەمەنیان درێژ 
لە  ناكەم، خۆشم  بكات. گەورەم سوێندت بۆ دەخۆم كە درۆ 
دڵناسكم و دەمارم  بەڵكو من ژنێكی  كاروباران هەڵناقورتێنم، 

دەمورووژێنێت،  چێشتووان  ئ��ازار  دیمەنی  و  دەگیرێت  زوو 
تەنانەت ئەگەر باڵندەیەكیش بێت!

و  ه��ات��ووەت��ەوە  پ��ێ��دا  ب��ەزەی��ی��م  و  خۆشویستووە  ل��ەی��لام 
بەڕێوەبەری  خۆزگە  ئای  دەكێشم،  بەدیارییەوە  شەونخوونی 

گەورەم بتدیایە، چاوە سەوزەكانی، قژە زەردەكەی...
بەڕێوەبەر قسەكەی پێ بڕی:

بەسە و بیبڕەوە، منیش ئەوەندەی بیستم، بەسمە. هەمووتان 
بڕۆن و چۆنم فەرمان كردووە، بەو شێوەیە كار دەكەن.

ڕووداوەكانی ئەو ڕۆژە پەناگای )ج(یان بە سووكی هەژاند... 
بەڵام دانیشتووەكانی هەر هەموویان هەستیان پێ كرد و جۆرە 
گیانێكی بەئاگایی و نیگەرانی لە دڵ و دەروونی كارگوزارەكان 
و وردە غیرەیەكیشی لە دەروونی خانمی سەرۆكدا دروستكرد 
سەرپەرشتیاران  لای  زۆرن��ا،  بەڵام  وریایی،  تاڕادەیەكیش  و 
زیندووكردەوە. ئینجا ژیان دوای ئەوە بە شێوازێكی نزیك لە 

هەوەڵەوە، ڕۆیشت، بەڵام لە چاكە نزیكتر بوو.
خۆر ماڵئاوایی لە پەناگای باوەشی بیابان كرد، ئینجا وەك 
هەموو ڕۆژێك لە پشت ئاسۆوە ون بوو، ئەو بینا دڕ و زبرەی 
هەموو  و  تێپەڕی  ش��ەو  بارێكی  سێ  و  پێچا  تاریكییەوە  لە 

ئەوانەی لەوێ بوون، بە خۆشی، یان ناخۆشی، خەوتن.
ڕەنگاوڕەنگی  ڕووناكیی  بە  پەناگایە  لەو  دابڕكراو  لایەكی 
جوان بەرچاو دەكەوت، كە جوڵانەوەیەكی نائاسایی تێدا هەبوو، 

ئەمەش لایەنی بەلاوەی )تایبەتی( نەخۆشە منداڵەكان بوو، كە 
ئەوانەی  ئینجا  و  مایەوە  شێوەیە  بەو  شەو  زۆری  بەشێكی 
لە  ناوبەناوێك  و  خەوتن  سپێرابوو،  پێ  بەشەیان  ئەو  كاری 
نایەتە  دیكە  هیچی  ب��ەولاوە،  لاواز  نەخۆشی  منداڵێكی  ناڵەی 
لە  دەنگە  ئەو  ئ��ەوەی  وەك  دەیبیستن  درێژ  و  كز  بەرگوێ... 

قوڵایی قەبرەوە بێت.
لەسەر یەكێك لەو قەرەوێڵانە لەیلا بە پەشێوحاڵیی خەوتبوو، 
ك��ە چ��اوەڕوان��ی ق��ەزا و ق���ەدەری خ��وای ل��ێ دەك���را و ژنێك 
لەلایەوە دانیشتبوو خۆی بەسەریدا دادابوو، تاوێك دەموچاوی 
ڕووی  تاوێكیش  و  ئاسمان  دەك��ردە  ڕووی  و  بەرزدەكردەوە 
لە  جیهان  ژنانی  هەموو  لەنێو  نییە  ژنێك  هیچ  لەیلا.  دەك��ردە 

زەینەب بەولاوە ئا بەو شێوەیە لای ئەو كچۆڵەیە دانیشێت.
وایە  پێم  دەدات...  گیان  خەریكە  ئەوە  خۆ  وێرانم...  -ماڵی 

گیان دەدات... ئایا بەڕاستی ئەو دەمرێت؟
لێرە  بۆئەوەی  بوون،  ئاگا  بێ  لێی  دڕندە  و  گورگ  لەوێ، 
لەسەر ئەم پێخەفە بمرێت و لەنێو چاوی هەموو خەڵكدا چاوێك 

هەبێت فرمێسكی بەسەردا بڕێژێت؟
ئەو  پێناوی  لە  خوا  بێت  دیكە  حیكمەتێكی  ئەمە  لەوانەیە 
كچەدا دوایخستبێت! بێگومان ئێستا باوك و دایكی خەوتوون... 
ڕەنگە ئەوان خەون ببینن و لەوانەشە مردبن، خۆ ئەوان هیچ 
شتێك  هیچ  ئەمیش  و  نازانن  كچۆڵەیە  ئ��ەو  ل��ەب��ارەی  شتێك 

ئەو شتانەی خەڵقندە  نازانێت. چەند زۆرن  ئەوانەوە  لەبارەی 
و  ئێش  ئ��ەو  دەیپچڕن!  یاساكان  و  دەگەیەنێت  بەیەكیانەوە 
داوەتە  شانی  مرۆڤایەتی  توانای  كە  زۆرن  چەند  ئازارانەش 
بەریان و دەیانشارێتەوە، هەروەك ئەوەی هەڵگری ئەو ئازارانە 
دیكە  لەیلا، وەك هەموو ژنێكی  دایكی  بێگومان ڕەنگە  نەبێت! 
هەست بەو ئازارانە بكات، كە خەڵكی دیكە دەیانكێشن و ئەویش 
بۆ ئەو شتانە بگری كە خەڵكی بۆی دەگرین، بەڵام یاسایەك 
لە جگەری خۆی  پارچەیەك  و  ب��ەرد  بە  ك��ردووە  ئ��ەوی  دڵی 

پچڕی و فڕێیدایە بۆشایی.
دوای ئەوە چاودێریی و خواستی خوا شتێكی سەپاند، كە 
ئازار  بە  هەست  لەیلا...  دوورخستەوە...  لێ  خۆی  دایكەكەی 
دەكەیت؟ ئەرێ ئەوە چییەتی و بۆ وەڵام ناداتەوە؟ ئاه... گەورەم 

دكتۆر... ئەوە هاتیت؟ وا تێ بگەم خەریكە دەمرێت!
پزیشكەكە بەشێوەیەكی بێزارییەوە، وتی:

-ئەو نە مردووە و نە زیندوو... لەوانەیە بمرێت و لەوانەشە 
ترسە  ئەو  ژنەكە،  ق��ەدەرە.  قەزاو  بە  نەمرێت... هەموو شتێك 
ب��ەڵام  ب��ەس��ۆزی��ت،  زۆر  ت��ۆ  بیستوومە  وەك��و  چییە؟  س��ەی��رە 
بێزار  نەخۆشەكان  تا  بێنە  وڕێنەیە  ل��ەو  واز  و  چەنەبازیی 
نەكەیت، یان وا پێدەچێت تۆ ئەركی وڕێنەت لەكۆڵ تادارەكان 

كردبێتەوە؟

-ببوورە گەورەم قسە ناكەم... بەڵام وەك لە كارگوزارەكانم 
بیستووە، ئەم خانووە بۆ دانیشتووەكان بەدووم)١( بووە، پێش 

ئەوەی بكرێت بە پەناگا.
كە  بەشێوەیەك  و  پێكەنی  پێكەنینێك  سووكە  پزیشكەكە 

گاڵتەپێكردنی لێ دەچۆڕا، گوتی:
و  دەركەوت  بۆ  نەخۆشیمان  بڵاوبوونەوەی  نهێنی  -ئێستا 

ئیدی ئەوەندەی نەبرد، ڕۆیشت.
مرۆڤ پێی ناخۆشە هۆیەكی ڕوون و ئاشكرا بۆ هەندێ لەو 
ڕووداوانەی تووشیان دێت، نەدۆزێتەوە، لەوانەیە هۆیەكەی لای 
ئەو ڕوون بێت، بەڵام بڕوای پێی نییە، بەڵكو دەیگێڕێتەوە بۆ 
شتێكی شاراوە، كە ڕاستییەكەی نازانێت و لە هەردوو حاڵەتدا 
و هەر  بێت  گ��ەورە  ئ��ەوەوە زۆر  بەلای  ئەو ڕووداوە  دەبێت 
ئەوەش بوو وای لە زەینەب كرد بڵێت: پەناگاكە لە شوێنێكی 
بەدوومە. ئەگەر لەیلا لەنێو ئەو نەخۆشانەدا نەبووایە ئەوا ئەو 
بەدووم  گەیشتووە،  پێ  ئەوی  بڕوای  ڕادەیەی  ئەو  تا  جێگایە 
نەدەبوو، شتی ش��اراوە زیاتر دڵ و دەروون��ی خەڵك بۆ لای 

خۆی ڕادەكێشێت، وەک لە شتی ڕوون و ئاشكرا.
داری  ل��ە  ت��ێ��پ��ەڕی و س��ەرل��ەن��وێ س��ەوزی��ی  س��ێ حەفتە 
قەدەر  ق��ەزاو  ئەوجارەش  و  چاكبووەوە  و  گەڕایەوە  لەیلادا 
یان  بێت،  بەختیاریی  بۆ  ئینجا  كە خوا ویستی،  لەبەر هۆیەك 

1 - شووم.

بەلای  ب��ەڵام  ن��ەك��رد،  درێ��ژ  بۆ  مردنی  ك��وێ��رەوەری��ی، چەكی 
و  مایەی سوپاس  بوون  و خۆشییەك  بەختیاریی  دایەنەكەوە 
پێزانین و ژنەكە ڕوخسارە لەڕ و لاوازەكەی پێكەنینی تێگەڕا، 
خەمباریی  ت��ووش��ی  شەونخونی  و  خ��ەم  ك��ە  ئ���ەوەی  دوای 
كەوتنەوە  كارگوزارەكان  سەرلەنوێ  ئیدی  كردبوو.  زۆری��ان 
چپەچپ: خۆی بە بەختیار دەزانێت، چونكە لەیلایەكەی شیفای 
بە  ئەوەیان  كەمتر  خەڵكی  بەڵام  چاكبووەتەوە،  و  هاتووە  بۆ 
خەیاڵدا دێت كە لەوانەیە مەرگ لە تەندروستەكان نزیكتر بێت 
زەینەب  و  ژیا  لەیلا  ئەوەبوو  نەخۆشن،  كە  ئەوانەی  لە  وەک 
گۆڕییەوە:  لەیلا،  چاكبوونەوەی  دوای  هەڵوێستەكەیان  و  مرد 
ئەوانەی لە پەناگاكە بوون، سەریان سوڕما، هەندێكیان پێكەنین 

و هەندێكیشیان گریان.
ق��ەدەر  و  دروستكردن  پ��ەرل��ە)٢(  بە  ك��رد  دەستی  ڕۆژگ���ار 
ئەو  ئ��ەوەی  دوای  گرت،  كچۆڵەیە  بەو  ڕێی  دیكەش  جارێكی 

بەلەمەی خۆی هێنایە پێشی لەنێو دەریای شەپۆل هەڵچوودا.
و  دەك��رد  قسەیان  دانیشتبوون  ك��ارگ��وزار  هەندێك  ش��ەو 

زوڵێخا گوتی:
-ڕەحمەتی خوای لێبێت ژنێكی باش بوو... میوەی شیرین 
تەنیا  نەخۆشیی  ل��ەدارك��ردن��ەوە،  بۆ  ئامانج  دەبێتە  هەمیشە 
بۆی،  پ���ەژارەوە  و  داخ  بە  ئ��ەوە  دوای  دا،  م��اوەی  ڕۆژ  سێ 

٢ - لغز.

لەیلاتان  خوشكەكانم  دەستە  ڕۆیشت...  و  كرد  دوایی  كۆچی 
كە  دەگ��ەڕا  دەموچاوێكدا  ب��ەدوای  گەورەكانی  چاوە  بە  بینی؟ 
هەموو ڕۆژێك دەیدیت و هەموو چاكەیەكی لەو دەموچاوەوە 
بەردەكەوت، بەڵام ئێستا نایبینێت و غەریزە وای بردە دڵییەوە 
لەدەستچوو  بۆ خۆشەویستێكی  بزانێت  ئەوەی  بێ  بگری،  كە 
دەگری، دوای ئەوە، بەیانی و ئێوارە هاتن و ئەو بەدوای ئەو 
دەموچاوەدا گەڕا، بۆیە گریا. لەیلا ئەو ژنەی خۆشویست بێ 
ئەوەی بزانێت و خەمیشی بۆ داگرت، بێ ئەوەی هەست بكات، 
ئاخر كێ دەزانێت؟ لەوانەیە گیانی زەینەب بێتە لای و هەست 
بە بوونی بكات و ئینجا لێی بڕوانێت و نەشیبینێت، بۆیە دەگری، 

چونكە فێڵی لێكرا، یان شتێكی لێ ڕفێنرا!
یەكێكیان گوتی:

-انا لله!
لەبیرچوونەوە  پەردەی  ڕەوڕەوەی ڕۆژگار سووڕایەوە و 
بەسەر ناوهێنانی ئەو دایەنە دادرایەوە و دوو چاوە سەوزەكە 
لە چاوگێڕان كەوت و وازی لە گریان هێنا و یادگارەكان ون 
بوون و ڕووداو لەبەر چاو نەمان و كاروبار بەردەوام بە تەختی 
وەك ڕووی ئاو ڕۆیشت. كارگوزارەكانی پەناگاش هەر دێن و 
دەچنە  كوڕگەلێكیش  و  ناوی  دەنێنە  پێ  منداڵگەلێك  و  دەچن 
دەرێ و بیناكەی هێشتا خۆی لەباوەشی بیاباندا مەڵاس داوە 
و لە ناوەوەیدا كۆرپەلەی زۆر دەجووڵێن و هەموو ڕۆژێكیش 

شتێكیش  هیچ  و  دەك��ات...  لێ  خۆر سڵاوی  ئێوارە  و  بەیانی 
نەگۆڕاوە، تەنیا ئەوە نەبێت كە كچۆڵەیەك چوار ساڵی تەمەنی 
تێدا بردووەتە سەر، كە خۆشی نازانێت چییە و لە دنیایەكیشدا 
كە نازانێت چییە، لەیلا لە بەردەمی دەرگای خوێندندا ڕاوەستا، 

بۆئەوەی لەوێوە بچێتە دەرگای ژیان.
"تۆ بڵێی سەرێك ناسكیی، جوانیی منداڵیی تێدابێت و ڕێكیی 
پێكهاتەی تێدا وردبووبێتەوە، توانای وەرگرتنی ئەوەی مامۆستا 
دەیڵێ و بەرگەگرتنی زبریی فێركردنی هەبێت؟... لەوە بە دواوە 

دەیبینین".

)3(
لە ڕۆژی یەكەمی ژووری خوێندندا دیوتە؟ لەیلا لە ڕیزی 
دواوە دانیشتووە، چونكە منداڵییەكەی پێگەییوە و چاوی تیژە و 
دەستێكی بچووكی خستۆتە سەر دەمێكی بچووكی جوان وەك 

نقوڵ، هەر دەڵێی بیر دەكاتەوە.
دەدات  هەوڵ  كە  نەبێت  ئەوە  بكاتەوە،  چی  لە  بیر  دەبێت 
لە  ئێرە  هێنراوەتەوە  لەپێناویدا  كە  بزانێت  ئەركە  ئەو  نهێنی 

نهێنی ئەو شتانەی دەوریان داوە، بگات!
لە  و  ه��ات��ن  ی��ەك��دا  ب���ەدوای  ی��ەك  ڕۆژان  ئ���ەوە  دوای   ...
وانەخوێندنی  هاتن،  یەكدا  ب��ەدوای  ساڵ  و  گەیشت  قوتابخانە 
پێ خۆشبوو و قورسایی مێشكی دەركەوت، لە هەمان كاتیشدا 
ڕەوشتی  و  سیفەت  ب��ەڵام  ن��وان��د،  خ��ۆی  دڵگرەكەی  جوانییە 
تا تەمەنیشی  بەرەو هێمنییەكی نزیك لە سەركزیی دەچوو و 
و  دەچ��وو  شكانەوە  ب��ەرەو  سیفەتە  ئەو  دەچ��وو،  بەرەوپێش 
ڕەشبینانەی  سروشت  هەورێكی  كەمەكەی  تەمەنە  ئاسمانی 
دڵتەنگكەر دایدەگرت كە لەنێو دەستەخوشك و مامۆستاكانیدا 

ناوبانگی پێ دەركردبوو.
لە  لە ژوورێك  كە سەعاتێكی شەو  ڕێككەوت  بۆت  ئەگەر 
ژوورە فراوانەكانی پەناگاكە دانیشیت و كۆبوونەوەی قوتابییە 
كچە بچكۆلەكانی ئەوێ ببینیت، ئەوا دەیانبینیت لەبەر ڕووناكیی 
چرا و لەسەر پشتی مێز، بەگەرمی خەریكی كاركردنن و یەك 

و  كاردەكەن  هەموویان  و  دانیشتوون  كۆمەڵ  كۆمەڵ  و  یەك 
بكەیت،  بەدی  كۆمەڵێكدا  لەنێو  ئەو كچۆڵەیەمان  وایە  دەگمەن 
بەڵام ئەمجارەیان چوارەمینی سێ كچۆڵەیە، لەنێویان دانیشتووە 
و گەشییەكی زۆر و كەموكێك ڕووخۆشی و هەندێك گەشبینی 
خۆی  ل��ەو سروشتەی  دا  هانی  ئەمەش  دی��ارە،  ڕووی���ەوە  بە 
دەرچێت و بە دەنگێكی چپەئاسا، بۆئەوەی )چاودێرەكە( گوێی 

لێ نەبێت، بە ئەوانەی دەوروپشتی خۆی گوت:
-خوشكینە... كێهەتان دەتوانێت وێنەی دایكێك بكێشێت، كە 

شیر دەداتە منداڵەكەی؟
بێگومان  و  س��ەم��ەرە  پێشنیازێكی  و  سەیر  پرسیارێكی 
دەستێكی  دایكایەتی،  ش��اراوەی  هەستی  و  مێینەیی  سروشتی 

زۆریان لەوەدا هەیە.
م��ات��ی��ی و س��ەرس��وڕم��ان��ێ��ك ه��ەرس��ێ��ك��ی��ان��ی داگ�����رت بە 
بێتوانایی خۆیان دەرخست  لێوهەڵقرچاندن و چاوكرانەوەیان، 

و پێیان گوت:
-شتاقمان ناتوانین، لەیلا تۆ خۆت دەتوانیت؟

گوتی:
-بێگومان.

ئینجا لەسەر كاغەزەكەی بەردەمی هەرشتێكی بەدڵی بوو 
پێكداچوو  شتگەلێكی  ك��رد...  بۆ  هێڵكاریی  بوو،  خۆش  پێی  و 
تێكپەڕیو كە دڵە بچووكەكەی وای هەست كرد، كە وێنەی  و 

دایكێك دەكێشێت سۆز بەسەر ڕۆڵەكەیدا دەبارێنێت.
چپەچپی زۆر لەنێوانیاندا ڕووی دا و هەندێكیان بەدڵیان بوو 
و هەندێكیش ڕەخنەگر بوون، دەنگەكە بەجۆرێك بەرزبووەوە، 
ژوورەكە،  دیكەی  لەلایەكەی  چاودێرەكە  بەرگوێی  گەیشتە  تا 

لەكاتێكدا خەریكی نەخشێك بوو كە بەدەستییەوە بوو، گوتی:
-كچینە ئەو دەنگەدەنگە چییە، خەریكی كارەكانی خۆتان بن.

یەكێك لە دەستەخوشكەكانی گوتی:
وێنەی  دەیەوێت  لەیلایە  ئەوە  نیم...  من  گ��ەورەم  -خانمی 

دایكێك بكێشێت شیر دەداتە منداڵەكەی.
چاودێرەكە بە سەرسامییەوە گوتی:

-لەیلا؟ لەیلا ئەوە قسە دەكەیت؟
ئینجا چوو بۆ لایان و چاوێكی بەوەدا گێڕا كە لەبەر دەستیان 
بوو و كاغەزەكەی لێ وەرگرتن و بە دەنگێك بڵمەبڵمی كرد، كە 
لە كچۆڵەکەی ئێمە بەولاوە كەسی دیكە گوێی لێ نەبوو، چونكە 

هەم ترس دایگرتبوو و هەم وریاش بوو، چاودێرەكە گوتی:
-بریا دایكت شیری پێ بدابان، ئەوسا خەڵكی لە كێشانی ئەم 

ئەركە دەحەسایەوە!
لەیلا بە چاونەترسی و پەرۆشییەوە گوتی:

-خانمەكەم، بۆ دایكمان شیری نەداینێ؟
سەرلەنوێ  و  نالەبارەوە  هەڵوێستێكی  كەوتە  چاودێرەكە 
ئاوڕێكی لێ دایەوە و بەتەواوەتی تێی ڕاما و سۆزێك دایگرت، 

بەسەردا  خ��ۆی  و  ك��ردی  كە  ب��وو  ناخۆش  پێ  قسەیەی  ئ��ەو 
داهێنایەوە و بزەیەكی بۆ كرد و گوتی:

-لەیلا، چونكە مردن.
گوتی:

-كەواتە دوای مردنی دایكم كێ منی بەخێوكرد، ئەو كەسە 
لە كوێیە؟
گوتی:

-بیستوومە دەڵێن ئەو كەسەی تۆی بەخێوكرد ناوی زەینەب 
بوو و ئەویش مرد.

لەیلا بە زەندەقچوون و پەلەوە دووبارەی كردەوە:
بەخێو  منداڵەكەی  كە  دایكێك  هەموو  ئایا  خ��وای��ە!  -ئ��ای 
دەكات و شیری دەداتێ، دوای بەخێوكردنەكە دەمرێت؟ خانمی 
چاودێرم ئەی تۆ بۆ نەمردیت؟ ئەی تۆش منداڵت نییە بەخێوت 

كردبن؟
چاودێرەكە بە ڕەشبینییەوە سەبارەت بەم پێوانە و بەراوردە 
سەیرە پێكەنی و دوای ئەوە هەموویان چوون بەلای كارەكانی 

خۆیانەوە.
دوای ئەوە گومانێكی زۆر دڵ و دەروونی لەیلای داگرت و 
وای لێكرد، كە تەمەنی هەڵدەكشا و ساڵێك زیادی دەكرد، زیاتر 

بیری لە خۆی دەكردەوە.
ئەگەر لە وانەیەك لە وانەكانی ئایین لەوێ ئامادەبوویتایە، 

خوا  بوونی  ڕوونكردنەوەی  بە  كرد  دەستی  مامۆستا  كاتێك 
بۆیان، ئەویش وەكو هەموو مامۆستایەكی دیكە گوتی:

ئ��ەم دەرگ��ای��ەی دروس��ت��ك��ردووە، دارتاشە،  -ئ��ەو كەسەی 
ئەوەش كە ئەم خانووەی دروستكردووە بەننایە و ئاسنگەریش 
دەبێت  شتێك  هەموو  و  پێكەوەناوە  پەنجەرەیەی  ئەم  ئاسنی 
یەكێك  دەبێت  بوونەوەرێك  هەموو  و  هەبێت  دروستكەرێكی 

هەبێت دروستی كردبێت.
ئاسمان هەیە، زەوی هەیە و ئێمەش هەین، دەبێت ئێمەش 

دروستكەرێكمان هەبێت... ئەویش )خوایە(.
ئ��ەگ��ەر ل���ەوێ ئ��ام��ادەی ب��ووی��ت��ای��ە، گ��وێ��ت ل��ێ دەب���وو بە 

بڕوابەخۆبوون و لەسەرخۆ و بەردەوام دەڵێت:
درەختی  چۆن  و  دروستكردووە  درەختی  ئەویش  -ه��ەر 

دەرهێناوە، ئێمەشی ئاوا دەرهێناوە...
-هەر ئەویشە درەختی دەرهێناوە و ئێمەشی هێناوەتە ئەم 

دنیایە... بەڵام لە باوك و دایكێك.
-مامۆستاكەم، ئەی دایك و باوكمان لەكوێن؟

-هەموویان مردوون.
-هەر لەبەرئەوەی ئێمە هاتووینەتە ئێرە؟

مامۆستا دەڵێت:
-بەڵێ...

ئینجا لەبەر خۆیەوە دەڵێت:

بەڵكو  ئێرە،  هاتوونەتە  ئێوە  كە  ن��ەم��ردوون  -لەبەرئەوە 
مردوون  م��ردوون،  ئەوان  چونكە  ئێرە،  هاتوونەتە  بۆیە  ئێوە 
هەرچەندە زیندووشن، ڕەحمەتی خوا بۆ ئێوە و بۆ هەمووتان.

بەم شێوەیە بە درێژایی مانەوەی، لەبارەی ئەو ڕابردووە 
خەڵكی  لە  پرسیاری  كۆمەڵە حەشاماتە  هەموو  ئەو  نادیارەی 
كەسەر  و  خ��ەم  گ��ەردی  پرسیارێكیش  ه��ەر  لەپاش  دەك���رد، 
دەچووە دڵییەوە و ئەو گەردانە گردبوونەوە تا ئەو دڵەی پڕ 

بوو لە كەسەر.
لە ژیاندا بۆ  لەوانەشە ئەو زیرەكی و هێمنییە چەكێك بن 
خۆی  خوا  كە  ئەوەی  كرد،  غافڵگیر  شەریعەتی  هەڵەیەی  ئەو 
ویستی پاك و بێگەرد بێت، دوای پێكهاتن و بوونی، هەروەك 
ئەو  ئەدی  بەڵام  دەكرێتەوە،  پاک  خۆشكردن  بە  پێستە  چۆن 
بێبەشن،  بەهرە  لە  و  لەیلان  لەگەڵ  پەناگایەك  لە  كچۆڵانەی 

دەبێت چییان بۆ ببێت؟
بێگومان دەبێت یاسای كۆمەڵگا وەك لە بەهرە بێبەشەكانی 
دەرەوەی پەناگا هەڵسوكەوتیان لەگەڵ بكات، چونكە ئەمانیش 

وەكو ئەوان پاك و بێگەردن.

)4(
كەواتە  بناسیت؟  ساڵیدا  سێزدە  تەمەنی  لە  ئەو  دەتەوێت 
باڵای ئەو كچۆڵەیە ببینە كە سەرلەبەیانییەكی زوو پێی نایە ئەو 
پەناگایە بۆ ئەوەندەی چاو تێر بكات، بەڵام لە ڕادە تێناپەڕێت. 
چەندیش  و  بكە  باریك  ناوقەد  و  ڕێك  و  باڵایە شووش  ئەو 
دەتەوێت مێینەیی و پێگەیشتن بخە سەری و بیانكە بە شەرم 
و شكۆ و شكانەوە و هێمنی و قورس و گرانی، ئینجا وێنەی 
دەموچاوێكی خڕ بكێشە كە هەمیشە سەیری ئاسمان دەكات، 
هەر دەڵێی چاو لە كەسانێك دەگێڕێت كە دەبووایە هەبوونایە، 
كە  چاوێك  جووتە  ه��ەروەه��ا  ن��ەب��وون،  زەوی  لەسەر  ب��ەڵام 
برژانگیان درێژ ببوو و ئەو دوو چاوە بەجۆرێك كرابوونەوە، 
و  ك��ردب��وو  داگ��ی��ر  دەم��وچ��اوەی��ان  ئ��ەو  بەشێكی زۆری  ك��ە 
قژێكی  و  ڕوون  نێوچەوانێكی  و  بوو  گەش  سەرزییەكەشیان 
زەردی خاوی شۆڕەوەبوو، كە هەمیشە بەسەر پشتیدا هاتبووە 
دەمێكی  ئینجا  بوو،  ئاسمان  لە  ڕووی  هەمیشە  چونكە  خوار، 
بچووك كە هەمیشە لێوەكانی لەسەر یەك بوون و كەمدووی 
شیرین خەندە، ئینجا دەنگێكی هێمنی ئاغرانەی بێ ژاوەژاو بێنە 
بەرگوێی خۆت، تا بە دەنگەكەی ئاشنابیت و تەماشای كچێك 
بكە كە لە ڕۆییندا خێرا نییە، هەروەك ئەوەی لەكاتی ڕۆیشتندا 
ڕەوتەكەی  بە  بگەڕێتەوە-بۆئەوەی  بییەوێت  یان  بیربكاتەوە، 
ئاشنابیت، هەروەك ئەوەی وەك ئەو حاڵەتەی ئەوی تێدایە، لە 

دوودڵییەوە هاتبێت كاتێك كە لە ڕۆژی لەدایكبوونیدا پێ دەنێتە 
ژیانەوە.

خۆ ئەگەر تەماشای بكەیت، وا هەست دەكەیت كە لێت بێزارە، 
یان ئەگەر بیئاخێویت، قسە لە كورتی دەبڕێتەوە، وای پێ خۆشە 
كە بیر بكاتەوە زێتر لەوەی قسە دەكات و دوورەپەرێزیش بێت 
پتر لەوەی پەیوەندی هەبێت و چارەنووسی خەڵكی بخاتە ژێر 
چاودێریی، زیاتر لەوەی چارەنووسێك بۆ خۆی وێنە بكێشێت 
و  بایەوان)3(  و  سەوڵ  ئەوا  بووایە،  كەشتییەوان  ئەگەر   ... و 
سوكانەكەی تێكدەشكاند، چونكە داویەتییە دەستی قەدەر، بەڵام 
ئەوان  چونكە  دەترسێت،  خەڵكی  لە  ئەمانەشدا  هەموو  لەگەڵ 
سەرچاوەی بەسەرهاتەكەی ئەون و دەشبێت لە گونگەری بەڵا 

و بەسەرهاتاندا بژی.
ئەمەیە كچەكەمان دوای سێزدە بەهار لە جیهانە بچووكەكەیدا 
بەسەری برد و دوای ئەوە كەوتە بەربەستێك لەنێوان بوونێك 
و بوونێكی دیكە، وای بیر دەكردەوە، كە ئەو لە جێگەیەكە نە 
پەناگایە و نە دنیا و چاوە بەهێزەكانیشی بڕییە قوڵایی داهاتووی 
لێڵ و نادیار و لە تاریكی بەولاوە هیچی دیكەی نەدیت، بۆیە بە 

خەمباریی و پەشێوحاڵیی چاوی وەرگێڕا.
پێی وابوو كە دنیا كاتێك ئەوی هێنایە سەر لاپەڕەی بوون، 
لەو ڕۆژەی لەدایكی بوو، ویستوویەتی تاقی بكاتەوە، ئەویش 

3- شراع.

خواش  و  ژیا  و  لەدایكبوو  چونكە  تێپەڕی،  تاقیكرنەوەیە  لەو 
ڕووداوان  ستەمی  لە  ئەوی  منداڵیی  كە  ڕەخساند  بۆ  یەكێكی 
منداڵیی،  زۆرج��ار  چونكە  سروشتییە،  شتێكی  ئەمە  پاراست، 
خۆی خۆی دەپارێزێت و گەلێك جاریش هێز لە بێهێزیدا دەبێت، 
بەڵام... تۆبڵێی جارێكی دیكە لەو تاقیكردنەوەیە دەرچێت ڕۆژێك 
تەواو  ئەو  كە  لەكاتێكدا  ژی��ان،  دەروازەی  نێو  دەخاتە  پێ  كە 
جارەشیان  ئەم  ئەو،  ت��ەواوە؟  مێینەیەكی  خاوەنی  و  پێگەییوە 
هەر بێهێزە، بەڵام شتێكی دیكە خراوەتە پاڵ بێهێزییەكەی، كە 

لەوانەیە سەرچاوەی خێر، یان سەرچاوەی شەڕ بێت.
دەرەوەی  شتێكی  جۆرە  لەوێ  دەستەخوشكەكان  قسەی 
دیوارەكانی پەناگای دەگرتەوە و ئەو تەوەرەیەی شەو دانیشتنی 
ئەوان بەدەوریدا دەسووڕایەوە و ئەوەی خەیاڵی ئەوانی دەگێڕا، 
گۆڕا. كچە هەوەسبازەكان بێباكیی خۆیان خستە ڕوو سەبارەت 
بەو ڕۆژەی كە لەو پەناگایە دەردەچن و دەیانگوت –هەر هیچ 
ئەو  یان  كەوتوون،  تێی  تاوان  بێ  زیندانەی  لەو  خوا  نەبێت- 
دێڕەی بێ ڕەبەن بوون تێیدا دەژین، ڕزگاریان دەكات و بوار 
لە مەیدانی ژیاندا هەیە و زەوی بۆ چاكان شوێنی هەڵسووڕ و 

داسووڕ و فراوانە.
بۆ نێوەڕۆژەكردن دانیشتبوون و یەكێك لە كچەكان گوتی:

-لەیلا ئەوە چیتە وا لە فكران ڕۆچووی و زۆریش ماتی؟ 
نزیك  دەكەیت،  شوێنە  لەم  ماڵئاوایی  ڕۆژەی  ئەو  هەرچەند 

دەبێتەوە، بیرت زیاتر دەشێوێت و خەمت كەڵەكە دەكات.
دەر؟ چەندان و چەندان  دەچیتە  لێرە  یەكەم كچیت  تۆ  بۆ 
تۆ  وەك��و  دی��ون  نەشمان  و  هێشتووین  بەجێیان  تۆ  پێش  كچ 
پەشێوحاڵ بن، خوشكێ خوا لێت ببوورێت و لەوەی تۆی تێی 

كەوتوویت ڕزگارت كات!
لەیلا گوتی:

ئەوی  تێداچوونی  شوێنەی  ئەو  بنێتە  پێ  یەكێك  -ئەگەر 
تێدایە، ئەمە هانی دووەم كەس نادات بۆ ئەو كارە، بەڵكو زراوی 
دەبات، ئینجا من بڵێم چی ئەگەر من مردم، خەڵكی دیكەش پێش 

من مردوون، یان كەس پێش من نەمردووە! 
نادات،  دادێكتان  هیچ  كرد،  ستەمتان  ئێوە  ئەمڕۆ  ))ئەگەر 

چونكە ئێوە لە ئازاركێشاندا هاوبەشن((.
-هیچ شتێكیان لەگەڵ دانەناویت بۆئەوەی ئەو ڕۆژەی كە 
لە پەناگا دەردەچیت، وەك ئەو كچانەی كە شتمان لەبارەیانەوە 

بیستووە، بەو شتە پێشوازیی لە دنیا بكەیت؟
خواردنەكە  جوینی  لە  دایگرت،  زۆر  تەریقییەكی  و  شەرم 

وەستا و چاوی بڕییە سفرەی خواردنەكە و گوتی:
-ئەمە خوا خۆی دەیزانێت و ناشمەوێت هیچ شتێك لەبارەیەوە 
یان  ئەوا،  كرد،  پرسیارم  ئ��ەوەوە  لەبارەی  ئەگەر  من  بزانم... 
هەڵوێستێكی  خەڵكە  ئەو  بریا  هەڵخەڵەتێنراوم...  یان  نیازپاكم، 
نە  و  خێر  بە  نە  و  بنواندایە  بەرامبەرم  خراپیان  و  نەرێیانە 

بە شەڕ دەستیان بۆ درێژ نەكردبامایە! ئایا پارە دەمگەیەنێت 
نە  و  دەكڕرێت  نە  بنەچە  داب��ڕاون،  هۆیەكانی  كە  ژیانێك  بە 
دەشفرۆشرێت، من لە هیچ شتێك بێزار نیم، بەڵام من بارەكە 
هەڵدەسەنگێنم، پێش ئەوەی هەڵیگرم و خۆ ئەگەر ناچاریش بم 
بێت،  ئەوا هەڵیدەگرم قورس  بەوەی كە هەر دەبێت هەڵیگرم، 
یان سووك و لێی هەڵنایەم، تەنانەت ئەگەر پشتم بشكێنێت و 

هێزم لەبەر ببڕێت.
-جا كە تۆ ئەو بارە قورسە هەر هەڵدەگریت، بۆ پێناكەنیت؟ 
بەگریانەوە  چ��اوی  بە  ل��ەوەی  باشترە  بمریت،  پێكەنینەوە  بە 
بمریت، لەیلا ئەم هەمووەی بۆ چییە كە تۆ ئەو جوانییە دڵڕفێنە 
و ئەو ئەقڵە هەڵسەنگێنەرەت هەیە، ئەو جوانییەی خۆتم بدەیە 
ناو  دە  فڕێم  ئ��ەوە  دوای  ببەخشە،  پێ  خۆتم  ئەقڵەی  ئ��ەو  و 

دۆزەخەوە، بەڵێنت پێ دەدەم كە دەژیم.
بەتاڵییەكەوە پێكەنی و یاریی بە چەقۆكەی دەستی كرد و 
ئینجا  و  تێبڕی  سەوزەكەی  چاوە  هەردوو  دوورودرێژیی  بە 

بەهێمنی گوتی:
خەم  و  ت��رس  س��ەرچ��اوەی  و  نالەباریی  ه��ۆك��اری  -ئەمە 
خۆ  دەدا،  فڕێم  ئەوسا  فڕێبدرایە،  جوانیی  خۆزگە  پەیدابوونە. 
بۆ چاك  لە خراپەوە  هەڵوێستەكەم  ئەوا  بدەم،  فڕێشی  ئەگەر 
دەبێت،  ڕزگ��ارم  ناخۆش  وریاییەكی  لە  بەمە  بەڵام  ناگۆڕێت، 

بۆئەوەی تووشی كەمتەرخەمییەكی كوشندە بم.

ناشرینمان  و  ج���وان  ه��ەڵ��گ��ی��راوە،  دی���وار  پ��ەن��ا  ل��ە  ئێمەی 
ئەمینەوە،  دڵسۆزێكی  لەلایەن  هەیە  پاراستن  بە  پێویستمان 
چونكە ئەو لەگەڵ یەكەمدا جوانییەكەی دەپارێزێت، نەوەك پێ 
بە خوارییدا بنێت، لەگەڵ دووەمیشدا ناشیرینییەكەی دەپارێزێت، 
بۆئەوەی پشتگوێ نەخرێت، بەڵام ئایا لەلایەكەی دیكەی ژیان، 
پیاوی ئەوتۆ هەن كە ئەو دڵەیان هەبێت و خۆیان بە ویژدانێكی 
ئاوەها شیرین بكەن؟ دایكەكانمان هەرهەموویان تووشیان بوو 
بە تووشی ئەو چەشنە پیاوانەی جیهان لەوانەی ئێمە هیوامان 
تەنیا  و  كرد  ڕای��ان  ئۆباڵەكەشی  لە  و  كرد  هەڵەیان  و  پێیانە 
ئەو  نالەبارەكەی،  بەسەرهاتە  بەر  داوەتە  كە شانمان  ئێمەین، 

خەڵكەشمان دەبن بە دوو بەش:
دەگرێت  پێ  ڕێگەمان  و  پێداگرە  قورس  و  سەرزەنشتكەر 
لەكوێوە هاتوون و بۆ كوێ دەچن؟  ئێوە  لێمان دەپرسێت:  و 
بەشێكیش سووك داگر و گوێ پێنەدەر و پیاوەتیمان بەسەردا 
دەكات و دەڵێت: لێیان گەڕێن با تێپەڕن و هەر خۆیان تاوانەكانیان 
بكەنە كۆڵی خۆیان. ئێمە لە بارێك و ئەوان لە بارێكی دیكەدا: 
و  دڵ  ئاسانخوازیی  لێبووردەیی  دڵخۆشكەری  پاڵپشتی  بەڵام 
دەروون كراوەی باش، ئەوا تەنانەت دەست ئەوانەش ناكەوێت 

كە وەك ئێمە هەڵنەگیراونەتەوە!
بێدەنگیی هەموویانی داگرت و فرمێسكێك لێرەدا هاتە خوار 
خەمی  گەلێك  و  بەرزبووەوە  هەڵكێشانێك  ئاخ  لەولاشەوە  و 

هەڵگرت،  خواردن  لە  دەستیان  و  دایگرتن  نادیار  دواڕۆژێكی 
هەریەكە لای دەستەخوشكەكەی ڕۆیشت و بەخۆیەوە خەریك 

بوو و بۆ ڕابردوو دەگەڕایەوە و دەیگوت:
شریتی  لە  ب��ووم،  ل��ەدای��ك  تێدا  منی  ڕۆژەی  ئ��ەو  خۆزگە 

ڕۆژگاردا بیانبڕیایە.
ئینجا بیری لە دواڕۆژ دەكردەوە و دەیگوت:

ن��ەواری ڕۆژگار  لە  دەردەچ��م،  تێدا  منی  ئەو ڕۆژەی  یان 
بپچڕێت!

تێپەڕی و  ئەو ڕووداوان��ەدا  ئەو قسەیە و  مانگێك بەسەر 
چونكە  دەگەڕێت،  تێیدا  زۆر  كە  گەڕا،  پەناگادا  لە  جووڵەیەك 

كچێك خەریكە ئەو ڕۆژە پەناگا جێدەهێڵێت و...
ئەو كچەش لە لەیلا بەولاوە، كەسی دیكە نەبوو.

)5(
پەناگاكە،  بەڕێوەبەری  ڕاوەستابوو،  لەبەردەمی  لەكاتێكدا 
ڕووی  خۆشیدەویست،  و  دڵی  بەر  كەوتبووە  ئ��ەوی  چونكە 

تێكرد و پێی گوت:
ئەمڕۆ كاتی ئەوەت هاتووە لەم شوێنە بچیتە دەر بۆ دنیا 
سۆزی  و  ڕەخساندوویت  بۆ  باشی  بارودۆخێكی  خ��واش  و 
پزیشكێكی مەزنی دڵنەرمی بەسەردا باراندوویت، كە ناوبەناوێك 
ئێرە  نەخۆشەكانی  سەردانی  بۆئەوەی  پەناگایە،  ئەم  دەهاتە 
بكات و لە ئامۆژگارییەكانیشی بێبەشمان نەكات، كە تۆی بینی، 
پێ  بكات و سۆزی خۆیت  لەگەڵ  بوو چاكەیەكت  پێی خۆش 
بتخاتە ژێر چاودێریی خۆیەوە و سەرپەرشتیت  ببەخشێت و 
نەخۆشخانە  ل��ە  پەرستاریی  ه��ون��ەری  فێربوونی  ب��ۆ  بكات 
ئەوە  و  )ك(  دكتۆر  پیاوە  ئەو  كچەكەم  خ��ۆی.  تایبەتییەكەی 
خەریكە دێت تا بتبات و ڕەوشت و ناوبانگی لە باسكردن نایەت.
لەبەر ئەو هەقەی تۆ كە بەسەر منتەوە هەیە، سوپاسم كرد 
لێت بێت و پێشم وانییە  ئاگای  و پێشم گوتووە كە بە چاكی 
بەوەی بۆمان هەڵبژاردوویت، ڕازی نەبیت و بەوەی كە دێتە 

ڕێت، گەشبین نەبیت، لەیلا گوتی:
-گەورەم سوپاسی هەردووكتان دەكەم، من ڕازیم.

گەلێك لەوانەی لە دەوروپشتی بەڕێوەبەرەوە بوون بە ژن 
و پیاوەوە و لەیلاشیان دەناسی، چوونە پاڵ قسەی بەڕێوەبەر 

لەیلا  بۆ  سەرفرازیشیان  و  سەركەوتن  هیوای  و  دا  هانیان 
خواست.

ئینجا لەیلا ئەوەی كە لە پەناگاكە بۆی هەڵگیرابوو، وەریگرت... 
لەبیرتە چییە؟ گورزە قژێكی زەرد، كرابوو بە بازنێكی زێڕیین و 
كرابووە مەچەكی ڕاستی، بەڵام بازنێكی هەرزان نە دەكڕرێت 
و نە دەفرۆشرێت. ئەوەبوو بە سەرەپەنجەی لەرزۆك و پشێو 
نێوان  خستییە  و  وەریگرت  نیشتوو  لێ  سەرسامی  دڵێكی  و 
لۆچەكانی كراسەكەی و هەر بەو ڕۆیشتنە لەسەرخۆیەی ملی 
ڕێگای گرت، دەتگوت بە ڕۆیشتنەوە بیردەكاتەوە و دەیەوێت 

بگەڕێتەوە.
تۆ بڵێی ئەو سەرە بیر لە چی بكاتەوە و لەیلا چۆن سەیری 

قژە زەردەكەی دایكی دەكات؟
دڵی  ئایا  نەیهۆندایەتەوە!  بمدیبایە! خۆزگە  بریا  دەڵێت  ئایا 
لێوانلێوی سۆز دەبێت، یان ئەو دڵە ڕق و تووڕەیی لێ دەڕژێت؟ 
لە خۆی نەبوو كە نزیكترین شتە بۆ ئەو،  ئاگایەكی  ئەو هیچ 
وابزانم لەو ساتەدا سۆزی ئەو بۆ دایكی دیار و ئاشكرا نەبوو.
دواجار  بۆ  تا  دەستەخوشكەكانی  لای  بۆ  گەڕایەوە  ئینجا 
تا  لای��ان  بگاتە  نەمابوو  ئ��ەوەن��دەی  و  بكات  لێ  ماڵئاواییان 
سەرلەنوێ لەلایەن بەڕێوەبەرەوە بانگكرایەوە و سەری سوڕما، 
هەروەها هاوڕێكانیشی سەریان سوڕما. كە گەڕایەوە بۆ لای 
بە  دەم��وچ��اوی  و  گەشە  ڕووی  دیتی  ژوورێ،  چ��ووە  لێی  و 

پێكەنینە و لەبەردەستی ڕاوەستا، بێ ئەوەی لێی بپرسێت چی 
دەوێت، بەڵام بە چەند وشەیەكی خێرا و دڵخۆشكەرانە گوتی:

-كچەكەم گوێت لێبێت... لەیلا گوێت لێبێت... هەموو شتێك 
لە كاتی شیاوی خۆی هات و سوپاسی خوا بكە. دوای ئەوەی 
تۆ چوویتە دەرێ، نوێنەرێك كە لەلایەن خانمێكی بەخشندە هاتە 
ئێرە، بازنێكی زێڕی پێبوو، كە ئەو خانمە دەیدات بە نزیكترین 
سەرمایەی  و  پەنا  و  پشت  بە  ببێت  بۆئەوەی  پەناگا،  لە  كچ 
كچەكەم  دەردەچێت،  لێرە  كە  ڕۆژەدا  لەو  ڕۆژگ��ار  بەرامبەر 
وەریگرە، یاخوا پیرۆزت بێت، دوای ئەوە ئەم كاغەزەش واژۆ 

بكە.
ل��ەوە  شتێكی  ئ��ام��ادەب��وون،  ل��ەوێ  ل��ەوان��ەی  یەكێك  هیچ 
قەڵەمەكە  لەیلا  كە  نەبێت  ئەوە  نەدەكرد،  چ��اوەڕوان  زیاتریان 
بەدەستەوە بگرێت و كاغەزەكە واژۆ بكات، بەڵام لە جێگەكەی 

وشك و بێدەنگ مایەوە، ئینجا چووە لای بەڕێوەبەر و گوتی:
پێی  مامۆستا  كە  زێڕەیە  ئەو  ئەمە  بەڕێوەبەر،  -گ��ەورەم 
گوتووین كە كانزایەكی بەنرخی لەرەدارە؟ ئەوا زێڕم ناسی... 

سوپاس بۆ تۆ پێویستم پێی نییە...
دوای ئەوە چاوی پڕ بوون لە فرمێسك و گوتی:

دەرەوەی  ژیانی  و  من  نێوان  پەیوەندیی  ناتوانێت  -ئەمە 
ئەم پەناگایە بەهێز بكات. من هیچ شتێك لەوە زێتر كە دایكم 
میرات  نە  و  میراتگرم  نە  من  وەرناگرم،  بەجێهێشتووم،  بۆی 



58

و  دێ��ت  من  دوای  كەسەی  ب��ەو  بیدە  گ���ەورەم  بەجێهێڵیشم! 
لێشمگەڕێ با ئەم كاغەزە واژۆ بكەم.

دەمیان  هەموویان  لەیلاش.  هەروەها  وایكرد،  بەڕێوەبەر 
داچەقاند، یان وەكو دەڵێن بوو بە تەڵەی تەقیو، گوێیان لێبوو 

گوتی:
-ڕۆژتان باش!

گوتیان:
-ژیانت خۆش بێت!

لێ  ماڵئاواییان  تا  دەستەخوشكەكانی  لای  گەڕایەوە  ئینجا 
بكات.



بەشی دووەم
لە نەخۆشخانەی دكتۆر )ك(.

)1(
گەڕەكێكی  لە  )ك(...  دكتۆر  نەشتەرگەریی  نەخۆشخانەی 
چووخمە  و  داڵان  و  قاهیرەیە  گەڕەكەكانی  بێدەنگی  هێمنی 
فراوانەكانی بەسەر باخێكی بچووكدا دەڕوانن و ئەو نەخۆشانەی 
خەریكن چاك دەبنەوە، هەر كە بۆیان كرا، چاوی خۆیانی پێ 

گەش دەكەنەوە و بۆن و بەرامە و شنەیان بۆ دێنێت.
ناكەنە  ڕوو  نەبن،  دەستڕۆیشتوو  و  ت��وان��ادار  ئ��ەوان��ەی 
لە  نەخۆشان  سەردانی  لەكاتی  وایە  كەم  نەخۆشخانەیە،  ئەم 
تایبەتی  ئۆتۆمبێلی  بە  نەخۆشخانەیە شەقامەكە  ئەو  بەردەمی 
بە  با  بزانیت  ئەوە  دەتوانیت  ئەوە  دوای  و  ببینیت  خاڵیی  بە 
نزیككردنەوەش بێت، كە خاوەنەكەی چەند دەوڵەمەندە و ئەو 

نەخۆشخانەیە چ دەرامەتێكی بەسەردا دەبارێنێت.
نزیكبۆتەوە،  ساڵ  پەنجا  لە  تەمەنی  پیاوێكە  )ك(...  دكتۆر 
ناڕێكە  پیاوە، لەش و لاری  ق��ەدە  نە درێ��ژ، وات��ا  نە كورتە و 
و ڕوخساری ئاشكراو ڕوون نییە و ئەسمەرییەكەی زەردیی 
دوودڵیی  و  وشكیی  نیشانەی  ڕووخساری  دیمەنی  و  تێكەڵە 
بە  ب��ڕوای  و  دەك��ات  خێر  بە  و حەز  باشە  دڵی  و  پێوەدیارە 
لە  لە دڵییەوە دەیدات، زیاترە لەوەی  خوا هەیە، بەڵام ئەوەی 
سامانەكەی دەیبەخشێت و خۆشەویستی دڵنەرمیی لای ئەو لە 

قرۆش كەمبایەخترە و لە جونەیهیش هەرزانترە.

ئ��ەوەش��دا ڕاوێ��ژی زۆر دەك��ات و س��وورە لەسەر  لەگەڵ 
ڕەزامەندیی ژنەكەی و جڵەوی خۆی و دەسبەندی كاروباری 

داوەتە دەست ئەو.
ك��چ��ەك��ەم��ان ی��ەك��ەم ك��ای��ەی ل��ە ك��ای��ەك��ان��ی ژی��ان��ی ل��ەم 
لەیلا  بە  دڵۆپی  یەكەم  ژیان  و  كرد  گوزەری  نەخۆشخانەیەدا 
تا  خەڵقندەوە  دەستپێكردنی  لە  كە  گ��ەورە،  زێیەكی  ناو  كردە 
خەڵقندە كۆتایی دێت. هەر بەڕێوەیە و دەڕوات، بەڵام ئەو دڵۆپە 
نەبوو،  پابەند  پێشییەوە  و  نەسازا  زێیەدا  ئەو  تەوژمی  لەنێو 

هەروەك ئەوەی لە سروشتی ئاو نەبووبێت.
دكتۆر )ك( پێی گوت:

-كچەكەم، ئەمە ئەو نەخۆشخانەیەیە كە بنچینەی پەرستاریی 
تێدا وەردەگریت و ئێمە زۆر سوور و بەپەرۆشین بۆ ئاسوودەیی 
و حەسانەوەی نەخۆشەكانمان، چونكە كرێی زۆرمان دەدەنێ، 
هیوام وایە ئەو چاكە و دڵسۆزییەی لە تۆی ڕادەبینم، وەدییان 
بهێنیت. لەبەر ئەوەیش كە شوێنی نیشتەجێبوونت نییە ڕووی 
تێ بكەیت و تێیدا وەحەسێی. ئەوا قەرەوێڵەیەكم بۆ داناویت تا 
چاوە خانوویەك بۆ خۆت دەدۆزیتەوە... شتێكی دیكەش ماوە 
و  بڕیویەوە  بۆ  جونەیهم  سێ  مووچەی  كە  ئەوەیە،  ئەویش 
ئامادەشم هەركاتێك بەكەڵكهاتن و زیرەكیی خۆت دەرخست، 

بۆت زیاد بكەم. ئەوەندە پارەیەت بەدڵە؟
بە كڵۆڵییەكەوە گوتی:

-سێ جونەیه�ە؟ ئەمە زۆرە و خوا یاربێت لێم ڕازی دەبیت.
گوتی:

-دەباشە، كەواتە سبەینێ سەرێك لە نووسەری نەخۆشخانە 
بدە تا قەرزی لەسەر مووچەكەت لێ وەربگریت بۆ كڕینی هەر 
جل و كەلوپەلێك كە پێویستت پێیانە... ئێستا دەتوانیت بچیت 
كارەكەت ببینیت و دەشتوانیت پشت بە یەكێك لە هاوڕێكانت 
لێدێت  وات  تا  دەرەوەت،  كاروباری  ڕاییكردنی  بۆ  ببەستیت 

خۆت ڕاییان بكەیت... هیوای بەختێكی باشت بۆ دەخوازم.
لەو بینایە جوانەدا چاوی بە تەختەرەوانی نەخۆشان كەوت 
دەهاتن و هی دیكەش دەڕۆیشتن، بینی كورسییەكی عەرەبانە، 
لە شوێنێكەوە دەبرد بۆ شوێنێكی دیكە، هەروەها  نەخۆشیان 
لە خزمەتكردنی  چونكە  دەچن،  و  دێن  بەخێرایی  خەڵك  دیتی 
جێی  شوێنەی  ئەو  لەنێوان  زۆری  هاوبەشییەكی  و  خەڵكدان 
هێشتبوو لەگەڵ ئەوەی دیكە، كە هاتووەتە ناوی، بەدی كرد. 
بنەچەدا جێهێشتبوو  لە  بێهێزیی منداڵیی و دەستكورتی  لەوێ 
و لێرەش بێهێزیی لەبەر نەخۆشی و هەژاریی لە تەندروستیدا 

دەبینی.
لەگەڵ خۆیدا قسەی كرد و گوتی: 
-خۆزگە دەمزانی ژیان ئائەمەیە؟

با  یەكەمتدایت،  ڕۆژی  لە  هێشتا  تۆ  مەكە!  پەلە  ))كچەكەم 
بۆ  زۆر شتی  دنیا  بێت...  زێتر  یان  بەهار،  تەمەنیشت سێزدە 

هەڵگرتوویت كە بۆ كچێكی دیكەی هەڵنەگرتووە!((
ئەوانەی لەوێ بوون، كەوتنە چپەچپ:

كەوتووە،  پێی  چاوتان  هاتووە...  بۆ  تازەمان  ))هاوڕێیەكی 
ئەو جوانیشە!((

دەبێت سروشتی ژن لە دەروونی هەر یەكێكیاندا گوتبێتی:
بڵێین  بەخۆمان  نییە  ئەوەمان  مافی  لەمەودوا  ))شتاقمان 

جوان((.
بۆ ڕۆژی دووەم دەتبینی بەسەر نووسینگەی نووسەرەكەدا 
هاتووەتەوە تا واژۆ بكات، كە دە جونەیهی وەرگرتووە و بۆ 

یەكەمجار پارەی بەدەستەوە گرت!
-ئەمەیە پارە؟! ئەوەی كە دڵ و دەروونی خەڵكی خەریك 
پەناگا بەبێ  لە  ك��ردووە؟!  پیاوان شۆڕ  بە  ك��ردووە و سەری 
كێ  بەڵام  پێویستە،  شتێكی  كە  نەكرد  هەستیشم  و  ژیام  ئەو 
لەم نەخۆشخانەیە بۆ من  لەوانەیە  یان چووزانین؟!  دەزانێت؟ 

پێویست بێت.
دوای ئەوە ژیان هێمنانە و یەك شێوە و لە بەیەكترچوونی 
بەیانی و ئێوارەی، ڕۆیشت، پاش ئەوەی لەیلا كراسە سپییەكەی 
تازە  جۆرێكی  بەڵام  گۆڕی،  دیكە  كراسێكی سپی  بە  پەناگای 
بوو، ئیدی ئەو لەش و لارە لاوازە بە سوكەڵەیی و باریكی بە 
ڕێگاكانی نەخۆشخانەدا دەهات و دەچوو، وەكو هەنگ لەنێوان 

ژوورەكاندا هاتوچۆی دەكرد و قژە زێڕینەكەی لەژێر كلاۆچكە)4( 
سپییەكەی خڕ كردبووەوە و دڵنەرمییەكی نوێ چەشن لەوێ 
تازەش  جوانییەكی  و  نەخۆشەكان  سەر  بۆ  بەست  ل��ووزەی 
بەسەر نەخۆشەکاندا باری و دڵ و دەروونێك خۆی لەپێناوی 
تا  نەبینی  نزیكێكی خۆی  دانا، چونكە  ئەوان  دەروون��ی  و  دڵ 
خۆی بۆ فەنا بكات و پێی وابوو كە ژیانی ئەو زێڕی دزراوە، 
بۆیە بە هەردوو دەست بە چەپ و ڕاست تەخشان و پەخشانی 
پێ دەكرد و دەیدا بە ئەوانەی كە شایانین و شایانی نین، تا 

نزیكی كاتەوە لەو ڕۆژەی هیچی نامێنێت!
كاركردن بەلای ئەوەوە گەلێك خۆش بوو، بێدەنگیی سروشتە 
دەروونە  دوورەپەرێزیی  و  زیادكرد  ئەوی  تەنیاخوازییەكەی 
بە  سەبارەت  ڕقەی  ئەو  و  كرد  بەهێز  ئەوی  تاكخوازییەكەی 
دنیاهاتنی خۆی لە دڵیدا بوو، گۆڕا بە سۆز و بەزەیی لە سەرە 
پەنجەكانی و بەسەر خەڵكدا ڕژا، هەروەك، بێئەوەی مەبەستی 
بێت، سزای خراپەیەك بكێشێت كە یەكێكی دیكە كردوویەتی، 

وەك ئەوەی تاوانی درەخت بكەوێتە ئەستۆی بەرەكەی.

4-قلنسوة:  وشەيەكى لاتينييە و عەرەبی نييە.

)2(
)ئەحلام(ی پەرستار بە گەورەكەیانی گوت:

سەیرە،  ڕەفتاری  و  شازە  سروشتی  تازەكەمان  -ه��اوڕێ 
ئەو هەمیشە بێدەنگە و هەتا پرسیاری لێ نەكرێت قسە ناكات، 
قسەیان  فێری  ئەوەی  دوای  باوكی  و  دایك  ئەوەی  ه��ەروەك 

كردووە، فێری بێدەنگیشیان كردبێت.
س��ەی��رت��ری��ن ش��ت ل��ەو ك��چ��ەدا ئ��ەوەی��ە، ك��ە ه��ەت��ا ڕادەی 
بۆ  وام  و  دەتوێنێتەوە  ك��ارەك��ەی  لە  خ��ۆی  سەرنجڕاكێشان 
دەردەك��ەوێ��ت كە ت��ۆ، س��ەرۆك��ی گ���ەورەم، ل��ەو م��اوە كەمەدا 

وانەكانی نەخۆشەوانیت بەخێرایی پێ لەبەركردبێت.
سەرپەرشتیار گوتی:

-ئەحلام، ئەو زۆر زیرەكە و با شتێكی تازەش بخەمە سەر 
ئەوەی  هەروەك  ڕەشبینە،  كە  ئەوەیە  ئەویش  زانیارییەكانت، 

نهێنییەك لە دڵیدا بێت.
چۆن  ك��ە  دەك���رد  برینپێچانم  فێری  ك��ە  كاتێ  جارێكیان 
دەیبەستێتەوە و چۆن برینەكە پاك دەكاتەوە، ئەمە كێمە... ئەمە 

شتێكە کە دەبێت لاببرێت... لەیلا دەزانیت كێم چییە؟
سوێند دەخۆم كە من گاڵتەم لەگەڵ دەكرد، هەر بۆئەوەی 
دڵتەنگییەكەی بكەمەوە، كەچی ئەو بزەیەكی بۆ كردم و گوتی:

دیكەی  جۆرێكی  بەڵام  دیوە،  زۆرم  چییە...  دەزانم  -بەڵێ، 
جیا لەمە.



67

بە  و  درێژكرد  جوانەوە  بە سەرەپەنجەی  دەستێكی  ئینجا 
وردیی و وریاییەوە دەستی كرد بە كاركردن، پێم گوت:

-باش كاردەكەیت، بەختێكی باشت بۆ دەخوازم.
گوتی:

-لە چارەسەركردنی بریناندا!
دوای ئەمە، كچەكەم، ئێمە چ هەقێكمان بەسەر ئەوەوە هەیە، 
نەخۆشخانە كاركردنی چاكی لەو دەوێت و ئێمەش ڕەفتار و 
خۆ  و  بێت  خۆی  بۆ  با  نهێنییەكەشی  و  باش  هەڵسوكەوتی 
ئەوا  لە دەروونتایە،  پڕبەدڵ  حەزكردنیشت بە شت زانین، كە 
ئەگەر بۆت كرا دەتوانیت بەدڵی بكەیت و پێشم وایە دەتوانیت.

لەیلا بنەچەی خۆی بە نهێنی نەدەزانی، چونكە ئەوە شتێكە 
ڕۆژێك لەڕۆژان پەردەی هەر لەسەر لادەدرێت و لە دەروونی 
خۆیدا وای دانەنابوو كە دەبێت هەر بیپارێزێت، بەڵام لە هەمان 
هەركەسێكی  بۆ  زمانی  س��ەری  س��ەر  نەشیخستبووە  كاتدا 
بییەوێت، یان نەیەوێت، بیدركێنێت. بۆیە هیچ كەسێك ئەركێكی 
هەرچەندە  پرسەكەی،  ئاشكراكردنی  بۆ  نەدەكێشا  زۆری 
)ك(ی��ش...  دكتۆر  ه��ەروەه��ا  ن��ەدەچ��وون.  بۆ  وای  هاوڕێكانی 
نەیویست بڵێت كە ئەو كچێكی هەڵگیراوەیە، یان ڕەنگە ئەگەر 
ئەو هەواڵەی بەمەبەست، یان بێ مەبەست بە هەریەكێك لەو 
خەڵكە بگوتایە، ئەمە ڕێگەیەكی باش نەبوو بۆ بڵاوكردنەوەی 

لەنێوان ئەوانەی لەوێ بوون. 

وای  و  بە ژوورەك��ەی كچەكەمان  كرد  ئەحلام خۆی  ئێوارە 
دەرخست كە خەمبارە و دڕی بە تەنیایی دەروون و تەنیایی ئەو 

شوێنە دا و گوتی:
ئەمشەو سەرەی  تۆ  نییە،  قەیدی  باش...  ئێوارەت  -خوشكێ 
حەسانەوەتە، بەڵام من با پێت بڵێم ئەو بەشەی چاودێریی دەكەم 
لە پرخەی خەوێدایە و لەنێو خەوناندا مەلە دەكات... ئەو ئەركەی 
هەژار  پارووەكەیە...  لەیلا،  پارووەكەیە  داداوین،  بەسەریدا  ژیان 
كەسانی  دەستی  لە  تاكو  دەبەخشێت  پێ  خۆی  مێشكی  و  لەش 
دەوڵەمەند  كچە  ئەگەر  خۆی.  دەستی  ناو  بۆ  دەربێنێت  دیكەی 
بووینایە، ئەو ئەرك و ماندووبوونەمان نەدەزانی و لەم زەمانەماندا 

بەو شێوەیە گیرۆدە نەدەبووین.
وەرە با سەیرێكی ئەو ماڵانەی دەوروپشتی خۆمان بكەین و 

لەم چوخمەیە كەمێك ڕاوەستین.
كچێكە  ئ��ەوە  دەبینیت؟  ڕوون��اك��ە  پەنجەرە  ئ��ەو  تەماشاكە! 
دانیشتووە و بێگومان ئەوەی بەتەنیشتییەوەیەتی دایكییەتی... بە 
بایەخێكی زۆرەوە قسە دەكەن. لەیلا دەتوانیت بابەتی قسەكەیان 
هەڵێنیت؟ من دەڵێم بابەتەكە وێنەكێشانی دواڕۆژە، ئەمەیان ئەوەتا 
لەسەر  جەخت  چونكە  دادەكشێت،  و  هەڵدەكشێت  دەستی  لەپی 
قسەكانی دەكاتەوە و كچەكەشی بە شەرمێكەوە سەری داخستووە 
بێدەنگییەكەی  بێت،  خۆش  دڵی  ئەوەی  هەروەكو  پێدەكەنێت،  و 

درێژە دەكێشێت، هەر دەڵێی بە بێداریی خەون دەبینێت!

ئینجا كەمێك بێدەنگ بوو، لەیلا لە خەیاڵێكی وەكو خەیاڵی 
دەستە خوشكەكەیدا نەبوو، بەڵكو لە خەیاڵی ئەو شتەدا بوو، 
لە  ئ��ەوە  دەبەستێتەوە...  دایكییەوە  بە  كچ  و  كچ  بە  دای��ك  كە 
چونكە  بوو،  باو  فرزەندایەتی  و  ڕاشكاوانە  دایكایەتی  خەیاڵی 

لێیان بێبەش بوو.
ئەحلام دەستی پێ كردەوە و لەسەر قسەكەی ڕۆیشت:

-دی��م��ەن��ەك��ەی��ان چ��ەن��د ج��وان��ە! خ��ۆزگ��ە منیش دای��ك��م لێم 
نزیكبایە، ئەو لەوێ لە دەوروبەری )الوجە البحری(یە و جەژناو 
نزیك  لێت  دایكت  ڕەنگە  لەیلا،  تۆ  ئەی  نایبینم،  نەبێت  جەژن 
بێت و لەوانەیە تۆ وەكو من تووشی ئەو تەنیایی و دڵتەنگییە 

نەبووبیت؟
))ئەمەی وا گوت، هەروەكو ئەوەی لە ناخی خۆیدایە و لەبەر 

ئازار خەریك بێت بتوێتەوە((.
لەیلا بە واقوڕماوییەكەوە گوتی:

-ئەو زۆر لەوە دوورترە كە تۆ بۆی دەچیت... ئەو لەوێیە... 
لە دەوروبەری )الوجە القبلي(!

هەموومان  هەیە  خوامان  القبلي(!  )الوجە  دەوروب��ەری  -لە 
نامۆین... تۆ خەڵكی )ئەسوان(ی؟

-بەڵێ، خەڵكی ئەسوانم و نزیك بەنداوەكە.
-ئەی چی تۆی هێناوەتە قاهیرە؟ ماوەكە زۆر دوورە؟

-لافاو هەڵیگرتووم.

-ش��ۆخ��ی دەك��ەی��ت، م��ن دەزان����م خەڵكی ئ��ەس��وان ڕەن��گ 
ئادگاری  دەم��وچ��اوت  تۆ  ب��ەڵام  زاڵ��ە،  بەسەریاندا  ئەسمەریی 

هەرێمی ئەسوانی پێوە دیار نییە، بەڕاست تۆ خەڵكی كوێیت؟
ئ��اوی لاف��او  ك��ە  ئ��ەو ڕۆژەی  ب��ەڵام  ئ��ەس��وان��م...  -خەڵكی 
هەڵیگرتم، شۆردمییەوە و دەموچاوم سپی بوو. لەبەر ئەوەیش 
كە زۆر لەنێو ئاودا مامەوە، قەوزە كاری لە چاوم كرد و چاوم 
ڕەنگی س��ەوزی گ��رت و لیتەش ك��اری لە ق��ژم ك��رد و دوای 
تێدا  سەیرم  شتێكی  هیچ  ئەمە  دوای  هەڵگەڕا...  زەرد  ڕەشی، 

نەبینی!
بەئارامی پێكەنی و دەستە خوشكەكەشی لە قاقای پێكەنینی دا.
زڕەی زەنگێك لە ژووری نەخۆشێكەوە هات و ئەحلام زانی 
لە بەشەكەی ئەوەوەیە و لە پێكەنین كەوت و بەهۆش هاتەوە، 

لەكاتێكدا كە دەڕۆیشت، ئاوڕێكی لە لەیلا دایەوە و گوتی:
-با بزانم چییە و ... دەگەڕێمەوە.

ئینجا چووە دەرێ و لەیلا لە دڵی خۆیدا گوتی:
بكات.  ت��ەواو  لێكۆڵینەوەكە  تا  بگەڕێتەوە  دەبێت  بێگومان 
بەسەر  چییان  دیكە  كەسانی  دەس��ت  لە  خەڵكی  خوایە،  ئ��ای 
لە  لەیلاش  و  دارهەنار  لە  هەناریش  و  دارسێو  لە  دێت، سێو 
دەخۆن،  هەنار  یان  سێو،  كە  كاتێك  ئ��ەوان  باوكێكە،  و  دایك 
و  چێنراوە  كوێ  لە  دارەك��ەی  كە  بزانن  هەیە  ئەوەیان  هەقی 
و  كات  نەك  تامەكەیەتی،  ئەوان  مەبەستی  ڕواندوویەتی؟  كێ 

شوێنی. نازانم بۆ بەپێی ئەم پێوانەیە ناڕۆن بەڕێوە، تا ئێستای 
من لەكۆڵ ڕابردوومیان بكاتەوە و بە كەسێتی خۆمەوە خەریك 

بن، نەك دایك و باوكم؟
لەدایكبوونی  ئەوا  بهێنایە،  دنیا  بە  خۆمانمان  ئێمە  ئەگەر 
كارێكی  جارێك  یەكێك  ئەگەر  چونكە  دەسڕییەوە،  خۆمانمان 
ئەستەم و لە كاركردن نەهاتوو بكات، جارێكی دیكەش دەیكاتەوە 
و لە بازنەی نەشیاویی و لە كاركردن نەهاتووەوە دەیگوێزێتەوە 
ڕامان  بووندا  دەرگای  لەبەر  كەمێك  ئەگەر  لەتوانادابوون،  بۆ 
بگرێت تاكو لاپەڕەكانی دەستوورەكەی بخوێنینەوە و یاساكانی 
سەودا و مامەڵەكانی ببینین، ئینجا سەرپشكمان بكات لە چوونە 
ناوەوە، یان گەڕانەوە، ئەوا ئەو گەڕانەوەیەمان هەڵدەبژارد كە 

عەدەمە، نەوەك بچینە شوێنێك كە شاز بوونە و باو نییە.
ڕووی  ئەوە  دوای  و  دنیاوە  هێنایە  منیان  نەناسراو  دوو 
ئەوەیان پێ نەدام كە بە خەڵكی بڵێم ئەوان كێن؟ بەردەوامیش 
خەڵك لێم دەپرسن و هەر ئەوانیش ئەو ڕۆژەی پێشوازییان لێ 
كردم، دایك و باوكێكی ساختەیان بۆ ناوزەد كردم... شایەدی 
شایەدیی  ل��ەوەی  بەر  پاشان  لە  فێركردم،  درۆی��ان  و  ساختە 

بدەم، سوێندیان دام.
و  هانكەهانك  بە  پێكەنین  زۆر  لەبەر  ئەحلام  ئ��ەوە  دوای 

هەناسەسوارییەوە هاتەوە و بە دەنگێكی پچڕ پچڕەوە گوتی:
-لەیلا دەزانیت چی ڕوویداوە؟ ئەو نەخۆشێكی ڕووخۆشە 

و دیسان تا دایگرتۆتەوە... كە لێی چوومە ژوورێ دەستی بە 
قسەكردن كرد، هەروەك قسە لەگەڵ كچێكدا بكات: لێم ببوورە... 

من خۆشم دەوێی... ناتوانم بەبێ تۆ بژیم.
و  ه��ات��ەوە  خ��ۆی  بەهۆش  تا  ك��رد  ئاوپرژێن  نێوچەوانیم 
تایەكەی بەری دا، بەڵام هیچ شتێكم پێ نەگوت، نەوەك تەریق 
یان  نەخۆشكەوتبێت،  خۆشەویستی  لەبەر  بڵێی  تۆ  بێتەوە... 
یەكێكی خۆشویستووە بۆیە نەخۆشكەوتووە؟ دڵداریی شتێكی 

قورسە... لەیلا تۆ خۆشەویستیت كردووە؟
لە بێزاریی و پێ ناخۆشبوونی لەم پرسیارە و لە بێزاریی 
دەبووایە وەڵامی  بەڵام  مەپرسە،  پرسیاركەرەكەش هەر  لە  و 

بدابایەوە، چونكە دڵی خەڵكی ڕادەگرێت، گوتی:
-بەڵێ خۆشم ویستووە.

ئەحلام دوو چاوی سەركەوتووانەی دەرپەڕاند و پێی وابوو 
كە بەخت یاریەتی و نهێنییەكی قووڵی بۆ ئاشكرا بووە، گوتی:

-كەسێكت خۆشویستووە... ئەمە ڕاستە؟ تۆ بڵێی ئەو كەسە 
بەختیارە كێ بێت كە ئەو دەموچاوە جوانە و ئەو دڵە پاكەی 

وەدەستهێنابێت؟!
گوتی:

لەو  كەسێكم  تاكە  ب��ەڵام  خۆشویستووە،  خەڵكم  -هەموو 
خەڵكە خۆش نەویستووە، تەنانەت باوك و دایكیشم!

-ئەوە تۆ نەزانیت، یاخود خۆت لە نەزانیی دەدەیت؟

-خوشكێ بڕوام پێ بكە.
ئەحلام وەك گاڵتەی پێ بكات، گوتی:

لەیلا، تۆ  لەبارەی تۆوە  -ئای لەو وێنە جوان و ئاشكرایە 
خەڵكی ئەسوانی لە تەنیشت بەنداوەكە... لافاو هەڵیگرتووی و 
كاری لە دەموچاوت كردووە و سپی بووە و لە چاوەكانیشت 
تا سەوز هەڵگەڕاون، لە قژیشت تا زەرد بووە، دوای ئەوەش 
تاكە كەسێكت خۆش  بەڵام  دەوێت،  تۆ هەموو خەڵكت خۆش 

نەویستووە، تەنانەت باوك و دایكیشت!
پێچەبەدەورەیە چییە؟  پەنایە چییە و ئەو ڕێگا  پێچ و  ئەم 
سینگی خۆت بۆ خەڵكی بكەوە و خەڵكیش سینگی خۆیانت بۆ 
دەكەنەوە، خەمبار مەبە، من بۆ خۆم وەڵامی ئەو پرسیارەی لێم 
كردیت، دەدەمەوە. نەرمییەكی درۆزنانەی نواند و ڕەزامەندی 

لەیلای وەدەستهێنایەوە و دەستی كردەوە بە قسە و گوتی:
كە  دەبینیت  وا  خۆشەویستی  چییە؟  خۆشەویستی  -لەیلا 
شتێكە شورەیی، یان ناسروشتی؟ دڵداریی كرانەوەی دەروونە 
هەموو  دڵ.  بۆ  دڵە  دركاندنی  نهێنیی  و  سۆز  و  دەروون  بۆ 
گوڵ  ئەوەتا  دەوێ��ت!  خۆش  هەر  شتێكی  بوونەدا  لەم  شتێك 
جیاوازی لەنێوان ڕەنگەكانیدا دروست دەكات، بۆئەوەی هەنگی 
تا  دەهێنێت  بەهار  ڕۆژگاریش  و  هەڵنیشن  لەسەری  جیاجیا 
بكات  خۆی  بۆ  پاكانە  هاوین  گەرمیی  و  زستان  سەرمای  لە 
و  دایدەگرێت  دڵداری  خۆشیی  بوونەدا  لەم  سەماكەرێك  هەموو  و 

خۆشەویستی  ئ��اوازی  ژیاندا  لە  خوازێك  چەهچەهە  هەموو 
دایدەگرێت. خۆشەویستی تێكەڵ بە خوێنی هەموو زیندوویەك 

و سروشتی هەموو بوونەوەرێكە!
خۆمم  ئ��ام��ۆزای  خ��ۆش��وی��س��ت��ووە...  یەكێكم  خ��ۆم  م���ن... 
خۆشویستووە و خوازبێنیم لە باوكم بۆ دەكات و باوكیشم پێی 

خۆشە و بەخێری دێنێت.
قسەكەی  لەسەر  و  بوو  زاڵ  بەسەریدا  هەڵوێستەكە  ئینجا 

ڕۆیشت:
-ئای لەیلا بریا بتدیبایە! گەنجێكی قۆزی جوانە، قژ داهێنراوە، 
شیكپۆشە،  دەتاشێت،  سمێڵی  و  ڕیش  بریقەدارە،  دەموچاوی 

قسەخۆشە!
لەیلا گوتی:

منیش  دەبێت  ك���ردووە،  دڵ��داری��ت  تۆ  لەبەرئەوەی  -ئینجا 
دڵداریی بكەم؟

-یەكێكت خۆشبوێت شتێكی شورەیی نییە. بڕوام پێ بكە و 
بە خوشكی خۆتم دانێ و دەبا ئازار و هیوا دابەش بكەین، دەنا 

دنیا دەبێتە بارێكی گران بەسەرمانەوە.
ئەوا خۆشم  كەسێكم خۆشویستبێت،  دەتەوێت  تۆ  -ئەگەر 

ویستووە... یان خۆشم دەوێت!
-باشە، ئەوا نزیكبووینەوە لەوەی لە یەك بگەین.

ئیدی لەسەر كورسییەكەی ملی خۆی خواركردەوە و گوێی 
بۆ ڕاداشت و لەخۆشییان پێدەكەنی و گوتی:

قسەی  منیش  و  بكە  بۆ  خۆشەویستەكەتم  باسی  -لەیلا، 
زیاترت لەبارەی خۆشەویستەكەمەوە بۆ دەكەم.

و  نییە  ك��وڕ  ئ��ەو  نییە،  ئ��ام��ۆزام  خۆشویستووە  -یەكێكم 
سپی  ئەو  نییە،  ڕوون  ئادگار  و  قژداهێنراو  و  ج��وان  و  قۆز 
نییە، بەڵكو گەنمڕەنگێكی مەیلەو زەردە، ئادگار بریقەدار نییە، 
لە  نییە و خۆشیشم  تاشراوە، سمێڵی درێژە، شیكپۆش  ڕیش 

قسەكانیدا بەدی نەكردووە!
-ڕەنگە پیرێك بێت لە چل ساڵ تێپەڕیبێت؟

-ئەوەیە كە دەیڵێیت.
بەگاڵتەیەكەوە، بۆئەوەی بڕوای پێی بكات، گوتی:

-دەڵێی دكتۆر )ك(ە...؟
-هیچ سەیرێک لەمەدا هەیە؟ پیاوێك چاودێریی ژیانم دەكات 
و لە ڕۆژگار دەمپارێزێت... من جگە لەوە هیچ مانایەكی دیكەی 

خۆشەویستی نازانم.
ئەو  خۆشەویستەكەم  چووبووم...  بەهەڵەدا  من  -ببوورە 
لاوە نەبوو کە بۆم باسكردیت، بەڵكو پیاوێكی دیكەیە، دەزانیت 
كێیە؟ ئەو باوكمە... من لەبەر دووریی ئەو خەوم لێ ناكەوێت.

ئینجا پێكەنی، بۆئەوەی ئەو ئازارە بسڕێتەوە كە ڕەنگە بە 
هاوڕێیەكەی گەیاندبێت.

هەفتە  پشووی  و  وەستا  لێرەدا  كچەكە  دوو  نێوان  قسەی 
پێكەوە بچنە دەرێ و  لەیلا كرد كە  لە  هات و ئەحلام داوای 

لەیلاش ڕازی بوو، چونكە دەیویست یارمەتی بدات بۆ كڕینی 
هەندێك جل و كەلوپەل و لەگەڵیشی بگەڕێت بەدوای ژوورێكدا، 

كە تێیدا نیشتەجێ بێت.
ڕۆیشتنەكەیان درێژەی كێشا و ئەحلام قسەی لەبارەی هەموو 
هەموو  وەك  دەیانبینی،  خۆیان  ڕێگەی  لە  كە  دەك��رد،  شتێكەوە 
دڵڕفێنیی  بە  بڕوا  خ��اوەن  ڕێكپۆشی.  لە  دوور  و  ش��ادان  كچێكی 
سەری  بێدەنگ  لەیلاش  نەبوو،  جوانیش  كە  هەرچەندە  خ��ۆی، 
گیانێكی  دەدا،  پیشان  ڕەزامەندیی  بزەیەكەوە  بە  یان  داخستبوو، 

هاوڕێیەتی نە بەتین و نە كز لەنێوانیاندا زاڵ بوو.
بەڵام لەیلا پێویستی بەو بوو تا لە كاروبارەكەی خۆی دەبێتەوە، 
ئینجا دوای ئەوە دەچێتەوە بۆ ئەو گۆشەگیرییەی خۆی كە پێی 

ڕاهاتبوو ئەگەر ویستی.
ڕاوەس��ت��ان،  كۆنە  فرۆشێكی  كەلوپەل  دوك��ان��ی  ل��ەب��ەردەم��ی 
ئاوێنەیەكیان  و  كورسییەك  و  مێزێك  و  بچووك  قەرەوێڵەیەكی 
شتێكی  هەموو  ئینجا  و  دا  شتانەی  ئەو  پ��ارەی  لەیلا  هەڵبژارد، 
بە  گەڕان  دوای  دەیانباتەوە،  و  دەگەڕێتەوە  تا  بەجێهێشت  لەوێ 
ژوورێكی  لەیلا  بەقاڵان،  و  دوكاندار  لە  پرسین  و  گوزەرەكاندا 

دۆزییەوە.
ژوورێك لە نهۆمی چوارەم لە سەربانی خانوویەكی گەورە، كە 
بەنناكە دروستی كردبوو بەتەنیا بۆ ژنێك تەنیابێت. پەنجەرەیەكی 

هەبوو بەسەر شەقامەكەیدا دەڕوانی و بەرامبەر دەرگا بوو.

لە  ڕادەكێشێت  بینەر  سەرنجی  بینیندا  یەكەم  لە  ئ��ەوەی 
پەنجەرەكەوە، خانوویەكی گەورەیە و نهۆمێكی لەو خانووەی 

لەیلا تێیدا دادەنیشێت، زیاترە.
خاوەن ماڵەكە كە پیرەژنێكە و مێردەكەی مردووە و چەند 
بە  ك��ردووە،  شوویان  هەموویان  و  بەجێماوە  لەپاش  كچێكی 

لەیلای گوت:
-كچەكەم كەست لەگەڵ دادەنیشێت؟

گوتی:
-نەخێر.

-ئەی ئەو كچەی لەگەڵتدایە كێیە، خوشكتە؟
بە  و  خوشكمە  ئ��ەو  بەهەرحاڵ  نییە...  خوشكێكم  -هیچ 
نییە، دایكە هیچ  لەگەڵ  تەنیا لای تۆ نیشتەجێ دەبم و كەسم 

ڕێگرییەك هەیە؟
-نا، نا، كچەكەم. ماڵەكە ئەمینە و هەموو نهۆمەكانی خێزانی 
پاك و بەڕەوشتی تێدا دادەنیشن و هەر لە یەكەم چاوپێكەوتندا 
خۆشمویستی، چونكە زۆر بەو كچەم دەچی، كە مێردی كردووە 
و  كرد  فەرمانبەرێك  بە  مێردی  لێرە  دوورە.  لە جێگەیەكی  و 
ئەگەر حیسابی  لێم دووركەوتەوە.  ئەسوان و  بۆ  گوێزرایەوە 

غەیبم بكردایە، هەرگیز نەمدەدا بە فەرمانبەرێك بگوێزرێتەوە.
ئەحلام گوتی:

-لەیلا شووی بە پیاوێكی وڵاتەكەی تۆ كردووە.

پیرێژنە خاوەن ماڵەكە گوتی:
ئەسوانی؟ دەبێت فڵانی مێردی كچەكەم  تۆ خەڵكی  -لەیلا 

بناسیت... دەیناسیت؟
وەڵامی دایەوە:

-دوو ساڵە من لە ئەسوان نیم و كە چوومەوە سڵاوی تۆی 
پێ ڕادەگەیەنم.

گوتی:
-باشە، وەرە بەخێر بێیت و شتومەكەكانت بێنە و لە پەنای 

خوا دابنیشە.
هەر كە ئێوارە داهات، كەلوپەلەكان لە ژوورەكە ڕێكخران 
و چرایەكی تێدا داگیرسا و بۆ یەكەمجار لە ژیانیدا ئەوەی بۆ 
ڕەخسا كە لە جێگایەك بێت و هیچ كەسێك بەشداریی نەكات، 
بە  هەست  وەك  ئەویش  و  ك��رد  لێ  ماڵئاوایی  ئەحلام  ئینجا 
چاكەی ئەو، ماچی كرد و دەرگای پێوەدا و خۆی دایە دەستی 

تەنیاییەكی دوورودرێژەوە.

بێت  یان خاڵیی  م��رۆڤ خەمبار،  نییە کە دەروون��ی  م��ەرج 
دەکرێت،  دروست  بۆیە  وایە،  خانوو  وەک  چونکە  مرۆڤ،  لە 
تێیدا نیشتەجێ بن، چونکە ئەگەر چۆڵ بوو وێران دەبێت  کە 
دوورەپەرێزیش  کەسی  دەڕووخێت،  بوو،  وێرانیش  ئەگەر  و 
هۆیەک  هەر  لەبەر  بەڵام  کردبێت،  هەر  پەیوەندییەکی  دەبێت 
بێت، ئەو پەیوەندییەی پێ خۆش نەبووە، بۆیە لە خەڵکی چۆڵ 
بووە هەروەکو دێرنشینان، ئەوان پێش خۆ دوورەپەرێزکردن، 
و  هەبووە  ژیانەوە  بە  بەندیوارییان  زیاتر  کەسێک  هەموو  لە 
خۆشییان لە جوانییەکانی دیوە، دوای ئەوە لەوانەیە ئەم پشتی 
هێناوە،  لێ  وازی��ان  و  تێکردووە  پشتیان  ئەوانیش  و  تێکردبن 
یان ئەم پارچەپارچەی کردوون، بۆیە ئەوانیش پارچەپارچەیان 

کردووە.  
هەرچەندە ژوورێکی بچووکە، بەڵام بەكەڵكی دانیشتن دێت 

و ڕووناكییش دڕ بە تاریكییەكەی دەدات.
یەكەم شەو لە هەر شوێنێك بێت لە هەموو شەوێكی دیكە 
پڕ لە خەیاڵترە و خەیاڵ لەو شەوانەدا هەتا بڵێی بەپیتە، هەر 
لەبەر ئەوەش بوو كە كچەكەمان هەستی بە تەنیایی كرد، كاتێك 
لەلای پەنجەرەی ژوورەكەی دانیشتبوو چاوی بە زەمینەیەكی 
تێیدا بژی.  نادیاردا گێڕا، كە چارەنووس وای كردووە كچێك 
نەناسراودا  خاكێكی  لە  كە  واب��وو  چارەنووسەكەی  هەروەها 

لەدایك بێت و لەوێوە بە منداڵی گوێزرایەوە و لە بوونێكی لێڵ 
تاقی  لە  تاریكدا كەوتە پێ مەلە، هەرچەندە مانگ  و شەوێكی 
ئاسمانێدا تریفە زیوینەكانی بۆ سەر گەردوون دەنارد و پڕی 

دەكرد لە ڕووناكیی دڵشادی.
گ��وێ،  ب��ەر  هاتە  ژنێكی  دەن��گ��ی  ب��ەرام��ب��ەری  ماڵەكەی  ل��ە 

دەیگوت:
"ئەمە درۆیە... ڕۆڵە خۆت فێری درۆ مەكە و خۆتی لەسەر 

ڕامەهێنە و ڕاستگۆبە لە هەموو ئەو شتانەی بە زارتدا دێن".
قسەی ژنەكە دڵ و دەروونی خستە نێو تەوژمی خەیاڵەكانی، 
لەكاتێكدا قۆڵی خۆی كردبووە پاڵپشت بۆ سەری لەسەر قەراغی 

پەنجەرەكە و گوتی:
شتانەی  ئەو  هەموو  لە  ڕاستگۆبێت  م��رۆڤ  دەبێت  -ئایا 
كارێكی  ئەحلام  لەگەڵ  قسەكردنمدا  لە  من  كەواتە  دەیانڵێت؟ 
خراپم كردووە. ئیدی خۆی كرد بە پرسیاركەر و پرسیارلێكراو، 

ئینجا دەستی كرد بە پرسیار و وەڵامدانەوە:
-كچەكە ناوت چییە؟

-لەیلا.
-ئەی باوكت ناوی چییە؟

-لەیلا.
-ئەی دایكت ناوی چییە؟

-لەیلا.

-ئایا بەڕاستی وەڵام دەدەیتەوە، یان بە پێچ و پەنا؟
باوك و  دایك و  ناكرێت  پەنا، چونكە  پێچ و  بە  -بێگومان 

كچیش بم.
-كەواتە باوكت كێیە؟
-یەكێكە لەو خەڵكە.

-ئایا ئاینێكی هەیە بیپارێزێت و كردار چاكییەكی هەیە ئاگای 
لێبێت؟

-بێگومان نەخێر!
-ئەی دایكت كێیە؟

-ژنێكە لە ژنەكانی ئەم جیهانە.
-ئایا ئاین و ڕەوشتی ئەو جیایە لە هی باوكت؟

-هەردووكیان لە یەك دەچن.
-وڵاتەكەت كامەیە؟

-خاكی خوا، هەمووی وڵاتی منە.
-كەواتە بنەچەیەكت نییە.

یان  ڕۆژگ��ار،  مێشكی  لە  پڕوپووچم  بیرێكی  دەڵێی  -هەر 
درۆیەكم زمانم كردوویەتی.

كچی  چونكە  مەكە،  ق��ورس  لەیلا  سەرشانی  ب��اری  لەیلا، 
هەڵگیراوەی كۆڵانان شەرم لە كچی هەڵنەگیراوە دەكات! وابزانە 
لە ئاسمانەوە كەوتووەتە خوارێ، یان پارچە قوڕێكە و فووی 
گۆڕێك  یان  داوە،  فڕێی  دەریایەك  كە  بزانە  وا  هەر  تێكراوە. 

كراوەتەوە و لێی هاتۆتە دەرێ. وابزانە تووشی لەبیرچوونەوە 
هەر  وابزانە  بیرچووەتەوە،  خۆی  نیشتمانی  و  بنەچە  ب��ووە 

شتێكە كە تۆ حەزی پێ دەكەیت، بەڵام ئازاری پێ مەگەیەنە!
-بۆ خەڵكی گریمانە دادەنێن تا خەڵكی ئاسوودە بكەن؟

-خۆزگە گریمانەیان دابنایە.
ئینجا دوو دڵۆپ فرمێسكی سڕییەوە كە بەسەر دەموچاوە 

گەشەكەیدا هاتنە خوارێ.
پێڵاوێكی  دەنگی  لە  گوێی  و  تێپەڕی  ماوەیەك  ئەوە  دوای 
قورس بوو لەسەر پەیژەی ماڵەکە و زانی خاوەنی ئەو پێڵاوە 
بۆ لای ئەو دێت. ئەو كێی هەیە بۆ لای بێت؟ سوپاسی كرد، 
و  هەڵگیراوە  دەكات و  ڕزگ��اری  ناخی خۆی  لەدەست  چونكە 
هەڵنەگیراوە لێك جیا دەكاتەوە. لە دەرگا درا و سوكێك هەستا 

و دەرگای كردەوە.

-فەرموو دایكە.
-ئێوارەت باش كچەكەم.

-ئێوارەت باش دایكە.
لە تەنیشت یەكتر لەسەر قەرەوێڵە بچووكەكە دانیشتن.

هەر لە كۆنەوە پیرێژن بە چەنەبازیی و زۆر بڵێیی بەناوبانگن 
و هەر دەڵێ، ئەوەی لە تەمەنە درێژەكانیان دووچاری بوون، لە 
لەگەڵیشیاندا  ئ��ەوەی  و  دەیگێڕنەوە  كۆڕێكدا  و  دانیشتن  هەموو 
دانیشتووە، پێی خۆش بێت، یان ناخۆش، دەبێت گوێیان بۆ ڕاگرێت.

درێ��ژە  دەیویست  چونكە  داك��وت��ا،  دانیشتنەكەی  پیرێژن 
بكێشێت و نەشی دەویست ماندوو بێت، ئینجا دوو سێ جار 
غارغارێن  پێش  ئەسپ  ئەوەی  هەروەك  جووڵاند،  شەویلاكی 

دەیكات و گوتی:
-لەیلا، پێم گوتیت هەر لە یەكەم چاوپێكەوتندا خۆشمویستووی، 

چونكە شێوەیەكی كچەكەمت تێدایە.
-خوا تۆ و ئەو بپارێزێت... بۆیە حەزم كرد مادامەكی تەنیایت، 
لەگەڵت دابنیشم... كچی خۆم من كەمخەوم و دەگمەن وایە پێش 
سەعات سێ بنووم و... زۆریش خەون دەبینم، ئەمەش لەبەرئەوەی 
خەیاڵم هەر لای كچەكانمە، هەرچەندە ئەوان لە باوەشی مێردەكانیانن 
و هەمووشیان پیاوی چاكن، بەڵام ئەمە سروشتی دایكە، دەبینیت 

هەمیشە ماندووە و خەم دایدەگرێت با ڕۆڵەكانی لە خۆشیشدابن.
)بەڵام  قاهیرە؟  هاتوویتە  بەتەنیا  دوورە  وڵات��ە  لەو  بۆ  ب��ەڵام 

چاوپۆشی لە وەڵامدانەوەی كرد و لەسەر قسەكردن ڕۆیشت(:
دەردەدڵی  كچەكەم  مێردی  و  ناخۆشە  ئەسوان  لە  كەشوهەوا 
ئێرە،  بێتەوە  دەمانەوێت  هەمووشمان  و  دەردەبڕێت  لەوە  خۆی 
بەڵام ناتوانین. هەموو شتێك بەخواستی خوایە... پێت نەگوتم بۆچی 

لەم وڵاتە دوورەوە هاتوویت؟
ئەوەش  هەر  ئەسوان،  بۆ  ب��ردووە  مێردی كچەكەتی  -ئ��ەوەی 
ئێمە دوای گوزەرانی خۆی  لە  یەكێك  قاهیرە، هەر  هێناوەتە  منی 

دەكەوێت!

-بەتەواوەتی وایە، بەڵام كچی خۆم تۆ بچووكی، جوانیشی و 
نەدەبووایە باوك و دایكت بەم جۆرە دەستبەردارت بن و بهێڵن 
تۆ بەتەنیا بژیت، كچەكەم دنیای ئەم نەوەیە هەمووی شەڕ و 
بەدكارییە، ڕەحمەت لە زەمانی ڕابردوو كە پیاوان وەك كچان 
بەشەرم و شكۆ بوون و ژنانیش پاكی و بێگەردیی فریشتانیان 
هەبوو! بەڵام ئەم ڕۆژگارە، ئەوا خوا لە بەڵاكەی بمانپارێزێت 
و ئایندەمان بەخێر بگێڕێت. نا... لەیلا هەرگیز نەدەبووایە ئەوان 

ئاوەها وازت لێبێنن، ئیدی چاوەڕوانی وەڵامی كرد.
-ڕاستە نەدەبووایە وازم لێبێنن، بەڵام دەسبەردارم بوون... 

چونكە مردن!
-مردن! ڕەحمەتی خوایان لێبێت، گوتت: خوشكت نییە؟

-براشم نییە.
-خەمبارت كردم، كەواتە دایك و باوكت بە گەنجی مردوون... 
خۆزگە كوڕێكم هەبایە و لێم مارە بكردیتایە! كچەكەم ئەی لە 

كوێ كار دەكەیت؟
-پەرستارم لە نەخۆشخانەكەی دكتۆر )ك(.

كرا،  بۆ  نەشتەرگەریی  مێردەكەم  چونكە  كامەیە،  -دەزان��م 
لە باوك و  لە ئەو و  كە بوو بەهۆی مردنی... ڕەحمەتی خوا 
دایكی تۆ بێت لەیلا. مردوو حەقی ئەوەی بەسەر زیندووانەوە 
هەیە كە هەمیشە ڕەحمەتی بۆ بنێرن... واش ڕێككەوت ژنێكی 
لەو  هەر  دادەنیشت،  ئێمە  نزیك  لە  گوزەرەكەمان  لە  ه��ەژار 

شەوەدا مێردەكەی مرد كە مێردەكەی منی تێدا مرد. هەروەك 
ئەوەی یەک کاتیان هەبێت و كچێكی بچووكی بۆ بەجێهێشت و 
گوزەرانی زۆر خراپ بوو، بۆیە بوو بە دایەن لە پەناگای )ج(... 
زۆرم بەزەیی پێیدا دەهاتەوە و یارمەتیم دەدا، چونكە ژنێكی 
دەوروب��ەری  لە  ئەوەیش  لێبێت،  خ��وای  ڕەحمەتی  ب��وو،  باش 
سێزدە ساڵ لەمەوبەر كۆچی دوایی كرد... خوا خاكی گۆڕەكەت 

پیرۆز بكات زەینەب.
-خوا ڕەحم بە هەموومان بكات، چونكە هەموومان مردووین 

ئەمە لەژێر گڵدایە و ئەویش لەسەر گڵە.
كاتی  پێدا...  درێ��ژەم  وایە  پێم  دەكەیت...  ڕاست  -كچەكەم 
ئەوە هاتووە بڕۆم و تۆش بخەویت )ئینجا هەستایە سەرپێ( 

شەوت باش... لەیلا گوێت لێبێت:
بە دایكی خۆتم دان��ێ... من هەمیشە لە خزمەتتدام لە هیچ 
شتێك شەرم مەكە، خۆشم دەوێیت لە شێوەی كچەكەمدایت... 

ئەی كەی دەچیتەوە بۆ ئەسوان؟
-كە جەژن هات.

دیكەش  -ڕۆژگاری لاوان هەمووی هەر جەژنە... جارێكی 
شەوباش.

بۆ  ئەویان  باسی  لەوێ  چونكە  بیرهاتەوە،  زەینەبی  یادی 
كردبوو، پێی خۆش بوو مەمكی زەینەب ژەهراویی، یان سینگی 

نەخۆش بووایە!

ویستی زیندووی بكاتەوە و نەشیدەزانی مراندوویەتی، بەڵام 
دیكەی  هیچی  ب��ەولاوە  چاكە  لە  چونكە  بێت،  لێی خۆش  خوا 

نەدەویست.
ئەگەر  بیری.  هاتەوە  درۆ  و  ڕاستگۆیی  باسی  ئەوە  دوای 
قسەی ڕاستی بە پیرەژن بگوتایە، ئەوا بە زۆربڵێیی لە هەموو 
شوێنێك بڵاوی دەكردەوە. نابێت مرۆڤ هەمیشە لەگەڵ خۆی 
و خەڵكی دیكەدا ڕاستگۆ بێت، پێویستە بە درۆ و لەخۆباییبوون 
نەزان، زیرەك و  زانا و  ئەم زەوییەدا  لەسەر  بۆئەوەی  بژی، 
گێل، هەژار و دەوڵەمەند و جوان و ناشرین ببینێ، بۆئەوەی 
شتەكان بەوە بمێننەوە كە لەگەڵ دژەكانیان لێك جیان، چونكە 
هەركاتێك ئەوە ساغ بووەوە كە زیندوو هیچ جیاوازییەكی نییە 
و لە هەموو بەهرەیەك بێبەشە، بێگومان ئەوە دوا ساتی ژیانی 

دەبێت.
لە  ڕادەیەكیش  تا  بوو،  ئاسوودە  كەمێك  بیرانە  بەو  لەیلا 
خۆی ڕازی بوو، دوای سەرئێشەیەكی زۆر و شەوێكی زۆر 

بێداریی، تا بەیانی خەوت.

)4(
لەیەكچووی  مانگ  ڕۆژان هەنگاویان خێرا كرد و ساڵێكی 
ڕۆژ دووبارە بووەوە تێپەڕی و كچەكەمان تەنیا یەك ڕێگەی 
دەكوتایەوە لە ماڵەوە بۆ نەخۆشخانە، كە وەختە بڵێین نەدەگۆڕا 
و  پێچ  و  شوێن  و  دوكانەكانی  دەرگ���ای  ڕەنگی  تەنانەت  و 

گەوەكانی و هەموو شتێكی لەبەركردبوو.
كاتبردنەسەر  مایەی  پیرێژن  چەنەبازییەكەی  ماڵەوەش  لە 
هاوڕێیەتی  و  دەنگوباسانن  لاپ��ەڕەی  و  بێزاریی  هۆكاری  و 
)ئەحلام(ی هەیە، كە پڕاوپڕە لە گەنجی و ئەویش كەشوهەواكەی 
لە ژاوەژاو و هەرا و بێ پچڕانەوە سكاڵای دڵی  ك��ردووە  پڕ 
خۆی بۆ هەڵدەڕێژێت، یان باسی هیوا و ئاواتەكانی خۆی بۆ 
دەكات، ئەمە نامەیەكە لەوێ لە ئامۆزاكەیەوە بۆی هاتووە، ڕقی 
لێكی كردوون، هەرچەندە  خۆی بەو ڕۆژگ��ارەدا دەڕێژێت كە 
هەنگاوێك بچنە پێش بۆ تەواوكردنی زەماوەندەكەیان، ئەو دوو 
پلانی  دیكەیەتی  نامەیەكی  ئەمەش  دواوە.  بۆ  دەیبات  هەنگاو 
ئەوە دادەڕێژێت كە چۆن ژیانێكی خۆش بۆ خۆی و بۆ ئەو 
لە لانەیەكی خۆشەویستی بەختیارانە ئامادە دەكات، ئەمەشیان 
نامەیەكە لە باوكییەوە كە سكاڵای دەستكورتی و بێ پارەیی و 
منداڵ زۆریی خۆی بۆ دەكات و داوای ئەوەی لێ دەكات شتێكی 
بە  با  بنێرێت،  برا بچووكەكانی  بۆ  لە خۆی زیادە،  لەوەی كە 
قەرزیش بێت. ئەحلام كچێكی تەبیات تووندە، بێژنگی نهێنییانە، 

بۆیە بێ پچڕانەوە، بارگرانی كاروبارەكانی خۆی دەخاتە سەر 
شانی لەیلای هاوڕێی و ڕووی ڕەنگڕشتنی ژیانێكی باشتر و 
زۆر  گوێی  و  سینگفراوانە  لەیلاش  دەك��ات،  لێ  ئاسوودەتری 
لێ دەگرێت و ئەوەندەی بشتوانێت و پێی بكرێت ئامۆژگاریی 

دەكات.
دوای ئەوە ڕۆژگار لە سروشتە هێمنەكەی و ڕێڕەوە یەك 
گ��ەڕای��ەوە و دووب��ارە  ژی��ان  شێوەكەی دەرچ��وو و داكشانی 
ئەوەی هەڵكشان هەڵیدابوو  نێو گۆنگەرەكە، دوای  هەڵیدایەوە 
یان  بكات،  مەلە  مەلەوانان  لەگەڵ  ئەویش  تا  كەنار  سەر  بۆ 

لەگەڵ نووقمبووان نووقم بێت.
دكتۆر )ك(... نەخۆش كەوت و چەند ڕۆژێك لەنێو جێگەدا 
لێدا و هەواڵیان پرسی،  مایەوە و زۆر كەس چوون سەریان 
لەیلاش یەکێک بوو لەوانەی کە سەریان لێدا، ئەم سەردانە لە 
ئێوارەیەكدا بوو لەو ئێوارانەی كاری نەبوو، كاتێك كە ئیزنی 
وەرگرت و لێی چووە ژوورێ كە لەنێو نوێنەكەی ڕاكشابوو، 
سڵاوی لە خۆی و لە ژنەكەی كرد. دوای ئەوە دانیشت، لەكاتێكدا 
شەرم پێڵووەكانی قورسكردبوو، شەرمكردن بە گۆناكانییەوە 
دیاربوو، یەكەم هەڵوێستی لەم جۆرە كە لە ژیانیدا تێی كەوتووە، 
شڵەژاندبووی. ئاخر ئەو لە ماڵی ئەو كەسەیە كە چاكەی لەگەڵدا 
كردووە و بەئامادەبوونی ژنێكی نامۆ، كە بێگومان نهێنییەكەی 
دەزانێت، هیچ نەبوو كە خۆی پێوە خەریك بكات، ئەوە نەبێت 

كە قژی ببات بۆ دواوە، هەرچەندە پێویستیشی بەوە نەبوو، بێ 
هیچ بیانوویەك لەسەرخۆ كەوتە ئحەئح و قوڕگ پاككردنەوە و 
دوودڵی و ناوبەناو و سەرەنجام بە ئەدەب و شەرمەوە گوتی:

-گەورەم دكتۆر، قەیدی نییە، خوا شیفات بۆ بنێرێت.
لێ  چاوێكی  خۆیەوە  ئاسمانەكەی  لە  تەنیشتی  ژنەی  ئەو 
و  لێكدوورن  زۆر  لەكاتێكدا  گەیشت،  پێی  چۆن  نازانم  ك��رد، 
خوا  قەڵەمی  كە  بینی  وێنەی  جوانترین  زۆرن؟  چینەكانیش 
غیرەی  بێگومان  بۆیە  كێشاوە،  هێڵی  بووندا  لاپ��ەڕەی  لەسەر 
لە بووكەشووشەیەكی بێ  لە ژنێكی دیكە گرتی... غیرەی  ژن 
گیان كرد و لە گوڵێكی بێ بۆن و لە باخچەیەكی خەمبار، كە 
هیچ مەلێك لە هیچ لایەكی چریكەی لێوە نەهاتووە. بەفیزەوە 
ئێرەیی بە جوانییەكەی برد و هێرشی كردە سەری و ئەگەر ئەو 
جوانییە كراس بووایە، پێش ئەوەی لێی بێتە ژوورێ، دایدەكەند.
كێشا،  درێ��ژەی  بێدەنگییەی  ئەو  ڕایەڵی  بۆئەوەی  دكتۆر 

ببڕێت، گوتی:
-لەیلا، بارودۆخی نەخۆشخانە چۆنە؟ )ڕەنگە ئەو پرسیارەی 

لە هەموو ئەوانەی هاتوونەتە سەردانی، كردبێت(.
-هەموو شتێك بەدڵی تۆ دەبێت دكتۆری گەورەم.

ژنەكەی بە ساردییەكەوە پرسی:
-كچەكەی پەناگا ئەمەیە؟

لەیلا بە خۆداشكانەوەوە گوتی:

-بەڵێ من... ئەوم!
كارتێكردنی نان– بەو نەرمییەوە– لە كۆت ڕەقترە! دەیتوانی 
بە ژنێكی دیكە كە نهێنییەكەی دەزانی، بڵێت: ئینجا كە ڕاستییەكەی 

دەزانیت بۆ دەپرسیت؟... تۆ ژنێكی خۆتێهەڵقورتێنیت.
ئەوەندەی پێ نەچوو كە ڕۆیشت... هاتبوو چاكەیەك بكات، 

بەڵام خراپەی هاتە ڕێ!
دكتۆر بە ژنەكەی گوت:

كە گوتت "كچەكەی پەناگا" كچی سەماخانە و تیاتڕۆ و شتی 
بابەتەت هێنامەوە بیر... نەدەبووایە پرسیاری لەو  دیكەی لەم 
ئەو  لەكاتێكدا  گەیاند،  پێ  ئازارت  بكردایە، چونكە  لێ  جۆرەت 

كچێكی هەستناسكی دڵ و دەروون باشی ڕەوشت جوانە.
-بۆ ڕاستیگوتن ئازار دەگەیەنێت؟

-ئینجا هیچ شتێك وەكو ڕاستیگوتن ئازاربەخشە؟
بگوترێت  پێی  ئەگەر  دەگات  پێ  ئ��ازاری  چەند  ناشیرینێك 
لە هەموو خەڵقندەیەكی  ئەو  لەكاتێكدا  ناشیرینیت،  تۆ دزێو و 
دیكە ئەوە باشتر دەزانێت! پیاوخراپیش چەند ئازاری پێ دەگات 
لە هەموو  ئەو  لەكاتێكدا  پیاوخراپیت،  تۆ  بگوترێت  پێی  ئەگەر 
كەسێك زیاتر ئازاری خەڵكی دەدات! بەڵام ئەو هیچ تاوانێكی 

نییە، ئەو میراتی شارێكی بۆ ماوەتەوە.
ژنەكەی وەك ئەوەی گاڵتەی لەگەڵدا بكات پێی گوت:

-دكتۆری فەلسەفەشی!
برینداركردن.  لە  تۆش  و...  نەشتەرگەری  دكتۆری  -بەڵكو 

بزەیەكی بۆ كرد، ئینجا گوتی:
-ژنە خۆشەویستەكەم خۆزگە دەتدیت ئەو ڕۆژەی چووم 
و  دڵ  ئەوا  دەبینی،  سەیرەیت  هەڵوێستە  ئەو  بیهێنم،  لەوێوە 
دەروونت پڕ دەبوو لەوەی كە بكەوێتە بەر دڵت و ڕێزت دەگرت.
ئینجا چیرۆكی بازنە زێڕەكەی بۆ گێڕایەوە، بەڵام ژنەكەی 

نووقمی پێكەنینێكی درێژ بوو و گوتی:
ڕەفتارباشی  و  ڕەوشت  گەواهی  ویستوویەتی  بەمە  -ئەو 
چ  زووەوە  لە  هەر  ئاخۆ  ئەو  كە  ئای  بکات،  تۆ  بە  پێشكەش 
فرتوفێڵێكی لەژێر سەردا بووە و ویستوویەتی كە نموونەیەكی 
دنیا نەویستی و قەناعەت و ڕەزامەندی پیشان بدات، تاكو هەر 
لە یەكەم تاودا بڕواپێكردنی تۆ وەدەست بێنێت. یان ئەو شەیدای 
بەڕێوەبەری  جەنابی  ژووورەك���ەی  بۆیە  نواندنە،  هەڵوێست 
كردووەتە شانۆی ئەو شانۆنامەیە و شوێنەوارێك كە خەیاڵ 
دروستی كردووە، تۆی لەگەڵ خۆیدا بردووە بۆ جیهانی ڕاستی 
دوای  و  دادەبارێنن  فرمێسك  شانۆ  لەسەر  خەڵكی  ئەوەتا  و 
ئەوە لەبەر دەرگاكەیدا پێدەكەنن و مێردە ئازیزەكەم تۆش وەك 

بینەر، یان نابینەر، دەگریت!
بێگومان تۆ پیاوێكی دڵت باشە و نەخۆشەكانت لە نەخۆشخانە 
لە چینێكی تایبەتی خەڵكن، بۆیە دەبێت پەرستارەكانیشت وابن.
پزیشكەكە كەوتە باوێشكدان، بۆئەوەی بخەوێت، ژنەكەشی 

دەمی لێك ناو لە قسەكردن كەوت.

تۆ بڵێی ئەم قسە خراپە هیچ كارێكی لە دەروونی ئەو پیاوە 
كردبێت؟ دەبێت شوێنەوارێكی جێهێشتبێت و خۆی هەستی پێ 
نەكردبێت، چونكە هیچ كارێكی لەسەر ئەوە پێك نەناوە و خەڵكی 
لە هەڵسوكەوتیاندا هەمیشە بۆ ئەو بیرە کۆنانە دەگەڕێنەوە كە 
وەكو  هێناوە،  پێكیان  و  كردووە  گەڵاڵەیان  خەڵكەوە  لەبارەی 
مامۆستای داڕشتن بۆ نمرە كۆنەكە دەگەڕێتەوە پێش ئەوەی 

بابەتە تازەكە هەڵسەنگێنێت.
دوێنێ، ڕەشبینی  لەبەر ڕووداوەكانی  كە  لێهات  وای  لەیلا 
لا دروس���ت ب��وو و ل��ەوە دڵنیا ب��وو، ك��ە ڕۆژگ���ار ت��ازە لێی 
كتێبێكی  دەبێتە  ش��اراوەك��ەی  زۆر  نهێنییە  و  وری��اب��ووەت��ەوە 
بە  وای  دەیخوێنێتەوە.  بییەوێت  هەركەسێك  و  ب��ڵاوك��راوە 
خەیاڵدا هات كە بچێت و تووشی هەركەسێك بێت پێی بڵێت: 
دەمناسیت؟ من لەیلای هەڵگیراوەم! وای بەخەیاڵدا هات كە ئەمە 
بیرە شێواوەكەی بحەسێنێتەوە، بەڵام  دڵە گیرۆدە و  تا  بكات 

ئەمە دەكرێت؟ ئەگەر بشكرێت، دەتوانێت؟
دەستی  و  ڕۆیشت  گاڵتەجاڕییەكەی خۆی  لەسەر  ڕۆژگار 
دراوسێی  پیرەژنەكەی  چۆن  هەروەكو  ك��رد،  چەنەبازیی  بە 
چەنەبازیی دەكات، دوای چەند ڕۆژێك بە یەكێك لە ڕێگاكانی 
)ك(... دكتۆر  ژوورەك��ەی  بەلای  و  دەڕۆیشت  نەخۆشخانەدا 
دا تێپەڕی و لەپڕ بینی لەبەر دەرگای ژوورەكەدا ڕاوەستاوە 
بینی  و  ك��رد  سەیری  لەیلا  دەك���ات،  ب��ەڕێ  گ��ەورە  میوانێكی 

پیاوێكە و دەیناسێت. پیاوەكە بە ناوی خۆی بانگی كرد و بە 
پزیشكەكەی گوت:

-لە كچەكەمان ڕازیت؟ ئەو لە باشترین كچانی لای ئێمە بوو 
و ڕایسپارد ئاگای لێبێت.

قسەكە  لە  گوێی  و  بووبێت  نزیك  لێیانەوە  یەكێك  ڕەنگە 
بووبێت، یان بەڕێوەبەری پەناگای ناسیبێت، ئیدی دەمامكەكە 
لاچوو و تەمەكە هەڵیبرینگاند و هەموو ئەوانەی لە نەخۆشخانە 

بوون، بە گوێی یەكتردا دەیانچپاند:
-دەزانن؟ ئەو لەیلا جوانە كچێكی هەڵگیراوەیە!

جوانییەكەی هیچ دادێكی نادات.
پەرستارەكان گوتیان:

-زانیوتانە؟ لەیلای دڵسۆز كچێكی هەڵگیراوەیە!
دڵسۆزییەكەی هیچ دادێكی نادات.

یەكێك لە پەرستارە قسەخۆشەكان گوتی:
-كچینە، ئینجا چییە با هەڵگیراوەش بێت. لەوانەیە ڕەچەڵەك 

باش و ئەسڵزادە بێت، گاڵتە بە خەڵك مەكەن.
لەنێوان خۆیاندا پێكەنین.

ڕۆژێك لە ڕۆژان لەیلا پێی نەگوتن: "ئەوە چیتان گوت؟ یان 
دەڵێن چی؟" بەڵام هەستی بەوە كرد كە شێوەی قسەكردنیان 
لە بانگكردنی بەناوی خۆی گۆڕاوە، هەروەك ئەوەی پیتەكانی 

پیتی تازە بن.

باشە، چی بكات؟ ئەو بەرەو مەبەستێكی خۆسەپێن دەچوو: 
چونكە ئەو ڕۆژانەی تێدەپەڕن و شتێك لە تەمەنی دەقرتێنن، هەر 
ئەو ڕۆژانەن كە تێدەپەڕن و هەندێك لە نهێنییەكانی دەردەخەن، 
ئەو ڕۆژەی شاراوەكان بڵاودەبنەوە و ئەو لەشولارە دەخرێتە 

ژێر گڵەوە.
ئێوارەیەكیان لە ژوورەكەی خۆی دانیشتبوو دڵی خۆی بۆ 
یەكتریان دەدواند، دەنگی  پەژارەدا  لەگەڵ  خەم كردبووەوە و 
پەیژەكە هات، بێگومان پیرێژنە... قەیدی نییە گوێم لە هەواڵی 
تازە دەبێت! ئەمەیان منداڵی بوو! ئەوەشیان زگی پێنج مانگە... 
هیچ  دیكە  فڵانەكەی  قرچۆكە... خۆ  و  ڕەزی��ل  ژن  فڵانە  بەڵام 
حیسابێك بۆ سبەینێ ناكات... بەڵام ئەمە چییە؟ خۆ ئەو بەتەنیا 

نییە! لە دەرگا دراو گورج هەستا و كردییەوە.
-دایە فەرموو.

-كچەكەم ئێوارە باش.
-ئێوارەت باش دایە... خۆت و ئەوەی لەگەڵتدایە بەخێربێن 

و دانیشن.
پیرێژن گوتی:

-ئەمە سورەییای كچمە، كە لە ئەسوانە. بیری كردبووم و 
منیش بیرم كردبوو و ناردم بە دوایدا و ئەویش هات سەرم لێ 
بدات. ئەمە ئەوەیە كە لەپێناوی ئەودا خۆشمویستی! تەماشای 
بكە... ئەویش قژی زەردە و قژی تۆ ڕەنگەكەی وەك هی ئەو 

لە  كەمێك  سپیایەتییەكەی  ئەگەر  سپیایەتییەكەی!  ئەی  وایە... 
پێك  هەردووكتان  ئ��ەوا  نەبووایە،  سافتر  تۆ  سپیایەتییەكەی 
ناسكترە،  پێست  و  ڕێكتر  باڵاكەی!  و  ب��ەژن  ئەی  دەچ���وون... 
لەگەڵ ئەوەشدا بەژن و باڵای تۆش جوانە... ئەی چاوەكان! تۆ 
بە سەوزیی چاوەكانت لەو جیایت... بەڵام ئەوەت بیر نەچێت كە 
چاوی چ جوانییەكی تێدایە... مێردەكەی شەیدای چاوەكانییەتی، 

تەنانەت هەموو سوێندێكی بەو چاوانەیە.
بوو  قەڵەویش  و  بوو  كاڵ  قژی سورەیا  كە  دەزانێت  خوا 
و هیچ جوانی و دڵگیرییەكی تێدا نەبوو، ئەمە ئەگەر بەدەر لە 

چاوی دایكی سەیری بكەین!
پیرێژن بەردەوام بوو، گوتی:

كچێكی  ت��ازەك��ەم��ان��ە،  كرێچییە  ل��ەی��لای��ە،  ئەمە  -ك��چ��ەك��ەم 
خۆشەویستە و گەلێك لە ئەدەب و ڕەوشتبەرزیی تۆی تێدایە، 
دڵم بەوە خۆش بوو كە خەڵكی ئەسوانە و پێم وایە خەڵكی ئەو 

وڵاتە هەموویان باشن!
سورەییا گوتی:

-چ ڕێكە! لەیلا تۆ خەڵكی ئەسوانیت؟
-بەڵێ، خەڵكی ئەسوانم.

-كەواتە گەڕەكی ئەمە و گەڕەكی ئەوە ش��ارەزای و فڵان 
بازرگان كە ناودارترین بازرگانی ئەوێیە، دەیناسیت؟

لادێیی  ئ��ەس��وان،  ن��او  ن��ەك  ب��ەڵام  ئەسوانم،  خەڵكی  -م��ن 

شاری  نزیكترین  خەڵكی  بە  دەكەن  خۆیان  كە  وایە  نەریتیان 
ئەو هەرێمەی لە لادێكەی خۆیانەوە نزیكە، لەبەرئەوەی گوند 
كەم  زۆر  من  و  نییە  ناوبانگەیان  ئەو  خۆیان  ئاواییەكانی  و 
دەچووم بۆ شار، چونكە ئەوەی پێویستم دەبوو، بۆم جێبەجێ 

دەكرا.
ئینجا ویستی جۆرە دڵخۆشییەكی پێ ببەخشێت:

دڵمە  ش���اری  ق��اه��ی��رە  و  نیشتمانە  دڵ  ش���اری  -ب����ەڵام 
لێیە، كە دایكی منیشە  خوشكێ، سورەییا خان چونکە دایكتی 
و نەخۆشخانەی دكتۆر )ك(...ی لێیە، كە سەرچاوەی ژیان و 

گوزەرانمە.
دەپاڕێتەوە،  لێی  خەمبارانە  بەشێوەیەكی  دەتگوت  بەمە 
كە باری سەر شانی قورس نەكات و ئیدی قسەكردن بەرەو 
مەبەستی دیكەی دوور لەوەی بردن، تا كاتی ماڵئاوایی هات و 

هەستان و ڕۆیشتن.

)5(
ئەمە ئەو بەڕێزە ئەمینەیە كە لە نەخۆشخانەی دكتۆر )ك(... 

كەوتووە و نەخۆشە.
پیاوێكە خوا ژیربێژیی پێ بەخشیوە و هەڵیبژاردووە و ڕێی 

پیشان داوە.
نیشانەی  نەویستە،  دنیا  زانای  پاكی  خواترسی  لە  پیرێكی 
نیانیی  لە دەموچاوە گەشەكەی و  قایلی و قەناعەت و قبووڵ 

ئادگاری دەخوێنیتەوە.
چاو لە یەكەم بینیندا هۆگری دەبێت و دەروونیش لە یەكەم 
یەقین  بە  متمانە  چۆن  هەروەكو  دەك��ات،  پێ  متمانەی  ج��اردا 
دەكەیت و دڵت بە ئاشتی دەكرێتەوە. ڕدێنێكی سپی كەم مووی 
خڕ، هەر دەڵێی ڕووناكیی دەوری خۆر، یان خەرمانەی مانگە 
و دووچاویش لەبەر شەو بێداریی خاوەنەكەی بۆ خواپەرستی، 
یان خوێندنەوە، یان نووسین پەنای بۆ چاویلكە بردووە، دوو 
بە جووڵانەوەیەكی سووك و چپەیەكی  ب��ەردەوام  كە  لێویش 
كەم خەریكی وێرد و خوا بەگەورە زانینە، چونكە لە خوا بەدەر 

گوێ لە كەسی دیكە ناگرێت.
ژیان  لەكاتێكدا شەوی  ن��اردووە،  لەیلای  ڕێگای  بۆ  قەدەر 
پێی گەیشت و تاریكیی وجود پێچایەوە و كاریگەرییەكی زۆری 
لە ژیانیدا  لەیلا و دەنگدانەوەیەكی قووڵی  بۆ دڵ و دەروونی 

هەبوو.

ئەوەتا لەیلا بە ڕوویەكی گەش و دەمێكی بە زەردەخەنەوە 
كە  دەكات،  برینەكەی  چارەسەری  و  دانەویوەتەوە  بەسەریدا 
خەریك بوو لێی پیس بكات و ئەویش بە دوو چاوی كزەوە نیگای 
پاكی و قەناعەتی تێ دەگرێت، هەروەك بڵێی لە باخچەیەك، یان 

جوانیی گوڵێك ڕابمێنێت و – لەفافەكەی تێوە پێچا و گوتی:
-باوكە دەتبینم ئەمڕۆ باشتری و ئەو قۆناغەت تێپەڕاند كە 
دڵی ناڕەحەت كردبووم، سوپاس بۆ خوا. كەمێك بێدەنگ بوو، 

ئینجا هەردوو لێوی بە بزەیەكی تاڵ كرانەوە و گوتی:
ه��ەزار  دەروون��ی��ش ساڕێژبووایە!  و  ن��اخ  زام��ی  -خ��ۆزگ��ە 
هیچ  بەڵام  كۆكراوەتەوە،  لەش  بۆ  دەرم��ان  ه��ەزار  و  پزیشك 

پزیشكێك و دەرمانێك بۆ نەخۆشیی دەروون نابینم!
بایەخی قسەكە كەم  لە  پێكەنی، بۆئەوەی  جارێكی دیكەش 

بكاتەوە.
پیرە تینی دایە بەرخۆی و سەری خستە سەر سەرینێك لای 
پەنجەرە، وەك ئەوەی نیوەی دانیشتبێت و نیوەی خەوتبێت و 
دەستێكی پەنجە ڕووتی خستە سەر ڕیشێك، کە لەبەر نەخۆشی 
ئاگای لێ بڕابوو و درێژ ببوو، ئینجا بە چپە دەنگێك، كە گوێی 

لەیلا پێش ئەوە ئاشنای نەببوو، گوتی:
-كچەكەم... لەیلا... من پیاوێكی پیرم، ژیانم تاقیكردووەتەوە 
و هاوڕێیەتیم بۆ زەمان درێژەی كێشاوە، ڕۆژگار تەڕییەكەی 
پەیوەستیی  بۆ هێشتوومەتەوە و  خ��واردووم و وشكەڕۆكەی 

لەنێوان من و ئاسماندا هەمیشە بەهێزە و پێشم وایە دوایینێكی 
خەمبارم،  نەخۆشیی  لەبەر  خەمبارم...  بەڵام  هەیە...  ئاوەدانیم 
دەروازەی  لەسەر  كرد  هەستم  كاتێك  دایگرتم  زۆر  ترسێكی 
پێوە  دنیام و خۆم  ئەبەدییەتم و واشم هەستكرد كە هۆگری 

هەڵواسیوە.
لەوەتی هەستم بە خۆم كردووە، دەروونم گەلێك چەند و 
ژیانت  چۆڵەوانیی  بخزێنمە  خۆم  كە  ك��ردووم،  لەگەڵ  چوونی 
و  زاتە  ئەو  تا  ب��ووم،  دوودڵ  بەڵام  میحرابەكەت!  ناو  بێمە  و 

بوێرییەم لە خۆمدا بەدی كرد و ئەو كارەم كرد.
كچەكەم بڕوام پێ بكە، دەبێت سكاڵا بۆ خاوەن ویژدانێك 
بكەیت و ئەو خەم و پەژارەیەت كەمێك سووك بكەیت، چونكە 
ئەو جەستە ناسكەی تۆ توانای بەرگەگرتنی نییە... ئەو لەشەی 
بۆ  پیاوان  پیلی  بەڵكو شان و  نەبووە،  بۆ خەم دروست  ئێوە 

ئەوە دروست بووە!
گوتی:

-باوكە من لەم دنیایەی خۆم لە تاریكیدام، خۆرم لێ هەڵنایە 
و تیشكێكیش سەرم لێ خوار ناكەتەوە! من ئاوازێكی شادیی 
نەبەخشم... من نهێنییەكم دەبووایە بڵاو نەكرێتەوە و قسەیەكم 
دەبووایە نەخرێتە بەردەمی خەڵك! من وشەیەكم نە ڕوونم و 
نە تێشم دەگەن! من نیهادێكم گوزارەی نییە و كارێكم بكەری 
نییە، من چوومەتە سەر خوانی وجود، نان دەخۆم و خەڵك لێم 



100

بێزارن، نە من ڕژد و ڕەزیلم و نە ئەوانیش قایلن. باوكە من... 
تۆ نازانیت من كێم!

باوكمە  پەناگا  تێدابوو،  كچۆڵەیەكی  پەڕۆیەكم  پارچە  من 
بە  و  نەكردووم  لێ  پێشوازیی  مامانێك  و  دایكمە  دایەنیش  و 
لایلایە  بە  گوێشم  و  نەبووم  شاد  دایكەوە  لەلایەن  ماچكردن 

شاد نەبووە.
من هەڵگیراوەم و بەرامبەر تۆ شەرم ناكەم!

من هەڵگیراوەم!
ئەمە نهێنییەكە و هەموو ئەوانەی لە دەورمن، پێیان زانیوە.

شڵەژاویی  بە  كە  دڵێك  و  فرمێسكاویی  چاوێكی  بە  ئینجا 
لێی دەدا، سەیرێكی كرد، چونكە ئەوە بۆ یەكەمجارە كە گوێی 
لێ دەبێت حوكم بەسەر خۆیدا بدرێت، پیرە بە واقوڕماوییەوە 

گوتی:
-تۆ هەڵگیراوەیت؟ ئای خەڵكی چەندە زوڵمیان لێ كردوویت!
-باوكم و دایكم یەكەم كەس بوون كە زوڵمیان لێ كردووم!
-دە خۆت زوڵم لە خۆت مەكە، چونكە تۆ جیای لەو كەسەی 

دەیناسیت.
زەردەخەنە بخەرە سەر لێوت بۆ ژیان و بۆ وجود، پێبكەنە 
و بەنێو دڵی خۆتدا بچۆ خوارێ و ڕەگی ڕەشبینیی لێ هەڵقەنە، 
وێنەی دنیا بە سەما كردوویی بكێشە، هەموو بوونەوەرێك لە 

دەورتدا سەما دەكەن.

شنەی فێنك هەڵمژە و دەست لە كەشوهەوای مرۆڤخنكێن 
بەردە و گوێ لە ئاوازی جوان بگرە و گوێی خۆت لە دەنگی 

سەردوولكەبێژان داخە.
كە لەسەر كەنارەكەی دیكە بوویت، مافی ژیانت نەبوو، بەڵام 
ئەمڕۆ لەسەر كەناری زیندووانی، مافی ئەوەی ئەوانت هەیە با 
بە بەلەمێكی دزراویش پەڕیبیتەوە. هۆی پەڕینەوەكە لای ئێمە 

گرنگ نییە، بەڵكو ئەو كەسەی دەپەڕێتەوە بەلامانەوە گرنگە.
تۆ یەكەم ئەڵقەی لە زنجیرەی ڕەچەڵەك، كەواتە ئەڵقەیەكی 
زێڕبە و ئەوەی پێشت بڵێ كوا ڕەچەڵەكت؟ پێی بڵێ: ئەی تۆ 
كوا ڕەوشتت؟ جا ئەگەر لە ڕەوشتدا یەكسان بوون، ئەوا بە 
ڕەچەڵەك لە تۆ گەورەتر و باشتر نابێت... تۆ خۆتت نەهێناوەتە 

دنیاوە و ئەویش كە لەدایك بووە ئەو كارە خۆی نەیكردووە.
تاریكییە،  جۆری  بەترسترین  دەروون  تاریكیی  كچەكەم، 
بۆیە لەنێو تەنیایی و چۆڵەوانیدا مەژی و پشتت لە جوانیی دنیا 
مەكە، چونكە هەموو زیندوویەك مافی ئەوەی هەیە پێی شاد 

بێت.
تۆ ئەگەر ئەوە بكەیت لە تافی گەنجی و جحێڵیدا بەرەوپیری 

دەچیت.
ڕایەڵی  و  وەربگرە  لەبەردەستایە،  خۆشییەی  لەو  بەهرە 
بەختیاریی لە دەوری خۆتدا بچنە، با باریك و خەیاڵییش بێت، 
چونكە ئەگەر خۆت خۆت بەختیار نەكەیت، ئەوا بەختیاریبەخشت 

دەست ناكەوێت. بە بەربەیان دڵخۆش بە و لەگەڵ ئێوارەشدا 
بسەپێنە،  خەڵكیدا  بەسەر  خۆت  بوونی  و  بێت  چەهچەهەت 
گیانێكی  تۆ  نەكردووە.  زوڵمیشت  و  نیت  تاوانكار  تۆ  چونكە 
بێگەردی لەنێو پێستێكی بێگەرددا. تۆ ساتێكی تۆبەكردنیت كە 

بەدوای ساتێكی گوناهدا هاتووە.
هەڵئەنگوتوو  زمانێكی  بەخشینخوازی  ب��ێ��ژەی��ەك��ی  ت��ۆ 
گوتوویەتییەوە و خواش قبووڵی كردووە و بەخشیویەتی. تۆ 
فرمێسكێكی پەشیمانیت كە پڕە لە گەرموگوڕیی و تەژی پاكی 

و بێگەردییە.
تۆ كچەكەم... تۆ خۆت نازانیت كێیت!

تۆ هەڵەی خواپەرستێكی، یان نووچەدانی دنیا نەویستێكی، 
كە بە خراپە نەزانراوە.

لەیلا ئەمە تۆیت و خەم مەخۆ، ئەمە دەستووری مەملەكەتی 
پیاوچاكانە و ئەگەر یەكێكت لەو خەڵكە دی بە یاسایەكی دیكەی 
جیا لەم یاسایە هەڵسوكەوتی لەگەڵدا كردیت، ئەوە بزانە كە ئەو 

كەسە پیاوچاك نییە و داوای خوالێخۆشبوونی بۆ بكە!
-باوكە... بەڕاست من وەهام؟ ئای كە لە پەناگای )ج( بووین... 
لەم  قسەیەكی  كە  بوو  بەوە  پێویستمان  چەند  هەرهەموومان 

جۆرەمان لە دەمی كەسێك لەوێ گوێ لێبێت.
بەلایەكدا  هەریەكە  و  ه��ەب��وون  دەستەخوشكم  چ��ەن��دان 
ڕۆیشتین و هەمووشیان لە من نائومێدتر و هیوابڕاوتر بوون. 

شاراندا  بەسەر  شێوەیە  بەو  دەكرێت،  داب��ەش  نەفرین  چۆن 
دابەشیان كردین و خەڵكی بۆ پرسی ئێمە بەشێوەیەك هاوكاریی 
یەكتریان كرد، هەروەكو چۆن بۆ كارەساتێك هاوكاریی یەكتر 

دەكەن.
وامانزانی ئێمەش لە ڕیزی ئەواندا دانراوین، بەڵام تۆ پێت 
گوتم: ئێمەش مافی خۆمانە بژین... لەوانەیە ئی وایان تێدابێت 

كە ژیابن، بەڵام ئایا منیش دەتوانم بژیم؟
دوای ئەوە ڕایكردە دەرەوە و ڕووی لە پیرە بوو لەسەر 
پێ  هیچ شتێكی  كە  نەدا  پێ  ڕێگەی  ئەوەندە  و  قەرەوێڵەكەی 
كە  دڵنیایی  و  یەقین  ڕووناكی  و  باوەڕ  بەڵام ڕۆشنایی  بڵێت، 
لەنێوچەوانیدا پرشنگیان دەدا، بێ ئەوەی هەست بە خۆی بكات، 

چووبوونە دەروونییەوە.
دوای ئەوە چووە دەرێ، تووشی ئەحلام هات.

ب��ەدوات��دا  لەمێژە  چەند  م��ن  كوێیت؟  ل��ە  ت��ۆ  ئ��ەوە  -ل��ەی��لا 
دەگەڕێم و نەمدەزانی لە ژوورەكەی پیرەیت. نازانم بۆ ئەوەندە 
دەچیتە ئەوێ و زۆریش دەمێنیتەوە! لەوانەیە هەموو ڕۆژێك 
وانەیەكی ئایین، یان فەلسەفەی لێ وەربگریت. ئەگەر ڕەبەنیی 
لە ئایینی ئێمەدا هەبووایە، ترسی ئەوەم لێت هەبوو كە جلی ژنە 
ڕەبەنەكان لەبەر بكەیت لەدێر دانیشیت! ئەوە چییە وا حەز لە 
پیریی دەكەیت و ئاشقی فەنابوونیت، هەروەك بڵێی لە دوادوای 
بەفری  لە  بێتەوە  ناسكدا  گەنجایەتی  بە  بەزەییت  بیت.  ژیانت 

جوان  و  گەش  چڵەكانی  تا  بنێرە  بۆ  ژیانی  گەرمیی  و  پیریی 
باسی  بمزانیایە  بریا  بكاتەوە...  بڵاو  بەرامەی  و  بۆن  و  بكات 

چیتان دەكرد؟
بەشێوەیەكی دڵخۆشانە گوتی:

-بە دوورودرێژیی باسی خۆشەویستیمان كرد و لەبارەی 
خۆشەویستییەوە پرسیارم لێ كرد، چونكە شتێكە من نەمزانیوە. 

ئەحلام دەزانیت چی پێ گوتم؟ گوتی:
لەیلا خۆشەویستی چییە؟ شتێكی شورەیی و ناشیرین، یان 
ناسروشتی تێدا دەبینیت؟ خۆشەویستی كرانەوەی دەروونە بۆ 

دەروون و سۆز و نهێنی دركاندنی دڵە بۆ دڵ.
ئەوەی بۆ گوتەوە كە پێشتر ئەحلام لەبارەی خۆشەویستییەوە 

گوتبووی.
ئەحلام گوتی:

-هێشتتا هەر گاڵتە دەكەیت. گاڵتەم پێ مەكە، من خەمبارم، 
لەیلا من لە هەموو كەسێك پتر پێویستم بە بەزەییهاتنەوەی تۆیە.
-شتێكی كەمت داوا لێكردووم... گوێم لێ بگرە، چونكە من 

ئاوازی گریاو بە چاكی دەژەنم.
ئەحلامی لەسەر كورسییەك دانا و خۆشی لەسەر یەكێكی 

دیكە ڕاوەستا، ئینجا دەستی پێكرد و گوتی:
-ئەحلام چۆن بەزەییم پێتدا نایەتەوە كە تۆ خۆشەویستی 
لێبێت،  خوات  ڕەحمەتی  بیت؟ خوشكێ،  گیانم  و خوشكی  دڵ 

دنیای خۆت  بە  پڕ  دوێنێ  تۆ  هاتووە، خۆ  بەسەر  ئەوە چیت 
كە  تێكشكاند  لێوانێكی  ڕۆژگ��ارەی  ئەو  ستەمی  ئای  بوویت؟ 
لەبەر دڵی چاو و لێوان بوو، چەند زۆرە، خوشكێ خوا ڕەحمت 

پێ بكات.
بەسەریدا  پێكەنین  ئ��ەوەی  پاش  خ��وارێ  هاتە  ئەوە  دوای 
لە  كە  هات،  پێكەنینی  ئەو  پێكەنینەكەی  بە  ئەحلامیش  زاڵبوو، 

پێكەنین وەستا، گوتی:
-هێشتاش هەر گاڵتە دەكەیت؟

ت��ۆ دەك���ەم،  ب��ە  ب��ە م��ن دەك��ەی��ت و م��ن گاڵتە  -ت��ۆ گاڵتە 
زەمانەش  دەكات،  هەردووكمان  بە  گاڵتە  كە  هەیە  سێهەمیش 
و  گاڵتەجاڕیی  گشتی  ژیان  ئاخر  دەكات،  هەموومان  بە  گاڵتە 

بێ مێشكییە.
و  زەمانە  دژی  بكەین  یەكتر  هاوكاریی  با  وەرە  -كەواتە 
بڵێم  بزانە دەمەوێت  بێت  لە من  بكەین و گوێشت  گاڵتەی پێ 

چی...
كە  دەبینم  پێوە  دڵخۆشییەكت  ج��ۆرە  چییە  ئ��ەوە  ب��ەڵام 
ئاسۆی  لە  بەختیارییەك  ڕووناكیی  لەوانەیە  نەمدیوە؟  پێشتر 
بۆی  هەبێت  كوڕێكی  پیرە  ڕەنگە  ی��ان  دەركەوتبێت،  ژینتدا 

دەگوازرێیتەوە!
لە  ت��ی��رەك��ەت  ه��ەرچ��ەن��د  ن��ەئ��ەن��گ��اوت،  ئامانجەكەت  ن��ا،  -ن���ا، 
دەوروپشتی دا. كوڕی پیرەژنەكەی دراوسێم داخوازیی كردووم و 

خوا یاربێت لە جیهانی غەیبەوە بۆی دەگوازرێمەوە، كەژاوەی 
ئەبەدییەت  س��روودی  دەب��ڕێ��ت،  قاهیرە  شەقامەكانی  گیانان 
تاجەگوڵینەی  و  خۆر  تیشكی  بووكێنیشم  ت��ارای  و  دەڵێتەوە 
ئەوەم  مۆڵەتی  بەڵام  دەبێت،  ئاسمان  ئەستێرەی  لە  بووكیشم 
م��ردووە،  یان  زیندووە،  باوكم  ئایا  بزانم:  هەتا  لێوەرگرتووە 

بۆئەوەی بچێتە لای بۆ داخوازیی داوای منی لێ بكات.
نەخۆشخانە  حەوشەی  لە  ژنێك  شەپۆڕی  و  شین  لێرەدا 

بەرزبووەوە، چونكە كوڕەكەی مردبوو.
ئەحلام دەڵێت:

-ڕەنگە ئەمە لە سروودەكانی ئەبەدییەت بێت.
لەیلاش دەڵێت:

-كەژاوەی گیانان شەقامەكانی قاهیرە دەبڕێت، ئەحلام تۆ 
بڵێی ئەمە زەماوەندی من بێت، یان ماتەمینی تۆ؟ ئەوەت لەبیر 

نەچێت كە من پێش كەمێك دەشڵەژام.
-بەڕاستی ژیان وەكو تۆ دەڵێی گاڵتەجاڕیی و بێ مێشكییە، 
ئێستا سنووری ئەمە و ئەوەمان بەزاندووە! لەیلا ناتەوێت گوێ 
لەوە بگریت کە دەیڵێم: من دڵ پڕ ئازار و خەمبارم، باوكم و 

دایكم دەبنە ڕێگر لەنێوان من و خۆشبەختیم.
-هەروەكو باوكم و دایكم لەمەوپێش كردیان.

-بەتەواوەتی وا نا، چونكە ئەوان مەبەستیان بەدبەختكردنت 
نەبوو، بەڵكو بێ ئەوەی مەبەستیان بێت، بەدبەختیان كردیت، 

تكات لێ دەكەم قسەم پێ مەبڕە با قسەم لەبیر نەچێتەوە، چونكە 
من خەیاڵ شڵەژاو و بیر تێكچووم و دوێنێ شەو خەو نەچۆتە 
چاوم... دایكم و باوكم ڕێگرن لەنێوان من و خۆشبەختیم، پێم 
گوتووی كە ئامۆزاكەمم خۆش دەوێت و ئەویش ئەوەندە منی 
خۆش دەوێت و هەموومان بیرۆكەیەك بەسەرماندا زاڵە كە ئەو 
هەرچەندە  بێبەختە،  زۆر  ئەو  گوتووی  پێم  لەیلا  دەمخوازێت. 
زۆر زیرەكە، هەرجارێك هەندێك پارە كۆدەكاتەوە، بۆئەوەی 
ب��ەس��ەردا  كارەساتێكی  خ���ۆی،  بمانگرێتە  بەختیار  ماڵێكی 

دادەبارێت تووشی ناخۆشییەك دەبێت.
سكاڵای ئەوەم بردە بەر كە زەمانە بۆ كاروبارەكەی ئێمە 
درێژەی كێشا و تكام لێ كرد پەلە بكات، بەڵام باوكم و دایكم 
باوك  چاوچنۆكیی  نییە  پارەیەی  ئەو  چونكە  وەستان،  لەڕێی 
ئەوانەوە  بەلای  ئێمە  ئەوەی  ه��ەروەك  بكات...  قایل  دایكان  و 
مێردێك  و  ژن  نەك  بكڕرێین،  و  بفرۆشرێین  بین،  كەلوپەل 

فەرموودەی خوا كۆیان دەكاتەوە.
بەڵام  كۆكردبووەوە،  شتێكم  كەم  كەم  خۆمەوە  لەلای  من 
دایكم و باوكم بە نامە و سكاڵا دەربڕین وردە وردە هەموویان 
پارەش بووەتە  پارە مانەوە،  دڵدار بێ  لێ ستاندم و هەردوو 

هۆی ئەو پەیوەندییەی دوو دڵدار كۆدەكاتەوە.
-بێگومان بەلای باوكم و دایكمەوە، لەبەر ئەوە ئامۆزاكەم 
لە  ن��اردووم، گوتوویەتی: ئەو  نامەیەی بۆی  لەو  تووڕە بووە 

مەسەلەكە بێزارە و وای لێ هاتووە بیر لەوە دەكاتەوە، كە دڵی 
بخاتە ژێر پێ و پانی بكاتەوە و پشت لە من بكات بۆ كچێكی 
ڕاست  پێ  خ��ۆی  تێكچووەكەی  ك��اروب��ارە  و  پ���ارەدار  دیكەی 

بكاتەوە، منیش لەنێوان ئەم و باوكم و دایكمدا ئازار دەكێشم.
ل��ەی��لا خ���ۆزگ���ە ه��ەڵ��وێ��س��ت��ەك��ان��م��ان ب��گ��ۆڕی��ب��ای��ەوە، من 
خۆشەویستێكم هەبایە و باوك و دایكم نەبایە و تۆش باوك و 

دایكت هەبایە و خۆشەویستت نەبایە.
لەیلا گوتی:

-من بەكەڵكی گۆڕینەوە نایەم، چونكە نە باوكم هەیە و نە 
دایك و نە خۆشەویست، تەنیا ئەگەر وا داینێ كە ئەو پیرەی 
پیرێژنەكەی دراوسێمان  یان كوڕی  یان دكتۆر )ك(...  لەوێیە، 
خۆشەویستەكەمن و لەم سیانە كامیانت دەوێت هەڵیبژێرە. تۆ لە 
كاروباری ژیان ڕاوێژ بە كچێك دەكەیت كە لە پەراوێزی ژیانە 
و بۆ كاروباری دڵیش قسە لە كچێكی پەككەوتە دڵ وەردەگریت 
و ئەگەر ترپەكانی نەبوونایە، ئەوا هەستم پێ نەدەكرد. دوای 
لەو لایەنەوە بەكەڵكی جێگرەوە دێم، تۆ دڵی خۆت  ئەوە، من 
بێنە و دڵی من وەرگرە و من دڵنیات دەكەم كە یەكەم كەسێكی 
ڕقت لێی دەبێتەوە، ئامۆزاكەتە، ئینجا دوای ئەوە ڕقت لە هەموو 

پیاوێك دەبێتەوە.
ئەحلام وا نەزانیت كە من گاڵتەت پێ دەكەم... من گاڵتە بە 
ئافەریدە كراوم و  لە شێوەی خەڵك  دەكەم، چونكە من  خۆم 

یەكێكیش نیم لەو خەڵكە و لە وێنەی هەبوویەك دروستكراوم 
و لە هەبووانیش نیم، خەڵكی نهێنییەكەیان زانیوم، بەڵام لێیان 
نەبووردم و نەیانبەخشیم، هەرچەندە گوناهەكە پێش بەخشینەكە 
لێبووردنیان  نە  قسەكەران  نەبووایە،  گوناح  ئەگەر  و  كەوت 

دەزانی و نە لە ماناكەشی خاكەڕاییان دەنوواند.
كەواتە  بوومایە،  بێبەش  لێبووردن  لە  تاوانبارێكی  خۆزگە 
دڵم، چونكە كەسانی  داخیش دەچووە  نە  نە خەمم دەخ��وارد، 
لێبووردە خاوەن پیاوەتین و هیچ ڕێگرییەكیش بۆ چاكەخوازان 
وام،  پەشیمان  دۆش��اوم��ژەی  پەنجەی  وەك  من  ب��ەڵام  نییە، 
تاوانێكم  هیچ  من  لەكاتێكدا  لێهات،  خوێنی  هەتا  گەستیانم 

نەكردووە.
ئەو پیرەی زۆر دەچمە لای و زۆریش لە كنی دەمێنمەوە، 
دەناسیت؟ ئەو بەڕێزە ئەمینە، زانایە، دنیا نەویستە، ئەو خۆ لە 
گوناح بەدوورگرە لەخواترسە. ئەو یەكەم پیاوە كە وشەیەكی 
بەزەییم لێ بیستبێت و هەر ئەو تیشكێكی هیوای بۆ ڕێگاكەم 

نارد. پێی گوتم دەبێت بژیت!
بەڕاستیش دەبێت بژیم، چونكە من ڕێگەی ژیانێک دەگرمە 
گەڕانەوە  و  پێیدا  ڕۆیشتن  و  ئەنگوستەچاوە  تاریكیی  كە  بەر 
وەكو یەكن، بەڵام بەردەوامبوون پێویستە تا ئەو كاتەی مەرگ 
لە ڕۆیشتنم دەخات. بە ڕۆشتن هیوایەك لە ئاسمانەوە هەیە و 
ڕەنگە ترووسكاییەك بنێریت تا شوێن پێی خۆمی پێ ببینم و 

ئەوە  گەڕانەوە،  بۆ  وەلێ  دەردەك��ەون.  بەردەمم  تارماییەكانی 
لێم حەرامكراوە و مافی ئەوەم نییە هیچ هیوایەكم بە ئاسمان 
هەبێت و تاریكیی ڕێگا بە تاریكیی گۆڕ دەگات و ئەوسا لەنێو 

تاریكیدا دەژیم و لەنێو تاریكیشدا دەمرم. 
لەبەر ئەوە، ئەحلام، بڕوام بە قسەكانی پیرە كرد!

بڕوام بەوە هێنا كە دەبێت بژیم.
لە  بكەم  داگیر  ئاوازێك  شوێنی  بۆئەوەی  بژیم  پێویستە 
یان  بێت،  خۆشیبزوێن  ئ��اوازە  ئەو  ئینجا  هەبووندا،  ئ��اوازی 
چەپكێكدا  لە  بكەم  داگیر  گوڵێك  شوێنی  ب��ۆئ��ەوەی  خەمبار، 

خرابێتە سەر تەوێڵی بووكێك، یان سەر بەردی گۆڕێك!
هەر دەبێت بژیم ئینجا بەختیاربم، یان بەدبەخت، بۆئەوەی 

ئەو ئەركە بەجێ بهێنم كە خوا بەسەریدا داوم.

)6(
ئ��ەو شتە بێت كە  ب��ەلای��ەوە گرانە دەس��ت��ب��ەرداری  م��رۆڤ 
هۆگری بووە، یان هۆگرەكەی دەستبەرداری بێت، ئینجا ئەمە 
ڕۆح��ەوە،  بە  بێت  پەیوەست  یان  لەشەوە،  بە  بێت  پەیوەست 

سوودبەخش بێت، یان زیانبەخش.
دەبینیت بۆ شتی كەمبایەخ دەگرین بەو فرمێسكانەی بۆ شتی 
پاڵ  دەمانبینیت خۆمان دەخەینە  دەیانڕێژین و  لەوە گەورەتر 
ئێستاكە، هەرچەندە ئەگەر ئەوەی لەدوایەوەیە گوزەران باشیی 
و بەختیاریی بێت و دەگەڕێنەوە بۆ ڕۆژانێك كە بەلامانەوەناون 
و هیوای نەمانیانمان خواستووە و ستایشی بەیانی و ئێوارە و 
ساكاریی ژیان و ئاسوودەیی بیری ئەو ڕۆژانە دەكەین، كاتێك 
گەنجایەتیمان  ئەگەر  خۆ  و  دەكەین  منداڵیی  بیری  لاوین،  كە 
تێپەڕاند، دەگەڕێینەوە بیری دەكەین و دڵمان بۆی لێ دەدات، 
ئەگەر لەدوای قۆناغی پیریی قۆناغێكی دیكە هەبووایە، ئەوا لەو 

قۆناغەدا بیری پیرییمان دەكرد.
ئەڵقە  زنجیرەیەكی  ژیانمان  كە  دەبینین  شێوەیە  ب��ەم  ئا 
هەرشتێك  غەریبی  ئەگەر  و  غەریبیكردنە  پێكەوەبەستراوی 
چۆن  ه��ەروەك  دەگەیەنێت،  هۆگریی  مانای  ئ��ەوا  بگەیەنێت، 
سەوزیی نیشانەی هەبوونی ئاوە و دووكەڵیش نیشانەی ئاگرە.
لە هەموو هۆگریبوونێك زیاتر بە دەروون��ەوە ئەوەیە، كە 
لەبەر  هەر  ڕاه��ات��ووە،  پێی  و  دیویەتی  شت  یەكەم  دەروون 

خۆشەویستیش  یەكەم  و  بیرناچێت  منداڵیی  هاوڕێی  ئەوەشە 
لەبیر ناكرێت و بەپێی ڕادەی جەنجاڵیی دڵ بەوانەی هۆگریان 
قبووڵ  هۆگریبوونە  ئ��ەو  دڵ  نەبوونی،  جەنجاڵ  ی��ان  ب��ووە، 
دەكات، یان نایكات، هەروەها بیركردنەوەشی، یان بیرنەكردنی، 
چونكە ئەوەی دۆست و هاوڕێی زۆرن، كەم ئەمەكە و بێگومان 
ئەویش كە خۆشویستنی بۆ ئەم و ئەو زۆرە، ئەوا خۆشویستنی 

كردووە بە پیشە.
جا ئەگەر دڵی لەیلا بخەینە بەر ڕووناكیی ئەو تیشكە، ئەوا 
ئامادەكاریی  دەزانین ئەو ڕۆژەی بەڕێز ئەمین چاكبووەوە و 
لە دڵیدا باربوو، بێگومان بۆ  كرا بۆ دەرچوونی، چەند خەمی 
یەكەمجار هەستی بە چۆڵەوانی كرد كە بەرەو ئاوەدانیی دڵی 
دەچێت و لق و پۆپی دەبڕێت و دڵی هەروەك ئەو ڕۆژە، پێش 
و  دەستەخوشكەكانی جێهێشت  كە  كاتێك  ڕاچەنی  سێ ساڵ، 
لە پەناگاكە چووە دەرێ و دەركی بەوە كرد كە هۆگری دنیا 
بووە بەهۆی شوێن و پیاوێكەوە... هۆگری پەناگای )ج(... بوو 

و هۆگری بەڕێز ئەمینیش.
دوو  كە  نەخۆشخانە،  دەرگ��ای  لەبەر  كرێ  عەرەبانەیەكی 
كورسییە  لەسەر  ڕانندەكەی  ڕاوەستا،  بەسترابوو،  لێ  ئەسپی 
پیرێكی بەویقار و  لە سەرنشینەكە دەكرد و  پەلەی  بڵندەكەی 
ئاسەواری  و  نەخۆشی  ئاسەواری  لەبەر  كە  گران،  و  قورس 
بە  یاریی  بوون. شنەیەك  تەمەن هەنگاوەكانی سست  ساڵانی 

لە  ماڵئاوایی  تا  ڕاوەستا  خاوەنەكەی  و  كرد  سپی  كراسێكی 
سەرنشینی عەرەبانەكە بكات، ئەو كراسەش، كراسەكەی لەیلا 
بوو. ئەوانەی لەنێو عەرەبانەكەدا بوون لەگەڵ لەیلا سڵاوێكی 
بەپەلەیان لە یەكتر كرد و دوای ئەوە دەنگی پیرەی هاتە بەر 

گوێ، دەیگوت:
-لەیلا من چاوەڕێی سەردانەكەتم.

ئینجا ڕەوڕەوەی عەرەبانەكە بەسەر شەقامەكەدا ڕۆیشت 
و دەنگی شرقە شرقی قامچییەكە هات و دوو چاوە سەوزەكە 
بە تێڕامانێك، كە نەدەترووكان، بەدوای عەرەبانەكەوە بوون، تا 
پێچێكی شەقامەكە لەبەرچاو بزری كرد، دوای ئەوە خاوەنی ئەو 
دوو چاوە ڕاپەڕی و لەو واقوڕماوییەی تێی كەوتبوو، بەهۆش 
هاتەوە و چاوی بە بینای نەخۆشخانەكەدا گێڕا و لە دەرگاكەوە 
دەیگوت:  دڵی  لەكاتێكدا  تێپەڕی،  باخەكە  لە  و  ژوورێ  چووە 
وەك  و  لێكردم  ماڵئاوایی  باوكایەتیی  بەرامەی  و  بۆن  ئەمڕۆ 
خەیاڵێك لێم دووركەوتەوە و بەسەر پلیكانەكەدا سەركەوت و 
چووە ژوورە تاك قەرەوێڵەكە، بەڵام سەرچاوەی ئەو تیشكە 
بە  دڕی  و  ڕەقەكەی  دڵە  ناو  چووبووە  كە  نەبینی  بەهێزەی 

تاریكیی دڵە خەمبارەكەی دابوو و ڕووناكی كردبووەوە.
ئەحلامی هاوڕێی تێپەڕی.

من  چونكە  بكە،  بۆ  خۆشەویستیم  باسی  وەرە  -خوشكێ 
خووم بە باسكردنی گرتووە و پێكەنی.

-ئەمجارەیان تۆ گاڵتە دەكەیت، یان نا، واتە گاڵتە ناكەیت؟
-ئەی ئێمە لەسەر ئەوە كۆك نین كە ژیان هەمووی گاڵتەجاڕیی و 
بێ مێشكییە... یەكەم ماددەی گەڵاڵە ناوخۆییەكەمانت بیرچۆتەوە... 
لە قسەكردن دەتبەخشم... من وا دەچم تا سەرپەرشتی گواستنەوەی 
نەخۆشێك بكەم بۆ ژوورە تاك قەرەوێڵەییەكە... تۆ بڵێی كێ لە 
پێخەفەكەی ئەو زانا بەڕێزەدا بخەوێت؟ لەوانەیە نەزانێك بێت لە 
نەزانترین كەس، هەروەك ئەو كەسەی كتێبخانەیەكی لە باوكییەوە 
بۆ بەجێدەمێنێت و هیچی لێ تێناگات، بەڵام ئێمە چیمان داوە لە 
خەڵك! تەنیا ئەوە هەیە كە دوای ڕۆیشتنی ئەو پیاوە هەستم بە 

چۆڵەوانییەك كرد.
-لەیلا پیرۆزباییت لێ دەكەم... خوشكێ پیرۆزباییت لێ دەكەم... 
خاڵییەكەت  دڵ��ە  ب��ەر  كە  خۆشەویستییە  نیشانەی  یەكەم  ئەمە 
دەكەوێت و ئەمە یەكەم شتی ئەو كانییەیە كە دەتەقێتەوە. دەبێت 
ئەو بەختەوەرە كێ بێت كە شەوگار ئەو گەنجینەیە و ئەو سامانە 
خەڵكی  بە  دڵ��ت  خەریكی  بكات،  س��از  بۆ  بەختیارییەی  ئ��ەو  و 

دەكرێتەوە.
تۆ  بە  دڵیان  كە خەڵكی  وا خەریكە  بڵێیت:  بوو  -مافی خۆت 
بكرێتەوە... ئای چەند لە دەرگام دان و وەڵامێكم دەستگیر نەبوو... 
بەڵام من دەمویست بە شەریفی بچمە ژوورێ و بە شەریفیش بێمە 
دەرێ، دەنا گەر وانەبێت، تەنیایی خۆش دەبێت و كەرناگیریش 

چێژی دەبێت.

دەوری��ان  هەنگ  هەنگوینێكم  و  پاسەوانم  بێ  باخێكی  من 
شوان  بەرخێكم  من  نایپارێزێت...  دڕك  گوڵێكم  من  ن��ەداوە، 
ئاگای لێ نەماوە و لە مێگەلی دابڕاوە و لە مێگەلەكەش گورگ 
هەر  نەبێت،  برسی  ی��ان  بێت،  برسی  گورگیش  دەل��وورێ��ن��ن، 

دەكوژێ و تێكدەشكێنێت!
من ترس لەبەر خۆم دایگرتووم و لە خەڵكیش تۆقیوم، نە لە 
دەرەوە و نە لە ناوەوە لە خۆم ئەمین نیم، وەك دەوڵەتێك كە 
لەنێو خۆیدا بەش بەش بووبێت و دووژمنیش دەوریان دابێت!

من شتێكم هەیە پێی دەڵێن جوانی، ئاخر ئەویش ئاگرێكی 
بەڵام  س��ەری،  بۆ  هەڵپەیانە  پەپوولە  و  كڵپەدارە  و  بڵێسەدار 

پەپوولەكان ناسووتێن!
پان  كەشكەڵانێكی  لە  ك��ەوت��ووم  ت��اك  دارخورمایەكی  من 
من  ناوەستێت!  بادا  و  ئەو  لەنێوان  شتێك  هیچ  كە  بەرین،  و 
ئاماژەكەر و ئاماژەبۆكراوم، پێشنیازكەر و ڕازیم، پرسیاركەر 

و پرسیارلێكراوم و دەستەبەركەر و دەستەبەركراوم!
من ئەو كەسەم كە بەتەنیا ئافەریدە كراوم هەر دەڵێی )حەوا(

ی ئەم زەمانەیەم!
داوای  و  دەترسم  لە خەڵكی  كە  لەوەی  بمبوورە  خوشكێ 
ئاگاداریی و پشتیوانیی خوام بۆ بكە، چونكە بارەكەم گرانە و 
هەردوو قاچیشم بێهێزن و لەوە دەترسم هەڵزەلم و بخلیسکێم. 
چاودێرییكردنەوە،  بە  ڕاوەستاوە  بەراوان  لە  من  بۆ  كۆمەڵگا 

ئەگەر  دەكاتەوە. خۆ  خراپە  تۆڵەی  دەڵێن:  كرد  چاكەم  ئەگەر 
قازانجەكە  لە  وایە...  بنەچەكەكەی  دەڵێن:  ئەوا  كرد،  خراپەشم 
دێمە دەر و دەكەومە ناو زیان. ئای لەو بازرگانییە چەند خراپە، 
ئەگەر پیاوبوومایە و خۆم بخستایەتە گۆنگەری شەڕ، ئازاترین 
ڕووی  ئ��ەوەش  ئەگەر  بمرم.  دەمەوێت  چونكە  دەب��ووم،  پیاو 
هەر  هەمیشە  بێت،  بەهیوای  ئ��ەوەی  چونكە  ن��ەدەم��ردم،  داب��ا، 
دوادەكەوێت و ئەگەر برینی هەموو ئەوانەی لە دەورو پشتمان 
دەناڵێنن، لە جەستەی مندا كۆبكەیتەوە، نایكوژن، چونكە تەنیا 
شتی نرخدار لەناودەچێت. دیسان دەڵێم خوشكێ لێم ببوورە كە 
ترسم لە خەڵكی هەیە و داوای ئاگاداریی خوام بۆ بكە، چونكە 
بارەكەم گرانە و هەردوو قاچیشم بێهێزن و لەوەش دەترسێم 

هەڵبخلیسكێم!
كەمئەزموونەی  گەنجییە  ئەو  بمزانیبایە  خۆزگەم  -لەیلا 
بەڵاكەی خۆمم لا  تۆ  ئەوانەی هەیە؟  توانای هەموو  تۆ چۆن 
سووك دەكەیت و داوای لێبووردن بۆ باوك و دایكم دەكەیت 
لە گوناحەكەیان... خوشكێ خەم مەخۆ، داوای ئاگاداریی خوات 

بۆ دەكەم، خوای گەورە ئاگادار و پشتیوانت بێت.
بە  بارگران  یەكەمیان  جیابوونەوە،  لێك  ه��اوڕێ  ه��ەردوو 
خۆشەویستییەكەی و ئەوی دیكەش بارگران بە باری سەرشانی.
و  تێپەڕین  بەسستی  لەیلاوە  ب��ەلای  ڕۆژگ��ار  ئ��ەوە،  دوای 
پشووی حەفتە هات و لەیلاش لە ژوورەكەی خۆی مەسەلەی 

بچێت؟  ئایا  دەك��رد،  پێ  وەرگێڕ  و  هەڵگێڕ  پیرەی  س��ەردان��ی 
لەوانەیە یەكێكی وەكو ژنەكەی دكتۆر )ك(... لە ماڵەكەی بێت 
و جارێكی دیكەش هێرش بكاتە سەر جوانییە كڵۆڵەكەی، بەڵام 
خۆی پیاوێكی چاكە و ڕەنگە ژنەكەشی وابێت. دڵی بۆ چوون 

ئاسوودەیە و وتەی دڵ زۆر كەم بەدرۆ دەكەوێتەوە.
ڕێزدارانەترین جلی لەبەر كرد و ئێوارەی ئەو ڕۆژە )تڕام( 
بەرەو ئەوێی برد و لەبەر دەرگای ماڵەكەی ڕاوەستا و جارێكی 
و  كەوت  پێش خۆی  دەستی  بەڵام  دایگرت،  دوودڵ��ی  دیكەش 
زەنگەكەی لێدا و دەرگا كرایەوە و كارەكەرێكی پیر دەركەوت. 

لەیلا گوتی:
-لەوانەیە ماڵی بەڕێز ئەمین بێت؟ پێی بڵێ: لەیلا.

ژوورەوە،  چووە  و  بەجێیهێشت  و  ڕاما  تێی  كارەكەرەكە 
ئینجا هاتەوە بۆ ڕێپێدان!

-خانمەكەم فەرموو... ئەمە ژووری چاوەڕوانییە.
ئەوەندەی  تەنیا  نەكێشا،  درێ��ژەی  ئەوەندە  چاوەڕوانییەكەی 
ئامادە  میوانەكەی  دی��داری  بۆ  ماڵ خۆی  خ��اوەن  كە  نەبێت  ئەوە 
دەكات، ئینجا بە جلێكی باشەوە لێی هاتە ژوورێ. عەبایەكی ڕەشی 
بە  كردبوو.  گەشتر  ڕووناكەكەی  ڕووە  كە  دابوو،  شانیدا  بەسەر 
سڵاوی باوكێك بۆ كچەكەی سڵاوی لێ كرد و لەسەر كورسییەك 
بەرامبەری دانیشت. بەخێرهێنان دووبارەبووەوە و وەڵامدانەوەشی 
دووبارەبووەوە، لەیلاش بە شەرمەوە سەری داخستبوو و هیچی 

نەدەبینی، كە بەهۆی ئەوەوە لەسەر قسە بڕوات و لە دڵی خۆیدا 
گ��ەورەك��ەی  ف��راوان��ە  ب��ەڵام سینگە  خ��واس��ت،  نەهاتنی  خ��ۆزگ��ەی 
سەرسامییەی  ل��ەو  و  ب���ووەوە  تێدا  ئەمی  جێی  خانەخوێیەكەی 

ڕزگاری كرد، كاتێك بە بزەیەكەوە پێی گوت:
-وەكو پێویست خێرا نەهاتم بۆ لات، چونكە لە كتێبخانە بووم و 
لەنێو خوێندنەوەدا قووڵ ڕۆچووبووم و تا نەگەیشتمە شوێنێك كە 
وا چاكە، لەوێ ڕابوەستم، هەڵنەستام. ئا بەم شێوەیە دەبینیت كە 
كەسانی وەك من، ئەوانەی خەڵكی پێیان دەڵێن زانا– لە خوێندنەوە 
بەولاوە هیچ خەمێكی دیكەیان نییە. منیش بەتایبەتی كتێبم كردووە 
وەكو  منیش  لەیلا  ڕابواردنم،  و  كار  و  گاڵتە  و  جیددی  كاری  بە 
تۆ بەتەواوەتی پێویستم بە دڵدانەوە هەیە، بەڵام دڵدانەوەی تۆ لە 

جۆرێكی دیكەیە.
-بێگومان، من كاتی بێكارییم بە دروون و نەخش، یان بە بیر و 
وردبوونەوە و ڕامان دەبەمە سەر، بەڵام ئەو كاتانە سنووردارن و 
كەمن، وەختە بڵێم لە گرانیی كاری ڕۆژانم نامحەسێنێتەوە، چونكە 
ڕزگارمان  قامچییانە  دوو  لەو  یەكێك  لە  هەموومان  ل��ەوێ  ئێمە 
نابێت، قامچی غیرە و دڵسۆزی، یان قامچییەكەی دكتۆر )ك(... و 

خانمە سەرۆكی پەرستاران.
ماوم  هەتا  كەوتوویت.  یەكەم  قامچی  بەر  لەوانەی  تۆ  -بەڵام 
و  ئاگاداری  لەپێناوی  كە  بیرناچێتەوە  ماندووییەتم  و  ئەرك  ئەو 
شەونخوونی مندا كێشات... تۆ كچێكی كەموێنەیت، من خۆشەویستی 

و ڕێزی زۆرم بۆ تۆ هەیە.

یەكەم وش��ەی ل��ەو ج��ۆرەی ب��ەر گ��وێ ك��ەوت: ئ��ەو ڕێزی 
دەگرێت... وەخت بوو بگری، چونكە لەپڕ شتێكی هاتە بەر گوێ، 
كە لێی بێبەش بوو و هەر ئارەزووشی لێبوو، یان لەبەرئەوەی 
لەوەی شیاوی  دەزان��ی  بەرزتری  بە  كە  داینابوو  لە شوێنێك 

بێت، بۆیە پێی گوت:
-باوكە لێم گەڕێ با من سوپاست بكەم، چونكە تۆ بوویت 
ناخی منت بووژاندەوە، من شتێكم پێشكەش نەكردوویت بە چاكە 
و پیاوەتی دابنرێت، چونكە ئەوە كارێكە من بە جێبەجێكردنی 
كرێ وەردەگرم. لە دڵی خۆمدا چەندم حەز دەكرد لە كرێی ئەو 
چەند ڕۆژە خۆش بم كە تۆ لای ئێمە بوویت لە نەخۆشخانە، 
بۆئەوەی ببم بە كارەكەرێكی دڵسۆزت بەبێ كرێ، بەڵام وام 
هەستكرد كە ئەوەت بەدڵ نابێت، بۆیە پەشیمان بوومەوە، تۆ 
سۆزێكت پێبەخشیم كە سروشت بە زۆری زانی بمداتێ و پێی 

ڕەوا نەبینیم! دەوامت بێ و هەر بمێنیت.
-تۆ دڵ و دەروونێكت هەیە زۆر لەوە بەنرخترە كە خەڵكی 

دەیزانن!
كارەكەرەكە بە قاوەوە هاتە ژوورێ و دوای ئەوە ماوەیەكی 
بێدەنگی بەسەریاندا زاڵ بوو –ئەگەر تۆ سێیەمیان بوویتایە- 
جگە لە دەنگی لەسەرەخۆ فڕكردنی قاوە، هیچی دیكەت نەدەهاتە 
بەرگوێ و هیچی دیكەت نەدەدیت، تەنیا ئەوە نەبێت، كە لەیلا 
دوای  دەگێڕا،  ژوورەك���ەدا  دیوارەكانی  بە  گەورەكانی  چ��اوە 

ئەوەی قورسایی شەرم كەمێك سووك بوو و وا دەركەوت كە 
ئەمجارەیان ببێت بە پاڵەوانی قسەكردن، بۆیە گوتی:

و...  بێدەنگە  و  هێمن  گەڕەكەكەتان  گ��ەورەم  -مامۆستای 
جوانیشە... ماڵەكەشتان بێدەنگە و هێمن و جوانە!

گەڕەكە  لە  كە  ئەوەیە  لەبەر  گەڕەكەكە  بێدەنگی  و  -هێمن 
نایابەكانە، بەڵام بێدەنگییەكەی: لەبەر ئەوەیە كە هیچی تێدا نییە 

مایەی دەنگە دەنگ و هەرا هەرا بێت.
بە سەرسامی و واقوڕماوییەوە گوتی:
-بۆ گەورەم، منداڵی بچووكتان نییە؟

-نە گەورەش... سوپاس بۆ خوا!
لە ماڵەكە هەموویان لەبەر كۆبوونەوەی دژەكان پێكەنین.

داوای  بییەوێت  ئەوەی  دانا وەك  دەستی  فنجانەكەی  لەپڕ 
ئ��ەوەی  پێش  بكات  پێشهاتووە  گرفتە  ئ��ەو  ڕوون��ك��ردن��ەوەی 

لەبیری بچێتەوە.
-گەورەم، من بڕوام بە خوا و قەزاو قەدەری هەیە، چونكە 
من خۆم یەكێكم لە شتە سەیرەكانی ئەو قەزایە، بەڵام شتێك 
خۆی هەڵدایە ناخم لەوەی ئێستا لە تۆم گوێ لێبوو! تۆ منداڵت 
چوو  بەفیڕۆ  من  گەڕانەكەی  باوك،  و  دایك  منیش  و  دەوێت 
ئەم  لایەنی  هەندێ  بۆچی  چ��وو...  بەفیڕۆ  تۆش  گەڕانەكەی  و 
نییە،  تێدا  كەموكوڕییەكی  هیچ  و  ت��ەواوە  و  كامڵ  گەردوونە 
هەرچەند خوا نەمریی بۆ ئەوانە دانەناوە – كەچی باوكە خۆمان 

دەبینین كەموكوڕیی لە وجوود و هیوا و ئاواتەكانماندا هەیە!
كە پاڵ بەسەر قەراغی پەنجەرەكەمدا دەدەم و بە بیركردنەوە 
دڵی تەنیایی دەدەمەوە و چاو بە شانشینی ئاسماندا دەگێڕم و 
ئەقڵ لە بۆشایی كەشكەڵان بەرەڵڵا دەكەم، دەبینم لە وجوددا 
ئەوەتا  چنراوە،  سفتی  بە  لایەكی  هەموو  و  ت��ەواوە  و  كامڵ 
هیچ  و  نەكەوتووە  دوا  هەڵهاتن  لە  ڕۆژان  لە  ڕۆژێ��ك  خ��ۆر 
بەربەستێكیش لە ئاوابوونی ڕێی لێ نەگرتووە. لەكاتێكدا لەناو 
دەچێت و ئەزەلیی نییە. هەروەها ئەوەتا ئەستێرە و هەسارەكان 
شوێنێك داگیر دەكەن و ناشگۆڕێت و لە خولگەیەكدا دەخولێنەوە 
دەچن و  لەنێو  ئەوانیش  ناچێت و خۆ  تێك  لێ  و سەریشیان 

ئەزەلییش نین!
و  نابێت  شیرین  و  دروس��ت��ك��راوە  تاڵیی  بە  دەری��ا  ئەوەتا 
زێ بە شیرینی دروستكراوە و تاڵ نەبووە و نابێت، بولبوول 
دەچریكێنێت، ناقڕێنێت و قەل دەقڕێنێت و ناچریكێنێت و هەموو 

ئەوانەش ئەزەلیی نین.
شتێك  و  گ��ۆڕان��ە  ملكەچی  و  ش��ێ��واوە  پێوانە  م��رۆڤ  ب��ەڵام 
ئەو  بۆ  بەتەنیا  ق��ەزا  ئ��ەوەی  ق��ەزا وەك  ژێ��ر حوكمی  خ��راوەت��ە 
ئەمەشیان  و  بێبەشە  و  هیوادارە  ئەمە  ئەوەتا  بووبێت!  دروست 
دەبەخشێت و هیواشی نییە. ئەمەیان هەوڵ دەدات و كەمی هەیە 
و ئەوەیان دانیشتووە و زۆری هەیە. ئەمەیان نەخۆشدەكەوێت 
بێت...  نەخۆش  بێئەوەی  دەمرێت،  ئەوەیان  كەچی  نامرێت،  و 

ناومان  ل��ەوەی  بكردایە  خاكەڕاییمان  ئێمە  بۆ  نەبوو  باشتر 
ناوە: "هۆكار و هۆكارپەیداكەر". مادامەكی هۆپەیداكەر زۆر لە 

هۆیەكەی دوادەكەوێت!
بە دوو چاوی تینووی زانیاری سەیری كرد.

و  پ��اك  خۆشەویستییەكی  بە  خ��وات  ك��چ��ەك��ەم...  -نەخێر 
بێگەرد خۆشبوێت، حیكمەتی كارەكانی ئەوت بۆ دەردەكەوێت، 
لە كارەكانی  خۆ ئەگەر بۆشت دەرنەكەوێت، دڵ و دەروونت 
و  زەوی  بەسەر  قەزا  یاسای  كە  بزانە  ئ��ەوەش  دەبێت.  دڵنیا 
ئاسماندا زاڵە و هەندێ خەڵقندە وای بۆ دانراوە لە هەندێكی دیكە 
بەسەر  منداڵان  بتەوێت  ئەگەر  بێت.  بەردەوامتر  و  ڕێكوپێكتر 
ئەوەشیان  و  نەبێت  چۆڵ  ئەوەیان  تا  بكەیت  داب��ەش  ماڵاندا 
ئاوەدان، یان داری لێڕەوارەكان)5( بەسەر بیاباندا دابەش بكەیت!
ڕێی  مرۆڤدا  بەسەر  قەزا چۆن  كە  نەبینیت  وا  ئەوە  دوای 
بەڵام  ڕۆیشتووە؟  زەویدا  بەسەر  شێوەش  بەهەمان  گرتووە، 
حیكمەتەكەمان لەوی دیكەیان بۆ دەركەوتووە و لە یەكەمیان 
و  ڕێڕەوییانە  سەیركردنی  هەرچەندە  دەرنەكەوتووە،  بۆمان 
بە  بیابان  خاكی  ئەگەر  دەبوو  چ  دەڵێت:  هەڵەنگوتوو  بیرێكی 
و  بیابانەكە  جۆرە  بەم  و  دابپۆشرایە  درەختانە  لەو  هەندێك 
دەبوو؟  ڕزگاریان  خۆر  گەرمیی  قرچەقرچی  لە  دانیشتووانی 
دوای ئەوە چ دەبوو ئەگەر داری دارستان هەندێكی بەسەر ئەو 

5- دارستانى سروشتى.

بیابانە دابەش بكرایە و بیابانەكە و دانیشتووانی لە قەرەباڵغی 
و پێچ و پەنا ڕزگاریان دەبوو؟

بوێت، ئەوسا حیكمەتی  بێگەردیی خۆش  پاك و  بە  خوات 
دەرنەكەوێت،  بۆشت  ئەگەر  و  دەردەك��ەوێ��ت  بۆ  كارەكانیت 
بۆیە  ش��ەڕی  بزانە  ئ��ەوەش  دەبێت.  كارەكانی  دڵنیای  ناخت 
دروستكردووە، چونكە پێویستە و ڕۆژێك شەیتان لە كارەكانی 
دەب��ن!  چ��ۆن  وج��وود  و  سیستم  تەماشاكە  ئینجا  بخە،  پ��ەك 
ژیان  كە  بنێیت  ب��ەوەدا  دان  ناتوانیت  دەڵێی  هەر  تۆ  كچەكەم 
ڕێكوپێكە هەتا نەبینیت "كە شێوەیەكە لە شێوەكانی ئەندازە". یان 
زەخرەفێكە لەو زەخرەفانەی لەسەر كاغەز وێنەیان دەكێشن و 
درەخت لەسەر شێوەی ئەو ڕێك دەخەین! دنیا وەكو ئامێرێك 
ناڕێكوپێكن،  تێكڕایان  كە  دەیانبینێت،  ئامێرانەی چاو  لەو  وایە 
لە  ڕێكییەكەی  و  شڵەژانەكەیەتی  لە  سیستمەكەی  هەرچەندە 
ناهاوئاهەنگییەكەیدایە. خۆت لە چۆڵەوانیی گومان لادە بەرەو 

هۆگریی یەقین.
دەنگی قورئانخوێنێك لە ڕادیۆ، لە شوێنێك لە ماڵەكەی پیرە 
بە دەنگێكی خۆش و سازگار ئەوەی گوتەوە: "یهب لمن یشاء 
اناثاً ویهب لمن یشاء الذكور او یزوجهم ذكراناً واناثاً، ویجعل من 
". هەردووكیان چاویان بە بێدەنگی و لێكتێگەیشتن  یشاء عقیماً
كاتێكی گونجاودا دەستی  لە  ئاسمان  هەڵئەنگوت، چونكە  تێك 

خستە كارەكە!

بەسەر  سەرپۆشەكەی  كە  ڕێكپۆش  خانمێكی  ئەوە  دوای 
لێیان  بووبێتەوە،  نوێژ  لە  تازە  وەك  و  هێنابوو  نێوچەوانیدا 
وەژوور كەوت. جوانییەكی لەپاڵ پیرۆزیی تێدا دیاربوو. لەشی 
نەرمی گەنجایەتی پاراستبوو، چونكە منداڵێك مەمكی نەمژیبوو. 
نەبوو.  ئەمین بەولاوە، كەسی دیكە  بەڕێز  لە ژنی  ئەو خانمە 
ماڵ  خاوەن  خانمی  سەرپێ،  هەستایە  سڵاولێكردنی  بۆ  لەیلا 
بەهەمان شێوەی پیرەی خاوەن ماڵ لەیلای لە خۆشەویستی و 
بەخێرهاتن و سۆز تێراوكرد و دەروونی پڕبوو لە خۆشی و 
هەنگاوی زەمەن سووك بوو و هەستی بەوە نەكرد كە بووەتە 
بارگرانی و زۆریش دانیشتووە. قسەكانیان لقیان لێ بووەوە و 
كاروباری جیا جیای گرتەوە تا كاتی نانخواردنی ئێوارە هات 
و هەردووكیان زۆریان لێ كرد، كە لەگەڵیان بێت تا هەموویان 

هەستان بۆ نانخواردن.
سێ كورسی لە دەوری مێزەكە هەبوو، ماوەی نێوانیان لێك 
دوور بوو. لەیلا لەسەر یەكێكیان دانیشت بەرامبەر بە خانم و لە 
تەنیشت پیرە و دەستیان كرد بە خواردن و تەنانەت مێزەكەش 
لە كۆبوونەوەی دژەكان پێكەنین گرتی. بێگومان ڕەنگە لە دڵی 
خۆیدا گوتبێتی: خۆزگە دایك و باوكم بوونایە! ئەوسا بەختیار 
دەبووم. بێگومان ئەوانیش لە دڵی خۆیاندا دەیانگوت: خۆزگە 
كچی ئێمە بووایە! ئەوسا بەختیار دەبووین. بێگومان هەریەكە 
لە دڵی خۆیدا ئەوەی دووبارە كردەوە، كە  لەوان دوای ئەوە 

پێش ماوەیەكی كورت لە قورئانخوێنەكە گوێی لێبوو، ئیدی دڵ 
و دەروونیان لەسەر ئەوەی تێیدا هاتبوو، ئاسوودە بوو.

لە نانخواردن بوونەوە و قسەكردنیان درێژەی نەكێشا، تا 
لەیلا ئیزنی خواست. پیرە ژنەكەی و لەیلا و ژنەكەی جێهێشت 
و گوتی ئێستا دێمەوە، دوای ئەوە كتێبێكی خستە نێو دەستی 
لەیلا و پێی گوت: كاتێك لە نەخش چنین بێزار دەبیت، ئەمە بكە 
بە دڵدەرەوەت، ئەمەم لە ڕۆژانی لاوییدا كڕیوە و خوێندنەوەی 

بۆ لاوان بەكەڵكە.
لەیلا بە سوپاس و خەندەوە لێی قبووڵ كرد، ئینجا بەڕێز و 

خۆشەویستییەوە تا دەرگا بەڕێكرا.

)7(
بێدەنگیی  و  ل��ێ��وەرگ��رت  چێژی  و  خۆشهات  ل��ێ  تەنیایی 
كتێبە  پەڕەكانی  و  دانیشت  مێزەكەی  لەسەر  كاتێ  دایگرت 
ت��ازەك��ەی ه��ەڵ��دای��ەوە... ئ��ەو كتێبە یەكەم شتە ل��ەو ج��ۆرە كە 
یەكێكی  كە  كچێك  یادداشتی  بیخوێنێتەوە!  ڕێككەوتووە  بۆی 
لەم  كتێبی  ئەحلام  ئەگەر  دەبوو  باش  چەند  خۆشویستووە... 
ئەوەی  دێڕەكانی  فرمێسكی  لە  بەڵكو  بخوێندبایەوە،  جۆرەی 
گوڕی  لە  كە  دەبیست  ئ��ەوەی  وشەكانی  ناڵەی  لە  و  دەبینی 
ئاگری  دڵە جەنجاڵەكەی كەم دەك��ردەوە و سووكی دەكرد و 
كەمێك  و  دادەم��رك��ان��دەوە  كڵپەكردووەكەی  خۆشەویستییە 
خۆپارێزیی دڵبەردیی تێدا دەبووژاندەوە! بەڵام كەوتووەتە بەر 

دەستی لەیلا و ئەویش دەبێت بیخوێنێتەوە.
دوای ماندووبوونێكی زۆر، خەو یاریی بە پێڵووی چاوەكانی 
دەرهێنا  مێزەكە  لەبن  ئەسپرتۆییەكەی  چ��را  هەستا  و  ك��رد 
هەڵدانەوەی  بە  ك��رد  دەستی  و  س��ەری  خستە  چایەكەی  و 

لاپەڕەكانی.
١8ی یەنایەر )كانوونی دووەم(
لەسەر دەمی عاشقان نەبێت، من نەمدەزانی خۆشەویستی 
چییە و نە شیرینی و نە تاڵیم لێ نەچێشتبوو، ئەو كوڕە قۆزە 
بەڵام  هەڵاتم،  دەستی  لە  و  كردم  بۆ  خۆشەویستی  ئاماژەی 

هاتەوە و سەرلەنوێ ئاماژەی بۆ كردمەوە.

١5ی مارس )ئادار(
ئەگەر ڕۆژێك  ئ��ەوەوە هەیە؟  بەسەر  ئینجا من چ هەقێكم 
نەمبینێت لەو جێگایەی ڕووبەڕوو چاومان پێك دەكەوێت، كە 
من بۆ قوتابخانەكەم دەچم و ئەویش بۆ كارەكەی، وا هەست 
دەكەم كە لە كاتەكەی خۆی دواكەوتووە... لە شوێنێك چاومان 
بە یەكتر دەكەوت كە هەرگیز نەدەگۆڕا. بەڕاست و چەپدا ئاوڕ 
دەداتەوە، ئاوڕدەداتەوە و قسەیەكی خۆشی وام تێدەگرێت، كە 

چاوە ڕاستگۆیەكانی پشتگیریی لێ دەكەن...
٢٠ی مارس )ئادار(
ئەمڕۆ دواكەوتووە، یان زوو هاتووە؟ بەڵام من چ هەقێكم 

بەسەرییەوە هەیە؟
٢8ی مارس )ئادار(
دوامكەوت تا بە ماڵەكەمانی زانی، ئەو هێشتا لەو شەقامەیە 
نزیك  چایخانەیەكی  لە  لەوێ  یان  نیشتەجێین،  تێیدا  ئێمە  كە 
ڕەنگە  نییە،  ئێمە  گەڕەكی  دانیشتووانی  لە  ئەو  و  دادەنیشێت 

سەرقاڵ بێت، بەڵام من چیم داوە لەو؟
یەكەمی ئەپریل )نیسان(
خۆی  دای���ەوە،  وەڵام��م  بەجوانی  و  هاتەوە  پێیدا  بەزەییم 
قبووڵ  خۆنزیككردنەوەكەم  و  نواند  ملكەچیی  و  كرد  ڕەپێش 
لەگەڵم  كرد  داوای  هاتەوە.  ملكەچییەكەیدا  بە  بەزەییم  و  كرد 
لەپێناوی  كە  بكات،  بۆ  ناڕەحەتییەیم  ئەو  باسی  تا  دابنیشێت 

مندا دەیكێشێت و دوای ئەوە فەرمانەكە بەدەست خۆمە. نازانم 
چۆن لای دانیشتم؟ دوای یەكەم دیدار هەستام، بەڵام ئەوەبوو 
نە خۆشم ویستبێت و نە خۆشم نەویستبێت، بەڵام ئەڵقەڕێزەی 
بدات،  دەرگاكەی  لە  ئ��ەوەی  و  نەبوو  پتەو  ج��اران  وەك��و  دڵم 

بەئاسانی بۆی دەكرێتەوە.
١٠ی ئەپریل )نیسان(
قسە لەنێوان من و ئەودا وەكو قسەی نێوان برا و خوشك 
بوو، تا ئەو ڕادەیەی كە قسەكانیم پێ خۆش بوو و بڕوام بە 
كردم...  لێ  ماچێكی  داوای  ئەمڕۆ  بەڵام  هات،  بێگەردییەکەی 
یەكتر  ئەمڕۆ  لەدوای  نابێت!  وا  مامەڵەی خەڵكی  ترسام.  ماچ! 
نابینین... من قسەكانتم پێ خۆش بوو و لەوە زیاتر هیچی دیكە 

لەنێوان من و تۆدا نییە...
١5ی ئەپریل )نیسان(
لێم  منیش  ك��رد،  لێبووردنی  داوای  و  ك��ەوت  پێم  چ��اوی 
بووری، چونكە داواكەی بەریئانە بوو و دڵساف بوو و شتێكی 
داوا لێكردبووم كە برا لە خوشكی خۆی داوای دەكات.. شتێك 
كە بەدڕەوشتی تێدا نەبوو، ئاوەدان بە مانای سۆز و هیچ باكی 
بە ڕەزامەندیی من نییە، بۆ ئەوە و پێشی ناخۆش نییە كە ڕەتم 

كردووەتەوە...

١ی مایۆ )مایس(
ئەمڕۆ ماچەكە خێرا و لەپڕ ڕووی دا، كاتێك كە هەڵوێستێكی 
لەنێو  ئێمە  كە  نەشدەكرا  و  هەژاندمی  سینەما  لە  دڵدارییانە 
خەڵكی  تا  بكەم،  لێ  گلەیی  یان  تووڕەبم،  لێی  بووین  خەڵكیدا 
گوڵ  پەڕەی  بەڵام  بووم...  بێدەنگ  بۆیە  نەهێنم،  بەئاگا  بێئاگا؛ 
پەڕە  یەكەم  کە  ئ��ەوەی  دوای  هەڵوەرین  ی��ەك  ل��ەدوای  ی��ەك 

هەڵوەری...
7ی یۆنیە )حوزەیران(
نیگەرانیی  كەشوهەوایەكی  ئەو  مەكربازە!  و  فێڵباز  چەند 
لەبارەی خۆیەوە لە دەوری من دروست دەكات، كاتێك قسەم 
ئەوەی  بێ  دەمرێت  ئەو  دێ��ت،  بەخەیاڵدا  وای  كە  دەك��ات  بۆ 
زەمانە ڕێی ئەوە بدات ئێمە بە یەك بگەین و هیچ باكێكی بە 

مردن نییە، ئەگەر لە سایەی دەموچاوە جوانەكەی من بێت...
٩ی سێپتەمبەر )ئەیلوول(
ئەمە یەكەم ژووانە كە لەگەڵ مندا نایباتەسەر، بریا بمزانیبایە 
چ شتێك ڕێی لێگرتووە؟ نەخۆشە؟ یان لە ڕێگا كارێكی ناخۆشی 
بەسەر هاتووە؟ یان خۆشەویستێك لەم خۆشەویستەی دووری 
من  و خۆشییە...  خێر  بەڵكو  ئەمە،  نە  و  ئەوە  نە  خستۆتەوە. 

نیگەرانم بۆی و ترسم بۆی هەیە.
١5ی سێپتەمبەر )ئەیلوول(
ئ��ەم ج��ارەی��ان دوان��ەك��ەوت، بەڵكو بە ڕووخ��ۆش��ی ه��ات... 

نەیخەڵەتاندم و دڵیشم نەیخەڵەتاندووم... ئەوە خۆشی دەوێم و 
منیش دەبێت ئەوم خۆش بوێت...

١8ی یەنایەر )كانوونی دووەم(
و  ب��وو  ل��ەدای��ك  ل��ەم��ەوب��ەر  ساڵێك  خۆشەویستییەكەمان 
هەمیشە فریشتە بە دەورماندا دەسوڕانەوە، بەڵام لە دانیشتنی 

ئەمشەوماندا، شەیتان سێیەممانە!
من گریام و ئەویش گریا، چونكە ئەمە شتێك بوو پەلەمان 
لێ كرد و پێش كاتی خۆی بوو، دوای ئەوە ڕۆیشتین... ئینجا 
ئەوە چییە مادامەكی متمانەی پتەو لەنێوانماندا هەیە؟ ئەو فێڵم 

لێ ناكات دوای ئەوەی بەنرخترین گەوهەرم داوەتە دەستی...
٢٠ی یەنایەر )كانوونی دووەم(

ماڵوێران خۆم... ئەوە بۆ ڕەوڕەوە بەپێچەوانەی سووڕانی 
جارانی دەسووڕێت؟ ئەو دەیەوێت ڕیایی لەبەر بكەم، لەكاتێكدا 
ئەو ڕیایی بۆ دەكردم و ئەگەر تووڕە بوو، دڵی ڕازی بكەم، 
ئەمرم  لێهاتووە  وای  و  دەكرد  ڕازی  منی  دڵی  ئەو  لەكاتێكدا 
بەسەردا دەكات، دوای ئەوەی من پێشنیازم دەكرد و ماوەی 
من  ئ��ەوەی  ه��ەروەك  دەخ��ات��ەوە،  دوور  دیدارەكانمان  نێوان 

شتێكی قورس و ئێسكگران بم!
١١ی مارس )ئادار(
تۆز  كەشوهەوا  و  بوون  زۆر  ناكۆكییەكانی  و  دواكەوتن 

دایگرت... لەبەر چاوی ئەودا بووم بە ژنێكی دیكە!
١3ی ئەپریل )نیسان(

كەسێك  هیچ  بەڵكو  نابینم...  چیدیكە  من  هەیە،  تۆم  خوایە 
نابینم، چونكە بەرامبەر هەموو خەڵكی كوێراییم داهاتووە...

یان  دەگەڕێتەوە،  و  كوێیە  نازانم  جێگایەك  بۆ  ڕۆیشتووە 
ناگەڕێتەوە، نازانم.

ن��ەش��م��دەزان��ی كە  ل��ێ دەك��رێ��ت و  فێڵم  ن��ەم��دەزان��ی ك��ە 
دەموچاوێكی دزێو و ناشیرین لەژێر ئەو بۆیە جوانەدایە! ئەو 

سێبەری شەیتان بوو! من بەرەو ئامانجێكی نادیار دەڕۆم!
دوایین بەشی پیاڵە چایەكەی خواردەوە، كە زۆرجار ئاگای 

لێ نەدەما و ئینجا دەستی كرد بە قسەكردن لەگەڵ خۆی:
تەنیا خۆی بەخۆی كرد، چونكە كەسی لێ نەبوو... خۆزگە 
دایكێكی  ش��ەوەدا  لەو  چونكە  گریا،  ئینجا  بووایە!  دایكم  ئەو 
بەئاوات خواست كە هیچ مرۆڤێك پێی ڕازی نییە... ئەو گوێی 
لەوە نییە كە دایكی شەریف بێت، یان ناشەریف، بەڵكو ئەوەی 

بەلای ئەوەوە گرنگە، ژنێك بێت منداڵی نەبێت.
ئینجا گەڕایەوە و گاڵتەی بە هەموو ئەوانە كرد كە خەڵكیان 
بەخت  هەندێكیان  ب��راون،  خشتە  لە  چونكە  خۆشویستووە، 
یاوەریان بووە و مێردیان دەستكەوتووە، هەندێكیشیان بەخت 

پشتی تێكردوون و شكست و شەرمەزارییان بۆ ماوەتەوە.
ئینجا جارێكی دیكە هاتەوە و گاڵتەی بە خودی خۆشەویستی 
شاهانی  تەختی  چەندان  وایە،  هیوا  وەكو  خۆشەویستی  كرد، 
تێكداوە و چەندان سەری پەڕاندووە و مۆری گێلی بە چەندان 

دەڵێت: شیرینە، چونكە  پێشی  ئەوە  دوای  ئینجا  ناوە.  ئاقڵەوە 
سەیری لایە سەوزەكەیمان كردووە و چاومان لە ئاستی لایە 

وشكەڵانەكەی نووقاندووە.
لە  خاڵیی  ژیانێكی  ج���ۆرە  ن��ی��گ��اری  ل��ەی��لا  ش��ێ��وەی��ە  ب��ەم 
خۆشەویستی و بێ ئومێدی كێشا. خۆزگە دەمزانی ئەو جۆرە 

ژیانە چۆن دەبێت؟
پلیكانەكان  لەسەر  پێڵاو  لەسەرەخۆی  و  ق��ورس  دەنگی 
هات، لەیلا گوتی: ئەو هەمیشە لەكاتی خۆیدا دێت كە شەڕ و 
گۆنگەر لەنێوان من و خۆمدا ڕوو دەدات، هەروەك بڵێی وشەی 
ئاشتكردنەوە بێت. ئیدی سووكێك هەستا و دەرگاكەی كردەوە.

-فەرموو دایكە.
-ئێوارە باش كچەكەم.

-ئێوارە باش دایكە.
ئیدی هەردووكیان لەسەر قەرەوێڵە بچووكەكە دانیشتن.

پیرێژن گوتی:
-كچە خۆشەویستەكەم چۆنیت؟ گلەییم لێ مەكە كە درێغیم 
كردووە لە سەردانت، چونكە زستان دوژمنی پیرانە. كەمخەویی 
دەڵێن:  و  تێكشكاوە  لەشم  هەموو  هەتا  ئ��اڵاون  تێم  كۆكە  و 
كە  نییە  پزیشكییە  بەو  ب��ڕوام  من  ب��ەڵام  دكتۆر،  بۆ لای  بچۆ 
مێردەكەمی كوشت... من زۆر شت دەخۆمەوە، بەڵام سەرەڕای 
لەیلا، دارەكە وشك بووە  ناگەیەنن، چونكە  سوودیان، سوود 

گلەیی  دراوسێكانیشم  بێت.  بەهاریش  با  دەرن��اك��ات  گ��ەڵا  و 
درێغیكردنم لێ دەكەن لە سەردانیكردنیان و هیچ حیسابێك بۆ 

پیرییم ناكەن.
بەسەر  ك��ە  ك��رد  ئ��ەو شوقەیە  ب��ۆ  )ئ��ام��اژەی  خانمە  ئ��ەم 
ژوورەكەی لەیلادا دەڕوانێت(، بەردەوام هەر گلەییم لێ دەكات 

تا دوێنێ چووم بۆ سەردانی.
و  خەمبارە  كرد  سەیرم  لای  بۆ  چووم  نەدەمێ.  درێ��ژەی 
دۆش دام��اوە... ئای خوایە باوك و دایك چ ئازارێك دەكێشن 
بەدەست منداڵەكانیانەوە، ئەوان هەمیشە مایەی سەرئێشەیەكن 

بۆیان كە تەواو نابێت.
ئازارێك  چ  منداڵان  خوایە  ئای  گوتی:  خۆیدا  دڵی  لە  لەیلا 
ب��ەدەس��ت ب��اوك و دای��ك��ەوە دەچ��ێ��ژن و ئ��ەوان هەندێك جار 

سەرچاوەی سەرئێشەن بۆیان.
كوڕە گەورەكەی قوتابییە لە زانكۆ و تەمەنی بیست ساڵە و 
زیرەكیشە، بەڵام لەم ڕۆژانەدا شتێكی سەیری بەسەر هاتووە: 
لێی دەچنە ژوورێ لە ژووری خوێندنی دەبینن ڕەنگ بزڕكاو و 
بێدەنگە و تەندروستی تێكچووە و كەمخەوە و خواردن ناخوات. 
دایكی لێی پرسیم تۆ بڵێی چی ئەو بەڵایەی بەسەر هێنابێت؟ پێم 

گوت ئەمە نیشانەی خۆشەویستییە.
بەتەواوەتی  هەیە،  نیشانەی  كچەكەم خۆشەویستیش  بەڵێ 
وەك نیشانەی هەموو نەخۆشییەك، بەڵكو نیشانەكانی ئەوەندە 

دیكە  نەخۆشییەكی  هیچ  بڵێم  وەختە  كە  ڕوون��ن  و  ئاشكرا 
نایانگاتێ.

ڕێی  سەر  هێناویەتییە  قەدەر  كە  كێیە  كچە  ئەو  ناشزانین 
ئەو لاوە بەدبەختە كڵۆڵە، كە بە كردار چاك بووە و زۆریش 

دەخەوت و دڵیشی خاڵیی بوو؟
جار  هەندێك  كە  بیرهاتەوە  ئ��ەوی  دەم��وچ��اوەك��ەی  لەیلا 
كاتێك لە نزیكی پەنجەرەكە بوو، تووشی دەهات، ئەو نیگایانەی 

بیركەوتەوە كە تێی دەگرتن و ئەو لێیان هەڵدەهات، گوتی:
-خوا لە هەموو ئەوانە خۆش بێت كە دووچاری نەخۆشیی 

هاتوون و چاكیشیان بكاتەوە.
دابەش  خەڵكیدا  بەسەر  بەڵا  و  ناخۆشیی  كچەكەم،  -بەڵێ 
بوون و شەوگار ئاوسە و هەموو شتێكی سەیری لێ دەبێت. 
مەسەلەی ئەو كوڕە كەمئەزموونە سەیرتر نییە لەوەی دوێنێ 
سەیرم  ك��رد،  ماستفرۆشێكم  بانگی  ه��ات:  پێش  ب��ۆم  بەیانی 
كرد كچێكە لە تەمەنی تۆدا، یان كەمێ زیاترە، كچێكی لادێیی 
پێوە دیارە، منیش  پاك، كە جوانیی شەرمی  دەموچاو جوانی 
دەبێت  دای��ە  پێی گوتم:  ك��ڕی.  لێم  ب��وو،  پێی  پێویستم  ئ��ەوەی 
سەرم  گەڕەكەكەتانم.  كچی  منیش  ئاخر  بكڕی،  لێم  هەمیشە 
دەچیت،  )جیزە(  خەڵكی  لە  ڕواڵ��ەت  بە  كچم  گوتم:  و  سوڕما 
لێ  ئ��ەوەم  ئەوە  دوای  پێگەیشتوویت؟  ئێمە  گەڕەكی  لە  چۆن 
زانی كە باوك و دایكی لە نزیك ئێمە دادەنیشن و كە مردن، 

مامی كە یەكێكە لە هەژارەكانی )جیزە(، بردییە لای خۆی. ئەو 
هەر  بۆئەوەی  قاهیرە،  بۆ  دادەبەزێت  بەیانییەك  هەموو  كچە 
دەگەڕێتەوە.  ئەوە  دوای  و  بیفرۆشێت  پێیەتی،  كە  ماستێكی 
ڕەنگە بیرت بێت كە باسی ژنێكم بۆ كردیت ناوی زەینەب بوو. 
لەمێژە مردووە و ئەو ژنە پاش ئەوەی مێردەكەی مرد بوو بە 

دایەن لە پەناگای )ج(، ئینجا ئەو كچە كچی ئەو ژنەیە.
دنیا  ك��ە  ك��رد  هەستی  كاتێك  ڕاپ���ەڕی  س��ووك��ی  ب��ە  لەیلا 

خوشكێكی شیرینی داوەتێ و گوتی:
ئ��ەو ژنەیە؟  ئ��ەوە كچی  ت��وخ��وا  ك��ەوت��ەوە...  بیرم  -ب��ەڵ��ێ 
دەكەن!  شیر  بازرگانیی  هەردووكیان  كە  لەوەدایە  سەیرەكە 
توخوا دایە لەبەرئەوەی وەك تۆ دەڵێی پاكوخاوێنە، پێی بڵێ با 
ئەو بەیانییانەی لێرەم، بێت بۆ لام، چونكە حەز دەكەم بەرچاییم 

شیری تێدابێت.
-بێگومان دێت و تۆش ڕێزی لێ دەنێیت لەیلا.

بۆئەوەی  بەر خۆی،  دەدایە  تینی  پیرێژن خەریكبوو  ئینجا 
هەستێ دوای ئەوەی ئەركەكەی خۆی بەجێهێنا و سەرشانی 
خ��ۆی س��وك ك��رد ل��ەو دوو ه��ەواڵ��ەی ق��وورس��ی��ان ك��ردب��وو، 
بە  پەیوەندییان  هەردووكیان  یان  یەكێكیان،  كە  نەشیدەزانی 

لەیلاوە هەیە. ئیدی ماڵئاواییان لە یەكتر كرد و دەرگا داخرا.
هەرچەندە كات درەنگ بوو، بەڵام چرا نەكوژایەوە و لەیلا 
زستان  سەرمایەی  ئەو  هەرچەندە  پێخەفەكەی،  ناو  نەچووە 

جێگەی  كاغەز  كە  شكاوەكە،  شووشە  پەنجەرە  دەدا،  دەری 
گرتبووەوە، نەیدەگێڕایەوە، بەڵكو گەڕایەوە بۆ یەكەم دانیشتنی 
و جارێكی دیكە گوێی لە خۆی گرت دوای ئەوەی خوشكەكەی 

دەركەوت!
ژیان ئەو جێگە هێمن و مەندە نییە وەك هەندێك كەمئەزموون 
و كورتبین دەیبینن، بەڵكو دەریایەكی گەورەی پڕە و بەناویدا 

بەدوای ڕاوەكەماندا دەگەڕێین و نایبینین.
بە بایەوان)6( و سەوڵەوە بەدوایدا دەڕۆین، كەچی لەژێر پێمانە 
ئینجا جارێكی  بۆ جێگەیەكی دوور،  و جێگایەكەی جێدەهێڵین 
سەوڵەوە  و  بایەوان  بە  بەپەلە  و  دەبەینەوە  با  بۆ  پەنا  دیكە 
دەگەڕێینەوە و خەم داماندەگرێت، كە دەبینین ڕاوەكەمان جێی 
گۆڕیوە! بریا بمزانیبایە كێهەیان بۆ زیندووان باشترە: ڕێكەوت، 

یان وازهێنان بەوەی هەیە؟
داوای  ل����ەوەی  ب���وو  م��ەب��ەس��ت��ی چ��ی  پ��ی��رە  ئ����ەوە،  دوای 
خوێندنەوەی ئەو كتێبەم لێ بكات؟ بێگومان ئەو ئەوەی بینی 
ئەو كۆمەڵگایەكی دیوە  لەوەی دیومە.  كە من دیومە و زیاتر 
كە مۆنجەیان دێت لە چەندان چەشنە خۆشەویستی، هەندێكیان 
مەردانەن و ماڵان ئاوەدان دەكەنەوە، هەشیانە چەپەڵ و پیسن 
پەناگایان ئاوەدان دەكەنەوە و ترسی ئەوەی بۆ من هەبوو كە 
لێ  ژیانی  ئ��ەوەی  دوای  بەركەوێت،  دایكمم  و  باوك  نەفرینی 

شیرین كردم.
6- الشراع.

پیرە، خوا ئاگادارت بێت و بتپارێزێت! هیچ لە من مەترسێ، 
چونكە من لە لۆجی ژیانم و تەماشای چیرۆكەكە دەكەم و بۆ 
دیمەنە ئازاربەخشەكە دەگریم، بۆ ئاوازە خۆشەكەش خۆشی 

دامدەگرێت، بەڵام من نە ئەكتەرم و نە گۆرانیش دەڵێم.
لە كپی و بێدەنگیی شەودا لێدانی سەعاتێكی نزیك زرنگەی 
هات و لەیلا بەوەدا زانی كە نیوەشەوە، چووە ناو جێگاكەی، 

بۆئەوەی پێش خۆر بكەوێت لە هەستاندا.

)٨(
كە  لێكەوت.  ئ��اس��وودەی  و  خ��ۆش  خەوێكی  ش��ەو  دوێنێ 
خەبەری بووەوە و دڵخۆش و دەروون ئاسوودە بوو. ئەوەندەی 

پێ نەچوو كە یەكێك لە دەرگای دا... دیارە شیرفرۆشەكەیە.
-بەیانیت باش خانمەكەم... خاوەن ماڵەكە فەرمانی پێ كردم 
لە  بكڕیت.  لێ  شیرم  تا  لات  بۆ  سەركەوم  بەیانییەك  هەموو 
چاكی و پاكوخاوێنی ئەو شیرەی پێتی دەدەم دڵنیابە، من لەو 
جۆرە كەسانە نیم كە ئاوی تێ دەكەن، یان ساختەی تێدا دەكەن.
لەیلا مەبەستی شیرەكە نەبوو، بەڵكو ئەو خەیاڵی لای شیر 
لە  و  ڕاما  تێی  نەستێكی  و  بە هەموو هەست  بوو.  فرۆشەكە 
و  هەستێت  ویستی  و  وردب���ووەوە  كچە  ئەو  شتێكی  هەموو 
ماچی بكات، بەڵام ئەوەی نەكرد، نەوەك پێی بڵێن شێت بووە.

ئەو دەمە شیری لە مەمكێكی پاكی مژیوە. لەو چاوانە ڕاما 
كە ئەویش بە منداڵی تێیان ڕاماوە و ئەو لەش و لارە جوانەش لە 
كۆشێكدا ڕاكشاوە، كە ئەویش تێیدا خەوتووە، بەڵام لەوە زیاتر 
گوت: خوات  پێی  و  دایە  پ��ارەی شیرەكەی  كە  نەگوت  هیچی 
لەگەڵ. كێ دەزانێت ڕەنگە دوای ئەوە گوتبێتی: "خوشكێ"، بەڵام 

بە دەنگێكی نزم وەك گوتەی سۆزی ویژدان.
لە ماوەی مانگێكی تەواودا، هیچ بەیانییەك جگە لە ڕۆژباش 
و دیدار و قاپ پڕكردن و نرخی شیرەكە و ماڵئاوایی زیاتر، 
شتێكی دیكە لەنێوان ئەو دوو كچەدا ڕووی نەدا، بەڵام دڵ زۆر 

شتی تێدایە، وەلێ زمان بێدەنگە و باس لە هیچ شتێك ناكات، 
دوای ئەوە ئەو ڕۆژە هات كە قسەیان كرد.

ئەو بەیانییە ڕۆژی هەینی بوو كەوكەب لە كاتەكەی خۆی 
دواكەوتبوو و لەیلا دوایین كەس بوو كە هات بۆلای. هەر كە لە 
پلیكانەكان سەركەوت لە دەرگای دا، لەیلا بینی كە ئەو ماندووە 
و هەناسەبڕكێی پێ كەوتووە. سۆز و خۆشەویستییەك لە دڵیدا 
كەوتنە جووڵە، كە دایكە هاوبەشەكەیان خستبوونییە ئەوێ و 

پێی گوت:
ئەوەیە  گرنگ  وەرگ��رم،  شیرەكە  كە  نییە  گرنگ  -نەخێر... 
تۆ پشوویەك بدەیت و بحەسێیتەوە... وەرە ئێرە كەسم لانییە 

دانیشە تا هێزێكت بە بەردا دێتەوە.
دوو چاوی ڕەش لەگەڵ دوو چاوی سەوز تێك هەڵئەنگوتن 
ل���ەلای���ەن كچێكی  ب��پ��رس��ن. س��ۆزێ��ك��ی زۆر  ئ����ەوە  ه���ۆی  ت��ا 

ڕەوشتبەرزەوە!
ئەوەندەی پێ نەچوو كە هاتە ژوورێ و لەسەر زەوی لێی 

دانیشت، بەڵام لەیلا لەسەر كورسییەك داینیشاند.
زۆر  بەڕاستی  هەیە،  بەسۆزت  و  نەرم  دڵێكی  -خانمەكەم 
بە  زۆری  شەو  هێشتا  خۆت–  بەرچاوی  بێنە  ئەوە  ماندووم، 
بەرەوە ماوە، هەڵدەستم، مەڕ و ماڵاتەكە دەدۆشم، شیرەكە لە 
قاپ و قاچاغان دەكەم، ئینجا لەگەڵ گەردی بەیانی دێم بۆ ناو 
شار، بۆئەوەی كە خەڵكی شار لە خەو هەستان من لەوێ بم. كە 

لە شیر فرۆشتنیش بوومەوە، لەگەڵ دەستەخوشكەكانم دەچینە 
سەر ڕێی ئۆتۆمبێلێك و پێكەوە كرێكەی دەدەین و لە شوێنێكی 
– ئەوەشدا  لەگەڵ  بەڵام  داماندەبەزێنن...  گوندەكانمان  نزیك 

سوپاس بۆ خوا- بەختیار و دڵخۆشم.
تۆ بڵێی زیندووان چی لە دونیا وەدەست بێنن؟ پاروویەك 
و پارچە پەڕۆیەك، دوای ئەوە هەژار و دەوڵەمەند هیچیان لەو 
بكات،  پشتیان  بەشی  كە  نەبێت  ئەوەندە  مەگەر  نابێت،  خاكە 
و  بەش  هەروەها  دەبێت،  یەكسان  ل��ەوێ  موڵكایەتی  چونكە 
بخۆین،  خەمیش  ئەگەر  پاشان  دەبێت.  یەكسان  بەركەوتنیش 
ڕووخۆش  با  كەواتە  دەدات؟  دادێكمان  هیچ  خەمخواردن  ئایا 
دەڵێم،  گۆرانی  و  دۆشین  مانگا  بۆ  هەڵدەستم  بەیانیان  بین... 
هەی  بڵێم  گۆرانی  ئەوەی  وەك  دەڕۆم  ڕێگادا  بە  ئەوە  دوای 
شیر، هەی شیر دەكەم، ئینجا بۆ گەڕانەوە سواری ئۆتۆمبێل 
تیپێك  ئێمە  كۆمەڵەی  لەو  و  دەستەخوشكەكانم  و  من  دەب��م، 
پێكدێت گۆرانی گوندەكانی خۆمان دەڵێین، بەلاشمانەوە گرنگ 
ئێمە خۆمان  مادامەكی  نا،  یان  پێیان خۆشە،  گوێگرەكان  نییە 

پێمان خۆشە.
گاڵتەم پێ مەكە من دەزانم كە قسەكەی منت بەدڵ نییە، چونكە 
وشكیی لادێی تێدایە و ساف و لووسی و مشتوماڵیی شاری 
پێوە دیار نییە... ببوورە، سوپاست دەكەم و حەساومەتەوە و 

ئیدی هەڵدەستم.

نییە و من پێم وایە  ب��ەس  ئ��ەو م��اوەی��ە  نا ك��ەوك��ەب،  -ن��ا 
و  نییە  كارێكم  هیچ  منیش  و  بوویتەتەوە  خۆت  كارەكەی  لە 
كەس  و  تەنیام  م��ن  گوتی  پێشم  و  بحەسێوە  ب��ەت��ەواوەت��ی 

ناڕەحەتت ناكات.
-ئەو جوانییە بۆ بە تەنیا دەژی؟ ئەگەر لە لادێ بای، ئەوا 
بە كوتەك و تفەنگ جوانییەكەیان دەپاراستی، بەڵام پاراستنی 
خانمە  دەربخرێت.  و  بخرێتەڕوو  كە  ئەوەیە  شار  لە  جوانیی 
گەورەكەم ئەمە هیچی تێدا نییە، چونكە من هێرشبەر نیم، بەڵكو 

ئەمە جیاوازیی بۆچوونە.
-خۆ تۆش جوانیت، ئەی جوانییەكەی تۆیان بە كوتەك و 

تفەنگ نەپاراستووە؟
-جوانیی من شایەنی هەموو ئەوانە نییە.

لەیلا بەگاڵتەكردنەوە گوتی:
هەردووكیان  بە  پێویست  و  بەسە  كوتەك  تەنیا  -كەواتە 

ناكات.
تۆ، جوانیی هەژاران  بۆ  -نەزانیی بۆ خەڵكی دیكەیە، نەك 
ناپارێزێت... ئێمە جوانیمان لا سووكە و دەوڵەمەندانیش دزێویی 
و  ك���ردووە  پێخواست  پێی  كولێرەیە  ئ��ەوە  ئاخر  دەپ��ارێ��زن. 
دەموچاوی ڕەش هەڵگێڕاوە و چاوی لە خەو كردووە! لەگەڵ 
ئەمەشدا گوتم: من بەختیارم، خۆ ئەگەر كەنەفت و ماندووش 
بم، ئەوا كەنەفتییەكەم درێژە ناكێشێت، چونكە شوو دەكەم و 



142

پیاوێك شان دەداتە بەر بارێك كە مێینەیی هەڵیگرتبوو.
لەیلا بەخەمبارییەوە گوتی:

-ئاخر دەبێت پیاوێك بارگرانیی مێینەیی هەڵگرێت!
عەوداڵە،  و  وێڵ  بەدوایدا  كچێك  هەموو  كە  شتێكە  -ئەمە 
هەیانە شەرم و شكۆ دەكاتە هۆكار بۆی و هەشیانە شانازیی 
بەخۆكردن دەكاتە ڕێگایەك بۆ گەیشتن پێی، بەڵام یەكەمیان لە 
هەموو حاڵێكدا سەركەوتوو دەبێت و ئەوەی دیكەیان تەنیا لە 

تاقە حاڵێكدا سەركەوتوو دەبێت.
-حیكمەت و ژیرییت لە مەمكی زەینەب مژیوە!

سەرسامی و واقوڕماویی لە كەوكەبدا دەركەوت.
-گ���وێ م��ەدەی��ە م��ن س��ەرگ��وزش��ت��ەك��ەت دەزان����م و تۆش 

سەرچاوەكەی دەزانیت و سەرگوزشتەیەكی شەرەفمەندانەیە.
-ئاه�... بێگومان ژنە خاوەن ماڵەكەیە... ئەمە شتێكی وا نییە، 
چونكە بەم زووانە بە بووك دەچم، ئەرێ دەبێت شتێك لەمەدا 
نەنگی خانمەكەم، بەڵام بۆ؟  ببێتە مایەی شوورەیی و  هەبێت 
یارمەتی مێردەكەم دەدەم ئەگەر پێویستی بە بازووی من بێت، 
ئاخر ئەمە دەستووری گوندە، بۆ ئەمەش هیچ شوورەییەكمان 

پێ ناگات.
ئازاری  كە  هەستكرد  وای  چونكە  بوو،  ناخۆش  پێی  لەیلا 
لە  بكات،  پێ  هەستی  ئەوەی  بێ  دایكی،  ناوی  و  پێگەیاندبێت 
كەوكەب  ب��ەڵام  هاوبەشە،  دایكێكی  چونكە  دەرچ���وو،  دەم��ی 

بەوەی نەدەزانی.

لەیلا گوتی:
بووەتە  ئەمەش  دەژیم،  بەتەنیا  كولێرەدا  لەپێناوی  -منیش 
هۆی پێخواست بوون و ڕوخسار ڕەش هەڵگێڕان و چاویشمی 

لە خەو كردووە... بەڵام بەختیارم.
-ئای خوایە! ئێمە واماندەزانی كە كوێرەوەریی تەنیا لەنێو 
پ��ەردەی  ك��وخ��ەك��ەدای��ە و لەپشت ش��ووش��ەی درەوش����اوە و 
شاریش  لە  كەچی  هەیە،  زۆر  بەختیارییەكی  ش��ۆڕب��ووەوە، 
كەسانی بەدبەخت هەن. نەمدەزانی ئەوەی نووستووە، بەدبەختە 
و ئەوەیش كە هەوڵ دەدات شیری بۆ بەرێت، بەختیارە! ئەوە لە 
دڵدایە... ئەوە لە ناخەوەیە... لە بۆشایی ئاسمان نییە... دەبا لە 

ناخی خۆمان داوای بكەین.
لە  كە  دەكەم  هەست  وا  چونكە  بڕۆم،  بدە  ڕێم  خانمەكەم 
قسەكردنمدا سەركەوتوو نەبووم و بشم بوورە ئەگەر هەڵەیەكم 

كردبێت، من تەنیا شیرفرۆشێكم و هیچی دیكە نا.
ئەگەر بتدیبایە دوای ماوەیەك لەنێوان دەستەخوشكەكانیدا 
گۆرانیگوتن  بە  قوڕگی خۆی  واڵاكەدا  ئۆتۆمبێلە سەر  لەسەر 
و  دەف  بە  ك��ردب��وو  بەتاڵی شیری  قاپی  و  ك��ردب��وو  م��ان��دوو 
گۆرانییەكەی لەسەر ئەو ڕیتمە دەگوت، دڵنیا دەبوویت لەوەی 
و  بەختیارە  گوایا  دەڵێت  كە  ل��ەوەی  دەك��ات  زێ��دەڕۆی��ی  كە 
باسكردنی بەدبەختی و دانیشتن لەگەڵ بەدبەختاندا دوور، یان 
نزیك كار ناكاتە سەر بەختیارییەكەی ئەو. زەمانە ڕۆیشت و 

هەنگاوی هەڵێنا و هەموو ڕۆژێك قاپە شیر لە ژوورەكەی لەیلا 
پڕ دەكرێت و هێشتاش دڵ هەر پڕە و زمان بێدەنگە و نهێنییەكە 

تەنیا لەكن لایەكە!
ئەوەتا كەوكەب هەر دەڵێی ئەستێرەیە. شیرەكەی بەتاڵكرد 
بە ڕووخۆشییەوە بەو كەسەی گوت كە بە خانمە گەورەكەی 

خۆی دەزانی:
-خانمەكەم... دەبێت ئەمڕۆ لات دانیشم، چونكە پاش ئەمڕۆ 
چاوت پێم ناكەوێت، یان بەلای كەمەوە نامبینیت، مەگەر زەمانە 

خۆی حوكم بدات و مێردەكەم ڕێگام پێ بدات.
لەیلا دۆش دام��ا و وەخ��ت بوو ه��ەردوو چ��اوی فرمێسك 
بڕێژن، بەڵام خۆی گرت و زەردەخەنەیەكی خستە سەر لێوان، 

ئینجا گوتی:
-كەواتە بەم نزیكانە بە بووك دەچیت!

-دوو سبەی... سبەینێ شەوی پێنج شەممە خەنەبەندانمە و 
گواستنەوەشم دوو سبەیە شەوی هەینی.
-پێم ناخۆشە كە دوای ئەوە نەتبینم!

-كەس ئەوەی پێ نەگوتووم.
-چونكە بە كەست نەگوتووە )هەق بوو بڵێ: ئاخر خوشكی 
بوو  نهێنییەك  ئ��ەوە  ب��ەڵام  ب��ەولاوە،  من  لە  نیت  دیكە  كەسی 

نەیدركاند(.
-لەمڕۆ بەدواوە شیر لە كەس ناكڕم، چونكە بۆیە هۆگری 

ببووم لەبەر ئەم دەموچاوەت.
-خانمەكەم ئەمە سۆزێكی زۆرە و ویستی بڕوات.

-خەمی پێ دەخۆم كە ناتبینمەوە.
لای دەرگا ماچی كرد. بەشەرم و سەرسوڕماوییەوە گوتی:
بەستبێت؟  پێكەوە  وا  ت��ۆی  و  من  نێوانی  چی  بڵێی  -ت��ۆ 

خانمەكەم من لەوانە نیم هاوشانی تۆبم.
-هیچ شتێك... هیچ شتێك... ئەوە... ئەوە تەنیا شیرە و بەس.
هەتاهەتایە  بۆ  و  چییە  مەبەستی  تێنەگەیشت  هاوڕێیەكەی 

ئەستێرەی خوشكایەتییەكی كز لە ئاسۆی ژیانی ئاوابوو.
دڵی ئادەمیزاد چەند سەیرە و نهێنیی خوا لەودا چەند نادیار 
و شاراوەیە! تاكە كەسێك نێوان ئەو و دنیا بەیەك دەگەیەنێت 
و تاكە كەسێكیش نێوان ئەو و دنیا لێك دەكات و لێكیان جیا 
دەكاتەوە و ئەگەر ئەوكەسەی بینی، ئەوا دنیاشی دیوە و ئەگەر 
چووە،  لەدەست  دنیاشی  ئەوا  چوو،  لەدەست  كەسەشی  ئەو 

چونكە تەنیا بەهۆی ئەو ڕێگایەوە دنیا دەبینێت.
بەڵكو  نەكراوە،  دروس��ت  ڕووناكی  بە  خۆی  سروشت  بە 
ڕووناكی لە شتێكی دیكە وەردەگرێت. هەستیارە ئەگەر بێدەنگ 
بوو، بێدەنگكەریشە ئەگەر خاڵیی بێت، لە چنگە گۆشتێك بەولاوە 

هیچی دیكە نییە.
مرۆڤ بەیانی، یان ئێوارەی بەسەردا دێت و دنیا دەبینێت، 
ئەو  بێگومان  و  دەیبینێت  ئەو  ل��ەوەی  جیا  دیكەیە  دنیایەكی 

دنیایە هەر هەمان دنیایە و نەگۆڕاوە و تەنیا ئەوەیە كە تاكە 
مرۆڤێك لەبەرچاوی ئەوی گۆڕیوە و چەندان كەس پێش ئێستا 
لەبەرچاو بزر بوون و هیچ شتێكیان تێدا نەگۆڕیوە، چونكە دڵی 
ئەو  ڕێگای  ئەوانیش  و  نەدەبینی  دنیای  ئەوانەوە  بەهۆی  ئەو 

نەبوون بۆ دنیا.
ئێجگارەكی  ب��ە  دڵ  داگ��ی��رك��ەری  ك��ە  ل��ەوەدای��ە  سەیرەكە 
ل��ەب��ەرچ��او ون ن��اب��ێ��ت، ب��ەڵ��ك��و ئ��اس��ەوارێ��ك ل����ەدوای خ��ۆی 
ڕادەكێشێت؛ پێی دەڵێن یادگار و ئەویش پووختەی ئەو شتەیە 
دەیكات  دڵگرتووەوە، خۆشەویستەكە  ئارەزووخوازی  لەلایەن 
نیشان  ئەوە  و  دێن  یەكدا  بەدوای  یەك  وێنەكانی  و شریتێكە 
نواندوویانە،  ژیان  شانۆی  لەسەر  هۆگر  ه��ەردوو  كە  دەدەن، 
پەركەمە،  سەماكردنەكەش  و  فرمێسكە  تێیدا  پێكەنین  ب��ەڵام 
هەروەك ئەوەی چیرۆكەكە لە بەهەشت نوێنرابێت و شریتەكەی 

لە دۆزەخ پیشاندرابێت.

برینی  ڕاشكاو  شەو  كە  نەخۆشخانە،  لە  بوون  كچ  چوار 
لە  و  كردبوونەوە  كۆی  ژوورێ��ك  شكا،  ئ��ازاری  نەخۆشەكان 
بە  داب��وو  پاڵیان  ئانیشكیان  بە  و  ئ��اڵاب��وون  مێزێك  دەوری 
مێزەكەدا و هەندێ كڵاۆچكەكەیان بەسەر یەكتردا لارببوونەوە، 
بەڕادەیەك كە سەریان لێك نزیك ببووەوە. ئەگەر یەكێك بەوێدا 
تێپەڕیبایە و ئەوانی بەو شێوە دانیشتنە بدیبایە، هیچ گومانی 

لەوەدا نەبوو كە ئەوان خەریكی سازدانی كارێكی گرنگن.
یەكێك لە دانیشتووەكان بە دەنگێكی نزم گوتی:

و  كات  لە  كردووین  پێ  فەرمانت  وەك  س��ەرۆك  -خانمی 
لێ  بۆ خزمەتێك ڕوومان  لەوانەیە  و  هاتووین  شوێنی خۆیدا 
هاتووینەتە  لەوەتی  بدەینەوە  چاكەیەت  لەو  هەندێك  بنێیت، 

نەخۆشخانە هەرسێكمانت تێدا نووقم كردووە!
بایەخێكی زۆر لەسەر دووەكەی دیكەدا دەركەوت و ئاوڕیان 

دایەوە و گوتیان:
-بێگومان.

دەستی  و  بەسەریاندا خواربووەوە  زیاتر  خانمی سەرۆك 
كرد بە چپە.

-ئێوە لەوە دڵنیان كە كچی منن و من بەرژەوەندیی ئێوە 
من  ئ��ەوە،  وێ��ڕای  دی��ك��ەوە،  هەموو شتێكی  دەخەمە س��ەروو 
پشتی  لە  و  نایبینن  ئێوە  كە  دەبینم  شتگەلێك  و  دووربینم 

لەم  هەموومان  ئێمە  ناشاررێتەوە.  لێ  هیچم  دی��واری��ش��ەوە 
نەخۆشخانەیە بەهۆی كچێكەوە هەڕەشەمان لێ دەكرێت و هەر 
ئەوە لە ڕێگای پلە بەرزبوونەوەی ئێوە دەوەستێت و هەرچی 
چاكە و سۆزە تەنیا بۆ ئەوە، بێ ئەوەی هۆیەك بۆ ئەوە بزانین.
باشە  دڵی  پیاوێكە  )ك(...  دكتۆر  كە  دەزان��ن  خۆتان  ئێوە 
كەسێكەوە  لەبارەی  كە  بگۆڕێت  بیرۆكەیەك  دوورە  زۆر  و 
پێكیهێناوە، تا بەبێ هیچ گومانێك بۆی ساغ دەبێتەوە، كە ئەو 

بیرۆكەیەی لەسەر بنچینەیەكی بێهێز و كز دامەزراوە.
ئەو كچەش لەیلای هەڵگیراوەیە، كە بەجوانیی خۆی و ئەو 
نەرمییە درۆیینەی بە چاكی دروستی كردووە، دڵی نەخۆشەكان 
و پزیشكەكانی بۆ لای خۆی ڕاكێشاوە. دنیاش كچەكانم، هەوڵ 
و تێكۆشانە و من لەو كەسانەم كە بڕوام بەوە هەیە بۆ گەیشتن 
لەسەرمان  پێویستە  بۆیە  ڕەوایە.  ڕێگایەك  هەموو  ئامانج،  بە 
هاوكاریی یەكتر بكەین، كە ڕێگای پێ چۆڵ بكەین، دەنا هەر بە 

كۆسپ و ڕێگر دەمێنێتەوە لە ڕێگای ئێمەدا.
جوانییەكەی  بەرامبەر  لە  دەرگایەك  هیچ  كچە  جۆرە  ئەو 
داناخرێت و ئێمەش كارێكی گەورە و خراپ ناكەین و ئەو ڕۆژەی 
ئەم نەخۆشخانەیە بەجێدەهێڵێت، دەتوانێت لە نەخۆشخانەیەكی 
خۆی  بۆ  شوێنێك  بییەوێت،  دیكەی  جێیەكی  هەر  یان  دیكە، 
سۆز  كە  دەیبینن:  خۆتان  ئ��ەوە  مانەوەی،  ب��ەڵام  بكات،  پەیدا 
لەلایەن  و  هەیە  )ك(ەوە...  دكتۆر  لەلایەن  سەرمووچەی  و 

كە  دیاریی و سەیرترین شت  بەخشیش و  نەخۆشەكانیشەوە 
دیم لەو ڕۆژانە، كراسێكی گرانبەهای لەبەر كردبوو، كە چوار 
ساڵ لەمەوبەر هیچ ڕۆژێك لە بەریم نەدیبوو. هەر ئەوەشە كە 
خەو و خۆراكی لێ هەڵگرتووم، بۆیە بۆم خستنەڕوو، چونكە 
خۆتان  بۆ  یارمەتی  دەستی  كە  وایە  هیوام  و  پێتانە  متمانەم 
تارماییەكی  لەیلا  درێ��ژك��ەن.  منی  بۆ  ئ��ەوەی  پێش  درێژكەن 

تۆقێنەر و مۆتەكەیەكی قورسە.
یەكێكیان گوتی:

فەرمانیش  و  ڕاستە  دەیڵێی  تۆ  ئ��ەوەی  -خانمی س��ەرۆك، 
بۆتۆیە و خۆت بزانە فەرمانت بە چییە و ئێمە سێبەری تۆین و 

بەری چاكەی ئەو دەستانەتین!
ڕۆڵی  ئەكتەرێك  هەر  و  داڕێ��ژرا  پیلانەكە  لایەكی  هەموو 
خۆی زانی و هیچ نەمابوو ئەوە نەبێت، كە پەردە هەڵدرێتەوە! 
بۆئەوەی ئەوەی لە نەخۆشخانەیە بە چاوی خۆی ئەو چیرۆكە 

ببینێت كە بە شەو سازكرابوو.
فریشتەیەكی  وەك  پێخەفەكەی خۆیدا  لەنێو  لەیلا  بێگومان 
پ���اك و ب��ێ��گ��ەرد ن��ووس��ت��ب��وو و خ��ەون��ی خ���ۆش ب���ەدەوری���دا 
دەسووڕانەوە، یان ڕەنگە خەوتبێت بێ ئەوەی خەون ببینێت، 
بەڵام نەیدەزانی كە چ شتێك لەبارەی ئەوەوە ساز و جێبەجێ 
دەكرێت و نیازی گڵاو و چەپەڵ بەسەر نیازە پاكەكانی ئەودا 
بێدەنگییە  ئەو  بەسەر  زاڵمانە  بزووتنەوەیەكی  چ  و  زاڵكراوە 

ڕازییە بێ خەوشەی ئەودا دەگوزەرێت.
ڕۆژێك و دوو ڕۆژ تێپەڕین، ڕۆژ بووەوە و جلەكانی لەبەر 
كرد و قژی داهێنا و ڕێگای نەخۆشخانەی گرتەبەر، بێ ئەوەی 
سڵاوی  لەوانەی  و  مەڵاسداوە  تێدا  خۆی  بەدوومی)7(  بزانێت 
لێكردن، ئەوانە بوون كە دوێنێ كۆببوونەوە و پێكەنین لەسەر 
لەبارەی  خراپیان  قسەیەكی  هیچ  ئ��ەوەی  وەك  ب��وو،  لێویان 

ئەوەوە نەكردبێت.
ئەحلام پێی گەیشت و بە بزەیەكەوە پێشوازیی لێكرد:

-بەیانییەكی گەش و جوان بۆ ئەو بەژن و باڵایە و بەختێكی 
گوڵێكی  وەك  بەیانییە  ئەم  لەیلا  جوانییە!  ئەم  بۆ  بەختیارانە 

ئاورنگ بەركەوتوویت... خوا لەچاوی بەد بتپارێزێت.
بە پێكەنینەوە تۆقەیان كرد.

ئینجا ئەحلام خۆی بۆ لەیلا لاركردەوە و ماچی كرد. لەیلا 
گوتی:

-دەڵ��ێ��ی ل��ەس��ەر س��ەف��ەری��ن... ڕەش��ای��ی ش��ەو ئ��ەو هەموو 
ناخۆشییەی لێ ناكەوێتەوە.

گوتی:
-پاداشتی ماچ وا نابێت، تۆ زۆر لە پێویست قورس و گرانتری 
و جارێكی دیكە تا خۆت داوام لێ نەكەیت، ماچت ناكەم و ئەگەر 

پێشی قایل نیت بۆم ڕەت كەرەوە سوپاسیشت دەكەم.
7- شوم.

ب��ە س��ووك��ی و ڕێ���ك ئ��ەن��دام��ی��ی��ەوە ت��ەخ��ت��ەی ڕووم��ەت��ە 
ئەسمەرەكەی بۆ بردە پێش و لەیلا ماچی كرد و گوتی:

-ها، لەوەی خۆت خۆشتر، ماچێك بە قازانجەوە.
دوای ئەوە بە سووكەڵەیی هەریەكەیان چوو بۆ لای كاری 

خۆی.
پێش  ب��وو،  ماڵئاوایی  نێوانیان  هەڵوێستەی  ئ��ەو  دەتگوت 
لە  خەڵكی  زۆرج���ار  و  بێت  ماڵئاوایی  ساتی  و  ك��ات  ئ��ەوەی 
بەرامبەر دۆستانیان هەڵوێستی سەیر دەنوێنن، كە دوای ئەوە 
ڕۆژگ��ار خۆی لێكی دەدات��ەوە كە بۆ هەست و نەستی دڵ و 

دەروونپاكیی دەیگێڕنەوە!
گەرمەی كار دەستی پێكرد و لەكاتی نانخواردنی نیوەڕۆدا 
هەندێك هێوربووەوە و لەو ماوە كەمەدا فیتنەكە بێچووی خۆی 
هەڵهێنا و لەیلا نانی نیوەڕۆی خوارد كە دوا كولێرەی بوو لەوێ.
لەیلایان بانگ كرد بۆ لای دكتۆر )ك(... و ئەمەش شتێكی 
چووە  لێی  و  لای  بۆ  چ��وو  خێرا  بۆیە  ئ��ەو،  بۆ  نەبوو  سەیر 
گ��رژ و  ن��ێ��وچ��ەوان  بینی  دك��ت��ۆری  ك��ە  كاتێك  ب��ەڵام  ژوورێ، 
بگەڕێتەوە.  بوو  تێكچووە، زراوی چوو و خەریك  دەموچاوی 
لە دڵی خۆیدا گوتی كە ئەو تووڕەییە بەهۆی ئەوەوەیە، بۆیە 
ڕاوەستا و چاوە گەورەكانی كردەوە وەك ئەوەی لێی بپرسێت، 
دا  فەرمانی  ئینجا  و  دانیشێت  كە  كرد  بۆ  ئاماژەیەكی  دكتۆر 

دەرگاكە داخرا.

-گوێم لە شتێكی گەورە بووە...
ببوو،  وشك  زاری  لە  تف  بەڵام  قووتداتەوە،  تف  ویستی 
نەهەنگان  لەنێوان  و  ه��ەڵ��دراب��وو  ب��ۆی  ت���ۆڕەی  ئ��ەو  چونكە 

دەریهێنابوو، خەریكبوو دادڕ دادڕ دەبوو...
لەسەر قسەكەی خۆی ڕۆیشت، گوتی:

بشارمەوە،  لێتی  دابوو  بڕیارم  گەورەیە...  كارێكی  -بەڵێ، 
بەڵام وام بەباش زانی بەڕووتیدا بدەمەوە.

تۆ دێیەكەی من دەزانیت...
دێیەكە... لە نزیك قاهیرە.

-بەڵێ گەورەم دكتۆر.
-ئەوەش دەزانیت كە لە مەزراكانی ئەو دێیە هەڵگیراویتەوە...

بە سەرسامی و تێمانەوە گوتی:
-ئەمە و ئەوە دەزان��م، بەڵام چ شتێك ئەو دووان��ە بەیەك 
بەپەلە  و  م��ەم��ك��وژە  ل��ەس��ەرخ��ۆ  وا  گ���ەورەم  دەبەستێتەوە؟ 

نەشتەرەكە بخە برینەكەوە، چونكە بەرگە ناگرم!
بەتووڕەیی گوتی:

و  درۆ  ب���ەو  هەمیشە  ئ��ێ��وە  ن��اس��ك��ی،  كچێكی  ك��ە  -ئ���ای 
خۆتان  خەوشەكانی  تێدەپەڕێت،  پیاواندا  بەسەر  بووختانانەی 
چونكە  بیر،  هاتەوە  ژنەكەی  شایەدی  )ل��ێ��رەدا  دەش��ارن��ەوە، 
لە  دەرچ��ووی  پەناگا  لە  كە  ڕۆژەی  ئەو  ب��وو(.  لەبار  كاتەكە 
نەكرد،  قبووڵت  و  ڕەتكردەوە  زێڕەكەت  بازنە  خۆم  بەردەمی 

سۆز  و  بدەیت  پیشان  قەناعەت  و  پاكی  نموونەی  بۆئەوەی 
بورووژێنیت...  مندا  دەروون��ی  و  دڵ  لە  شاگەشكەبوونیش  و 
دوای ئەوەی كە داڵدەشم دایت و خێر و چاكەی خۆم بەسەردا 
باراندیت، كوفرانی ئەو چاكە و پیاوەتییەمت كرد و گوتت گوایە 
بۆیە  من  ئەمەن،  بەڵگەی  شوێنەكان  یەكبوونی  و  باوكتم  من 
لێبوویت و هەڵبژاردنی  سەرم لەو پەناگایە دەدا، چونكە تۆی 
بەگاڵتە  لەخۆڕایی  نەخۆشخانەكەم  لە  پەرستارێك  تۆش وەك 
نەبووە، بەڵكو ئەوە چاكەیەكی نهێنییە لە باوكێكەوە دەگات بە 
كچەكەی، بێ ئەوەی كەس پێی بزانێت. چۆن زاتی ئەوەت كرد 
كە میحراب بەردباران بكەیت و پاكی و سپیایەتی و بێگەردیی 
لە  بۆ منێك كە هەر  بكەیت؟  بەو درۆیە گەورەیە پیس  ژیانم 
هیچ  و  بووم  هۆگری  و  بووە  مزگەوتەوە  بە  دڵم  گەنجییەوە 
ب��ەدواوە  لەمڕۆ  نییە  لەتوانامدا  نا،  نا،  ن��ەك��ردووە؟  گوناهێكم 
قبووڵت بكەم، بڕۆ لەبەرچاوم ون بە و من كار و خزمەتی تۆم 

پێویست نییە.
زەوی و ئاسمان سوڕاندیانەوە و لێڵاییەك بەسەر چاویدا 
هات، بەڕادەیەك هیچ شتێكی نەدەدیت، بەڵام دنیا لەبەرچاوی 
وەك تارمایی سەماكردوو وابوو. هیچ شتێكی بۆ نەمابووەوە، 
جگە لە گریان، بۆیە گریا، بەڵام فرمێسك چەكێكی بێكارە بوو، 

كە كەمێك هۆشی هاتەوە بە بەردا قسەی كرد:

بزانم سەرچاوەی ئەو  تا  -گەورەم ڕێی ئەوەم پێ دەدات 
هەواڵە كێیە؟ دوای ئەوە بەڵكو درۆ و ناڕاستی ئەو قسەیەت بۆ 

دەركەوێت كە كردوویانە!
پڕ  نەخۆشخانەكە  -سەرچاوەی هەواڵەكە؟ خەڵكێكی زۆر، 

بووە لەوە و جمەی دێت، بەڵام سەرچاوەكەیت بۆ دێنم.
دەستی بە زەنگەكەوە ناو خزمەتگوزارێك هاتە ژوورێ و 

پێی گوت:
-فڵان ژنم بۆ بانگ بكە.

یەكێك لەو سیانەی تەڵەكەیان بۆ نابووەوە، هاتە ژوورێ و 
بۆ بەدبەختی لە هەموویان فێڵبازتر و ساختەچیتر بوو. دكتۆر 
ك��ردەوە،  ڕووب��ەڕووی  لەیلا  لەگەڵ  و  خستەڕوو  تۆمەتەكەی 
لەیلا  لە  ڕووی  بێشەرمیی  لە  پڕ  هێمنی  بەڕوویەكی  ئەویش 
كرد، ئینجا ئاخێكی هەڵكێشا و جارێكی دیكەش ڕووی لە دكتۆر 

كردەوە و بە خۆگێلكردنەوە گوتی:
-گ���ەورەم دك��ت��ۆر، ن��ەم��دەزان��ی ئ��ەوەن��دە ت��ووڕە دەبیت و 
شایەدەكانی  دەبێت.  لەیلا  بۆ  زیانێكی  هیچ  كە  نەشمدەزانی، 
ب��ەوە دەزان��ێ��ت  ه��ەم��ووی  ن��اس��راون و نەخۆشخانە  دی��ك��ەش 
دیكەش  خەڵكی  بە  ئێمە،  لە  جگە  هەواڵەی  ئەو  لەوانەشە  و 
گەیاندبێت... و من هەر ئەوەندەم لایە... لەیلا هیچت هەیە بیڵێیت؟
بۆ  توانایەشی  و  هێز  ئ��ەو  ش��ای��ەدە  ژن��ە  ئ��ەو  هەڵوێستی 
و  هێشتبووەوە  ب��ۆی  دكتۆر  ت��ووڕەب��وون��ی  كە  نەهێشتەوە، 

دواڕۆژی خۆی هێنایە بەرچاو و هەموو دنیای لەبەر چاو تاریك 
بوو و بڕیاردانی لانەما و خۆڕاگریی و توانا پشتیان تێكرد و 
جڵەوی لەدەست بەرەڵڵا بوو، نەیتوانی ئەو بەسەرهاتە قورسە 
لە خۆی دوورخاتەوە و لەوە زیاتر كە دووچاوی فرمێسكاویی 

بە هەردووكیاندا بگێڕێت، چیدیكەی نەكرد و تەنیا گوتی:
ساغ  ب��ۆت  تۆ  هەرچەندە  ن��ەك��ردووە،  قسەیەم  ئ��ەو  -م��ن 

بووبێتەوە كە ئەوەم گوتووە...
دەستێكی خێرا لە دەرگاكەی دا و خاوەنەكەی چاوەڕوانی 
ئەوەی نەكرد تا ڕێگای پێ دەدرێت، دەرگاكەی كردەوە و هاتە 
ژوورێ و ئەویش لە ژنەكەی دكتۆر )ك(... كەسی دیكە نەبوو، 

كە كارێكی بۆ پێش هاتبوو، بۆیە هاتبووە نەخۆشخانە.
لەگەڵ مێردەكەی سڵاویان لە یەكتر كرد و ئینجا دانیشت، 
لەو ساتە یەكلایكەرەوەیەدا بە هاتنەژوورەوەی ژنەكەی دکتۆر، 

ڕۆژگار بە لەیلا پێكەنی.
دكتۆر بە شایەدەكەی گوت بچێتە دەرەوە و هەردوو ژنەكە 
بە بەرچاوی دكتۆرەوە، نیگای ڕق و كینەیان لە یەكتر كرد و 
دارێكی زۆر خرایە سەر ئاگرەكە و گڕ بڵاوبووەوە و دووكەڵ 
دۆزی��ن��ەوەی  ڕێگا  ت��وان��ای  لەیلا  بەجۆرێك  پەنگیخواردەوە، 
نەما. ژنەكەی دكتۆر لەیلای بە چاوی بەفرمێسكەوە بینی، بە 

گاڵتەپێكردنەوە پێكەنی و گوتی:
-چی هەیە؟

دكتۆر كە كەمێك پیاوەتی بە دڵ و دەروونیدا هاتبووەوە، 
گوتی:

ئەو  كاركردنی  بە  پێویستم  من  بەڵام  نییە...  شتێك  -هیچ 
بە  بیدەوە  بچیتە دەر... هەرشتێكت لایە  لەیلا دەتوانیت  نییە... 
نووسەری  لای  بۆ  بڕۆ  ئ��ەوە  دوای  و  پەرستاران  سەرۆكی 
نەخۆشخانە تا پاشماوەی حیسابەكەت وەرگری و فەرموو بڕۆ 

بە دەرنەكراویی.
لەیلا ڕۆیشت و چاوی لێ نەكردن و هیچ بوارێك بۆ قسە 
و چەند و چۆن نەما، كە بەر گوێی ئەو ژنە بكەوێت، لەكاتێكدا 

دەزانێت كە ئەو چ دڵ و دەروونێكی هەیە.
ئ��ەگ��ەر لەكاتێكدا ك��ە ب��ۆ دواج���ار ل��ە ژوورەك���ە دەرچ��وو 
ژنەوە،  ئەو  چاوی  لە  ئەوا  بدایەتەوە،  خۆی  لەدوای  ئاوڕێكی 
كە هەر لەخۆیەوە بەبێ هۆ ڕقی لێی دەب��ووەوە، شمشێرێكی 

هەڵكێشراوی دەبینی.
ڕووداوەكان هاوشێوەی خۆیان هێنایەوە لای یەكتر و ئەو 
ڕۆژەی پەناگای )ج(ی... بیرهاتەوە، كاتێك كە دوا نیگای بڕییە 
و  درێژەكانی  داڵانە  و  نەخۆشخانەكە  بریقەدارەكانی  دی��وارە 
ئینجا سەری بۆ ئاسمان هەڵبڕی، گوتی: "خوایە نەفرینی باوكم 

و دایكم لەسەر لابە، چونكە لە هەموو شوێنێكدا ڕاوم دەنێت".
ئ��ەوە،  دوای  ك��ردەوە و  ڕادەس��ت��ی  ب��وو،  هەرچییەكی لای 
ئەوەی هەیبوو، وەریگرت و بوو بە كەسێكی غەوارە و نامۆ 

لەو جێیەی تا دوێنێ ڕێز و بژێوییەكی تێدا هەبوو. گەڕا بەسەر 
ئەوانەی كە پێی وابوو دەبێت ماڵئاواییان لێ بكات و بەبێدەنگی 
سڵاوی لێكردن و هەندێك لەوانە بڕوایان وابوو كە لەیلا بەری 
نەدەهات و هیچیان پێ  لەدەست  بەڵام هیچیشیان  بێتاوانە،  و 
نەدەكرا، بۆ دواجار بە ئەحلام گەیشت و فرمێسك زایە چاوی 
سەری  توانجئامێز  زەردەخەنەیەكی  بروسكەی  ناخەوە  لە  و 

هەڵدا.
گوتیت!  پێ  ئەمەم  بەیانی  سەفەرین!  لەسەر  دەڵێی  -هەر 
من  ب��ەدواوە  لەمڕۆ  و  سەفەرین  لەسەر  لەڕاستیدا  خوشكێ 

هاوڕێت نیم.
بەخەمبارییەوە گوتی:

-هەموو شتێكم زانی، كەواتە لەمڕۆ بەدواوە ناتبینم.
-لە ماڵەكەی خۆم دەمبینی و خۆت پێی دەزان��ی... ئەحلام 

ماڵئاوا و خوات لەگەڵ!
-ماڵئاوا لەیلا! خوات لەگەڵ.

وەك ماچەكانی سەرلەبەیانی دوو جار یەكتریان ماچ كرد، 
بەڵام هەردووكیان خەمبار بوون.

وەك ئەو ڕۆژەی لە پەناگاكە دەرچوو، دیسان كەس لەدوای 
لە  بۆ نەخواست و  نەڕۆیشت و كەسیش هیوای سەركەوتنی 
چەند چاوێكی كەم بەولاوە، هیچ چاوێك فرمێسكی بۆ نەڕشت 
بەردەبێتەوە  سەرلەنوێ  ڕۆژەی  ئەو  كە  بیركردەوە،  وای  و 

وێنەی لەیلا
من ئەوەم كە بەتەنیا خولقاوم، 
هەر دەڵێی حەوای ئەم زەمانەم...!

مسۆگەرە،  تێكشكانی  دێ��ت،  شڵپەی  و  دەكەوێت  دنیا  بەر  و 
دەرگ��اك��ە،  بۆ  ب��ەڕێ��وەب��وو  و  تێپەڕی  باخەكەدا  بە  كاتێكیش 
پێوە دیاربوو و  بێئاگایی  نیگاكانی پەرت بوون و دەموچاوی 
ئەوا  بدابایەوە،  ئاوڕێكی  ئەم جارە  ئەگەر  ڕۆیشتبوو،  خەیاڵی 
لە پشتی  لە چ��وار پەنجەرەوە  چ��اوی بە چ��وار ژن دەك��ەوت 
شووشەكانەوە سەیری قوربانییەكیان دەكرد دەڕۆیشت، بەڵام 
دوای  و  تێپەڕی  باخەكە  لە  تا  بداتەوە  ئ��اوڕ  نەڕەخسا  بۆی 
ئەوە جیڕەی دەرگا ئاسنەكەی نەخۆشخانە هات و كرایەوە تا 
كچێكی تەمەن حەڤدە ساڵی لێوە دەرچێت، كە پێش چوار ساڵ 
پێی خستە ناوی. دەرگاكە دووبارە جیڕەی لێوە هات و داخرا 
قوڵەڕەشێكی  دەموچاوی  ئاسنە شاشەكانی  لەنێوان شیشە  و 
نووبی سەری بەسەرداگرت و خاوەنی ئەو دەموچاوە بە شێوە 

زمانێكی نووبیانە گوتی:
-خوات لەگەڵ...

ئەمەش دوایین قسە بوو كە لەوێ بەر گوێی كەوت!
نەخۆشخانەكەی دكتۆر )ك(... هێشتا لە گەڕەكە بێدەنگەكەیە 
ب��ەرام��ەی خ��ۆش و شنەبای  و  ب��ۆن  ه��ەر  باخەكەی هێشتا  و 
كارمەندە  و  دەچ��ن  چاكبوونەوە  ب��ەرەو  كە  پێیە  ئ��ەوان��ە  بۆ 
نەخۆش دەچنە  نەخۆشەوانەكانیشی دێن و دەچن و هەندێك 
لەو  شتێك  هیچ  دەردەچ�����ن...  دی��ك��ەش  ه��ی  و  نەخۆشخانە 
تێدا  لەیلای  كە  نەبێت  ئ��ەوە  تەنیا  ن��ەگ��ۆڕاوە،  نەخۆشخانەیە 

نەماوە.

بەشی سێیەم
ماوەیەك بێ كار

)1(
خ��ۆی...  گرتییە  ژوورەك��ەی  دیكە،  شەوێكی  هەموو  وەك 
بەڵام شەوێكی خەمبارانە، شەوێكی ئەستێرە بە قووڵداچووی 
تیشك كز، هەست بەتەنیایی بزوێنی تا بڵێی تاریك بوو، ئەگەر 

هیچ نەبێت بەلای ئەوەوە وابوو!
هیچ شتێك لە جیهاندا نەبوو بزەی لەسەر لێو بێت، هەرچەندە 
ئەم كچی بەئەمەكی زەمانەیە و بە هەموو شتێكی قایلە. بیری لە 

ڕابردووە درێژەكە كردەوە:
-خۆش بوو، بەڵام ڕۆژەكانی وەك یەك و هاوشێوە بوون 
مانای  بەتەواوەتی  لێنیشتوو  ترس  کەسێکی  لای  چێژیش  و 

هێمنیی دەدات. 
لە دڵی خۆیدا گوتی:

-خۆزگە بگەڕابایەوە، بەڵام ڕەوڕەوەی زەمانە هەمیشە هەر 
بۆ پێشەوە دەڕوات. پاشەكەوتەكەی خۆی ژمارد، سەیری كرد 

كەمە، بۆیە گوتی:
-قەیدی نییە، خەرجییەكانم كەم دەكەمەوە بۆ نیوەی و هیچ 
جلێكیش ناکڕم و ئەوەندەی هەمە بەسمە، ئەوەتا ئەوەی لەنێو 
ئەو جانتا گەورەدایە كە گۆشەیەكی ژوورەكەی داگیركردووە، 
بەشی شەش مانگم دەك��ات... تۆ بڵێی شەش مانگ بێكار بم؟ 
باوەڕ ناكەم! خۆ ئەگەر بێكاریش بم، ئەوا هەموو سبەینێیەك 
لەگەڵ خۆر هەڵاتدا، بژێویی خۆی دێنێت. پیرێژنەكەش ئاسانە 

كە سەرەتای هەموو مانگێك كرێیەكەی بدەمێ. ئاسانیشە كە 
مانگی یەكەم بڵێم پشووی حەسانەوەم هەیە. ئەوە جگە لەوەی 

كە بەنەخشكردن و خوێندنەوە كاتێكی زۆر بەسەر دەبەم.
سەردانی ماڵی بەڕێز ئەو پیاوە ئەمینەی كرد و حاڵی خۆی 
بۆ دەرنەخست، بەڵكو ڕووگەش و دەم بە پێكەنین بوو، هەروەك 
بردەوە  بۆ  كتێبێكی  نەبێت.  دەروونیدا  لە  شتێك  هیچ  ئ��ەوەی 
سەركەوتووانە  دڵخۆشییەكی  وەرگ���رت.  دیكەی  كتێبێكی  و 
بە  ح��ەز  لەیلا  وای��ك��ردووە  چونكە  دا،  دی��اری  پیرەمێرددا  لە 
بۆ  ئەوی  كتێبەكانی  لەیلا  كە  نەیزانی  بەڵام  بكات،  خوێندنەوە 

كاتبردنەسەرێكی بەكەڵك دەوێت.
ڕۆژگار وردە وردە تێپەڕی و ئاسمانیش نە زێڕ دەبارێنێ 
دانیشتووە و  ل��ە ژوورەك����ەی خ��ۆی  ئ��ەو  زی��و، چونكە  ن��ە  و 
لێ  واسیتەیەكیان  هیوای  كە  كەسانەی  لەو  دووركەوتۆتەوە 
دەكرێت، دەبووایە قسەی بكردایە، بەڵام جارێ دڵی بە قسەكردن 

ڕازی نەبووە.
ڕۆژێكیان جانتایەكەی كردەوە، چاوی بە سەرجێیەكی تازە 
كەوت كە هیچ ڕانەخرابوو، هەروەها دوو سێ سەرپۆشی دیت 

كە ڕۆژانی ئاسوودەیی دروستی كردبوون و گوتی:
جیازیی  بۆ  دەڵێی  ه��ەر  ه��ەی��ە...  بەوانە  پێویستییەكم  -چ 
زەماوەند، یان بۆ خۆشی دروستم كردوون و نە ئەم و نە ئەو 
پەیوەندییان بە منەوە نییە! بۆیە بردنی بۆ بازاڕ و نرخەكەیانی 

هێنایەوە. هی دیكە و زۆری دیكەشی دروستكردن و فرۆشتی، 
پارەیەكی لێ وەگیر كەوت، بەڵام پاشەكەوتەكە لەگەڵ ئەوەشدا 
جونەیهەكانی  کە  هەر  و  دەدا  كزیی  لە  خۆی  هەر  هەمووی، 

دەژمارد، كسپە لە دڵییەوە دەهات.
لەیلا  كە  كرد  بەوە  هەستی  پیرێژن  و  تێپەڕین  مانگ  دوو 
لەیلاش  ه��ەروەه��ا  بكات،  برینداری  نەیویست  ب��ەڵام  بێكارە، 
لە  بڵێت، بەڵام هەردووكیان  بەڕاشكاوانە هیچی پێ  نەیویست 
یەكتر گەیشتبوون. پیرێژن سەردەكەوت بۆ سەرەوە، بۆئەوەی 
بەلای  دانیشتنە  شەو  ئەو  بەڵام  بەرێت،  بەسەر  لەگەڵ  كاتی 
دروومانەكەی  دەرزی  لەكاتێكدا  وەلێ  بوو،  قورس  كچەكەوە 
بەدەستەوە بوو، گەلێ وەڵامی پشتگوێ دەخست، یان بە كورتی 

وەڵامی دەدایەوە.
ژیان بارگرانییەكی زۆر بوو بەسەر شانییەوە و دیاری دا 
كە بەرەبەرە لاواز دەبێت و قورسی ژیانی كرێكاری ڕوخساری 
ژنانەی داپۆشی، بەڵام ئەو بیری لە هیچ یەك لەمانە نەدەكردەوە، 
لێیەوە  نانێكی  پارووە  كە  دەنا،  ڕووی  ڕێگایەك  بەرەو  بەڵكو 
دەستكەوێت. ژەمی ئێوارەی لە خواردندا لابرد، هەرچەندە شەو 
كەمیی  و  تێپەڕین  كات  بەڵام  دەكێشا،  درێژەی  زۆر  دانیشتن 

دەرامەت ترسیان خستە دڵی و ناچاریان كرد قسە بكات.
شەوێك  بێكارییەكەیدا،  بەسەر  مانگ  سێ  تێپەڕینی  دوای 
لە ماڵی بەڕێز ئەمین دانیشتبوو قسەی بۆ دەكرد. پیرەمێرد بە 

دوو چاوێك كە هیچ شتێكی لێ ون نەدەبوو، بەوردیی تێی ڕاما، 
بینی كە خەریكە دەتوێتەوە و لەڕ دەبێت، بۆیە گوتی:

من  چونكە  زۆربێت،  نەخۆشتان  ڕۆژان��ەدا  لەم  -لەوانەیە 
نیشانەی ماندووییت لێ بەدی دەكەم!
بەشەرم و سەرداخستنەوە گوتی:

-گەورەم نەخۆشم نییە.
وەڵامەكە بەگومانی خست.

-بەڕاشكاوی ڕاستی كارەكەم پێ بڵێ، چونكە وەك دەزانیت 
من باوكی تۆم.

-كارم نییە و ئەمە ماندوویی هزرە، بەهەرحاڵ گەورەم، من 
لە پاشەكەوتەكەم پارە خەرج دەكەم و ئەویش زۆر نییە.

- بۆ خەڵكی بۆیە پاشەكەوت دەكەن، تا هەمیشە بێكار بن؟ 
)خۆی لە نەزانیی دا لەوەی لە مەبەستەكەی گەیشتبێت، بەڵكو 
ویستی بڵێت كە پێویستی بە پارە نییە(. دەبێت كارێكت هەبێت 
و دەشبێت ئەو كارە هونەری پەرستاریی بێت، حەزدەكەیت لە 

نەخۆشخانەكانی وەزارەتی تەندروستیی بێت؟
-یان بۆ هەر شوێنێكی دیكە بێت... من بۆ هەموو شوێنێكم!
گەورەیی  بۆیە  بینی،  خۆی  ڕزگاركەری  پیرەدا  پیاوە  لەو 
ئەو لای زیاتر بوو، ئەمیش لەودا كچێكی دڵشكاوی بینی، بۆیە 
سۆزی زیاتر بوو بۆی، ئینجا نامەیەكی دایە بۆ پیاوێكی گەورە 
لێیەوە  خێری  چاوێكی  كە  ڕایسپاردبوو  نامەكەدا  لە  و  لەوێ 



165

بێت و بە زمانی شیرین و ئەدەبەوە باسی ئەوەی بۆ كردبوو 
كە لەیلا پێویستی بە كارە. كچەكە بەدەستی سوپاسگوزارییەوە 
نامەكەی لێوەرگرت، دوای ئەوە چووە دەرێ و ملی نا بۆ ڕێگا. 
ئینجا خۆی لێك كێشایەوە وەك یەكێك بارێكی گران، كە پشتی 
ئازاردابوو، لەسەر پشتی فڕێ بدات و دووبارە دنیای لەبەرچاو 
ب��ووەوە، چونكە دیتی كە هێشتا سەرچاوەی چاكە و  شیرین 
پیاوەتی تێدایە و وەك كەسێكی گەشبینی هێمن خەوت و ئەم 
شەوە هیچ نەخشێكی نەكرد، چونكە نەخش و دروومان چیدیكە 
مایەی كاتبەسەربردن نین و وەك ئەوەی بەمە مەبەستی ئەوە 
بووبێت كە بەو شەوە كۆتایی بە شەوانی نەخش و دروومان 

بێنێت.
ڕۆژ بووەوە و بەیانی داهات، لەیلا چوو بۆ دیوانی وەزارەتی 
گ��ەڕای��ەوە...  ڕاییكراو  بۆ  كار  و  خۆش  بەدڵی  و  تەندروستی 
سوپاس بۆ خوا! ئەو پشت لە كەس ناكات. دوای چەند ڕۆژێك 
پۆستەچی لە دەرگای دا نامەیەكی تۆماركراوی دا پێی. پیرێژنی 
و  بزانێت  نامەیە  ئەو  نهێنی  بەڵكو  دا،  دەوروخولی  خاوەنماڵ 
لەیلاش و ئەو حەز بەشتزانینەی پیرێژنی ڕەواندەوە و گوتی 
ئەسكەندەرییە  لە  حكومەتی  )س(...ی  نەخۆشخانەی  لە  كە 
دام��ەزراوە و بۆ چوونە سەر كارەكەشی چوار ڕۆژ زیاتری 
نییە. پیرێژن گریا، یان وای پیشان دا كە دەگری  بەدەستەوە 
و لەیلاش لەبەر كاروباری خۆی، ئاگای لە گریانی ئەو نەبوو.

بۆ كێی  بڵێی  تۆ  بنووسێت...  نامەیەك  دانیشت  ئەوە  دوای 

پێی  چ��اوی  ب��ڕوات  ئ��ەوەی  پێش  تاكو  ئەحلام  بۆ  بنووسێت؟ 
بكەوێت.

ساغ  بۆی  ئ��ەوەی  دوای  دی��ت،  میوان  بە  قاهیرە  لە  خۆی 
بووەوە كە بەجێی دەهێڵێت. جێی دەهێڵێت بۆ شارێكی تازە كە 
كەسی تێدا ناناسێت و ئەمشەو دوایین شەوە كە لە نیشتمانی 

ژیانیدا دەیباتە سەر.
و  دەر  هاتە  ماڵەوە  لە  كە  ب��وو،  زەردان  لە  ڕۆژ  كاتەكە 
چوو بۆ دوكانی كەلوپەلی كۆنە، كە ئەم و ئەحلام سەردانیان 
كردبوو، بۆئەوەی شتوومەكی لێ بكڕن و داوای لە خاوەنەكەی 
كرد كە ئەمڕۆ بێت و سەرلەنوێ كەلوپەلەكانی لێ بكڕێتەوە و 
بۆ سبەینێ كە ڕۆژی سەفەركردنەکەیەتی كەلوپەلەكان بەرێت، 
چونكە لە توانایدا نەبوو لەگەڵ خۆیدا بیانبات بۆ ئەسكەندەرییە. 
ئەلئەمین،  بەڕێز  ماڵی  بۆ  ك���ردەوە  پێچی  ئ��ەوە  دوای  ئینجا 

بۆئەوەی پێی ڕابگەیەنێت و سوپاس و ماڵئاوایی لێ بكات.
كاریگەرییەكی  چاكە،  خێزانە  ئەو  و  لەیلا  ماڵئاواییكردنی 
مێردە  و  ژن  ئەو  هەبوو، چونكە  دەرووناندا  و  دڵ  لە  زۆری 
سەركەوتنیان  هیوای  و  كرد  سەیریان  خۆیان  كچی  بەچاوی 
داوایان  ئامۆژگاریی جیاجیایان كرد و  بۆ خواست و چەندان 
هەموو  لە  و  بنووسێت  بۆ  نامەیان  ب��وو،  جێگیر  كە  ك��رد،  لێ 

كاروبارێكی خۆی ئاگاداریان بكات.
پیرەمێرد، وەكو هەموو پیاوێكی قورس و گران سڵاوی لێ 

كرد و خانمەكەشی ماچێكی دۆستانەی كرد.

)2(
چرایەكی  و  خۆی  ژوورەك��ەی  چووە  و  ماڵەوە  گەڕایەوە 
ئ��ەو شتانەی  ج��ی��اك��ردن��ەوەی  ب��ە  ك��رد  دەس��ت��ی  و  داگیرساند 
دەفرۆشرێن و ئەوانەش كە نافرۆشرێن، هەموو ئەو شتانەشی 
لە جانتای سەفەرەكەیدا كۆكردەوە كە پێویستی پێیان دەبێتن، 
لای  ب��ەرەو  ئاوڕێكی  بحەسێتەوە.  دانیشت  ئەوە  دوای  ئینجا 
دەرگای ژوورەكەی دایەوە و لەبەر ڕووناكیی چراكە كاغەزێكی 
سپی بەدی كرد، كە هەرچوار لای پێچرابوونەوە. یەكەم جار 
بڵاوبوونەتەوە،  و  داون  فڕێی  كە  كاغەزانەیە  لەو  كە  وایزانی 
بەڵام نامەكە بانگی دەكرد، چونكە بەجوانی پێچرابووەوە، بۆیە 

هەستا تا هەڵیگرێتەوە و كردییەوە، ئەمەی تێدا خوێندەوە.
"خانمەكە: ئەوەتا من یەكێكم نارد ئەم نامەیەمی خستە ژێر 
چونكە  نەبێت،  گران  لا  منت  و سەرەڕۆیی  شێتی  دەرگاكەت. 
نەبێت  هیچ  دەك��را  ناگیرێت.  بۆ  خۆم  و  ناگرم  بەرگە  چیدیكە 
یەكێكی  وەك  تۆ  ب��ەڵام  ك��ردب��ام،  لێ  چاوێكت  ت��ۆش  جارێك 
لە من ڕادەكەیت و هەڵدێیت، هەرچەندە  ترساوی زەندەقچوو 
بێ  بێگەردیدا  و  پاكی  لە  كە  ب��ەردەس��ت  دەخەمە  دڵێكت  من 
وێنەیە، دڵێك كە هیچ ڕیاكاریی و دووڕوویی پیسی نەكردووە 
لە كوڕێكەوە كە دووچاری خۆشەویستی تۆ بووە، لە كاتێكدا 
نەیدەزانی خۆشەویستی چییە. خۆ ئەگەر بتزانیبایە كە تۆ بێخەم 
و  بێدارم  شەو  منیش  و  دەخەویت  من  بەرامبەر  ئاسوودە  و 

ناخەوم و ئەشكەنجەبارم، ئەوا ئەو خەوە دڵخۆشی نەدەكردیت 
و هیچ خۆشییەكیشت لە خەونەكانت نەدەبینی.

"بیرت نەچێت– ئەگەر ئەو دۆستایەتییەی منت ڕەتكردەوە- 
پەشیمانیی  پەنجەی  پێشت  بێتە  كاتێك  دواڕۆژدا  لە  لەوانەیە 
بەرامبەر دۆستایەتییەكی ڕەتكراوە و خۆشەویستێكی دەركراو 

بگەزیت، ڕێزم هەیە بۆت".
ئەوەی  ه��ەروەك  دای��ەوە،  خۆیدا  بەدەوروپشتی  ئاوڕێكی 
چەندان چاو بەدزییەوە لە پشتییەوە نامەكە بخوێننەوە، ئینجا 
پچڕپچڕی كرد و دایە بەر با، كێ دەزانێت؟ لەوانەیە خۆشەویستی 
نامەنێر چاوی بە پارچەكانی بكەوێت كە دەكەونە سەر زەوی و 
هەڵدەبەزنەوە. ئینجا كاتێك كە قسەی پیرەژنەكەی بیركەوتەوە، 
كە خۆشەویستی  كچەیە  ئەو  بوو خۆی  دڵنیا  لەوە  و  پێكەنی 
ئ��ەوەی دووب��ارە  و  كڵۆڵە  ك��وڕە  ئ��ەو  ڕێ��ی  هەڵیداوەتە س��ەر 
كردەوە، كە ئەو شەوە لە وەڵامی پیرێژنەكەدا گوتبووی: خوا لە 

هەموو كەسەربارێك خۆش بێت و شیفای بۆ بنێرێت.
نامە  م����اوەی  ل��ە  زی��ات��ر  ئ���ەوی  مێشكی  ڕووداوە  ئ���ەو 

خوێندنەوەكەدا خەریك نەكرد.
دوای ئەوە لە ژوورەكەدا دەستی كرد بە هاتوچۆ و چاوی 
بە هەموو لایەكی ژوورەكەدا گێڕا، چونكە ئیدی دوای ئەمشەو 
چرا پێ ناكات. ئینجا چراكەی كوژاندەوە و لەسەر قەرەوێڵەكە 
بەر  دیكەش  جارێكی  لەژێریەتی  دۆشەگەی  ئەو  و  ڕاكشا... 

ئێستادا،  كاتێكی وەكو  لە  بڵێی سبەینێ  تۆ  ناكەوێتەوە!  لەشی 
لە كوێ بخەوێت؟ ئا بەم شێوەیە بە پرسیار لەدوای پرسیار 
لەبارەی دواڕۆژێكی نادیار یەك لەدوای یەك بەمێشكیدا هاتن، 
لە  پێشوازیی  و  بكات  ب��ەڕێ  سەردەمێك  كە  كەسێك  وەك 

سەردەمێكی دیكە بكات.
ئەو بەیانییە بەرچایی خوارد و كابرای بازرگانی كەلوپەل 
كرا  مامەڵەكە  تا  نەكێشا  درێ��ژەی  ئەوەندە  سەوداكە  و  هات 
لە  ژنانەی  ئەو  لەیلا،  بە  دا  شتەكانی  نرخی  و  ڕێككەوتن  و 
خ��وارەوە،  دەیانڕوانییە  میللییەوە  گەڕەكە  ئەو  پەنجەرەكانی 
عەرەبانەیەكی دەستییان بینی كە پیاوێك بەلایەوە ڕاوەستابوو 
زوو  و  خ��وارێ  دەهێنایە  كەلوپەلی  كە  دیت  پیاوێكیشیان  و 
شت  ح��ەزی  ل��ەی��لان.  ژوورەك����ەی  كەلوپەلی  ئ��ەوان��ە  زانییان 
لە  بۆیە  ب��زان��ن،  چیرۆكەكە  پاشماوەی  پێوەنان  پاڵی  زانین 
وەلا  لاح��ەول��ە  ب��ە  ئینجا  پ��رس��ی،  خاوەنماڵەكەیان  پیرێژنی 
قووەتەوە گەڕانەوە. هەندێك منداڵ كە یارییان دەكرد، دەوری 
عەرەبانەكەیان دا... گوێیان لێبوو دایكەکانیان لە پەنجەرەكانەوە 

دەیانگوت كە ئەو كەلوپەلانە هی لەیلان. 
یەكێكیان گوتی:

-ئەوەیانە كە لە ژوورەكەی سەرەوەی پوورە )ام ثریا(یە؟
یەكێكی دیكە گوتی:

كراسی  و  لەپێیە  ب��ەرزی  پاژنە  پێڵاوی  كە  ئەوەیە  -بەڵێ، 

ئاڵوواڵای جوانی لەبەرە. ئەوە ڕۆیشت شوو بكات.
ئەو پیاوەی لەوێ ڕاوەستابوو لێیان تووڕە بوو و بڵاوەی 
بە  پ��اڵ��ی  هیلاكییەك  و  ئ���ەرك  هیچ  ب��ەب��ێ  ئینجا  ك���ردن،  پ��ێ 
عەرەبانەكەوە نا و دایە پێش خۆی. لەیلا چاوی لێبوو بەژێر 
پەنجەرەكەیدا تێپەڕی و منداڵێك گاڵتەی لەگەڵ دەكرد و پاڵی 
بە عەرەبانەكەوە دەنا، بزەیەك هاتە سەر لێوی و دوای ئەوە 
ڕووی خۆی گرژ كرد، وەك ئەوەی بڵێت: كەلوپەلی لەیلا تاقە 
پیاوێك هەڵیدەگرێت و خەمی لەیلاش قورسایی خۆی دەخاتە 

سەرشانی هەمووان!
بە  ئینجا  خ���وارێ،  داب��ەزی��ی��ە  ل��ەی��لا  و  تێپەڕی  م��اوەی��ەك 
و  هەڵگرێت  بۆ  گەورەكەی  جانتا  تا  گەڕایەوە  كۆڵهەڵگرێكەوە 
كۆڵهەڵگرەكە پێشی كەوت و ئەویش لە دوایەوە ڕۆیشت و لای 
لەدوای كۆڵهەڵگرەوەكە  دەرگای خاوەن ماڵەكە بەڕێی كرد و 
پێ  ڕێیان  لەمەوپێش  منداڵەكانی  و  گوزەرەكە  بۆ  دەر  چووە 

گرت.
یەكێكیان گوتی:

-خانمەكەم بەڕاستی تۆ بۆیە دەڕۆیت تا مێردی بكەیت؟
دەستێكی بەسەریدا هێنا و زەردەخەنەیەكی هاتێ و گوتی:

-بەڵێ، شیرینیشت بۆ دەنێرم.
دووەمیان گوتی:

-منداڵینە باوەڕی پێ مەكەن، ئەوە دەچێتە لای دایكی.

و  سڕییەوە  یەكەمیانی  شیرینی  دوای��ی��ان  ئ���ەوەی  تاڵیی 
بەدبینی كەوتە سەر گەشبینی، بۆیە ڕووی خۆشیی پیشاندان 
تا گەڕاندنییەوە دواوە و خۆی گەیاندە كۆڵهەڵگرەكە. گەیشتە 
كۆتایی شەقامە سەرەكییەكەی گەڕەكە میللییەكەی و چاوێكی 

پێدا گێڕا و گوتی:
-ماڵئاوا... بەڕاستی ڕۆژگارەكانت هێمن و ئاسوودە بوون!

لە  نامەكە  خ���اوەن  ك��رد  س��ەی��ری  دای���ەوە،  ڕێگاكە  ل��ە  ئاوڕێكی 
پێشییەوە بوو دەگەڕایەوە ماڵەوە و كە بەو حاڵە چاوی پێی كەوت، 
زانی كە لەسەر سەفەرە، بۆیە نائارامی و ترسێك دایگرت و لەڕێی 

ڕاوەستا بە سەرسامییەوە پرسی:
-لەیلا بۆ كوێ؟ لەسەر سەفەریت؟

-بەڵێ، لەسەر سەفەرم.
و  ڕۆی��ش��ت  تەنیشتییەوە  ل��ە  ئ��ەوی��ش  و  ڕۆی��ش��ت  ل��ەی��لا  ئ��ی��دی 

كۆڵهەڵگرەكەش لە پێشیانەوە بۆ وێستگەی ترام.
-نامەكەمت پێگەیشت؟

-بەڵێ، لەژێر دەرگاكەوە پێم گەیشت!
-چی لەوەدا دەبینیت؟

لەبارەیەوە  خۆم  ڕای  تا  نەبووە  شتێك  بوونی  بە  ب��ڕوام  -"من 
دەرببڕم. خۆ ئەگەر هەر پێویستیش بكات كە ڕای خۆم بڵێم، ئەوا ئەوەم 
هەڵبژاردووە كە "پەنجەی پەشیمانی بگەزم بەرامبەر دۆستایەتییەكی 

ڕەتكراوە و خۆشەویستێكی دەركراو، ڕێزم هەیە بۆت".

-من زۆر بەدبەختم!
-ئ��ەگ��ەر ت��ۆ ب��ەخ��ت��ت ب���اش ب��ێ��ت، م��ن ب��ەدب��ەخ��ت دەب����م... 
شەمەندەفەرەكەت لێ تێپەڕیوە. ببوورە هیچت لێ تێنەپەڕیوە، 

چونكە كەسی تێدا نییە.
-ئەی بۆ كوێ دەچیت؟

-بۆ شوێنێك كە تۆ نایزانیت.
لەپڕ لە ڕۆیشتنەكەی ڕاوەستا بە نائومێدییەوە گوتی:

-كەواتە خوات لەگەڵ!
بەڵام وەڵامەكەی گوێ لێ نەبوو.

لای  لەیلا  و  بەرزبووەوە  دەنگی  شەمەندەفەرەكە  شووتی 
پەنجەرەوە سەیری خاكی وڵاتێكی دەكرد، كە حەڤدە ساڵی تێدا 
بوو، هەرچەندە  كە زۆری لا خۆشەویست  بردەسەر. وڵاتێك 
نە هیچ كەسوكارێكی ئەوی تێدابوو، نە نیشتەنییەك. پێی نایە 
قاهیرەوە و كەس هەستی پێ نەكرد و ئەوەتا ئێستا جێی دەهێڵێت 
و كەسێك ماڵئاوایی لێ ناكات و دەشچێتە ئەسكەندەرییە لەوێش 
كەس چاوەڕوانیی ناكات. هیچ جیاوازییەك لەنێوان ئەم و ئەو 
شەمەندەفەرەدا نییە كە سواری بووە! ئەو و شەمەندەفەرەكە 
وەكو  ئەوان  لای  زەوییە  ئەم  پەڵەیەكی  هەموو  نییە،  وڵاتیان 

یەك وایە.
شەمەندەفەرەكە دەستی بە ڕۆیشتن كرد و خەڵك لەسەر 
و  نابوو  پەنجەرەكانەوە  بە  خۆیان  بوون  وێستگەكە  سەكۆی 

بەتەنیشتییەوە هەنگاوی بەپەلەیان دەناو هونەریان دەنواند لە 
دوایین  لەو  و  سەفەركەرەكان  بۆ  ماڵئاوایی  وتەی  دەربڕینی 
كاتەدا كارە گرنگەكانیان بەبیر دەهێنانەوە – تەنیا پەنجەرەكەی 
لەیلا نەبێت، كە هیچ كەسی بەرامبەر نەبوو. شەمەندەفەرەكە 
دای��ەوە،  ئاوڕێكی  لەیلا  و  كرد  س��ووك  ڕۆیشتنەكەی  كەمێك 
بۆ  دەستەسڕێكی  و  ڕادەك���ات  قاچەكانی  بە  پڕ  كچێك  دیتی 

ڕادەوەشێنێت و دەڵێت:
"خوات لەگەڵ".

دەنگێكی هەناسەبڕكێ پێ كەوتوو و پشوو سوار، ئەو كچە لە 
ئەحلام بەولاوە كەسێكی دیكە نەبوو، كە هاتبوو بۆ بەڕێكردنی، 
دەستەسڕەكەی  لەیلاش  كەوت.  پێشی  شەمەندەفەرەكە  بەڵام 
زیادی كرد و  ڕاوەشاند و خێرایی شەمەندەفەرەكە  بۆ  خۆی 
لەوێ،  وەستابوون  سەكۆكە  لەسەر  ئەوانەی  نێوانیان.  كەوتە 
بەچاوییەوە  دەستەسڕەكەی  بینی  دووان��ەی��ان  ل��ەو  هەریەك 

گرتبوو فرمێسكی داباریوی پێ دەسڕییەوە.
ئەحلام گەڕایەوە و لەبەر خۆیەوە دەیگوت:

-خۆزگە كەمێك زووتر بهاتمایە.
لەیلاش لەسەر كورسییەكەی خۆی لە پلەی سێیەم وەڵامی 
ئاواتخواستنەكەی ئەوی دەدایەوە: ئەوە بەختەكەی خۆم وایە 
و ئەو هیچ گوناهێكی نییە... ئەگەر ئەحلامیش زووتر بهاتبایە، 

ئەوا شەمەندەفەرەكە زووتر دەڕۆیشت.

وێستگە  و  ب��وو  ون  بینەر  ل��ەب��ەرچ��اوی  پایتەخت  خاكی 
لە  ه��ەردوو چاو  و  پەرتە  و خەیاڵ  تێپەڕی  وێستگە  ل��ەدوای 
سەری  تازەكەی  ك��ارە  بە  خۆشییەی  ئەو  وەس��ت��اون.  مۆلەق 
هەڵدابوو، دوای ئەو بێكارییە دوور و درێژە، نەیما و نیگەرانی 
لە دواڕۆژ جێگەی خۆشییەكەی گرتەوە و ئەگەر لەسەر ئەو 
كورسییەی بەرامبەری دانیشتبای و لێت بڕوانیبایە، كە پشتی 
بۆشایی  بە  چ��اوی  پەنجەرەوە  لە  و  داب��وو  كورسییەكەی  بە 
ئاسماندا دەگێڕا، دڵنیا دەبوویت لەوەی كە ئەو لەو كچانەیە كە 
باوكیانی پچڕیوە و هەڵیداوە بۆ  لەباوەشی  لەناكاو  ڕووداوی 
جێگەیەكی دوور، هەرگیز ئەوەت نەدەهات بە خەیاڵدا كە ئەو 
كەسێك  بە  چاوت  هەرچەندە  نییە،  كەسوكارێكی  هیچ  كچێكە 

نەكەوت بەڕێی بكات و ماڵئاوایی لێ بكات.
دوای ئەوە وێستگەیەك ڕۆیشت و شەمەندەفەرەكە سووكی 
دەنگی  و  نزیكبوونەوە  دیكە  وێستگەیەكی  لە  چونكە  كردەوە، 
بلیتبڕەكە بەر گوێی كەوت، كە سەرنشینەكانی وریا دەكردەوە، 
خەیاڵی  كە  لەیلا  بكەنەوە.  تەسلیم  بلیتەكانیان  دابەزین  پێش 
پەرت و بڵاو بوو، بە بیستنی ناوی ئەو شارۆچكەیە، هاتەوە 

هۆش خۆی، چونكە یادگاریی لە مێشكی ئەودا هەیە.
ئەو  ئەمە  دوای  )ك(ە...  دكتۆر  شارۆچكەکەی  ئەمە  بەڵێ 
شارۆچكەیەشە كە ئەو لەنێو كێڵگەكانیدا هەڵگیراوەتەوە. لەسەر 
كورسییەكەی هەستا تا چاوێك بە شوێنی لەدایكبوونیدا بگێڕێت 

و یەكەمین شوێن ببینێت كە سەرگوزشتەكەی ئەوی تێدا دەست 
بینراوە  تێدا  ئەوی  زەوییە  پەڵە  كام  نەیزانی  بێگومان  پێكرد. 
لە  ب��ووە... بەڵام هەردووكیان  لەبن  و كێهە داریشە كە ئەوی 

مەودای بینینی ئەودا بوون.
كە شەمەندەفەرەكە ڕاوەستا، دیتی خەڵك دادەبەزین، بینی 
خەڵك سەردەكەوتن و بێجگە لەمانە و لەوانە، خەڵكی دیكەی 
بینی لە وێستگەكە ڕاوەستابوون، هەروەها كرێكاری كێڵگەكانی 
بێگومان  و  دەڕۆیشتن  ڕێگادا  بە  كە  بینی  ئەوانەشی  و  دیت 
لەگەڵ  قسەی  لەكاتێكدا  ئەو شارۆچكەیەن.  خەڵكی  هەموویان 

خۆی دەكرد، گوتی:
-ڕەنگە دایك و باوكم لەنێوان ئەوانەدابن كە من دەیانبینم... 
لەوانەیە دایكم ئەو ژنە بێت، كە خۆی پێچاوەتەوە و كارەكەرێكی 
یان  دەك��ات،  بەتەنیا سەفەر  كە  عەبایەیە  بێ  ئەو  ب��ەدواوەی��ە، 

ئەوەیانە كە بانگەواز بۆ میوەكەی دەكات!
لەوانەیە باوكم ئەو بەڕێزە بێت كە بە سواری ئەسپەكەی 
یان  دەكێڵێت،  زەوی  كە  بێت  ئەوەیان  یان  دەك��ات،  غارغارێن 
خاوەنی ئەو چایخانەیەی نزیك وێستگەكە بێت. هەموو ئەمانە 
لە هیچ  نە  و  لەم شارۆچكەیە  نە  لەوانەشە  و  ڕەنگە شیاوبن 
شارۆچكەیەكی دیكە دایك و باوكم نەبێت، یان لەوانەیە لەژێر 

گڵ بن!
كە نەگەیشتە هیچ ئەنجامێك، هەناسەیەكی دایەوە و هەناسەی 

شووتی  ڕۆیشتن،  بۆ  لێدا  شووتی  شەمەندەفەرەكە  هەڵكێشا. 
شەمەندەفەرەكە بەسەر هەناسە هەڵكێشان و هەناسەدانەوەیدا 

زاڵبوو و لە پشتییەوە كەس گوێی لێ نەبوو.
كە  مایەوە  وڵاتێكەوە  بە  هەڵواسراویی  بە  چ��اوی  ه��ەروا 
شەمەندەفەرەكەش  و  كرد  نەبان  لێ  خۆی  و  خۆی  نەیگرتە 
زەوی دەپێچایەوە تا دارخورماكان لەبەر هەردوو چاوی ون 

بوون.



بەشی چوارەم
لە نەخۆشخانەی )س(ی... حكومەتی.

)1(
ئەمە شاری ئەسكەندەرییەیە...

هەر  تانكەرەكەیەوە  لە  ڕاوەستا،  لێرەدا  شەمەندەفەرەكە 
هەڵمێكی پێبوو، دەریدایە دەرەوە، هەروەك بڵێی ئەمە دوایین 
هەناسەی بێت، دوای ئەوەی ئەو قۆناغە دوورو درێژەی بڕیبوو.
كەلوپەل لە پەنجەرە و دەرگاكانەوە بەدەستی سەفەركەر و 
كۆڵهەڵگرەكانەوە خزینە خوارێ و جانتایە گەورەكەی لەیلاش، 
كە هەر شتێكی لە دنیادا هەیبوو، لەناویدا بوو، تەنانەت پارچە 

قژە زێڕینەكەی دایكیشی، ئەویش خزییە خوارێ.
زۆر لەسەر سەكۆیەكە ڕانەوەستا، مەگەر ئەوەندە نەبێت تا 
جانتاكەی هەڵگرت، چونكە خۆ ئەو بە سڵاو و وەڵامدانەوەی 
شوورەی  دەرەوەی  چووە  ئەوە  دوای  نەبوو.  خەریك  كەس 
ئوتێل  نزیكترین  كە  پرسی  كۆڵهەڵگرێكی  لە  لەوێ  و  وێستگە 
یەكێكی  لە  یارمەتی  داوای  و  دابەزێت  لێی  بۆئەوەی  لەكوێیە، 

دیكە كرد تا بیگەیەنێت و پیشانی بدات.
ئوتێلە  لەو  نەبووی  ئەمین  لەخۆ  و  نیگەرانی  بە  شەوێكی 
بردەسەر، چونكە ژینگەیەك بوو كە ئەو لە شوێنێكی هاوشێوەی 
ئەوێ ڕانەهاتبوو، ڕۆژ بووەوە و هەناسەیەكی خۆشیی هەڵكێشا 
هاتە  پلیكانەكان  لە  و  خواردی  دانرا،  بۆی  بەرچاییەی  ئەو  و 

خوارێ تا بچێتە نەخۆشخانە.

لە شاگردەكانی  لە ڕێگاكە دادەبەزی، تووشی هیچ یەكێك 
دەرێ،  دەچ���ووە  كە  هۆڵەكەش  لە  ه��ەروەه��ا  ن��ەه��ات،  ئوتێل 
نەخۆشخانەی  بۆ  بگرێت  ڕێگایەك  چ  بپرسێت  لێی  بۆئەوەی 
)س(... بەڵام دوو پیاو لە نزیك دەرگا ڕاوەستابوون، زانی كە 
یەكێكیان خاوەنی ئوتێلەكەیە، بۆیە بەلایەوە زەحمەت نەبوو كە 

لێی بپرسێت:
-گەورەم ڕۆژباش.

-ڕۆژباش خانم.
-من لە ژووری ژم��ارە... دابەزیبووم و دەمەوێت بزانم چ 
ڕێگایەك بگرم بۆ نەخۆشخانەی )س(... چونكە دەمەوێت بچمە 

ئەوێ.
خاوەنی ئوتێلەكە تەماشایەكی ئەو لاوەی كرد كە لەلایەوە 

بوو و بزەیەكی بۆ كرد و بەچپە گوتی:
-ڕێككەوتێكی سەیر.

ئینجا ئاوڕی بۆ لای لەیلا دایەوە دەستی كرد بە ڕاڤەكردنی 
نیشانەكانی ڕێگاكە و لەیلاش ڕاوەستابوو و هەموو ئازایەكی 
هەنگاوی  و  ك��رد  سوپاسی  لێبووەوە،  كە  ب��وو،  گ��وێ  لەشی 

ڕۆیشتنی نا، بەڵام لاوەكە ڕایگرت و گوتی:
-خانمەكە بیرمان نەبوو شتێكت پێ بڵێین... وا پێدەچێت تۆ لە 
ئەسكەندەرییە نامۆ بیت و من هەر دەچم بۆ ئەو نەخۆشخانەیە 
و ئەمەش ئۆتۆمبێلەكەمە، دەفەرمووی لەگەڵ من بێی بۆ ئەوێ؟

پۆزشی  لەیلا  بەڵام  بوو،  بەریئانە  و  ئەدەبانە  بە  قسەكەی 
بۆ هێنایەوە:

-ترام بۆ سواریی هەرزانە... سوپاست دەكەم.
لە  چاویان  ڕاوەستابوون  دووان��ەی  ئەو  و  ڕۆیشت  ئیدی 

یەكتر كرد.
خاوەنی ئۆتێلەكە گوتی:

-هێشتاش كچی وشك و كۆنەپارێز هەر ماون! نەدەبووایە 
دەست بە ڕووتەوە بنێت و ئەو پیاوەتییەت ڕەت بكاتەوە.

ترام شەقامەكانی ئەسكەندەرییەی شەق كرد، ئەو شارەی 
كە كەس ئەوی تێدا ناناسێت و دڵخۆش بوو بەوەی كە كەسێكی 
نەناسراوە، ئینجا دابەزی و چوو بۆ نەخۆشخانە و لەوێ كارە 
بە  كرد  دەستی  زەمانە  لەوێشەوە  هەر  و  وەرگ��رت  تازەكەی 

خەتكێشان لە لاپەڕە تازەكانی لەیلا.
كاربەدەستان لەوێ زانییان كە پێشینەیەكی لە خزمەتگوزاریی 
نەشتەرگەریی.  بەشی  بۆ  بردیان  بۆیە  هەیە،  نەشتەرگەرییدا 
لێرەدا ئەوانەی بینی كە حکومەت كرێی چارەسەرییان بۆ دەدات، 
چارەسەری  كرێی  خۆیان  كە  دیبوو  ئەوانەی  ئ��ەوەی  دوای 
خۆیان دەدەن، هەستی كرد كە جیاوازییەكە زۆرە، هەرچەندە 
ئەركەكەی لێرە گرانتر و قورستر دەبێت، بەڵام دڵە گەورەكەی 
فراوانتر بوو و جێگای هەموو ئازاردارانی، بەو زۆریەیان، تێدا 

بووەوە.

لە قاوشەكانی  لە یەكێك  تێنەپەڕیبوو كە لەیلا  یەكەم ڕۆژ 
بەشی نەشتەرگەریی لەنێوان هاوڕێكانیدا ڕاوەستابوو و كاتێك 
كە بایەخ پێدانیان لێ دەركەوت، بەرامبەر ئەو فریشتەیەی لە 
ئەواندا  لەنێوان  تا  باكوور  ب��ەرەو  گرتبوو  باڵی  ب��اش��وورەوە 
نیشتووەتەوە، بەمەش جوانییەكی هێمنی كامڵی قورس و گران 

لە نەخۆشخانە درەوشایەوە.
س��وع��اد دەس��ت��ی ک��رد ب��ە پ��رس��ی��ارك��ردن ل��ێ��ی، ه��ەروەك��و 
و  نیشتمان  و  پێشووی  كاركردنی  لەبارەی  دەیكەن  خەڵكی 
وەڵام  ساكاریی  و  هێمنی  بە  دەبووایە  لەیلا  پەروەردەبوونی. 
بداتەوە، هەروەكو چۆن یەكێك بێ ساختەكاریی وەڵام دەداتەوە. 

چیرۆكێكی ئاسانی بەردەستی بۆ داڕشتن.
ئەو بەهەتیویی لە قاهیرە لەدایكبووە و دایكی باڵی بەسەردا 
كێشاوە و لەو پارە كەمەی باوكی بۆی بەجێهێشتوون بۆ پێ 
خوێندنی لێی خەرج كرد، دوای ئەوە دكتۆر )ك(ی... خاوەنی 
بردییە  قاهیرە  ل��ە  ن��ەش��ت��ەرگ��ەری��ی  تایبەتی  نەخۆشخانەی 
لای خ��ۆی، ك��اری پێ ك��رد بۆ م��اوەی چ��وار س��اڵ ئوسووڵی 
لەگەڵ  لەوێ  مانەوەی  و  بوون  بەڵام  بوو،  فێر  دەرمانكردن 
پیاوچاكێك  دكتۆر، لای ئەو دەستەبەرێكی تەواو نەبوو، بۆیە 
نەخۆشخانەی  لە  بۆئەوەی  دا  یارمەتی  دەیناسین  لەوانەی كە 
حكومەتی كار بكات. دایكیشی هێشتا بەتەنیا لە قاهیرە دەژی 
و چاوەڕوانی هەلێك دەكات كە كچەكەی تێدا بگوێزرێتەوە بۆ 

قاهیرە بۆ باوەشی دایكی.
سوعاد گوتی:

-لەیلا، بەڵام شتێكی سەیر وادیارە لە كارەكەی تۆدا هەیە... 
و كەمێك بێدەنگ بوو. لەیلا دڵی داخورپا و وایزانی كە سوعاد 
پەی بە ژیانی ئەو بردووە، بەڵام ئەو دڵەخورپەیەی نەما كاتێك 

سوعاد قسەكەی تەواو كرد و گوتی:
-بریا بمزانیبایە بۆچی چاوی خوازبێنیكەران لە عاستی تۆدا 

كوێر بووە؟
-هێشتا گەنجێتیم زۆری بە بەرەوە ماوە.

تێپەڕاندووە  ساڵیت  بیست  دەردەكەوێت  بۆم  وەك  -بەڵام 
و نەدەبووایە ئەو هەموو ماوە دوورودرێ��ژە چاو لەتۆ بێئاگا 

بوونایە... پێگەیینت خۆی لەخۆیەوە هاوار دەكات!
-باكم پێی نییە، ئەگەر چلیش تێ بپەڕێنم، بەڵام بەڕاستی من 

تەمەنم حەڤدە ساڵە.
هەموویان چاویان كردەوە و پێكەنین و یەكێكیان گوتی:

دەبێت  وای��ە  پێت  تۆ  ن��اك��ات...  و چۆن  چەند  بە  -پێویست 
بڕوانامەی لەدایكبوونی پێبێت؟ 

ئینجا سوعاد بە دەنگێكی نزم گوتی:
-هەمووتان بێدەنگ بن... ئەو وا دێت... دكتۆر جەمال.

ئیدی هەر كچە و چووە شوێنێك.
نزیك  لێی  خەریكبوو  ئ��ەو  ڕاوەس��ت��اب��وو،  لەیلا  لەكاتێكدا 

دەبووەوە، تارمایی لاوێكی بزاوت و خێرای سووك ڕەوت، لەش 
درێژكۆلە،  ئەسمەری  دەموچاو  درێژی،  نە  كورت،  نە  لاوازی 
مابوو  هەنگاوێكی  دەوری  ك��ە  ه��ەر  چاوتیژ،  چاوبچووكی 
دەموچاوی  كە  كرد.  لێ  كرد و سڵاوی  بگات، سەیرێكی  پێی 
"چەند  دابچڕی  دەمی  نەبوو،  لەو  ڕووی  پێشتر  بەرزكردەوە 
سەیرە، دكتۆر جەمال ئەو لاوەیە كە لەگەڵ خاوەنی ئوتێلەكە 
بوو و داوای لێ كرد كە لەگەڵی سواری ئۆتۆمبێلەكەی بێت". بە 
دایەوە،  كەمێك واقوڕماویی و شڵەژانەوە وەڵامی سڵاوەكەی 
بە  بڕەوێنێتەوە  دایگرتبوو،  شڵەژاوییەی  ئەو  بۆئەوەی  بەڵام 

بزەیەكەوە گوتی:
-ئەوەی بە ترام هات پەرستاری نەخۆشخانەی )س(...ە، من 

ئەوەم نەدەزانی.
پەرستاران  دەزان��ی��ت،  خ��ۆت  تۆ  دكتۆر  گ��ەورەم  -ئەڵبەت 

بۆیان نییە بە ئۆتۆمبێل بێن.
بزەیەك  ترووسكایی  داخستبوو،  س��ەری  ك��ە  لەكاتێكدا 

پرشنگی دا.
دكتۆر گوتی:

ئەوەی بە ترام هات ناوی چییە؟
-پێی دەڵێن لەیلا.

جلە  نێو  جوانییەی  ئ��ەو  و  ك��رد  س��ەرس��ام  ئ��ەوی  قسەكە 
لە  گاڵتەكردنێكەوە،  بە  بۆیە  ب��رد،  چ��اوی  ئ��اوی  سپییەكانیش 

پرسیاركردن بەردەوام بوو:
-لەیلای نەخۆش؟
-نەخێر پەرستار.

بێگومان پرسیاری ئەو  لەكوێ بوویت؟  ئێستا  -لەیلا پێش 
شوێنەت لێ ناكەم كە لێی دەنووستی.

-پ��ێ��ش ئ����ەوەی ل��ە ئ��وت��ێ��ل داب�����ەزم، پ��ەرس��ت��ار ب���ووم لە 
نەخۆشخانەی دكتۆر )ك(... لە قاهیرە.

بووبیت،  )ك(...  دكتۆر  وەك  یەكێكی  قوتابی  -مادامەكی 
دەبێت لێهاتوو بیت.

-سوپاست دەكەم... من شایەنی ئەو ستایشە نیم.
ئینجا بەرەو لای كارەكەی خۆی ڕۆیشت، سوعاد لێیانەوە 
نزیك بوو و بەشێكی قسەكانی گوێ لێبوو، سەری لەو دیدارە 
دا، سوڕما  هاتووەی  تازە  بەو  دكتۆر  بایەخەی  ئەو  و  سەیر 
و دڵی ئێشا و پێی ناخۆش بوو، چونكە لە دڵی خۆیدا شتێكی 
هەبوو،  دكتۆر  بە  بەرامبەر  خۆشەویستییەكی  نیمچە  وەك 
هەندێك  و  دەك��رد  لەگەڵ  هەڵسوكەوتی  ب��ەس��ۆزەوە  ئەویش 
دەدا،  هەڵسوكەوتە  و  مامەڵە  ب��ەو  بایەخی  كەمێك  جاریش 
هیچی  زیاتر  لەوە  بوو  ئەوەندە  تەنیا  بوو،  لەنێوانیاندا  ئەوەی 

دیكە نەبوو.
ئینجا بەلای سوعاددا تێپەڕی و سڵاوی لێ كرد و هەندێك 
فەرمانی پێدا و ڕۆیشت، سوعادیش دەستبەجێ هاتەوە بۆ لای 

لەیلا تا لەبارەی بابەتی قسەكانەوە پرسیاری لێ بكات. ئینجا 
گوتی:

تۆ مایەی ئیرەیی پێبردنی... چونكە ئەو قسە لەگەڵ كەس 
ناكات... بەڵام ئەوەتا لە یەكەم ڕۆژەوە قسەی لەگەڵ تۆ كرد!

ئەمە لەنێوان دوو كچەكەدا سەرەتایەكی باش نەبوو.
كە ڕووداوەكان  دكتۆرەی  بەو  نەدا  بایەخی  ئەوەندە  لەیلا 
بینی،  ئەسكەندەرییە  لە  ئەوی  كە  لەبەیانییەك  یەكەم سەر  لە 
بە  لەیلا قسەكەی ئەوی  نێوان ئەم و ئەوی بەیەك بەستەوە. 
هیچ بیرۆكەیەك نەبەستەوە و هیچ ئەنجامێكیشی لەسەر ئەو 
مێرد  كە  ناكاتەوە  لەوە  بیر  ئەو  نەنا، چونكە  بنیات  پێشەكییە 
بە یەكێكی وەكو ئەو بكات و باوەڕیش ناكات ئەو دكتۆرە بیر 
لە  بیر  خۆی  تەنیا  ئەگەر  خۆ  بكاتەوە،  ئەم  وەكو  یەكێكی  لە 
شووكردنیش بكاتەوە، ئەوا ئەم وایدەبینێت كە شتێكە دەشێت 
ڕووبدات و ئەگەری ئەوە هەیە، بەڵام تۆ بڵێی ئەو مێردەی دەبێت 
كێ بێت و چۆنیش لێی دێتە پێشێ و لەسەر چ بنچینەیەكیش 
ڕێك دەكەون؟ ئەو بە شووكردنێك قایل نابێت، تەنیا مەگەر بە 
خوازبێنییەكی ئاسایی بێت وەك ئەوەی بەزۆری ماڵی لەسەر 
بنیات دەنرێت، بەڵام ئەگەر بە خۆشەویستی پێكبێت، ئەوە نا، 
چونكە یاریی بە پشكۆیەك ناكات كە گەلێك دەستی شێواندووە 
و سووتاندوونی، بەڵام یەكەم شووكردن چۆن ڕوودەدات؟ بۆ 
ئەوێك كە ئەو مەسەلەیە لە مێشكی خۆی بەولاوە، لە مێشكی 

كەسی دیكەدا ناخولێتەوە، نە باوك، نە دایك، نە هیچ كەس كە 
ئەركی بنیاتنانی ماڵێكی لەكۆڵ كاتەوە، بۆیە دەبێت بە دەستی 
خۆی قوڕی سواغەكە هەڵگرێت. لێرەشدا دەكەوێتە نێو كارێكی 
بەدرێژایی  كە  دەچێت  شتێك  و  ڕووە  و  نەهاتوو  ك��ردن  لە 
ڕۆژانی گەنجی لە لەیلا دووركەوتۆتەوە، كەواتە چار نییە، ئەو 

بەلەمێكە لەسەر شەپۆلی دوور.
بەڵام قەدەر یەك لەدوای یەك بەردی لەسەر یەك دادەنا، 
بەرز  و  هەڵدەستێ  بینایەكە  كە  بكات  پێ  هەستی  ئەوەی  بێ 
دەبێتەوە، ئەوەتا بایەخی دكتۆر پێی، ڕۆژ لە دوای ڕۆژ ڕوو لە 
زیادییە. ئاخر كارەكە وای دەخواست كە لە یەك جێگا پێكەوەبن 
بانگی  بەولاوە  لەو  نەدەكرد  داببڕێن... حەزی  لێك  بەكەمی  و 
كەسی  لە  ڕوو  شتێك  بۆ  لەو،  جگە  یان  بكات،  دیكە  یەكێكی 
دیكە بنێت و ئەو هەمیشە بەلایەوە بوو لەكاتی نەشتەرگەرییدا 
و لە سووكدەستی و وردەكاریی و دڵسۆزیی بەولاوە، هیچی 
دیكەی لێ بەدی نەدەكرد، دكتۆر لە دڵی خۆیدا پێی وابوو كە 
حەز بە كارەكەی ئەو دەكات و نەیدەزانی كە ئەو لەیلا خۆی 
خۆشویستووە، بەڵام لەیلا حەزی بە یەك شتی ئەو دەكرد... 
سۆزە بەرفراوانەكەی و بایەخپێدانە زۆرەكەی ئەوی پێ خۆش 

بوو.
لە  ڕۆژان  لە  ڕۆژێك  مانگ  شەش  بەدرێژایی  كاروبارەكە 
ڕێڕەوە هێمنەكەی خۆی پەلەی نەكرد، نە دكتۆر هەستی كرد 

و نە لەیلاش هەستی بەوەكرد كە شتێكی بەدەر لەوەی باوە 
خۆ  دەوری  لە  خۆشەویستی  و  دەگوزەرێت  ئ��ەودا  ژیانی  لە 
و  زەردەخەناویی  دیدارێكی  سەرلەبەیانیان  بوو.  ماتكردندادا 
سڵاوێكی بەئەدەبی ناسك و لە كاریشدا، كاركردنی جددی كە 
زبریی جددیبوونی تێدا نییە و لێبووردەیی و ئاسانكاریی، ئینجا 
قسەی ئاسایی ڕەها كە هەردووكیان و ئەو خەڵكەی لەگەڵیانن، 
بۆ  ئ��ەوەی  لەوانە هەلی  یەكێك  دەك��ەن و هیچ  تێدا  بەشداری 
بكات،  نێوانیان  پەیوەندیی  لەبارەی  قسەیەك  كە  نەڕەخساوە 
تەنیا مەگەر سوعادی لێ هەڵبوێرین، چونكە ئەو كڵۆڵە ئاگری 

گرتبوو، بەڵام نەشیدەتوانی قسە بكات.

)2(
كە  دیدارێكدا  لە  بۆیە  بەرزبكاتەوە،  بیناكە  ویستی  قەدەر 
هیچیان مەبەستیان نەبوو، كۆیكردنەوە. ئەمە لە ڕۆژ لە زەردانی 
ئێوارەیەك بوو كە دانیشتووانی شار پەنایان بۆ دەریا بردبوو، 
لە  ئازاری ژیان فڕێدەن و  بۆئەوەی لەوێ خەمی دەروون و 

كۆڵ خۆیانی بكەنەوە.
لەوێ سروشتەكان لێك جیابوون و هەریەكە ئەوەی دەكرد 
یان  بارگرانییەكەی،  سووككردنی  بۆ  ڕێگایەكە  وابوو  پێی  كە 
بەتەنیا  پیاوە  ئەو  ئەوەتا  ناخۆشییەكانی،  لەسەر  پ��ەردەلادان 
خۆی دەڕوات و ئەو ژنەش هەر بەتەنیا دەڕوات، ئەوەیان لەنێو 
ئاودا مەلە دەكات، ئەوەشیان لەسەر لم ڕاكشاوە و ئەوەتا قاقای 
یەكتری  هۆگری  دۆستایەتی  كە  كۆمەڵێك  دەم��ی  لە  پێكەنین 
كردوون، بەرگوێ دەكەوێت. یان ئەوەتا دوو دڵدار بە چپە قسە 
دەكەن و هەنگاو هەڵدەگرن لەسەر ڕێگا، بۆئەوەی بۆ شوێنێكی 
پیاوێك خەیاڵ بردوویەتییەوە و  یان دەبینیت  هێمنتر ڕابكەن. 
نەیتوانیوە  دەری��ا،  ئاوی  نە  و  وەختانە  ئێوارە  ئەو  ه��ەوای  نە 
بكەونە نێوان ئەو و خەمەكانی و– لە هەموو ئەمانەدا وێنەی 
دنیایەك پێكهاتووە، كە چاو دەیبینێت و بیر هەستی پێ دەكات 

بێ گەشتوگوزار و بێ سەفەر.
ب���ەڵام ك���اری ل��ەی��لا ل��ەس��ەر ك��ەن��اری دەری���ا ج��ی��اب��وو لەو 
بە  ڕاوەستابوو،  بەتەنیا  ئەو  كردن،  باسمان  كە  كاروبارانەی 



190

و  كردبوو  گ��ەردوون  لە  ڕووی  هەیبوو  كە  هەستێك  هەموو 
جگە لەو، هەستی بە هیچ شتێكی دیكە نەدەكرد, چاوی بڕیبووە 
مەلەی  بەربڵاوە  ڕووە  ئەو  لەسەر  خەیاڵی  و  ئاسمان  شینیی 
دەكرد، بۆئەوەی ئەو خەیاڵە تەنیا بۆ ئەو ڕووە بەربڵاوە بێت، 
هەروەك لەیلا كە ئەویش لەسەر زەویدا تەنیایە، ئەگەر بتدیبایە 
دەریایە  شێتی  كە  یەكێكە  پەیكەری  ئ��ەو  كە  دەب��ووی��ت  دڵنیا 
سپییەكەی  كراسە  بە  یاریی  كە  نەبایە،  شنەیە  ئەو  ئەگەر  و 
دەكرد و خێراش قژە زێڕینەكەی بۆ دواوە دەبرد... بەڕاستی 

خەڵقندەیەكی مەزن بوو لە خەڵقندەیەكی مەزنی دەڕوانی!
دەنگی پێ كە لە دوایەوە وەستا، لەو بێدەنگی و تەنیاییەی 
دەرهێنا، بۆیە بەترسەوە ئاوڕی دایەوە، چونكە ئەو بە ئەنقەست 
دكتۆر  دیتی  كەچی  دووركەوتبووەوە،  قەرەباڵغی  شوێنی  لە 
كردنەوە.  دووەمیش كۆی  ڕێككەوتی  و  دواوەیەتی  لە  جەمال 

سڵاوی لێ كرد و بە ڕوویەكی خۆش و بە بزەوە گوتی:
-ئەوە بیر لە چی دەكەیتەوە؟ وەڵامێكی ڕاستم بدەوە.

-بیر لە دەریا دەكەمەوە.
پێكەنین دایگرت.

پێ  شتێكیان  بووین  منداڵ  كە  دەكرێتەوە؟  دەری��ا  لە  -بیر 
خوێندینەوە:

فەیلەسووفێك بە هەموو بیرێكی خۆی ڕووی كردە ئاسمان 
و پشتی كردە زەوی، لەكاتێكدا كە هەر ڕووی لە ئاسمان بوو 

و دەڕۆیشت، كەوتە بیرێكەوە، ئەمەش هۆیەك بوو بۆئەوەی 
فەلسەفەی لە ئاسمان دابەزێنرێتە سەر زەوی... لەیلا، تۆ بڵێی 
لە  فەلسەفە  و  بگریتەوە  فەیلەسووفە  ئەو  جێی  بتەوێت  تۆش 
وشكانییەوە بگوێزیتەوە بۆ ناو ئاو، لەكاتێكدا ئێمە لە گیروگرفتی 

وشكانی نەبووینەتەوە؟
قسەكەی بەدڵ بوو و بزەیەكی هاتێ:

نییە،  شێوەیە  بەو  بەتەواوەتی  شتەكە  دكتۆر،  -گ��ەورەم 
بەڵكو ویستم بیرم لە پانتاییەك بخەمە ڕوو كە بیری تێدا نییە، 
بۆئەوەی لەگەڵ بیری خەڵك نەكەوێتە مەلە، هەربۆیەش بیرم 

لە دەریا كردەوە.
-ل��ەی��لا ت��ۆ كچێكی س��ەی��ری و ب��ەه��ەڵ��ەدا ن��ەچ��ووم ك��ە بە 

فەیلەسووفم داناویت. كەواتە چۆنت بیردەكردەەوە؟
و  بەختیاریی  ئ��اوەش  ئ��ەم  لەژێر  دەم��گ��وت:  نموونە  -ب��ۆ 
و  بەختیاریی  زەوییە  ئەم  لەسەر  ه��ەروەك  هەیە،  بەدبەختی 
بەدبەختی هەیە! یان ئەو دووانە )بەختیاریی و بەدبەختی( هەر 
بەو كەسانە بڕاون كە لەسەر پشتی شتێك دەژین. وەك ئێمە 
زەویدا  زگی  لەنێو  ئەگەر  و  بەدبەختین  زەوی  ڕووی  لەسەر 
دیكە  شتی  و  ماسی  ئایا  دەڵێم  دەحەسێینەوە؟  ئەوا  نێژراین، 
چۆن  ه��ەروەك  دەب��ن،  بەختیار  و  دەب��ن  بەدبەخت  ئەوانیش 
ئادەمیزاد بەختیار و بەدبەخت دەبێت؟ خۆ ئەگەر ئەوانەی لەنێو 
ئاودان و لەوێ دەژین. نە بەختیاربن نە بەدبەخت، ئەی واباشتر 

بۆ  بێت  ئ��ەوە  هیواخوازی  دەژی  زەوی  لەسەر  ئ��ەوەی  نییە 
خۆی كە لەنێو ئەو مەلەوانگانەدا بژی و حەز بەو ژیانە بكات، 
مادامەكی ئێمە لەو بەختیارییە ڕەهایە بێبەش بووین و هەندێك 
بەدبەختی ڕەهامان وەك شمشێر بەسەردا هەڵبكێشرێت  جار 
"من  بڵێت:  نابینین،  زەوی  لەسەر  تاكەكەسێك  مادامەكی  و 
بەڵكو  بەختیار".  نە  و  بەدبەختم  نە  عورفێك  و  داب  بەهەموو 
دیومانە دەڵێت: "من ئەمڕۆ بەختیارم، یان من ئەمڕۆ بەدبەختم". 
بۆیە  دەگ��وت،  ئەمەم  خۆمدا  دڵ��ی  لە  من  دكتۆر،  جەنابی 
دەپرسم تۆ سەیرانێكی دیكەی چاكتر لەم سەیرانەت پێ شك 

دێت؟
تۆ  ك��ردووم...  ماندوو  واتاكان  بەدواداچوونی  بە  -مێشكت 
مێشكت لەو نەشتەرانە تیژترە كە هەموو ڕۆژێك میكرۆبكوژ 
)تعقیم(یان دەكەیت! دوای ئەمە، لەیلا ئەمە بۆتۆ گەلێك زۆرە و 
لەپڕ لەگەڵ كەسێتییەكی سەیر بەرەو ڕووت كردمەوە و... پێم 
وایە تۆ كەسەرێك لە ناخی خۆت هەڵدەگریت و ناشزانم مافی 
ئەوەم هەیە كە لێتی بپرسم، یان لەو تەنیاییەدا بتهێڵمەوە، كە ئەو 
گەنجی و جوانییەت دەسووتێنێت، هەروەكو چۆن خۆری بیابان 
دەكەوێتە سەر ڕووەكێكی بە سێبەری بیابان و دەیسووتێنێت.

و  دەرك���ەوت  دەم��وچ��اوی  لەسەر  وڕمانێك  واق  و  ئ��ازار 
دڵیشی دەستی كرد بە لێدانێكی سەیر، كە خۆشەویستی و سۆز 
و پەرۆشیی لێ دەچۆڕا، لە هەردوو چاوە وردەكانیشی نیگای 

چاوێكی نەترووكاوی تێگرت، لەیلاش بە دوو چاوە گەورەكانی 
هەڵگەڕاند،  سوور  كوڵمی  ه��ەردوو  شەرمیش  و  ڕاما  تێیەوە 
وەك ئەوەی پەشیمان بێت لەو قسانەی كردوونی... دوای ئەوە 
دكتۆر بە دەنگێكی هێوری كپی نزم، كە دڵنەرمیی خستبوویە 

لەرزە، ئەو بێدەنگییەی بڕی كاتێك هاتە لایەوە و گوتی:
-لەیلا... بە برام قبووڵ دەكەیت؟

بەرەو  لەسەرخۆوە  و  نەرمی  بە  كە  دەریا  شەپۆلی  بەڵام 
باوەڕكردن،  لە  لەیلایدا چپاند: "وریابە  كەنار دەهات بە گوێی 
چونكە سروشت پێی لەسەر ئەوە داگرتووە كە تۆ هیچ كەسێكت 

نەبێت و بێكەس بیت"!
بۆیە بە دەنگێكی نزم گوتی:

-گ��ەورەم... سوپاس بۆتۆ... ئەوەت لەبیر بێت كە تۆ قسە 
ئەوەشت  و  بەرەوژێرترە  لە خۆت  كە  دەكەیت  یەكێك  لەگەڵ 
وایە  تكاشم  پزیشك.  ت��ۆش  و  پەرستارم  من  كە  بیرنەچێت 
گەورەم ئەم قسەیەی من ئازارت نەدات و خۆ ئەگەر سووریش 
ئەو  ئەوا  بزانیت،  من  سەرگوزشتەی  كە  ئ��ەوەی  لەسەر  بیت 

سەرگوزشتەیەت بۆ باس دەكەم، چونكە نهێنی نییە:
م���ردووە و دایكم  ب��اوك��م  ك��ە  ب��وو  م��ن تەمەنم دوو س��اڵ 
س��ەرپ��ەرش��ت��ی ك����ردووم ب��ەو پ���ارە ك��ەم��ەی ك��ە ب��اوك��م بۆی 
بەجێهێشتووین و ئیدی دایكم بۆ من ژیا و بەپێی توانا فێری 
كردم كاتێك ئێمە لە قاهیرە بووین. دوای ئەوە پەرستار بووم 

لە نەخۆشخانەكەی دكتۆر )ك(... و لەوێشەوە هاتووم بۆ ئێرە. 
دایكیشم هێشتا لەوێ دەژی وەك هەموو ئەو هەژارانەی دەژین 
و لە لادێش خزممان هەیە كە نان پەیداكردن وای لێكردوون 
نەپەرژێنە سەر كەسوكاریان و لەبەر كاروباری خۆیان ئاگایان 
بەتەنیا  دەیبینیت  خۆت  وەك  ئێمە  نەماوە،  ئێمە  كاروباری  لە 
دەژین و شیری دایكێكم خواردووە، كە بنچینەی گۆشەگیریی و 
حەز بە تەنیاییكردنی پێ مژیوم، من لەنێوان خەڵكیدا لەو وێنە 
دەنگدەرانەم كە لەسەر شریتی سینەمادا هەڵبەز و دابەزیانە و 
من هەموو كاروبارێكی ئەوان دەبینم، بەڵام هیچ ئاگایەكیان لە 
كاروباری من نییە. ئەمە ئەو لەیلایەیە كە تۆ دەتەوێت ببیت بە 

برای.
گوتی:

-باشە، بۆ تۆ لە ئەسكەندەرییە دەژیت و دایكیشت لە قاهیرە، 
كە هیچ بەرژەوەندییەكی لەوێ نییە؟

-ئەو چاوەڕوانی گوێزانەوەی منە بۆ ئەوێ.
نایە بۆ لای تۆ، خۆ ه��ەردوو كارەكە وەكو  -ئەی بۆ ئەو 

یەكن.
بیری كردەوە كە درۆ و فڕوفێڵ بۆ ژیان پێویستن و ناشبێت 
ئادەمیزاد هەمیشە ڕاستگۆ بێت لەوەی دەیڵێت، بۆیە وازی هێنا 

كە مێژوو خۆی، خۆی دووبارە بكاتەوە و گوتی:
-ڕەنگە ئەمە نزیك بێت و باشتریش بێت؛ هەموو وڵاتێكی 

دونیا لای ئێمە وەكو یەك وان.

لێرەدا شوێنەواری ڕۆژ لە ئاسۆی خۆرئاوا نەما و نیشانەی 
و  ه��ات  ب��ەس��ەردا  تاریكیی  ئ��او  و  س��ڕای��ەوە  زەردان  لە  ڕۆژ 
ڕووناكی چراكان كە شەپۆلی ئاو دەیشكاندنەوە، كەوتە هەڵبەز 
و دابەز و سەماكردن. لەیلا سەیرێكی دەوروپشتی خۆی كرد 

و گوتی:
-دەبێت بگەڕێمەوە.

بێدەنگ  ئەم  تەنیشتییەوە.  لە  دكتۆریش  و  ڕۆیشت  ئیدی 
بوو و ئەویش هەر بێدەنگ، دەتگوت هەردووكیان بەو قسانەدا 
دەچنەوە كە كردوویانن، لەیلا ڕووی لە دەریا بوو و ئەویش 
و  هەڵیكرد  چالاكیی  بە  شنەبا  ب��وو،  دیكە  لایەكەی  لە  ڕووی 
و  ئەو  شانی  سەر  خستە  درێژەكەی  قژە  تاڵەمووی  هەندێك 
كەمێك لێی دووركەوتەوە و بێدەنگ بەردەوامییان بە ڕۆیشتن 
ئاسمان  بۆ  سەری  لەیلا  بكردبانایە،  تەماشات  تۆ  ئەگەر  دا. 
بەرزكردبووەوە و ئەویش سەری داخستبوو، لەیلا ڕووخسار 
هەروەها  نەدەكرد،  قسەی  ئەو  كپ،  هەروەها  ئەویش  و  كپ 
ئەمیش بێدەنگ بوو قسەی نەدەكرد، هەروەك ئەوەی لە قەراغی 
دەریا گوێ لە دەنگی پێی خۆیان بگرن– دڵنیا دەبوویت لەوەی 
كە ئەوانە دوو دڵدارن و لێك تۆراون، یان لە گلەیی و گازاندە 

بوونەتەوە، بەڵام نەگەیشتوونەتە ڕادەی ئاشتبوونەوە!
هێزێكی شاراوەی نادیار ئەو دوو دەروونەی پێكەوەبەستووە 
ئەمەش  كە  زانیوە  وایان  و  نەكردووە  پێ  هەستیان  ئەوان  و 

مەبەستی  ئەمە  لەكاتێكدا  گەورەیی،  شێوەكانی  لە  شێوەیەكە 
ئەوی  بوونی  بوو. هەریەكەیان خزابووە  نەرمونیان  ئەوینێكی 
بوونەوەرێكی  بوونی  نێو  بخزێتە  بوونەوەرێك  ئەگەر  دیكە و 
دیكە، ئەوا هەموو هەست و نەستی دادەگرێت. دكتۆر قسەی 

كرد:
-بێگومان، لەیلا، سواری ترام دەبیت.

-بۆ ماڵەوە ... ئەی تۆ؟
-من ژووانێكم )مەوعدێکم( هەیە.

-بەهیوای بەختێكی باشم بۆت، خوات لەگەڵ.
-خوات لەگەڵ )نەرمییەكی وەك نەرمیی شنەبا لە قسەكانیدا 
گەڕا(. بیرم چوو شتێكت پێ بڵێم... من بۆ ماوەی چوار ڕۆژ لە 
نەخۆشخانە نابم، چونكە سەفەر دەكەم بۆ شارەكەی خۆم و تا 

چاوێكم بە باوكم بكەوێت؛ چونكە لەمێژە نەمدیوە.
-دكتۆری گەورەم، شارەكەی تۆ لە كوێیە؟

-نزیك جیزە.
-كەواتە بە قاهیرەدا تێپەڕ دەبیت... سڵاو لەو شارە چاكە 

بكە.
-ئەمڕۆ، سبەی حەز بە ئەسكەندەرییە دەكەیت.

-پێم گوتی: هەموو شار و وڵاتێك لای من وەكو یەكن.
-ئەی بۆ دڵت بۆ قاهیرە چوو؟

-چونكە نیمچە نیشتمانێكە!

دكتۆر پێكەنی.
-بۆ دووەم جار خوات لەگەڵ.

-گەورەم خوات لەگەڵ.
ئینجا ڕۆیشت و هیچ ئاوڕێكی نەدایەوە.

ڕۆژ بووەوە و چوو بۆ نەخۆشخانە، بەڵام دكتۆر جەمال 
لەوە  و  نییە  دیار  كەسێك  كە  كرد  وای هەست  نەبوو،  لەوێ 
دوورتر نەڕۆیشت، چوار ڕۆژەكە تێپەڕین و بۆ ڕۆژی پێنجەم 
خۆی بینی هەنگاوی خێرا هەڵدەهێنێ لە ڕێگادا بۆ نەخۆشخانە 
و وای هەستكرد كە ئەمڕۆ بەختیارترە، یان ئەگەر هیچ نەبێت 

ئاسوودەترە... تۆ بڵێی ئەمە بۆچی بێت.
وازی لە خۆی هێنا بیربكاتەوە و بەبیر گەڕایەوە بۆ دواوە 
و ڕێی بە ه��ەردوو پێی خۆی دا ب��ڕۆن و دەرك��ی بە شتێكی 
لەوێ  دكتۆر  كە  ئێوارانەی  لەو  ئێوارەیەك  هەموو  كرد.  تازە 
نەبوو، دەچووە نێو جێگەكەیەوە بەشێوەیەكی میكانیكی مێشكی 
دەستی دەكرد بە ژماردن: یەك... دوو... سێ... چوار. لەكاتێكدا 

پێش ئەوە نەیدەزانی ڕۆژ بژمێرێت.
لەناكاو ڕاوەستا هەروەك ئەوەی بەسەر چاڵێكدا كەوتبێت. 
ئەیەڕۆ... ئەمە بۆچی، من بیر و خەیاڵم لای ئەوە و... دەترسم 
لە  خوایە  خۆشەویستی!  دەڵێن  پێی  كە  بێت  شتە  ئ��ەو  ئەمە 
ببەخشە،  پێ  ڕاستیم  دەیڵێم،  یان  دەیكەم  كە  شتێك  هەموو 
چونكە ئەوەی تۆ ڕابەری بیت، ڕێگا ون ناكات و ئەوەش كە 

سەری لێ بشێوێت، هەر سەرلێشێوانی بۆ دەمێنێتەوە.
كە لەوێ چاویان بە یەكتر كەوت، بەبێدەنگی تێگەیشتن كە 
دووریی شتێكی ئاسوودەبەخش نەبوو. تۆقەیان لەگەڵ یەكتر 
خۆیدا  دەستی  لەنێو  دەستی  نائاسایی  ماوەیەكی  بۆ  و  كرد 
هێشتەوە. غەریزەی ژنانەی ئەوەی تێگەیاند كە دكتۆر خۆشی 
دەوێت، بۆیە شەرم و ترس و شڵەژان دایگرت و بەئەسپایی 
كەوتە  ك��ارك��ردن  ڕەوڕەوەی  دەرهێنا.  لەپیدا  لەنێو  دەستی 
و  بۆوە  مەترسیدار  نەشتەرگەرییەكی  لە  دكتۆر  و  س��ووڕان 
دوای ئەوە نەخۆشەكەیان بردە سەر شوێنەكەی خۆی، ئینجا 
یارمەتییان  كە  كەس  و سێ  ژوورەك��ەی خۆی  چووە  دكتۆر 
دەدا، دوایكەوتن: لەیلا و سوعاد و یەكێكی دیكەی سێیەمیان. 
سوعاد بە پێداهەڵدان و ماستاو ساردكردنەوە و ڕیاوە گوتی:

بێگومان  دەك�����ەم.  ل��ێ  پ��ی��رۆزب��ای��ی��ت  دك��ت��ۆر  -گ�����ەورەم 
یەك  تەنیا  دوای  و  ب��وو  س��ەرك��ەوت��وو  ن��ەش��ت��ەرگ��ەری��ی��ەك��ە 
تۆ  دەك����ەن؛ چونكە  ت��ۆ  گ��ەورەی��ی  ب��اس��ی  دك��ت��ۆرەك��ان  ڕۆژ 
دەستپێشخەرییت كرد بۆ ئەو نەشتەرگەرییە و دڵنیاش بووم 

لەوەی كە تۆ تێیدا سەركەوتوو دەبیت.
نیشانەی  ئەمەش  بەهەرحاڵ  سوعاد  وابێت،  وایە  -هیوام 

ئاسوودەیی و حەساوەییمە، چونكە لە لادێ هاتوومەتەوە.
سروشتی  جوانیی  ئاگاداری  و  بێت  لادێ  ئاگاداری  -خوا 
لادێ بێت! بێگومان دەبێت تۆ لەوێ سەیرانێكی خۆشت كردبێت.

جەمال ڕووی لە لەیلا كرد، ئینجا ڕووی قسەی لە هەمووان 
كرد و گوتی:

-ئینكاریی ئەوە ناكەم كە ئەو سەیرانە زۆر چاك بوو و هەتا 
ماوم كاریگەریی ئەو سەیرانە لەبیر ناكەم... لەیلا، تۆش ڕات 
وا نییە كە هەوای ئێواران خەم و كەسەران لە دڵدا دەڕفێنێ و 
ئاورنگی ئێواران دڵ و دەروونان لە خەم و خەفەت دەشواتەوە! 

ئەوە بۆ بێدەنگی و قسە ناكەیت؟
لەیلا زەردەیەكی هاتێ و ئاماژەی بۆ كرد كە هاوڕایەتی.

سێیەمیان قسەی كرد و بە گاڵتەپێكردن و ئینكارییەوە گوتی:
-لەیلا هەمیشە بێدەنگە!

لەیلا بە بزەیەكەوە وەڵامی دایەوە و گوتی:
-تۆش هەمیشە قسە دەكەیت... نیوەی بێدەنگیی من بخەرە 
نیوەی كەمجووڵەیی من بخەرە سەر  سەر قسەكانی خۆت و 
پەیدا  لێ  مامناوەندیمان  ئەوا كچێكی  بزێویی خۆت،  جووڵە و 

دەبێت.
دكتۆر جەمال گوتی:

-كێهەتان دەتوانێت حوكم بدات؟ ئایا ئەقڵی لەیلا لە زمانی 
كاریگەرترە، یان زمانی لە ئەقڵی كاریگەرترە؟

سوعاد گوتی:
-جارێ وتارێك، یان وتەیەكمان لێی دەوێت.

لەیلا گوتی:

-كەوابێت، ناتوانیت حوكم لەبارەی كێشەكەوە بدەیت... من 
نە وتاربێژم و نە نووسەریش.
سوعاد بە تەوسەوە گوتی:

-لەوانەیە سبەینێ ببیت بە وتاربێژ )مەبەستی "خطیبە"یە كە 
بەمانای وتاربێژ و دەزگیران دێت و لێرەدا مەبەستی دەزگیرانە(.
دوای  دەری��ب��ڕی.  ب��وو،  دڵیدا  لە  قینێك  ه��ەر  قسەیەی  ب��ەم 
ئەوە لەیلا چووە دەر بۆ لای ئیشەكەی و دوای كەمێك دوو 

كچەكەش شوێنی كەوتن.
بەرەو  ج��وان  زەردانێكی  لە  ڕۆژ  لە  ڕۆژەش  ئەو  خ��ۆری 
دیكە  ڕۆژێكی  هەموو  وەك  دەری��ا  كەناری  و  چوو  ئاوابوون 
مۆنجەی هات لە خەڵكی هەمەجۆر و لەیلاش هەر لەو شوێنەی 
خەیاڵدا  بە  ئ��ەوەی  هەرگیزیش  ڕاوەس��ت��ا،  ڕاهاتبوو،  پێی  كە 
نەدەهات كە ئەو وتووێژەی پێشوو دووبارە دەبێتەوە، چونكە 

ڕێكەوت ئەگەر دووبارە بووەوە، ئەوا پێی ناوترێت ڕێكەوت.
چاوی دابووە دەریا و تاڵە مووەكان و دامێنی كراسەكەشی 
دابووە دەست شەماڵ و زێڕی خۆرئاوابوون تێكەڵ بە زێڕی 
قژ بوو و جوانییەكی زۆری نائاسایی بەو دەموچاوە بەخشی. 
ئەو سینگەش كشا تا هەوا هەڵمژێت، بۆیە بەرەوپێشەوە چوو 
و  نەرمی  ن��ەدەج��ووڵان��د،  س��ەری  و  لای��ەك  بڕیبووە  نیگای  و 
لووسی ئەو تەختی ڕوومەتە بە ڕوونترین شێوە دەركەوت. ئەو 
مەبەستی ئەوە نەبوو ئەو جوانییە بخاتە ڕوو، بەڵكو سروشت 

بە  گوڵ  چۆن  ه��ەروەك  گ��رت،  ئەستۆ  لە  خستنەڕووەی  ئەو 
ڕەنگی جۆراوجۆر دەڕازێنێتەوە پێش ئەوەی چاویان پێ هەڵێ.
لەیلا دەنگێكی ئاشنای هاتە بەر گوێ، كە بەنەرمی و گاڵتەوە 

هاواری كرد:
-تۆ بڵێی ئەمڕۆ بیر لە چی بكەیتەوە؟ دیسان بیر لە دەریا 

دەكەیتەوە؟
بەترسێكی شیرینەوە ئاوڕی لێ دایەوە و بە دەنگێكی نزم 

گوتی:
-دیسان هاتی؟ من جگە لە دەریا بیر لە هیچ شتێكی دیكە 

ناكەمەوە.
كەمێك بێدەنگ بوو، ئینجا ئاماژەی بۆ قسەكەی سەرلەبەیانی 

كرد و گوتی:
-ئەی بیر لە وتار )دەزگیرانی( ناكەیتەوە؟

-من بەكەڵكی وتاربێژیی )دەزگیرانی( نایەم.
-ئەی كەسی دیكە لە تۆ بەولاوە هەیە كە لە تۆ بەكەڵكتر 

بێت؟ تۆ لەو كەسانەی كە هەموو مەرجێكت تێدایە.
باشتر  كەسێك  هەموو  لە  خۆم  من  وابێت،  -باوەڕناكەم 

دەناسم.
و  ب��ەلای��ەوە  چ��وو  نەستێكی  و  هەست  ب��ەه��ەم��وو  ل��ێ��رەدا 
هەوایەكی دوورو درێژی هەڵمژی، هەر دەتگوت دەچێتە ژێر 
ئاوەوە و دەستێكی بە ئەوی دیكەدا دا بە یەكگرتوویی لە نزیك 

سینگی هێشتنیەوە، دوای ئەوە گوتی:
-لەیلا گوێم لێ بگرە و گوێ بە هیچ شتێك مەدە. پرسیارێكت 
لێ دەكەم و بە هەموو ڕاشكاوییەك كە لە تۆدا هەیە وەڵامم بدەوە، 
بەڵام هۆی ڕوونكردنەوەی پرسیارەكەم لێ مەپرسە، چونكە لەو 

ئەنجامەی پێی دەگەیت، دەزانیت مەبەستم چییە و چیم دەوێت.
دڵی لەیلا بەخێرایی لێی دا و وای هات بە خەیاڵدا كە لە تاوێكی 

یەك لاییكەرەوەدایە لە ژیانیدا، تفی قووتدایەوە و گوتی:
-فەرموو چیت دەوێت بپرسە.

دەستی كرد بە پرسیاركردن و ئەویش بەخێرایی و ڕاشكاویی 
و ساكارانە وەڵامی دایەوە.

-من چەند ڕۆژ لە نەخۆشخانە دیار نەبووم؟
-چوار ڕۆژ.

دكتۆر پێكەنی.
-لە یەكەم وەڵامدا هەڵەت كرد... پێنج ڕۆژ بوو.

-نەخێر دكتۆر، شەممە، یەكشەممە، دووشەممە و سێشەممە... 
چوار ڕۆژە.

-لەیلا پێش ئێستا ژماردووتن؟
-بیرم نییە.

-کەواتە هەستت بەوە نەكردووە كە من دیار نەبووم.
كەسێك  هەموو  كە  بەجێدەهێڵیت  بۆشاییەك  تۆ  وایە؟  -چۆن 

هەستی پێ دەكات.

-بۆ نموونە هەروەك ئەو بۆشاییەی دكتۆر ڕوشدی جێی 
دەهێڵێت؟

لەیلا كەمێك بێدەنگ بوو.
-لەیلا بێدەنگ مەبە... لەپڕ وەڵامدەرەوە.

-هەردوو بۆشایی وەكو یەك نین.
-تۆ سەركەوتوویت، هەست بە چ واتایەك دەكەیت بەرامبەر 

بە هەر بۆشاییەك لەو دووانە؟
دیار  تۆ  كە  وابێت  پێم  بیڵێم؟...  دەبێت  هەر  چ��ی؟...  -بڵێم 

نابیت، شتێك كە پێی ڕاهاتووم، نایبینم... هەست بەمە دەكەم.
لادێ  لە  منیش  چونكە  دەگ��ەڕێ��م،  ئەمەدا  ب��ەدوای  -منیش 
هەستم بەهەمان شت كرد، كە تۆ لە ئەسكەندەرییە هەستت پێ 
كرد، هەریەك لە ئێمە هەستی بەوە كردووە كە شتێكی هۆگر 

پێگرتووی لێ دیار نییە!
-ئای كە مامۆستایەكی كارامەیت.

قوتابییە  ب���ەڵام  زی��رەك��ی��ت،  قوتابییەكی  ت��ۆش  ك��ە  -ئ���ای 
خۆشەویستەكەم، لە مانای هۆگریی دەگەیت؟

بەشێوەیەكی تەحەددا قسەی كرد و قسەكەی بە لەسەرخۆیی 
و ڕوونی كرد، هەروەك ئەوەی بترسێت كە شتێكی لەبیر بچێت!
-بەڵێ دكتۆری گەورەم لە مانای هۆگریی دەگەم، گوێم لێ 
و  ناكرێت  لێ  گلەیی  لەسەری  كەس  واتایەكە  هۆگریی  بگرە: 
نابێت و سەرئێشەی بۆ  كەسیش لەسەری تووشی خەوزڕان 



204

بەدڵەوە  و  نییە  ئازاربەخش  شتێكی  هۆگریی  ناكات.  دروست 
بۆ  فرمێسكی  چاو  و  نانووسێت  پێیەوە  دڵیش  و  نانووسێت 
ناڕێژێت. هۆگریی ئەمەیە وەك من هەستی پێ دەكەم و تێی 

دەگەم و لەوە زیاتر نییە؟
-خوایە، ئای لە تۆ لەیلا... لەبیرت چوو شتێكی دیكە بڵێیت: 
هۆگریی منداڵێكە پێدەگات و گەورە دەبێت و ئەگەر گەورەش 

بوو بە ناوێكی دیكە ناودەبرێت.
-دەتەوێت شتێكی تازەم پێ بڵێیت؟ دكتۆری گەورەم تێدەگەم 
مەبەستت چییە، تۆیەكی بەهێز و منێكی بێ توانا. لەوانەیە بۆ 
من و بۆ تۆش واباشتر بێت كە هەریەكەمان لە دوورەوە لە 
ئاسۆی ئەوی دیكە لە شەقەی باڵ بدات، چونكە تۆ خۆرهەڵاتی 

و من خۆرئاوا و خۆرهەڵات و خۆرئاوا بەیەك ناگەن.
دڵت  تۆ  كە  دەچ��م  بۆ  وای  من  دەڵێیت چی؟  ئ��ەوە  -لەیلا 

داخرابێت.
-بەڵێ وایە وەك تۆ دەڵێیت.

-بەڵام ئایا لەسەر كەسێكت داخستووە؟
-بەڵێ.

بە ترس و بەپەلەوە گوتی:
-لەیلا لەسەر كێ... ڕاستگۆبە لەگەڵم.

-لەسەر لەیلا... تەنیا دڵم لەسەر خۆم داخستووە!
-خوا ڕابەرایەتیت بكات، وامزانی یەكێكت خۆش دەوێت.

-خوا بتبەخشێت، خۆ زراوت بردم.
-كەس زەندەقی لە ڕەزامەندیی و هێمنی و ئارامیی دەچێت؟
-ئەمە شتێكە ناتوانم وەڵام لەبارەیەوە بدەمەوە و حەزیش 

ناكەم تاقی بكەمەوە.
شەپۆلانە  ئ��ەو  نییە...  تێدا  كەسی  ب���ژارەی  و  -خ��واس��ت 
دەبینیت كە بەرەو كەنار دەڕۆن، پاڵنەرێك لە دەرەوەی خۆیان 
لەبارەی هەموو ئەو  لەیلا  پاڵیان پێوە دەنێت؟ دڵیش هەروایە 
شتانەی دەستبەرداریان دەبێت و ئەوانەش كە دەیانبات، بەڵام 
من پێویستم بەوە نییە ئەرك بخەمە سەرشانم و ئاسوودەییش 
لەوەدا نابینم ئەو ئەركە بخەمە سەر شانی تۆ. تۆش وەكو خۆت 
ئاسۆی خۆتدا  لە  و  بە خەڵكی  بەرامبەر  داخراویی  دەڵێی دڵ 
دەژیت و وای بۆ دەچم كە تۆ بۆ تاكە سەعاتێكی ڕۆژەكەت بیر 
لە سبەینێت ناكەیتەوە و هەر دەڵێی لەگەڵ خۆر ئاوا دەبیت و 
لەگەڵ گزنگدا دەرناكەویتەوە، بەڵام من ناڵێم: خۆشم ویستووی 
تا نەترسی و زراوت نەچێت، چونكە تۆ وەكو بۆم دەردەكەوێت 
كۆیلەی بیرۆكەیەكی كۆنی– بەڵكو دەڵێم: تۆ پێویستییەكی لە 
لێت دێمە پێش و خوازبێنیت دەك��ەم، بەڵام  ژیانی مندا و من 
لەو كەسانە نیم دڵیان هەڵگێڕ و وەرگێڕی كردبێت و یەكێكی 
و  ویستبێت  خۆشیان  یان  لێهێنابێت،  وازی  و  خۆشویستبێت 
وازیان لێهێنابێت، چونكە ئەو شتەی كە زۆر ڕقم لێیەتی؛ ئەوەیە 
بەدوای یەكێكدا بگەڕێم ئەركی دڵی خۆمم بۆ هەڵگرێت و ئاواتم 
بنیات  لەسەر خۆشەویستی  ماڵەكەم  كە  بووە  ئەوە  ژیاندا  لە 

لە  تا  دەنرێت،  بنیات  دیكە  ماڵێكی  هەموو  ه��ەروەك چۆن  نەنێم، 
ژیانی ڕاستەقینەدا بەسەر ئەوەدا نەكەوم ئەوەی لە ژیانی خەیاڵدا 
قەدەر  بەڵام  بوو،  ئامانجم  ئەوە  چووە–  لەدەستم  دەك��رد،  وێنام 
پێویستی و  بۆ من  تۆ  كە  بینیم  و  ڕێگەم  بۆ سەر  پێوەنای  پاڵی 
بەختیارم دەكەیت و منیش تۆ بەختیار دەكەم، لەیلا، ڕازی دەبیت 

بەوەی دەیڵێم؟
-من تۆ بەختیار دەكەم؟ ئەمە بیرۆكەیەكە و پێم وایە بەردەوام 
نابێت و من خۆم بە شایەنی ئەو شەرەفە نابینم. دوای ئەوە تۆ 
دەڵێن  پێی  كە  شتێكەوە  ناو  كەوتوویتە  دەردەكەوێت  بۆم  وەك 
بنێیت.  بنیات  لەسەر  ماڵی  نەتدەویست  خ��ۆت  و  خۆشەویستی 
گەورەم، لە بازنەیەكی دیكەدا، بەدوای نیوەی دووەمتدا بگەڕێ و 
واز لەم نیوەیەی بەردەمت بێنە دنیا گێژی بدا و هەڵیسوڕێنێت، تا 

بە نیوەكەی دیكەی دەگات.
دكتۆر بێدەنگ بوو و كپییەك لەنێوانیاندا زاڵ بوو، كە سەرسامی 
دروستی كردبوو، چونكە وەڵامێك بوو كە ئەو چاوەڕوانی نەدەكرد، 

بەڵام لێی نزیكبووەوە و گوتی:
-لەیلا ناتوانم شتێكی دیكە زیاد بكەم بۆئەوەی گوتم، كە شتێكی 
ئاسایی بوو، بەڵام وەڵامەكەی نائاسایی بوو. بۆ بەختیارم ناكەیت؟ 
سەرچاوەی  هەرگیز  دەوڵەمەندیی  هەژاریت؟  لەبەرئەوەی  هەر 
هەژارییش  ه��ەروەه��ا  ن��ەب��ووە،  ب��ەخ��ت��ەوەرك��ردن  و  بەختیاریی 
سەرچاوەی بەختڕەشی و بەختڕەشكردن نەبووە، بەڵكو جیاوازی 

و تەباییە لەنێوان دوو كەسدا كە بەختڕەش دەبن، یان بەختیار.

لەیلا بچۆ بۆ ناو دەروونی خۆت و لێی بپرسە، ئەوسا بە 
وەڵامێك دەگەڕێیتەوە لەبارەی حاڵی ماڵێكەوە، كە هەردووكمان 

دەگرێتە خۆی.
-وادانێ كە من لە ژیاندا تەنیام و خزم و كەسوكارم ناناسم 
قبووڵ  خۆتم  ژنی  بە  دەتوانیت  ئەوسا  م��ردووە،  دایكیشم  و 

بكەیت؟
ببیستێت،  لێ  جیاكەرەوەی  قسەی  بۆئەوەی  تێبڕی  چاوی 

گوێی لێ بوو، گوتی:
-بێگومان، من تەنیا هەقم بەسەر ئەو كەسەوە هەیە كە لە 
ماڵەكەم دادەنیشێت، بەڵام لەیلا، دایكت مردووە، یان تۆ وەك 

گریمانە دایدەنێیت؟
-نەخێر مردووە.

-ئەی بیرت نییە كە گوتت ئەو لە قاهیرە دەژی؟
-كچ هەمیشە پێی ناخۆشە ئەوە بڵێ كە ئەو بەتەنیا دەژی. 
ئێمە  لە  كەسیش  كەم  و  بیپارێزن  هەبێت  كەسانێكی  دەبێت 

خۆیان، خۆیان دەپارێزن. ئایا پێت وانییە هەقم بوو وا بڵێم؟
-بەڵێ، تۆ لەوانەی كە خۆت خۆت دەپارێزیت.
-ڕووداوەكان لەنێوانماندا بەخێرایی تێدەپەڕن.

-تۆ بڵێی بە دەزگیرانم دابنێیت؟
بۆ  حەفتەیەكی  مەسەلەكە  دەب��ێ��ت  پەلەمەكە،  -گ���ەورەم 
دابنێیت، تا من قەناعەت بە خۆم بكەم، كە من شایستەی ئەوەم 
دەچیتەوە،  خۆتدا  بە  تۆش  تا  و  بگرم  لەئەستۆ  شەرەفە  ئەو 

چونكە دەشێت كەوتبیتە بەر كاریگەرییەكی نائاسایی، بەڵام پێم 
بڵێ: وا پێویست ناكات كە ڕاوێژ بە باوك و دایكت بكەیت لەم 

كارەتدا؟
پەیدا  بۆ  هاوبەشم  و  هەیە  خۆمەوە  بە  پەیوەندیی  -ئەمە 

مەكە.
ئیدی دەستیان كرد بە ڕۆیشتن و شەو كپ و بێدەنگ بوو 
و لە قەراغی دەریا بەتەنیشت یەكترەوە ڕۆیشتن و دڵیان بۆ 
خۆشەویستی لێی دەدا و دواخستنی "وشە" بوو بە بەربەست، 
چونكە لەیلا هێشتا ڕەزامەندیی پیشان نەداوە. جارێ ئەوەندە 
تیشكەكەی  كە  چرایەك  ڕووناكیی  لەبەر  هەتا  نەڕۆیشتبوون 
دووعاخوازییان  داب���ووەوە،  ڕەنگی  لەیلا  دەموچاوی  لەسەر 
كە  خوێندەوە  مانایەكی  دەموچاوە  لەو  ئەو  و  كرد  یەكتر  لە 
وایزانی ئارامی و ئۆقرەییە، بەڵام لە ڕاستیدا خەیاڵ ڕۆیشتن 
ئیدی  تێكدابوو.  لێی  بوو، كە شەو  واقوڕمان  و سەرسامی و 
وشەكە بەدەمی ڕۆژگارەوە هەڵواسرابوو، خوایە تۆ بڵێی چی 

بێت؟!

)3(
بەو كپی و بێدەنگیی شەوە خەریكی نامەیەك بوو دەینووسی... 
بۆ تاقە پیاوێكی دەنووسی كە سۆزی بەسەردا باراند، لەكاتێكدا 
خەڵكی هەموویان لێی بێزار بوون. ئەو پیاوە بەڕێزە پیرەمێرد 

ئەمین بوو، بەڵكو ڕایەكی لە مەسەلەكەی ئەودا هەبێت:
ڕووداوێ��ك  هەر  بۆ  كەسەی  ئەو  ئەی  باوكم،  و  "گ��ەورەم 

ڕووی دەمم تێكردبێت، وەڵامی داومەتەوە و بەدەنگ هاتووە. 
بژیم، هەرچەندە  لە ژیانگرتن  نەمتوانی بەخۆ دوور  باوكە، 
ئارەزووشم لێی نییە، سەیرەكە لەوەدایە كە ڕقمان لێی دەبێتەوە 
و بۆ نانیش لەپێناوی ژیاندا تێدەكۆشین و هەوڵ دەدەین... ژیان 
بە هەموو شێوەیەك بەسەرماندا سەپاوە و ئەگەر بەدبەختێك 
خۆی لێ ڕزگار كرد، ئەوا بەدبەختەكان یەكەم كەسن كە گاڵتەی 

پێ دەكەن!
خۆی  لای  بۆ  تەوژمەكەی  بكەم،  پێ  هەستی  ئ��ەوەی  بێ 
لەكاتێكدا  دی��ت��ەوە،  گۆنگەرەكەیدا  لە  خ��ۆم  و  ك��ردم  بەكێشی 
وامدەزانی لێیەوە دوورم و خۆم ڕووبەڕوو بەرامبەر دكتۆرێكی 
گەنج بینییەوە، كە لە نەخۆشخانە لەگەڵمدایە و نەمهێشت بڵێت: 
كە خۆشی دەوێم، بەڵام نەمتوانی ڕێی ئەوەی لێ بگرم بڵێت: 
لەنێوانماندا  هۆگرییەك  جۆرە  و  بمخوازێت  دەیەوێت  ئەو  كە 
ڕووی دا، كە لە خۆشەویستی ناچێت، چونكە من خۆم بەری 

خۆشەویستییەكم كە لە ئەنجامەكەی دەترسم.



210

هاتووم،  سەرسامی  تووشی  خۆم  پرسەی  لەم  من  بەڵام 
كە  وای��ە  پێت  تۆ  ئایا  نازانێت،  من  نهێنییەی  بەو  ئەو  چونكە 
پێویستە لەگەڵیدا ڕاستگۆبم، چونكە ناكرێت و ئەستەمە ژیانێكی 
دوورو درێژ لەسەر درۆ بنیات بنرێت، ئەمەیە ئەوەی ناخم پێم 
دەڵێت، هەرچەندە ناوێرم و زاتی ئەوە ناكەم ئەو نهێنییەی بۆ 

بدركێنم.
لە چاكە  توخوا  بوویت،  پەنام  و  پشت  و  ڕابەر  تۆ  باوكە! 
و گەورەیی خۆت بێبەشم مەكە، چونكە لە دنیادا كەس نابینم 

پەنای بۆ ببەم. خۆشەویستیی و نزا لە منەوە بۆتۆ".
ئەم  پۆستە  ڕۆژێ���ك  چەند  دوای  ن��ەچ��وو  پ��ێ  ئ��ەوەن��دەی 

نامەیەی خوارەوەی بۆ هێنا:
"كچە خۆشەویستەكەم:

وێنەی  ل��ەس��ەر زەوی  پ��ی��اوەت��ی  ك��ە  م��ەزان��ە  وا  ك��چ��ەك��ەم 
كێشراوە، بەڵام لەنێو دڵی خەڵكدا جێگەی نییە و ئەوەش بزانە 
كە بوون دەبێت هێزێكی بەرهەڵستكاری هەبێت، كە هەریەكەیان 
بەتەنیا  خێر  هەر  ئەگەر  چونكە  دەوەستێت،  دیكە  ئەوی  دژی 
و  بەڕێوە  نەدەڕۆیشت  بەڕێكی  كاروبار  ئەوا  درووستبووایە، 
ئەگەر هەر تەنیا شەڕیش دروستبووایە، دیسان كاروبار بەڕێكی 
كە  ل��ەوەدای��ە  كاروبار  ڕاستی  و  ڕێكی  و  ن��ەدەچ��وون  بەڕێوە 
دەستاودەست لە خێر و شەڕدا بكەن. بڕوات بە بوونی پیاوەتی 

هەبێت، مادامەكی بڕوات بە بوونی خراپە و دزێویی هەیە.

دوای ئەوەش، بۆت ناكرێت كە سیفەتی پیاوەتی و چاكە لەو 
دكتۆرە زەوت بكەیت و وابزانیت نییەتی، چونكە لەوانەیە یەكێك 
بێت لە چاكەخوازان و مادامەكێ دڵنیایت لەوەی كە ئەو سوورە 
لەسەر ئەوەی ببیت بە ژنی، بەڕاشكاویی مەسەلەكەی خۆتی 
پێ بڵێ و ئەگەر بۆ تاوێكی ئەم ڕۆژگارەش بێت، خۆت ناچار 
بكە بۆ هەندێك كەس بكەویتە ڕوو، چونكە خۆ تۆ تاوانكار نیت، 
بەڵكو ئەوان تاوانكارن، ئەگەر دوای ئەوە قبووڵی كرد ببیت بە 
ژنی، ئەوا تۆ فێڵت لێ نەكردووە، خۆ ئەگەر ئەوی دیكەشیان 
بوو، ئەوا خوا پشت و پەنات بێت. ئەمە ئەو ڕێوشوێنەیە كە 
دروستبوون ناچارمان دەكات پێیدا بڕۆین... نە فروفێڵ و پێچ 
هیوای  ڕووب���دەن،  دەبێت  هەر  خوا  فەرمانی  و  ق��ەزا  پەنا،  و 

سەركەوتنتم هەیە".
نزمیی  شایەدی  خۆی  دەبێت  كە  گەیی  پێ  ئ��ازاری  چەند 
خۆی بێت بەرامبەر بەو كەسەی هیوای وایە ببێت بە هاوسەری 

بە درێژایی ژیان!
بەڕێز ئەلئەمین خۆی پیاوێكی چاكە، بۆیە پێی وایە هەموو 
كەس چاكن... بەڵام ئەی ناشێت ئەو پزیشكەش پیاوێكی باش 
بەهەرحاڵ  بەڵام  نەبێت!  وا  لەوانەشە  و  وابێت  لەوانەیە  بێت؟ 
ناتوانێت لێی ڕابكات تا دوای وەڵامەكە بە ئەرێیی، یان ڕەتكردنەوە 
و بۆ ئەرێیی و دەبێت ڕاشكاوانە بیت و ڕەتكردنەوەش هۆیەكی 

هەیە.

ڕای هاتە سەر ئەوەی دەبێت جارێكی دیكەش تاڵاو بچێژێت، 
ئەمەش زۆر ئازاری پێ ناگەیەنێت، چونكە ئەمە شتێكە زمان 
پێی ڕاهاتووە، حەفتەكە بە خێرایی تێپەڕی و دكتۆر چاودێریی 
دەك���رد، تا دوای��ی��ن ڕۆژی ح��ەوت ڕۆژەك���ە و ئیدی س��ەر لە 
بەیانییەكەی یەكتریان دیت و پێكەنی و سڵاوی لێ كرد، ئینجا 

گوتی:
-من هەر لەسەر قسەی خۆمم و لە هیچ شتێك لام نەداوە.

-نا ، پێویستی بە گەڕانێكە، با بڵێم سەیرانێكە.
-هیوام وایە كەشوهەوایەكە لەبار بێت.

-ئەوەش خوا دەیزانێت.
هەردوو ناولەپی خۆی ئەمدیو ئەودیو كرد، ئینجا هەریەكە 

بەرەو كاروباری خۆی چوو.
دەریا لە سێیەم ڕۆژ لە زەردان گفتوگۆی لەیلا و جەمالی 
لە حوكمەكە  تەمەندا گوێ  ئاریشەی  لە  تا  لەیلا چوو  بینی و 
بگرێت، دوای ئەوەی نهێنییە سەیرەكەی لەبەردەمی ئەو پیاوە 
نامۆیە پان دەكاتەوە. كە بەیەكگەیشتن زیاتر دەم بە پێكەنین و 
نزیكتر بوو لە گەشبینی و هێمنی و ئازایەتی تەنیا لەو ڕۆژەدا 
لێیەوە دەركەوتن؛ چونكە ئەو هەفتەیەكی تەواو بوو هەردوو 

لای نێوان ئەو دووانەی كۆدەكردەوە.
نەرمییەكەوە  بە  و  بكاتەوە  قسە  دەرگ��ای  ویستی  جەمال 

گوتی:

دڵی  لە  لەیلا  بە شاعیر!  ببم  ئەمڕۆ  دەمەوێت  من  -لەیلا... 
بەردەكەوت(.  شاعیرانەم  دڵی  تۆوە  لە  )خۆزگە  گوتی:  خۆیدا 
هەروەك چۆن لە ڕۆژانی ڕابردوودا فەیلەسووف بوویت، لەیلا 

گوێم لێ بگرە و حوكمم بەسەردا بدە... تۆ بڵێی بەكەڵك بێم؟
چاوی بە گەردووندا گێڕا و ئینجا دەستی پێكرد و گوتی:

-نازانم بۆ لەم ڕۆژەدا نیشانەی ڕەزامەندی و هێمنی لەسەر 
گەردوون دەبینم، تا ئەو ڕادەیەی هەموو دەریایەك لە دەریاكانی 
لەگەڵ یەكتردا گونجاون و لەو گونجانەشیاندا جوانیی لافاوی 
دەبینیت  بۆیە  ئاشتبووەتەوە،  دەری���ادا  لەگەڵ  شنە  بەست؟ 
ئاسمان،  مەل خۆی خزاندۆتە  و  هێمنە  دەری��اش  و  هێمنە  كە 
بێ  درەختەكانیش  لقی  و  دەفڕێت  چۆلەكەوە  بەتەنیشت  هەڵۆ 
و  وەس��ت��اون  ی��ەك  بە  بەرامبەر  هۆریا  ه��ەراو  و  دەنگەدەنگ 
خۆریش تیشكی بۆ خەڵكی دەنێرێت بەو گەشی و گەرمییەی 
تێیدایە. شینیی ئاسمانیش لەوێ لەگەڵ شینی ئاو لەگەڵ یەك 
شەمشەمەكوێرەی  و  خاكن  ی��ەك  لە  دەڵێی  ه��ەر  گونجاون، 
دەریاش لە شەقەی باڵ دەدات و تاو ناداتە ماسی، وەك بڵێی 
لە  شتێك  هەموو  بێت.  لەنێواندا  ئاشتییان  و  ئاشتبوونەتەوە 
گەردووندا نەرمونیان و بێدەنگە بە ڕەزامەندیی و جوانییەوە، 
هەروەك بڵێی گێتی خۆی بۆ جەژن سازكردبێت... لەیلا ڕەنگە 
ئەوە جەژنی ئێمە بێت و... لەوانەشە بە چاكی لاسایی شاعیرانم 

كردبێتەوە.

دڵی  دڵت  چونكە  بوویتایە،  شاعیر  دەبووایە  تۆ  -دكتۆر، 
شاعیرانە و دەبێت فراوان و بەخشندەش بێت، بەڵام لەوانەیە 
ئەو دڵە گەورە بەخشندانە بە شتێك تەنگ بن و جێی نەبێتەوە 
نە  دڵ  چونكە  دەی��ك��ات،  كە  ل��ەوەی  ناگیرێت  لێشی  و  تێیاندا 
دەستوور دەزانێت و نە یاسا، لەبەرئەوەی دەستوورەكەی لە 

خۆیەتی و یاساكەشی لەناوخۆیدایە.
-ئەی ئەو شتە چییە كە دڵی منی پێ تەنگ دەبێت و جێی 

ئەوی تێدا نابێتەوە؟
-ئەو شتە لەیلایە.

-ئەوە تۆ دەڵێیت چی؟ ئێمە لەوانەیە یەكێكمان شێت بین.
ئێمە بۆیە نەهاتین بۆ ئێرە، بۆئەوەی وشەیەك كۆمانكاتەوە 
و پێشم گوتی: من نەگۆڕاوم، باشە چۆن دڵم بە تۆ تەنگ دەبێت 

لەیلا؟
-وامزانی بەكەڵك دێم، بەڵام ئەو خەیاڵە جێیهێشتم، واباشترە 
بۆ هەردووكمان لێك دابڕێین و تكاشم وایە لە هیچ شوێنێك 
یەكتر نەبینین تەنیا لە نەخۆشخانە نەبێت... وام لێ مەكە لەبەر 
لە  ڕۆژێ��ك  دڵت  كە  بەسە  ئەوەندەم  و  بمەوە  بچووك  چاوت 

ڕۆژان بەدەوری مندا سووڕاوەتەوە.
-لەیلا... ڕابردوویەك هەیە كە لێی دەترسیت؟ ڕاشكاوانەبە 

لەگەڵم و بڕواشم پێ بكە.
فرمێسكدا  لەنێو  چ��اوی  ه��ەردوو  و  ك��رد  سەیرێكی  لەیلا 

كەوتنە مەلەكردن، دوای ئەوە چاوی لێ گوێزایەوە و ڕووی لێ 
ببوو، كەمێك هێووربووەوە  لەوەی كە دووچاری  تا  وەرگێڕا 

و گوتی:
لە  من  چونكە  بژیم،  خەیاڵ  لە  دوور  من  بۆ  باشترە  -وا 
خەڵك نیم و خەڵكیش لە من نین، بەڵام تۆ ئەوە ڕەت دەكەیتەوە 
ئاساییەمەوە،  قەڵا  تەنیاییە  ئەو  بخزێنیتە  خۆت  دەتەوێت  و 
ناشزانم ئەو دەسەڵاتە چییە كە دەروونی تۆ بەسەر دەروونی 
دەمەوێت  كە  دەك��ەم  هەست  وا  ب��ەڕادەی��ەك  سەپاندووە،  منیدا 
هەموو شتێكت پێ بڵێم، جا ئەگەر لێت بووریم و بەخشیمیت، ئەوا 
من بۆ تۆم و خۆ ئەگەر بەدڵیشت نەبوو، ئەوا لەمڕۆ بەدواوە لە 

نەخۆشخانە نامبینیت، دەچم بۆ جێگەیەكی دیكە!
زیاترت  لەوە  تۆ  مەترسیدارە...  و  گرنگ  نهێنییەكی  -دەڵێی 
هەڵگرتووە كە دەرەقەتی دێیت و كەمێ لەو بارە گرانەت سووك 

بكە و دڵنیاش بە كە لێبووردن گەلێك شوێنی هەیە.
-جەمال... من درۆزنم... ئایا لێم دەبووریت، كە من درۆزن بم؟

-ئەمە ئامانجە، یان سەرەتایە؟
و  دەنێم  بنیات  لەسەر  دیكەی  شتی  و  سەرەتایە  -ئەمە 
لەگەڵ هەموو كەسدا درۆم كردووە، چونكە بوونی من خۆی، 

شوێنەواری درۆكەیە!
-قسەكە بەتەواوی ڕوون نییە... من شتێكی گەورەی لێوە 

تێدەگەم.

-بەڵێ شتێكی گەورەیە... دایكم پیاوێكی خۆشویستووە و... 
باوكم هەڵاتووە و... ئەمەش لەیلایە!

-دەتەوێت بڵێی كە تۆ...
-من هەڵگیراومەتەوە... من هەڵگیراوەم!

ئیدی دایە پڕمەی گریان و جەمالیش واقی وڕمابوو لەبەر 
پەیكەرە.  دەتگوت  ببوو.  وشك  كتوپڕە.  قسە  ئەو  كاریگەریی 
لە  ئەقڵ  كەمێكیش  و  وەب��ەره��ات��ەوە  خۆڕاگرییەكەی  كەمێك 
بكات،  قسە  نووستوویی  بە  یەكێك  وەك��و  گ��ەڕای��ەوە  مێشكی 

گوتی:
-تۆ هەڵگیراوەیت... خەڵكی زوڵمیان لێ كردوویت!

-بەڵام ئەوان كە زاڵمن من داوای لێبووردنیان لێ دەكەم!
لەیلا ڕووی لە ئاسمان كرد، هەروەك بەدوای هەسارەیەكدا 
بگەڕێت و جەمالیش ڕووی كردە دەریا، وەك ئەوەی بیەوێت 
داوا لەو تەختاییە بەرفراوانە بكات چارەسەرێك بۆ گیروگرفتێك 
پێیەوە  گیریان  زەوی  دانیشتووانی  زۆرب���ەی  ك��ە  وەبینێ، 
یەك  شكانەوەی  بە  شەپۆل  چەندان  كاتەدا  لەو  خ���واردووە. 
لەیلا وای بەخەیاڵدا  بە كەنارەكەدا دەدا،  لەدوای یەك خۆیان 
هات كە بە گوێیدا دەچپێنێت: هەر لە یەكەم دیداردا پێم نەگوتی 
وریابە و نەكەیت باوەڕ بكەیت، چونكە سرووشت سوور بووە 
لەسەر ئەوەی كە برایەكت پێ نەبەخشێت؟ لەیلا بە تەنیا دەژیت 
نە خزمێكت  زەوییە  ئەم  لەسەر  و  دەمریت  بەتەنیاش  هەر  و 

هەیە و نە خۆشەویستێك...

لەیلا بێ ئەوەی هەستی پێ بكات، دەمی هاتەگۆ:
-بەڵێ ئەوە وایە.

دكتۆر ڕووی تێكرد و گوتی:
-ب��ەڵ��ێ ئ���ەوە وای���ە ل��ەی��لا، ئ���ەوان زاڵ��م��ن و ت��ۆش داوای 
لێبووردنیان لێ دەكەیت... ئای بارودۆخەكە لەم دنیایەدا چەند 
پێچەوانە بووەتەوە و كەسانێك تاوانەكە هەڵدەگرن، كە ئەوان 
خۆیان نەیان كردووە! لە هیچ شتێك مەترسە تۆ بۆ منی. بەكۆڵ 
و سەرشانم هەڵتدەگرم و بەناو ئاستەنگ و كۆسپی كۆمەڵگادا 

تێت دەپەڕێنم. تۆ دەزگیرانمی و جاڕیشی بۆ دەدەم.
ئینجا وەك مێردێك ماچێكی كرد.

لەیلا گوتی:
-دەڵێی لەبەرچاوت بچووك نەبوومەتەوە!

-بەڵكو خەڵكەكە لەبەرچاوم بچووك بوونەتەوە.
-بەڵام من ئەوا بەخشیمن، چونكە دوو پیاوی بەخشندە و 

گەورەم لەنێویاندا بینی، مێردەكەم و بەڕێز ئەلئەمین.
-بەڕێز ئەلئەمین دەناسیت؟ ناو و ناوبانگێكی زۆری هەیە.

-ئەو ئاگاداری بێهێزیمی كرد و ڕەوشتی پەروەردەكردم و 
ژیانی منی ئاڕاستە كرد و هەر ئەویش منی لە خەڵك پاراست.

-كەواتە گەوهەرێكم دەستكەوتووە... لەیلا، با لەدواچووان 
لە  باس  و  بەینەوە  لەبیر خۆمانی  ڕاب��وورد  ئ��ەوەی  و  نەچین 
هاتووینە  دەریا  لەنێو  پێكەوە  وابزانە  هەر  مەكەوە...  ڕابردوو 

دەرێ، بۆئەوەی ژیانێكی تازەی بەختیارانە لەسەر ئەم زەوییە 
بگوزەرێنین.

كە  داپۆشی،  ئەسكەندەرییەی  خۆش  و  جوان  ئێوارەیەكی 
ه��ەردوو  و  ب��وو  ڕووناكیی  لەیلا  لەبەرچاوی  تاریكاییەكەی 

دەزگیران پێچیان كردەوە بڕۆن. لەیلا گوتی:
سەردانی  حەج  وەك  ناچێت!  لەبیر  هەرگیز  شوێنە  -ئ��ەم 

دەكەم، چونكە پیرۆزە!
جەمالیش گوتی:

سروشت  نەگوتی  پێم  ئەی  پیرۆزە،  هەمووی  -گ��ەردوون 
خۆی بۆ جەژن ئامادە كردووە:

سڵاوی  و  ڕاوەستان  دوعاخوازیی  بۆ  هەردووكیان  ئینجا 
ئەمشەو جیابوو لەگەڵ هەموو شەوانی دیكە: هەریەكەیان بە 

ئەوەی دیكەی گوت: "خوات لەگەڵ... بەئومێدی دیدار".

لەیلا  دەزگیرانیی  هەواڵی  بەیانییەكیان  ڕۆژ  دوو  یەك  دوای 
بۆ جەمال بەر گوێی خەڵك كەوت و هەواڵێكی سەیر بوو، چونكە 

هەموو وایان دانا كە لەیلا بەختەوەرە.
ئەو  لە  خۆیان  سەرقاڵیی  لەبەر  دەزگ��ی��ران  ه���ەردوو  ب��ەڵام 
بێئاگا بوون. هەردووكیان لە گەرمەی بەختیاریدا  هەموو خەڵكە 
نووقم ببوون و هەستیان بە كەس نەدەكرد، هەروەك ئەوەی دنیا 
لەبەرچاوی هەر یەكێكیان لە كەسێتیی هاوڕێكەیدا كۆبووبێتەوە. 
ه��ەم��وو  ه��ەت��ا زووە  ك��ە  ب���وو  ئ���ەوە  دك��ت��ۆر  ه��ەم��وو خەمێكی 
ڕێوڕەسمێك تەواو بكات و بووكەكەی لە باخەڵ بكرێت و ئەویش 
ئەوا  ناخی،  نێو  بچووبایەتە  ئەگەر  لەیلا  بەڵام  پ��ەردەوە،  بچێتە 
دەتدیت بەختیارە، بەڵام لەو بەختیارییە دڵنیا نییە، هەروەك یەكێك 
لەخەو بێدار بووبێتەوە و خۆی لەسەر تەختی پاشایەتی دیبێت، 
هەنووكەیە  لەو  بۆئەوەی خۆشیی  هێنا  وازی  لەبەرئەوەش  هەر 
جوانەی ببینێت، سبەینێش نەزانراو و نهێنی و قەدەری ڕۆژگارە.

وا ڕێككەوتن كە پێكەوە سەفەر بكەن بۆ شارەدێكەی خۆی كە 
بە دایك و باوكی بناسێنێت. لەیلا ترسی لەو سەفەرە هەبوو، بۆیە 

بە ترسێكی زۆرەوە گوتی:
دكتۆر  بڵێیت؟  پێ  شتێكیان  هەموو  دەك��ات  ب��ەوە  -پێویست 
هەردوو چینەكە لێك جیان، ئەمەش زۆرجار خۆشەویستان لێك 

دادەبڕێت.

دكتۆر گوتی:
لەیلا، قسەكەی ڕابردوومت لەبیر بێت... ئەمە تەنیا پەیوەندی 
بە خۆمەوە هەیە و من كاروباری خۆم دەزانم و هیچ شتێكیشم 
لەبیر ناچێت و تۆش بە میوانی لای ئێمە دادەبەزیت و كەسیش 
پرسیاربارانت ناكات، بێگومانیش دەكەوینە بەر دڵیان. بەهەموو 
حاڵێكیش كەس ناتوانێت من و تۆ لێك بكات، بەڵام تۆ هەر لە 

ئێستاوە خەڵكی ئەسكەندەرییەیت و كچی بازرگانێكیت.
بە ئازار و شەرمەوە گوتی:

دەروون��ە  لەكاتێكدا  بكەیت،  درۆ  كردیت  ن��اچ��ارم  -ئ���اخ... 
من  نییە،  ئەمانە  بەهەموو  پێویستییەكی  هیچ  تۆ  گەورەكەی 
جەمال  تۆدا،  شانی  لەسەر  دەكەم  خۆم  بارگرانیی  بە  هەست 
دەكرێت باری سەرشانی خۆت سووك بكەیت و دەست لە من 
بەردەیت، چونكە بە هیچ شتێكەوە نەبەستراویتەتەوە و تەنانەت 
ئەگەر بە شتێكیشەوە بەسترابیتەوە، ئەوا من داوای هیچت لێ 

ناكەم... من دەترسم... من دەترسم...!
خۆمان  لەبیر  ڕاب��ردوو  پێویستە  كە  نەگوتی:  پێم  -ئ��ەدی 
بەڵكو  ناكەم،  درۆ  من  نەكەین؟  لەبارەیەوە  قسە  و  بەرینەوە 
دەمەوێت وتووێژ لەگەڵ كۆمەڵگادا بكەم و گریمانەی بۆ دابنێم، 
تا قەناعەت بكات، چونكە كۆمەڵگا لە شتی ناباو دەڕەوێتەوە بێ 

ئەوەی بیری لێ بكاتەوە.
خۆزگە بمزانیبایە چ ڕووداوێك ئەو گرژییە خاودەكاتەوە، 

ئەو  بەڵێ، چ ڕووداوێ��ک  نەكەیتەوە!  تۆ خاوی  ئەگەر  جەمال. 
گرژییە خاو دەکاتەوە!

لەیلا بزەیەكی هاتێ و ڕەزامەندیی لەگەڵ تەڕاوی لاوی لە 
ڕوخساریدا گەڕا.

ش��ەم��ەن��دەف��ەرەك��ە درێ�����ژەی ب��ە ڕۆی��ش��ت��ن دا و ئ���ەوان 
هەردووكیان لە پۆپەی بەختیارییدا بوون، كە هەردوو چاو بۆ 
یان زمان  دەك��رد،  باسیان  ڕاڤە و  دیكەی  ه��ەردوو چاوەكەی 
گەیشتنە  کە  تا  دەگوت،  دیكە  زمانەكەی  بە  بەختیارییەی  ئەو 
قاهیرە، گوێزایانەوە بۆ شەمەندەفەری )صعید(. ئێوارە داهات و 
لە وێستگەیەكی باشووری جیزە دابەزین و ماڵێك لە گوندێكی 

بەرەو ڕۆژهەڵات خۆی بۆ میوانێكی ئازیز سازكرد.
دەنارد  كێڵگە سەوزەكان  بۆ سەر  زیوینی  تیشكێكی  مانگ 
و بە ڕۆشناییەكەی شەوڕۆ و بێدارانی شەوی دەبووژاندەوە، 
كاتێك جەمال و لەیلا سواری ئەو عەرەبانەیەی باوكی بوون 
كە لە چاوەڕوانییاندا بوو و ئەسپێك لە باشترین جۆری ئەسپ 
ڕایدەكێشا. شەوی هێمنی لادێ خۆشییەكی بێ سنووری خستە 
دەموچاویان  لەسەر  مانگ  تریفەی  و  دڵ��دارەوە  ه��ەردوو  دڵی 
كەوتە هەڵبەز و دابەز و بێدەنگییەكی وا باڵی بەسەردا كێشان، كە 
لە دەنگی سمی ئەسپەكە كە بەسەر خاكە تەڕەكەدا دەڕۆیشت، 
هیچ  دەدای��ەوە،  دەنگی سیسركەی  و  بۆق  قیڕەقیڕی  وەڵام��ی 
هەڵوێستێكیان  لەمەشدا  گوێ–  بەر  نەدەهاتە  دیكە  دەنگێكی 

هەبوو كە لەپێش ئێستا هەرگیز نەیانبووە، وایان بە خەیاڵدا هات 
نەمرییان دەبات و هەریەكەیان  كە عەرەبانەكە بەرەو ڕێگەی 

بەبێ قسە بە هاوڕێكەی خۆی گوت: "ئێمە بەختیارین"!
سەعاتێك تێپەڕی بەبێ ئەوەی پێیان خۆشبێت كە تێپەڕیوە و 
لە باوەشی شەودا دێیەك بەرچاو كەوت، كە لەنێوان كێڵگەكاندا 

خۆی مات کردبوو. جەمال گوتی:
-ئەمە گوندەكەمانە...

بە نزمی و شەرمەوە گوتی:
-جەمال... گوێت لە هیچ شتێك هەیە؟

-گوێم لە چی بێت؟
سەرنجی  و  بووە  دەنگە  لەو  گوێت  ئێستا  پێش  -وامزانی 
ڕاكێشاویت... دڵم بەشێوەیەكی نائاسایی لێ دەدات و تەنانەت 
دەنگی دڵم بەسەر دەنگی ئەسپەكەدا زاڵ دەبێت... من دەترسم!
-لەیلا هەر بەم عەرەبانەیەش دەگەڕێینەوە و لەكاتێكدا كە 
لە  ڕێز  ئێمە  چونكە  مەترسە،  شتێك  هیچ  لە  نزیكین،  گەلێك 

میوانان دەگرین.

***

بەخێر بێیت كوڕەكەم.
ماچێكی  ئینجا  گ��وت،  ك��وڕەك��ەی  بە  ئ��اوای  جەمال  دایكی 

دایكانەی لە نێوچەوانی كرد.
-ژوورەكەی دەرەوە میوانێكی ئازیزی لێیە... ئەی كوا باوكم 

و براكانم؟
-هەموومان وا دێین.

هەموویان لە ژوورەكە كۆبوونەوە، جەمال بە ناوی كچی 
یەكێك لە بازرگانەكانی ئەسكەندەرییە پێشكەشی كەسوكارەكەی 
كرد و پێی ناساندن. هەموو ماڵەكە بەخێرهاتنیان كرد و ئەو 
كە  جەمال  دایكی  و  نەما  هەیبوو،  غەریبیكردنەی  بە  هەستی 
ئەو  تا  و  دانیشت  تەنیشتییەوە  لە  وریایە  و  دنیادیدە  ژنێكی 
تەكاندووە و وردبینی و  لەو وشكییەی لادێ  ڕادەی��ەی خۆی 
دڵییەوە، كە دەبێت ئەوە دەزگیرانی  ناخناسییەكەی وای بردە 
ئاوی  کە  کەوت  جوانییەی  بەو  چاوی  كاتێك  بێت،  كوڕەكەی 
چاوی دەبرد، ژن هەمیشە میكرۆسكۆپێكە كە لەبەر پشكنینەكەی 

هەموو خەوش و جوانییەك چەند وردبن، دەردەكەون.
دایكی جەمال گوتی:

-لەیلا پێش ئێستا لادێت نەدیوە؟
-بێگومان نا، چونكە من لە شار پێگەییوم، بەڵام زۆر شت 
تێكەڵمان  لەبەرئەوەی لادێییەكی زۆر  دەزانم،  لەبارەی لادێوە 

بوون و هاتوچۆیان كردووین و هەمووشیان مرۆڤی چاكن.

ئ��ەودا  زەینی  لە  لادێ  هەندێك  هەرچەندە  گ��وت،  ئەمەی 
یادگاریی خراپیان هەیە.

خانمەكە بەشێوەیەكی دەستخۆشانە، پێكەنی و گوتی:
-كچەكەم تۆ گەلێك بەئەدەبی، ئاخر ستایشكردنی نشینگە 
شوێنەكانی  سبەینێ  جەمال،  دانیشتووەكەیەتی.  ستایشی  لە 
و  كێڵگە  بەنێو  بكات...  باش  سەیرانێكی  تا  بدە  پیشان  لادێی 
باخەكاندا بیگێڕە و سەرێكیش لە مەزرای خۆرئاوای بدەن، با 

خۆشەویستیی لەیلا بۆ لادێ زیاد بێت.
ئینجا هەستان بۆ شێوخواردن و دوای ئەوە لەیلا چوو بۆ 

ژوورێكی تەنیای خەوتن.
ئەو  لەبارەی  قسەكردن  بۆ  كۆبوونەوە  خێزانەكە  هەموو 
و  جەمال  دەك��رد،  قسەیان  كە  ئەوانەش  و  هاتووە  لەپڕ  تازە 
دایكی و باوكی و برا لەخۆ بچووكترەكەی بوون. جەمال وەك 

پارێزەرێكی وریای بەپەرۆش پرسەكەی خستەڕوو و گوتی:
-ئێوە ئەوپەڕی ئازادیتان پێ داوم كە خۆم هاوبەشی ژیانی 
و  گرانی  و  قورس  بە  بڕواتان  ئ��ەوەی  دوای  هەڵبژێرم،  خۆم 
هێمنانە  بارودۆخێكی  لە  كچەم  ئەو  منیش  هێناوە.  من  ئەقڵی 
ناسیوە، چونكە باوكی یەكێكە لە دۆستەكانم، ئێمەش بەو موڵك 
كچێكی  كە  بەسە  ئەوەندەم  و  دەوڵەمەندین  هەمانە،  ماڵەی  و 

بەڕەوشت و ڕۆشنبیرە.
دایكەكە گوتی:

-جەمال تۆ خۆشت دەوێت، وانییە جەمال؟
ئاستی  لە  كە  نا  خۆشویستنانە  ل��ەو  ب��ەڵام  دایكە،  -بەڵێ 
ئەوە خۆشم  ناسیومە و دوای  دادێت...  خەوشەكاندا كوێرایی 

ویستووە و تۆش خۆت دەتوانیت حوكمی بەسەردا بدەیت.
-بە وردبینی و خەمڵاندن. بەوانە حوكم دەدەم كە كچێكی 
بەڕەوشت و چاكە و جوانییەكەشی لەوانەیە كە كەس جیاوازییان 

لەبارەیەوە نییە و ناکۆک نین.
باوكی گوتی:

-من لە هیچ شتێك بەرهەڵستی ناكەم و ڕێگر نیم مادامەكی 
چینەكەی بەرەوخوار و نزم نییە، چونكە جیاوازیی چینی ژن و 
مێرد كەلێنی نێوانیان فراوانتر دەكات. بۆیە دەبێت پێش هەموو 

شتێك ماڵەكەیان ببینم.
جەمال بە پەژارەوە گوتی:

لەگەڵمدا كە خۆی كەسێكی  ئەوە كۆكی  لەسەر  تۆ  -بەڵام 
شیاوە پێش ئەوەی باس لە شتی دیكە بكەین.

لە  پ��اڕان��ەوەی  نیگای  و  كرد  ژنەكەی  سەیرێكی  باوكەكە 
چاویدا بینی كە ناكۆكیی بەرامبەر هەستی كوڕەكەی نەنوێنێت 
سەبارەت بەوەی خۆی دەیەوێت و با ڕەزامەندییەكی سەرەتایی 

لەوەوە دەستكەوێت.
پیاوەكە خێرا گوتی:

-بێگومان كچێكی باش و شیاو و لێوەشاوەیە.

ئیدی جەمال جڵەوی كارەكەی گرت، دوای ئەوە خێزانەكە 
تا بەیانی خەوتن.

لەیلا لە دەنگی جریوەجریوی ئەو چۆلەكانە خەبەری بۆوە 
كە لەسەر لقی دار كافوورەكەی نزیك پەنجەرەی ژوورەكەی 
چاوێكی  و  ك��ردەوە  پەنجەرەكەی  كردبوو،  پەیدا  جەنجاڵییان 
پێكەنینەدا گێڕا و دەمی بە  بە  پرسكەرانەی بەو جوانییە دەم 
لە  ڕادەوەشاند و  لەكاتێكدا سەری  زەردەخەنەیەك پشكووت، 
چی  جوانە  سەرلەبەیانییە  ئەم  بڵێی  تۆ  دەیگوت:  خۆیدا  دڵی 
بێگومان من جێی قسەوباسی  بێت؟ مژدەیە، یان هۆشداریی؟ 

دوێنێ بووم.
دەستێك بە سووكی لە دەرگاكەی دا، ئینجا گوێی لە جەمال 

بوو بە دەنگێكی سازگار و ڕوون گوتی:
لەیلا... ئەوە هێشتا هەڵنەستاویت؟

بۆیە  ك��رد،  ڕەزامەندیی  بە  دەرك��ی  دەنگەكەی  لەشێوەی 
وەڵامی  دەك��ردەوە  دەرگاكەی  كە  و  ڕەوییەوە  ترسی  كەمێك 

دایەوە:
-پێش خۆر كەوتووم.

-باشە، خەڵكی لێرە هەموویان زوو لە خەو هەڵدەستن.
-چونكە گەردوون لە لادێ زۆر ناخەوێت... بەڵكو زوو لە 

خەو هەڵدەستێت و زووش دەنوێت.
ج��ەم��ال ڕووی خ��ۆش و گ��ەش ب��وو، ه��ەرچ��ەن��دە ت��ازەش 
بە  لەشی  ئەندامەكانی  لە  ئەندامێك  هەموو  ب��ەڵام  خەوتبوو، 

سووكی كاریان دەكرد: ترووسكایی چاوی زۆر بوو و لەكاتی 
بەشەكانی  و  دەجووڵاندەوە  خێراخێرا  دەستی  قسەكردنیشدا 
بە  دی��ارب��وو، چونكە  پێوە  دەم��وچ��اوی دەرب��ڕی��ن��ی ڕەوان��ی��ان 
لەسەر  بەختیاریی خولقاندبووی.  بوو كە  دیار  ئاشکرا چالاك 

كورسییەكی ژوورەكە دانیشت و بە پێكەنینەوە گوتی:
-لەیلا بیریشم چوو پێت بڵێم: بەیانییەكی خۆش.

-چونكە بەیانییەكی خۆشە.
-بێگومان. لە یەكەم پێكهەڵچووندا سەركەوتین.

دواسەركەوتن  و  نەبێت  ب��ەردەوام  جەنگەكە  وایە  -هیوام 
وەدەست بێنین.

-واز لە ڕەشبینی بێنە، چونكە بەدوومی لە ڕەشبینییەوەیە، 
گەردوون ئاهەنگمان بۆ دەگێڕێت لە لادێدا، هەروەك چۆن لە 
ئەسكەندەرییە ئاهەنگی بۆ گێڕاین... تۆ بۆ منی هیچ گومان و 

ڕێگرێكی تێدا نییە.
لە ژووری خەوتن هاتە دەرێ ئاوێك بەخۆیدا بكات و فێنكی 
كرا،  بەخێرهاتن  چاكی  بە  ماڵەكە  هەركەسێكی  لەلایەن  بێتەوە، 
زانییان  كاتێك  كە  بوو،  زیاتر  پێشوو  لە  بەپیرەوەچوونەش  ئەو 
چ پایەیەكی لای جەمال هەیە، كە نۆبەرەی خۆشەویستی دایك و 
باوكییەتی و براگەورەی كوڕەكانە. لەیلا لەوە دڵنیابوو كە ڕۆژگار 
لەنێوان  ئ��ەوەی  و  لێكەوتووە  هەتاهەتایی  خەوی  بەو  بەرامبەر 
ئەو و زەمانەدایە، لەگەڵ بادا ڕۆیشتووە و بەدەستی خۆی كلیلی 

بەهەشتی گرتووە، بۆئەوەی بكەوێتە نێو خۆشیی تێیدا.

)5(
لەبەر  دەوروب��ەر،  كێڵگەكانی  لە  بوو،  تەنیایی  سەیرانێكی 
لەگەڵ  دێیەكە  گ��ەورەی  كوڕی  پاییز.  بێهێزی  خۆری  تیشكی 
دەزگیرانە خۆشەویستەكەی پێكەوە هاتوونەتە دەر، تا خۆشی 
هاتۆتە  بەسەریاندا  ئاسمانەوە  لە  كە  ببینن  بەختیارییە  لەو 

خوارێ.
خۆی  س��ووك  پێڵاوی  جووتێ  و  شین  كراسێكی  بە  لەیلا 
خزاندە نێو تیشكی خۆری چێشتەنگاو و سەوزیی مەزراكان و 
بۆ یەكەم جار خاكی لادێ پێیە جوانەكانی تۆزاویی كرد، ئینجا 
بە ڕێگایەكی تەختدا ڕۆیشتن كە شەقە جۆگەیەكی ئەوەندەی 
ڕووبارێكی بچووك بە تەنیشتیدا دەڕۆیشت و ئەملاو ئەولای 
داری بەرزی تێدا ڕوابوون و مەل و باڵندە هێلانەی خۆیان تێدا 
چێ كردبوو، بۆئەوەی ئەو بەرزیی و كەناركەوتووەیان ببێت 

بە شوێنێكی ئەمین لە دەستدرێژیی ئادەمیزاد.
هەردووكیان دەستی یەكتریان گرتبوو و پێكەوە دەڕۆیشتن 

و بێدەنگی گوێی گرتبوو لەوەی هەردوو عاشق دەیانگوت.
لەیلا وەك ئەوەی لەبەر خۆیەوە قسە بكات، گوتی:

ناوێت.  زیاترم  كەوتووە  دەستم  ل��ەوەی  بەسە...  -ئەمەم 
خۆزگە چیرۆكی من لەگەڵ تۆ تا ئەو سنوورە كۆتایی بهاتبایە، 
ئەوسا دەبوومە دڵۆپێك لە دڵۆپەكانی ئەو ئاورنگە درەوشاوەیە، 
كە دوای تاوێك خۆر هەڵیدەمژیم و دەچووم بە ئاسماندا و لە 

پانایی ئەو ئاسمانەدا بەفەنا دەچووم و بزر دەبووم!
ئاوڕێكی لێ دایەوە و لەكاتێكدا لە ڕۆیشتندا بەردەوام بوون، 
هەردوو چاوی كردەوە و تێی ڕوانی، بەڵام لەیلا لە قسەكردن 

نەوەستا:
چونكە  ش��ێ��واوە،  ه��ەر  هەمیشە  ئ��ادەم��ی��زاد  -بەختیاریی 
لە  بەختیارییە  ئ��ەو  و  نەمریی  بەخشینەكانی  لە  بەخشینێكە 
نەمریدا نییە و وێنەیەكە لە خۆشگوزەرانیی هەتاهەتایە، بەڵام 
ڕاستی نییە، كاتێك كە بەختیار دەبین ئەگەر بیر لەوە نەكەینەوە 
بەدبەخت  هەرگیز  ئەوا  هەیە،  كۆتایی  بەختیارییەمان  ئەو  كە 
نابین، بەڵام ئێمە وەكو ئەو مەلانە واین كە لە ژوور سەرمان 
دەیكەن بە قیژەقیژ و هەرا و گوێ نادەنە ئەوەی كە بەیانییە، 
چاو  و  دەخۆینەوە  پەرداخەكەمان  ئێمە  بەڵام  ئێوارەیە–  یان 
دەبڕینە بنەكەی تا كە خواردنەوەكەی تێدا نەما لەسەر لێومان 
بەڵام خۆزگەی  بكەم،  لێڵ  ئەو خۆشییەت  نامەوێت  هەڵیگرین. 
ئەوە دەخوازم كە هیچ تەقەیەك لەو خەونە بەخەبەرم نەهێنێت 
بەختیارییەم  لەو  ئاسانی  و  بەنەرمی  و  نەكاتەوە  بێدارم  و 

دەرمكێشێت.
تۆ سەیری ئەم ڕێگا جوانە بكە و بڕوانە چەند پێمان خۆشە، 
كە پێیدا بڕۆین! ئەو ڕێگایە خۆ هەر دەبێت كۆتایی بێت! ڕەنگە 
بمانەوێت بگەڕێینەوە بۆئەوەی ئەو چێژ و خۆشییەی بەكۆتایی 
ڕێگای  بەڵام  بێنینەوە،  وەدەستی  چووە،  لەدەستمان  پێهێنانی 

بەختەوەریی و ڕێگای تەمەن تەنیا یەك جار دەبڕرێن.
سەر  كەوتبووە  جیددیبوون  و  بایەخ  نیشانەی  لەكاتێكدا 

دەموچاوی، گوتی:
و  بەختیاریی  باسكردنی  ل��ە  ئێمە  ن��اك��ەم،  ب���اوەڕ  -ل��ەی��لا 
بەدبەختی نابینەوە و دووریش نییە كە تۆ لە بەرگی بووكێنی 

بیت، بیری لێ بكەیتەوە!
ئێمە شتێكین لەو گەردوونە وەك هەموو ئەو شتانەی دیكە 
كە تێیدان: ئایا داسی دروێنە ڕێی لەو كێڵگە و مەزرایانە گرتووە 
لە سەوزبوون؟ یان تیشكی خۆر ڕێی لە تنۆكی ئاورنگ گرتووە 
كە بدرەوشێتەوە؟ یان تۆڕی ڕاوكەر ڕێی لەو مەلانە گرتووە، 

كە بخوێنن و بچریكێنن، یان ماسی لە هاتوچۆ بكەوێت؟
ه��ەر دەب��ێ��ت ل��ەگ��ەڵ س��ەم��اك��ەران س��ەم��ا ب��ك��ەی��ن، لەگەڵ 
قاقای  با  سەماكردندا  هۆڵی  لە  كەواتە  بگرین.  گریاوانیشدا 
پێكەنینمان بێت و فرمێسكیش بۆ ڕۆژانی فرمێسك هەڵڕشتن 
هەڵگرین... واز بێنە با قسە لە هێلانەی هاوسەریمانەوە بكەین.

جەمال پێكەنی، لەیلاش پێكەنی.
-تا سەفەر دەكەین بۆ ئەسكەندەرییە.

-كەشوهەوا لێرە هێمنترە.
-هەر كەشوهەوایەكی تۆی تێدابیت، هێمنییە... ئەو پردۆڵكەیە 

بە كوێ دەگات؟
-ڕۆیشتنی ئێرەمان كۆتایی هات، دەپەڕینەوە بۆ باخەكە.



231

لەڕێگا سێبەر بەسەرداكشاوەكە لایان دا بەرەو خۆرهەڵات 
تا لە پردۆڵكەكە بپەڕنەوە و لەیلا بە بزەیەكەوە تەماشای كرد 

و گوتی:
-بەڵام دەگەڕێینەوە بۆ ئەوەی سەرلەنوێ بیبڕینەوە.

بكات،  گەورەكەی  لە  پێشوازیی  تا  خێرا چوو  جووتیارێك 
دووەم و سێیەمیش لەدوای ئەو چوون و هەردوو دەزگیران 
سەركەوتنە سەرەوە بۆ بینای باخەكە، تا كەمێك بحەسێنەوە، 
گەیشتنە  تا  گ��ەڕان  كێڵگەكاندا  بە  و  خ��وارەوە  دابەزینە  ئینجا 
باخچەكە و گیاوگۆڵیان ڕاخست و بەری درەختەكانیان خوارد 
جەمال  تا  هەڵترووشكابوو  نزیكیانەوە  لە  باخەوانەكەش  و 

فەرمانی پێ كرد بڕوات. بە گاڵتەكردنەوە گوتی:
یان  بێت،  بەدبەخت  ئەمە  وەك��و  پیاوێكی  بڵێی  تۆ  -لەیلا 

بەختیار؟
-دیسان گەڕایتەوە بۆ باسكردنی بەختیاریی و بەدبەختی.

و  بكەیت  باسیان  ه��ەر  پ���ەردەش  ش��ەوی  ل��ە  نییە  دوور 
)پێكەنی(، بەڵام بۆ ئەوە دەچم كە بەختیار بێت.

-چۆن بەختیارە لەكاتێكدا لەو بەدبەختییەدایە؟
چونكە  نایبینێت؛  ئ��ەو  و  دەیبینی  ت��ۆ  ك��وا؟  -بەدبەختی 
هاوشێوەی ئەو كڵۆڵانە وا دەزانن ئەوان بۆ ئەو جۆرە ئەركانە 
خوڵقاون، نەك بۆ ئەركی لەوە گەورەتر. جا كە ئەو ئەركانەیان 
و  نانێك  لەتە  دەب��ن...  بەختیار  ب��وون،  تێر  و  بەئەنجامگەیاند 

قومە ئاوێك و پارچە پەڕۆیەك لەش داپۆشێت و هێزیش بۆ 
كە  ئەستوندەیەن  چ��وار  ئەو  ئەوانە  پیشەكە،  جێبەجێكردنی 
بەختیاریی جوتیارانیان لەسەر پێكدێت، ئەگەر وا نەبووایە ئەوا 
لەوێ  بەیانی  نە  و  نەدەدایەوە  دەنگی  كێڵگەكاندا  لە  گۆرانیی 

دەیدیتن و نە ئێوارەش!
جەمال لە قاقای پێكەنینی دا، ئینجا گوتی:

هیچ  بێ  تۆ  دەستكەوتووە؟  گەوهەرێكم  من  نەگوتی،  -پێم 
گومان و كۆسپێك ئی منی.

هەردوو لەپی خستە نێو لەپی خۆیەوە.
لە هەردوو چاوە سەوزەكانییەوە نیگایەكی پڕ لە ڕازیبوون 
و  وابێت  وای��ە  ئومێدم  بڵێت:  ئ��ەوەی  وەك  تێگرت،  هیوای  و 
ژیانمان وەك كەشوهەوای ئەم باخچەیە بێت: بۆن و بەرامەی 

گوڵ و چەهچەهەی مەلان.
***

هەموو ڕووناكییەك لە ماڵەكە كوژابووەوە، تەنیا یەك ژوور 
نەبێت، كە جەمال و دایكی تێدابوون و قسەیان لەبارەی لەیلاوە 
دووبارە دەكردەوە و دەگوتەوە، چونكە دایكان هەمیشە پەناگای 
ڕۆڵەكانیانن، هەموو شتێكی گەورەیان پێ دەڵێن و بەرگیش لە 

هەموو نهێنییەك دادەماڵن بۆیان.
جەمال گوتی:

پاشگەز  گوتوومە،  ل��ەوەی  كەمێك  نامەوێت  من  -دای��ك��ە 
سەبارەت  بكەمەوە،  ڕاس��ت  شتێك  دەمەوێت  بەڵكو  ببمەوە، 

بەوەی لەبارەی لەیلاوە گوتوومە.
-خێر كوڕەكەم، شتێكت لەبارەی ئەوەوە بۆ دەركەوتووە؟

-دایكە، ڕەوشتی ئەوت بەدڵە، جوانییەكەی ئەوت بەدڵە؟
هەر  هێشتاش  و  دەرب��ڕی��وی  بۆ  خۆمم  ڕای  ئێستا  -پێش 

لەسەر ڕای خۆمم.
لەبارەی  دەرەك��ی  هۆكارێكی  ئەگەر  ل��ەوەی  دڵنیایت  -تۆ 

كەسێتیی لەیلاوە دەركەوێت، ناگۆڕێیت؟
-تێناگەم، مەبەستت چییە. تۆ پێت گوتم: كە خۆشت دەوێت 
و بڕایەوە، بەڵام ڕاستی كارەكەم بۆ دەرخە و من جگەرگۆشەی 
خۆم فڕێ نادەمە نێو ئاگردانی پڕ لە ئاگرەوە... جەمال بەهەموو 

توانایەكم بەختیارییت بۆ وەدی دێنم.
-دایكە... ئەو هەژارە!

-ڕەنگە لە خێزانێك بووبێت كە ڕۆژگار پشتی تێكردبن.
-بەڵام تۆ وتت باوكی بازرگانە.

-ئاخر ئەمە ئەو شتەیە كە دەمەوێت لێی پاشگەز ببمەوە و 
ئەو هەتیویشە.

-هەژارە و هەتیویشە! كەواتە ئەدی چۆن دەژیا؟
جێهێشتبوون  بۆی  دەستبڵاو  باوكێكی  كەمەی  پارە  -لەو 
لەگەڵ دایكێك كە لە دەستبڵاوان بوو. دایكە بڕوام پێ بكە ئەگەر 

دایك و باوكی لەیلا ئەوەیان نەكردایە، ئەوا بە گران ئەو كچە 
بۆ خۆم  دەب��ڕا. من دەمەوێت چاكەیەك  یەكێكی وەكو من  بە 
بە لای  یارمەتیدەرم  بزانم.  هەل  بە  پیاوەتییەكیش  و  بنووسم 
باوكم و وای لێ مەكە پێچەوانەی ئەو گوێڕایەڵییە هەمیشەییەبم 
كە لە ژیانمدا نەخشەم بۆ كێشاوە. من چاوم لە داوای ئەوەیە 

بۆ من لەبەر دەرگای ئەم ژیانەدا.
خەمی گەیشتە ئەوپەڕی، بۆیە چاوی پڕبوون لە فرمێسك. 
دایكی بە نزاكردن و خواترسییەوە دەموچاوی بەرەو ئاسمان 

بەرزكردەوە و نزایەكی كورتی لەبەر خۆیەوە گوتەوە.
بۆ ڕۆژی دوایی، دایكی بە كوڕەكەی گوت:

بوو،  قایل  باوكت  زۆر  چوونێكی  و  چەند  دوای  -جەمال، 
لە  نزمتر  چینێكی  لە  ژنەكەت  نەبوو  خۆش  پێی  ئەو  چونكە 
چینی خۆت بێت. كوڕەكەم ئێمە وامان فێركردبوویت كە نموونە 
لەبەرچاوت بەرز بێت، بەڵام خۆشەویستی لەسەر زەوی تەختی 
ل��ەدوای تۆ بەربووینەوە.  ئ��ەرزا و ئێمەش  بە  دات��ی  ك��ردی و 
باوكت بەو خوازبێنیكردنە ڕازی بووە، بەڵام حەزی كرد ئارام 
بگرین تا كەمێك بە خۆی ڕابگات، چونكە خەڵكی دەڵێن: "تۆ بڵێی 
دكتۆر جەمال بووە بە زاوای كێ؟" بەڵام دڵی باوكان دەڵێت: 
"جەمال هەركەسێكی دەوێت، با بیخوازێت، باشترە لەوەی كە 
جەمال لەدەست بدەین". دەتوانین ئەوەش بڵێین: "ئێمە بە بنەچە 
و ماڵ و دارایی دەوڵەمەندین و پێی ناوێت ژنخوازی بكەین بە 

هۆیەك لە بەرامبەر خەڵكدا خۆمانی پێ هەڵكێشین و لە بەرامبەر 
ئەزەلەوە  لە  هەر  ئەوەی  بكەین".  پێوە  شانازیكەران شانازیی 
لە نێوچەوانت نووسراوە... ئیدی لەسەر بەرەكەتی خوا، بەڵام 
دەبێت ئەو دڵتەنگییەت خاوكەیتەوە تا ئەو میواندارییە لە كچەكە 

نەشێوێنین، چونكە ئەمە بەخشندەیی و پیاوەتی نییە.
لەخۆشییان خەریك بوو باڵی دەگرت، تەنانەت وەك ئەوە 
بۆیە  بێت،  دەستیدا  ه��ەردوو  لەنێوان  دنیا  هەموو  كە  واب��وو 
ئەوە  دوای  س��ەرك��ەوت��ەوە،  ئینجا  و  خ��وارێ  هاتە  ماڵەوە  لە 
سەركەوتەوە و هاتەوە خوار، ئینجا چووە ژووری خەوتنەكەی 
و دەرگای لەسەر خۆی پێوەدا و بەرامبەر بە ئاوێنە ڕاوەستا 
سەری دابێنێ و خۆی بینی خەریكە گۆرانی دەڵێت، بێ ئەوەی 
لێویدا  هەردوو  لەنێوان  بەختیاریی  سترانی  بكات  پێ  هەستی 
ژنهێنانەی  بەو  كۆمەڵگا  زۆری  تایەفەیەكی  چونكە  هاتنەدەر، 
ڕازی بوون و ئەو تایەفەیەش باوك و دایكی بوون، چونكە ئەو 
بەڵێنەی بە یارەكەی دابوو، بەجێی گەیاند، كاتێك كە پێی گوت: 
"دەتخەمە سەر شانم و هەڵت دەگرم و بەنێو هەموو كۆسپ و 
تەگەرەیەكی كۆمەڵگادا تێت دەپەڕێنم". لە ژوورەكەی خۆی، لێی 

چووە ژوور دەستی گوشی:
-لەیلا... دواشەڕمان بردەوە!

دەمی كردەوە و هەردوو چاوی كرانەوە هەر دەتگوت باوەڕ 
ناكات:

-هەموو شتێكت پێ گوتن؟
-هەموو شتێكم پێ گوتن و هیچ نهێنییەك نەماوەتەوە.

بە چپە و دەنگێكی خنكاوەوە گوتی:
-جەمال تەنها یەك نهێنی نەبێت!

-لەیلا، ئەو نهێنییە هەر نیشە و زەمانە لەناوی بردووە و 
شوێنەواری بڕاوەتەوە و نیشانەكانی بوونەتە پێخوست. ئێمە لە 
نەوەیەكین لە دەریا هاتووینەتە دەر، بۆئەوەی پێكەوە ژیانێكی 

تازەی بەختیارانە بژین.
خەواڵوو  خۆی  و  هەڵگرتبێت  دواساتی  بۆ  دەترسم  -زۆر 

كردبێت، لەكاتێكدا بێدار و ئاگادارە!
-نا، باوەڕ ناكەم وابێت... ئێمە ئەمڕۆ بەختەوەرترین كەسین.
وا ڕێككەوتن كە سبەینێ سەفەر بكەن، ئیدی چوون بۆ ئەو 
بۆئەوەی  بینی،  تێدا  تێكدراویان  لێ  بەختیارییەكی  شوێنانەی 
لەوێ ئەو بەختیارییە تازەیە پڕ دڵنیاییە دەرخەن كە هەیانە و 

دەوروبەری سەعاتەوەختێك بە ڕێگاكەی جارانیاندا ڕۆیشتن.
لە  سڵاویان  و  ڕاوەس��ت��ان  درەختێك  هەموو  بەرامبەر  لە 
ڕێگاكەیان  خۆڵی  و  گڵ  و  دەك��رد  هێلانەیەكی سەری  هەموو 
بگەڕێن!  ب��زرب��وودا  شتێكی  ب��ەدوای  ئ��ەوەی  وەك  دەپشكنی، 
و  دایگرتن  هەتاهەتایی  و  ئەبەدییەت  شەپۆلێكی  ئەمجارەیان 
وایان هەستكرد كە هیچ شتێكی دەوروبەریان كۆتاییان نایە: ڕێگا 
بە دارو درەختەكەیەوە بەبێ ئامانج درێژبۆتەوە، ڕووبارەكەش 

ئەوانیش  دەڕوات،  ڕێگاكەدا  شانبەشانی  بە  كۆتاییهاتن  بەبێ 
هەردووكیان دەتگوت دوو فریشتەن لە شێوەی مرۆڤ دەتوانن 
یان  بەسەر هەر شتێكدا كە دەیانەوێت، بڕۆن! بەسەر خاكدا، 
بەسەر ئاودا، یان لە هەوادا... لە دیدی ئەواندا، یاساكانی ماددە 
لەژێر هەژموون و دەسەڵاتی  ئەوان  پەكیان كەوتبوو، چونكە 

ڕۆحدا بوون!
خۆر بەرەو ئاوابوون چوو، ئەوان پێچیان كردەوە بۆئەوەی 
ئاسۆ  هێڵی  لەسەر  خۆر  س��وورەی  خڕییە  ئەو  و  بگەڕێنەوە 
داگیرسا و كەمێك سستی نواند پێش ئەوەی ئاوابێت و هەردوو 
دڵدار چاویان بڕییە ئەو هەسارە زۆر گەورەیە، جەمال وەك 

ئەوەی سرووشی شتێكی بۆ هاتبێت، ڕاوەستا.
خۆر  بەختەوەرترین  تا  ڕاوەستین  كەمێک  دەبێت  -لەیلا... 
و...  لێكردینەوە  دەرگای خۆی  دنیادا  هەموو  لە  كە  بەڕێكەین 

ڕۆژەكەت لەبیر بێت و شوێنەكەشت لەبیر نەچێت.
-ڕۆژەكە پێنجشەممەیە، لە تەنیشت گەورەترین دار لەسەر 

لای دەستەڕاستی ڕێگاكە.
بەسەردا  باڵی  مەزنیی  و  ڕاوەس��ت��ان  یەكدی  ل��ەلای  ل��ەوێ 
هێنان و چاویان بڕییە خۆرئاوا، هەروەك خەریكی نوێژكردن 

بن، بەڵام بێ ڕوو لە قیبلەكردن.
لە خوا بەولاوە كەسی دیكە نەیدەزانی لەدوای چەند ڕۆژێكی 
)جەمال(  ئ��ەو  ڕادەوەس��ت��ێ��ت؟  شوێنەدا  ل��ەم  كێ  دیكە،  كەمی 

بەتەنیا؟ یان ئەم )لەیلا( بەتاقی تەنێ! یان هەردووكیان پێكەوە 
لەوێ ڕادەوەستن؟

كەمێك  هەنگاوەكانیان  و  بوو  باڵندە خۆش  پۆلە  بە  دڵیان 
هەردووكیانی  دەم��وچ��اوی  ش��ەو  سێبەری  و  ب��وون  س��ووك 
قسەكردن  و  گەڕایەوە  بۆ  هەتاییان  هەتا  و شەپۆلی  داپۆشی 
یەكتر  كە  بترسن  ل��ەوە  ئ��ەوەی  وەك  ب��وو،  كپ  لەنێوانیاندا 

بێزاركەن. جەمال گوتی:
-دێتەوە بیرت!

-ڕابردوو، یان ئێستا؟ مێشكم چالاكە و هەموو شتێكم بیر 
دێنێتەوە هەر دەڵێی كتێبێك دەخوێنمەوە!

-یەكەم جارت لەبیرە ئەو ڕۆژەی بیرت لە دەریا دەكردەوە؟
-تۆ لە ئاو دەرتهێنام.

-هەر لەبەر ئەوە بوو كە تۆ مرواری بوویت... ئەوا ئێستا 
ئێمە وەكو بووك و زاوا  ماڵئاوا...  ئێوارەكە  نزیكبووینەتەوە... 

هی وەكو تۆ دەبینین.
-بەڵێ، ماڵئاوا؟

هەردوو دەزگیران زوو چوونە ناو پێخەفی خەوتن، چونكە 
بەتەمابوون سبەینێ سەفەر بكەن.

)6(
چێشتەنگاو ئەسپ لە عەرەبانە بەستراو عەرەبانەكە لەبەر 
سەفەركەرەكە  ه���ەردوو  لە  ماڵئاوایی  تا  وەستابوو،  دەرگ��ا 
دەكرێت. لەیلا دیمەنێكی بینی. كە لەمەوپێش بەخۆیەوە نەیدیبوو، 
هەژدە  ماوەی  بۆ  كە سروشت  بینی  تێدا  هاوبەشی  سۆزێكی 
لەلایەن  بوو  ماچێك خۆش  بە  دڵی  نەبینیبوو،  ڕەوا  پێی  ساڵ 
ماچ  دەزگیرانەكەشی  باوكی  دەستی  و  دەزگیرانییەوە  دایكی 
كرد و وایزانی كە لە لانكی منداڵیی هاتووەتە دەر و ماڵئاوایی 
لەكاتێكدا ڕێگای چوونەدەرەوەی  بۆیە  لە كەسوكاری دەكات، 
گرتبوو، بەری فرمێسكەكانی پێ نەگیرا. خانمی ماڵ چاوی پێی 

كەوت دەگریا، دەستێكی لە شانی دا و گوتی:
بوویت!  هۆگرمان  زوو  چەند  هەستناسكی...  تۆ  -كچەكەم 

خەمی هیچ شتێكت نەبێت، بەمزووانە دەتبینینەوە.
لە  بەڵام  پێكەنی،  كەوت،  گریانەكەی  بە  چاوی  كە  جەمال 

ناخی خۆیەوە كەوتبووە بەر دڵی.
جانتایەكی گەورە خرایە بەردەمی عەرەبانەچییەكە و جەمال 
سەركەوت و لەدوای ئەویش لەیلا سەركەوت و ئەوانەی لەوێ 
كەمێك  ب��وو،  ڕێكردن  ئ��ام��ادەی  عەرەبانە  كە  ڕاوەس��ت��اب��وون 
ك��رد و  ئ��ام��اژەی سڵاوكردنیان  ب��ەدەس��ت  دوورك��ەوت��ن��ەوە و 
"خواتان  گوتی:  بیسترا،  دەرگاكەوە  پشتی  لە  ژنانە  دەنگێكی 
لەگەڵ". ئینجا عەرەبانەچییەكە جڵەوی ئەسپەكەی ڕاكێشا و بۆ 

ڕۆیین كەوتەڕێ و ماڵئاواییكەران بڵاوەیان لێكرد و هەریەكە 
بە ڕێگایەكدا ڕۆیشت.

جەمال تەماشای لەیلای كرد، پێی گوت:
تەنیا  بڵێی  ه��ەروەك  تێپەڕین،  بەخێرایی  زۆر  -ڕۆژەك��ان 

سەعاتێك ماینەوە.
دەنگێك لە دواوە بیسترا، پێش ئەوەی عەرەبانە بە خێرایی 

بڕوات، بانگی دەكرد:
-گەورەم دكتۆر... گەورەم دكتۆر...

عەرەبانەچییەكە وەستا و جەمال سەیری دوای خۆی كرد 
و ئینجا بە لەیلای گوت:

-جانتا بچووكەكەم بیر چووبوو.
كچێكی جوانی لادێیی تەواو گەنج و جحێڵ ڕایدەكرد، دوای 
بینی  و  ماڵەوە  چووە  كچەكە  بەڕێكەوت،  عەرەبانەكە  ئەوەی 
خانمەكەی داوای یەكێك دەكات كە جانتاكە بگەیەنێ و ئەویش 
جانتاكەی وەرگرت بۆئەوەی بیگەیەنێت و بەڕێشیان بكات. كە 
دانیشتبوو.  لێ  لەیلای  ئەولایەی  كەوتە  عەرەبانەكە،  گەیشتە 
گوتی:  و  پێكەوت  چ��اوی  پ��ان��ك��ردب��ووەوە،  دەستی  لەكاتێكدا 

"خواتان لەگەڵ".
خوێن  لەپڕ  ب��ەڵام  نەیدیبوو،  جەمال  ماڵی  لە  ئ��ەوە  پێش 
چاویاندا  لە  سەرسامیی  و  كچەكە  ه��ەردوو  دەموچاوی  زایە 
دەناسن،  یەكتر  كە  دەرك��ەوت  ئ��ەوە  لەڕوویاندا  و  دەرك��ەوت 

ماوەیەك تێپەڕی و سەرسامیی دایگرتن و دكتۆریش سەیری 
دەكردن... ئینجا كەوكەب هاتە قسە و گوتی:

-تۆ لەیلا نیت؟ خانمەكەم چۆنی؟
لەیلا بە ئاماژەیەك وەڵامی دایەوە و عەرەبانەكە كەوتە ڕێ.
كەوكەب دوایین تیر بوو كە ڕۆژگار هەڵیگرتبوو بۆئەوەی 
بیگرێتە دڵی هەردوو دڵدار و هەر لەبەرئەوەش جانتاكەی لەبیر 

چوو و هیچ چاوێك نەیبینی.
جەمال گوتی:

-لەیلا چۆنی دەناسیت؟ ئەو ژنی جوتیارێكی باخەكەمانە.
-لەو ڕۆژانەی من لە نەخۆشخانەكەی دكتۆر )ك(... بووم، 

ئەو شیری دەفرۆشت.
كە  دایگرت  پشێوییەك  و  هەڵكێشا  قووڵی  هەناسەیەكی 

لەمەوبەر بەخۆیەوە نەیدیبوو:
گێلە...  ژنێكی  ئەو  بین...  ب��ەردەوام  ڕۆیشتن  لە  چاكە  -وا 

بێگومان لەوە زیاتر نازانێت!
لەیلا ئەو ئارەقەیەی سڕییەوە كە بە دەموچاویدا هاتەخوارێ، 
سەری  لەكاتێكدا  س��اردب��وون،  دەستی  ه���ەردوو  هەرچەندە 

داخستبوو، وەڵامی دایەوە:
-بێگومان نازانێت... جەمال تكات لێ دەكەم خۆت بگرە تا 

سواری شەمەندەفەر دەبین... ئەی پێم نەگوتی؟
بسڕێتەوە،  پێ  ئارەقەی  تا  ب��ەرزك��ردەوە  دەستەسڕەكەی 

بەڵام فرمێسك و ئارەقەی سڕییەوە.
چۆلەكە بە جووكە جووك و لقەدارەكانیش بەجووڵانەوەی 
كێڵگەكانی  بە  چ��اوی  لەكاتێكدا  پێكردن،  گاڵتەی  ئاسا  سەما 
پێی خۆی  ژێر  لەیلاش سەیری  و  دەگێڕا  دەوروپشتی خۆیدا 
دەكرد و تەقەتەقی سمی ئەسپەكە وەك دەفێكی خەمبار دەهاتە 

بەر گوێیان.
چونكە  گ���ەڕای���ەوە،  ع��ەرەب��ان��ەك��ە  و  داب��ەزی��ن  وێستگە  ل��ە 
جانتایەكانی  ت��ا  وەمێنێ  عەرەبانچییەكە  نەیویست  ج��ەم��ال 
دەدات���ە دەس���ت. ه���ەردوو دەزگ��ی��ران ڕاوەس��ت��اب��وون و غەم 
دایگرتبوون و سەرسامیی بەسەریاندا زاڵ بوو، بەڵام هەر كە 
ژووری شەمەندەفەرەكە گرتنیە خۆ، بە قسە هاتنەوە و لەیلا 

دەستپێشخەر بوو:
كۆڵێكی  من  كە  نەگوتی  پێم  ئەی  نەگوتی؟  پێم  -جەمال! 
قورسم بەسەر شانتەوە و دەبووایە لە كۆڵی خۆت دامگریت؟ 
تاو هەڵیگرتبێت و  بۆ دوا  لەوانەیە ڕۆژگار  نەگوتی:  پێم  ئەی 
وریایە.  و  بێدار  ئەو  لەكاتێكدا  دا،  پیشان  خەواڵوو  بە  خۆی 
ڕووی  دەترسام  لێشی  ئ��ەوەی  و  گوتی  پێ  ئەوانەم  هەموو 
هەڵیداومەتە  و  بەستۆتەوە  بەردێكەوە  بە  منی  سروشت  دا! 
لێمگەڕێ  و  مەكە  نووقم  مندا  ب��ەدوای  بۆیە خۆت  ئ��اوێ،  ناو 
پێكەوە بەستۆتەوە و شتێك  با بخنكێم. شیر من و كەوكەبی 
هەیە لێتی ناشارمەوە... خوا ویستی ئەوە بكات و ئەوەیش ئەو 

بییەوێت بەدەست خۆیەتی و ئێمە بۆمان نییە هەموو شتێكمان 
بوێت!

-ئینجا پەیوەندی شیر چییە... ئەو فرۆشیار و تۆ كڕیار!
-نەخێر لەوە زیاتر هەیە.

-ئەوەی هەیە دەبێت چی بێت؟
ماڵەوە و  لە  ئەو  بە هەردووكمان...  داوە  -زەینەب شیری 

منیش لە پەناگا.
جەمال پێكەنی:

-گاڵتەجاڕییەكی سەیرە... باشە كەوكەب بەوە دەزانێت؟
-نەخێر نازانێت.

تۆرانە،  لێك  دەتگوت  ب��وو،  زاڵ  لەنێوانیاندا  بێدەنگییەك 
كاتی  بیرهاتەوە  خۆی  و  لەیلا  دوێنێی  هەڵوێستەكەی  جەمال 
بە شایەتییان گرت  ئەوەی  بینییان و  ئەوەی  خۆرئاوابوون و 
لەبارەی خۆشەویستییەكەیانەوە و قاچی خستە سەر قاچەكەی 
ئاوازێك  دەتگوت  هەر  و  دەدا  زەوییەكەی  لە  بەپێ  و  دیكەی 

دەژەنێت.
بەڵام لەیلا خەمی هیچی نەبوو، ئەوە نەبێت كە سەرئێشە 
بۆ خۆشەویستەكەی دروست دەكات. ئەگەر بچوویتایە نێو دڵی 
ڕزگاركردنی خۆشەویستەكەی  ئ��ارەزووی  كە  دەبینی  ئەوەت 
لەو بارگرانییەی بۆی دروستكردووە، گەورەترین هیواو ئاواتی 

بوو.

ئەسكەندەرییە  ب��ۆ  چ��وون��ی  ڕێ��گ��ای  ل��ە  ش��ەم��ەن��دەف��ەرەك��ە 
گێلانە  بزەیەكی  بە  كەوكەب  لەكاتێكدا  دەپێچایەوە،  ڕێگاكەی 
لەیلاوە دەزانێت و  لەبارەی  بە خانمی دەگوت كە ئەو شتێك 
دەبێت ئەوەش بڵێین: ئەو خۆی بەو زانیارییانەوە هەڵدەكێشا و 

مەبەستی ئازار پێگەیاندن نەبوو.
كەوكەب گوتی:

-خانمی گەورەم من دەیناسم... ئای كە ڕێكەوتێكی خۆشە! 
پێ  و من شیرم  دەروون چاكە  و  دڵ  و  ج��وان  لەیلا كچێكی 
ئەو  بگوێزرێمەوە.  )موجاهید(  بۆ  ئ��ەوەی  پێش  دەف��رۆش��ت، 
سەربانی  لە  و  )ك(...  دكتۆر  نەخۆشخانەی  لە  بوو  پەرستار 
ماڵێك لە ژوورێكدا دەژیا لە گەڕەكی... و من هەر كە ماندوویی 
سۆزێكی  چونكە  دەدا،  پشوویەكم  ئەو  لای  دەهێنام،  بۆ  تینی 

بەسەردا دەباراندم كە هەرگیز لە كەسی دیكەم نەدیوە.
ناسیمەوە،  دەستبەجێ  بینیم،  گ��ەورەم  دكتۆری  لەگەڵ  كە 
كە  زیاتر  ل��ەوە  نەكرا  بۆ  هیچم  و  ب��وو  ك��ورت  كاتەكە  ب��ەڵام 

سڵاوی لێ بكەم.
خانمی گەورە بە خەمداگرتنێكەوە، گوتی:

-چیرۆكەكەم زانی، بەرەو كاری خۆت بڕۆ.
كچەكە سەری سوڕما، چونكە ئەوەی لە خانمەكەی بینی بە 

پێچەوانەی ئەوە بوو كە چاوەڕوانی دەكرد.
لەو كاتەی كە ئەوان هەردووكیان لە شاری ئەسكەندەرییە 

دابەزین، باوكی جەمالیش لە شاری قاهیرە دابەزی و چاوی بە 
دكتۆر )ك(... كەوت لە نەخۆشخانەكەی.

قاوەیان  و  دانیشتن  ئیدی  هەبوو،  لەنێوانیاندا  ئاشنایەتی 
خواردەوە و ئەوەندەی پێ نەچوو دكتۆر )ك(... هەواڵی كوڕە 

دكتۆرەكەی لێپرسی.
باوكەكە گوتی:

-س��وپ��اس ب��ۆ خ��وا ب��اش��ە و... ن��ی��ازی وای���ە ع��ی��ادەی��ەك بۆ 
ئەوەمان  و  دۆزیوەتەوە  پەرستارێكی  و  بكاتەوە  نەخۆشەكانی 
زانیوە كە لای تۆ كاری كردووە، بۆیە هاتووم لێت بپرسم و بزانم 
لە ڕووی لێهاتوویی و كەسێتییەوە چۆنە. ناوی لەیلایە و ئەوەی 

ساڵێكە خزمەتكردنی لای تۆ جێهێشتووە.
دكتۆر بۆ ماوەیەكی درێژ بێدەنگ بوو.

باوكەكە پێی گوت:
-گەورەم شتێك هەیە؟ دڵی بەپەلە كەوتە لێدان و ڕەنگی پەڕی 

و تێكچوو، بەڵام خۆی گرت و ددانی بەخۆیدا گرت.
-نەخێر، هیچ شتێك نییە، ئەو پەرستارێكی كارامە و لێهاتووە.
هەروەك  هاتەوە،  بەبیردا  كۆنەكانی  یادگارە  و  بوو  بێدەنگ 
ماوە،  لە چیرۆكەكە  ئەوەی  كە  بچپێنێت  بەگوێیدا  ژنەكەی  بڵێی 

بیگێڕێتەوە، بۆیە پێكەنی و قسەكەی تەواو كرد:
بێت  خۆمان  قسەی  و...  جوانە  زۆری��ش  ج��ەم��ال...  -باوكی 

هەڵگیراوەشە.

كۆكردەوە  پێكەوە  لادێییانەی  ئازایەتی  و  كابرا خۆڕاگریی 
پێ  ناخۆشییان و خۆی  و  تەنگانە  ڕووبەڕووبوونەوەی  لە  و 

نەگیرا و گوتی:
-هەڵگیراوە! هەڵگیراوە! گەورەم دكتۆر، ئێمە چیمان بەسەر 

هەڵگیراوانەوە هەیە و ئێمە لە كوێ و هەڵگیراوە لە كوێ؟
ئیدی هەستایە سەر پێ و سڵاوی لێ كرد و ڕۆیشت.

ئەو شەوە بێدەنگییەكی پڕ لە خەم و پەژارە و دڵتەنگییەكی پڕ 
لە ترس باڵی بەسەر سێ ماڵدا كێشا، دووان لە ئەسكەندەرییە، 
ئەوانیش ماڵی لەیلا و ماڵەكەی جەمال و سێیەمیان لە لادێ، 

ئەویش ماڵی كەسوكاری دكتۆر جەمال.
تا  فەرماندە؛  وەستانی  وەك  وەستا  وەستانێك  ڕۆژگ��ار 

ئەوكاتەی قسەیەك دەكات.

)7(
دوای  ت��ێ��دەپ��ەڕی  ن��ەخ��ۆش��ەك��ان��دا  بەنێو  لەكاتێكدا  ل��ەی��لا 
سەفەرەكەی و دابەزینی لە نەخۆشخانە، خەمی خۆی دایگرتبوو، 
ئەگەر بە ڕووخسار قورس و گران و زۆر خۆڕاگر نەبووایە، 

هەموو ئەوانەی لەوێ بوون دەیانزانی كە خەمبارە.
بینی:  ت��ازەی  نەخۆشێكی  قەرەوێڵەكان  لە  یەكێك  لەسەر 
زەرد  ڕوخسارە  لاواز.  سپڵداری  بوو،  زیاتر  ساڵ  چل  ژنێك 
دیاربوو،  پێوە  كۆنی  جوانییەكی  شوێنەواری  هەڵگەڕاوەكەی 
نیشانەی  ئەمەش  داگێڕابوو،  ڕەش  دەموچاوی  لادێ  خۆری 

ئەوە بوو كە لە كێڵگە كار دەكات و ژنە جووتیارە.
بەدڵشكاویی لەسەر قەرەوێڵەكە ڕاكشابوو و هەردوو چاوە 
ئارام نەگرتووەكانی، كە دەتگوت جیوەن، بە بنمیچی ژوورەكەدا 
دەگێڕا و قژە زەردەكەشی لەژێر دەستەسڕێكی تەنكی شاش، كە 
هەندێك چەپك لەو قژە هاتبوونە دەر و كەمێك زوو پیربوونیان 
تەپوتۆزی  نیشانەی  پیربوونە  ئەو زوو  دیاربوو، چونكە  پێوە 

ڕووداو و ماندووبوونە لە ژیاندا.
لەیلا چاوی بەو ژنە كەوت و بەبێدەنگی تەماشای كرد و 

دوای كەمێك لێی پرسی:
-ژنەكە كەی هاتوویت؟

-ئەوە سێ ڕۆژە... ئەی كەی نەشتەرگەرییەكەم بۆ دەكرێت؟
-نازانم.

ئیدی پشتی تێكرد و ڕۆیشت.
ڕۆژی  چوار  و  ڕۆژ  تێپەڕین سێ  دیكە  ڕۆژی  دوو  یەك 
دیكەیان بەدوادا هات و ئەو نەشتەرگەرییە بۆ نەخۆشەكە هەر 

نەكرا.
لەیلا بەلای قەرەوێڵەكەیدا تێپەڕ بوو.

ژنەكە لێی پرسی:
-ئەرێ كەی نەشتەرگەرییەكەم بۆ دەكەن؟

بە زبرییەكەوە وەڵامی دایەوە:
-پێم گوتی: نازانم... ئەو سووربوونە لەسەر پرسیاركردن 

چییە؟
و  ناسك  زۆر  تۆ  دەڵێن  خۆ  دڵ��ڕەق��ی،  من  لەگەڵ  وا  -ب��ۆ 

دڵنەرمی؟ بەختەكەی خۆمە لە هەموو شوێنێك ڕاوم دەنێت!
پێی  هەرگیز  چونكە  چێشت،  ئ��ازاری  زۆر  خۆیدا  دڵی  لە 
دەروون��ی  حاڵەتێكی  لە  ب��ەڵام  زب��ری،  كەسێكی  نەگوترابوو 
لێوی كردەوە و  لەنێوان هەردوو  بزەیەك ڕێگای  تاڵدا دەژیا. 

تەماشای كرد:
ژنە نەخۆشەكە گوتی:

-من بۆیە پرسیاری زۆرت لێ دەكەم، چونكە لەوەتی دیومی 
وا هەست دەكەم كە مەیلێكم بۆت هەیە.

-چاوبڕكێم لەگەڵ دەكەیت؟!
-سەردەمی چاوبڕكێ ڕۆیشت و تێپەڕی، نەیەتەوە.

-ئەی باشە بۆ خۆشت ویستووم؟
دەبینم...  خۆم  كچێكی  لەگەڵ  لەتۆدا  لێكچوونێك  -چونكە 

تكایە توڕە مەبە.
-نا... ئەمە شتێك نییە مایەی تووڕەبوون بێت.

خۆی بە پشكنینی زگی خەریك كرد.
-ئەو كچەت لە لادێیە؟

زایە چاوی و  فرمێسك  نەكرد و  سەیرێكی كرد و قسەی 
ڕەنگی وەكو ڕەنگی مردووان پەڕی و لەیلا بەسەریدا لاربووەوە 

و سەری لە سەرییەوە نزیك بوو و بە سۆزەوە پێی گوت:
-ببوورە، خەمەكانم ورووژاندیت... ئەو مردووە؟

بەڵام ژنەكە وەڵامی نەدایەوە.
بۆیە جێی هێشت، چونكە نەیویست باری گران بكات. دوای 
هەردووكیان،  لەگەڵ  قسەكردن  بە  كرد  دەستی  غەریزە  ئەوە 
فەرزەندەییەكەی  دایكایەتی  و  یەكێكە  نهێنییەكەیان  چونكە 
پەردەیەكی  هەرچەندە  دای���ەوە،  وەڵام��ی  ئەویش  و  بانگكرد 

ڕۆژگار و یەكتر نەناسینەوەیان لەنێواندا هەبوو.
لەیلا هەوڵی دا كەمێك ئاگاداریی بكات و ژنەكەش هۆگریی 

خۆی بۆ دەرخست كاتێك لێی پرسی:
-لەیلا تۆ خەڵكی كوێیت؟ تكات لێ دەكەم تووڕە مەبە.

لەیلا پێكەنی:
-دەتەوێت شوێنەكەم بزانیت؟ من خەڵكی قاهیرەم.

-قاهیرە! هەر قاهیرە قاهیرە؟
-تۆ ڕاست دەكەیت... لە گوندێكی نزیكی.

-من لە گوندێكی ئەوێ لەدایك بووم و ڕەنگە هەردووكمان 
زادەی یەك وڵات بین.

-من خەڵكی گوندی...
-ڕاستی بۆ چووم و ئامانجەكەم ئەنگاوت... من و تۆ خەڵكی 

یەك شارۆچكەین.
كەمێك نێوانیان نزیكبۆوە و ڕۆژگار پاڵی بە هەردووكیانەوە 

نا بەرەو ئەوی دی، بەرەو هاوڕێكەی.
ژنەكە گوتی:

-دایك و باوكت لە ژیاندا ماون؟
و  ڕاشكاویی  بە  دانەویبووەوە  بەسەریدا  لەكاتێكدا  لەیلا 

چپەوە وەڵامی دایەوە:
-بەڵكو من هەتیوم... نە دایك! نە باوك!

هەریەكەیان  چاوی  و  هەڵگەڕان  زەرد  دەموچاو  ه��ەردوو 
بریقەی داو ماوەیەكی گومان و سەرسامی و نائومێدیی و هیوا 

تێپەڕی.
لەیلا گوتی:

ئەو  نەگوتم...  پێ  هیچت  كچەكەتەوە  ل��ەب��ارەی  تۆ  ب��ەڵام 
مردووە؟

-لەوانەیە زیندوو بێت.



251

-ئەوە دەڵێی چی؟ كەس هەیە نەزانێت حاڵ و باڵی منداڵەكانی 
چۆنن؟

-ئەو منداڵ بوو كە دز لێیان دزیم.
-خوا ئاگای لێت بێت، ئەوە كەی بوو؟

ژنەكە لەپی خۆی خستە سەر نێوچەوانی و هەردوو چاوی 
بكاتەوە  نزیك  دوور  بییەوێت  ئەوەی  وەك  دانا،  یەك  لەسەر 
بێنێتەوە، كە ماوەیەكی زۆری بەسەردا  بەبیر خۆی  و شتێك 

تێپەڕیوە. ئینجا دەستی بەرزكردەوە و تەماشایەكی كرد:
-ئەمە... ئەمە... ئەمە نزیكەی هەژدە ساڵە.

شتاقیان  ئ��ەوە  دوای  و  داگ���رت  ه��ەردووك��ی��ان��ی  بێدەنگی 
نەیتوانی قسە بكات.

كاتی عەسر هات و لە قاوشێك لە قاوشەكانی نەخۆشخانە 
لەیلا  كۆیكردنەوە.  پێكەوە  ڕێ��ك��ەوت  كاتێك  بەیەكگەیشتن، 
سڵاوی لێ كرد و چاوی بە پرسیارێك بریسكەی دا. نیگەرانی 
و حەسرەتی نەخۆشەكە لە نیگەرانی و حەسرەتی لەیلا كەمتر 

نەبوو، چوو بۆ لای و كراسەكەی گرت و گوتی:
-لەیلا... دایك و باوكت لەمێژە مردوون؟

-ئەوەندە بەسە ئەوە بزانیت كە ئێمە خەڵكی شارۆچكەیەكین... 
وازم لێبێنە و لێم گەڕێ.

بەڵام خۆی پێوە گرت و هەناسەی سوار بوو و ترپەی دڵی 
یەك بەدوای یەكدا هاتن:

-دایكت دیوە پێش ئەوەی بمرێت؟
-نە باوكیشم!

لەیلا... ڕەنگە من دایكت بم، بەزەییت پێمدا بێتەوە. كچەكەم 
چەپكە قژێكی پێ بوو. كەزیی لەژێر دەستە سڕەكە دەرهێنا.

لەكاتێكدا  و  دەربچێت  ل��ەدەم  قیژەیەكی  لەیلا  بوو  وەخ��ت 
ئاوڕی بەملاو ئەولای خۆیدا دەدایەوە، بە دەنگێكی خنكاوەوە 

گوتی:
-تۆ دایكمیت... بێگومان تۆ دایكمیت!

قاوشەكە خاڵی بوو و كەسی لێ نەبوو و نە كەس دیتی و نە 
كەسیش گوێی لێیان بوو، دەستیان لە ملی یەكتر كرد و دایكە 
ماچی دووەمی لە كچەكەی كرد، ئینجا هەردووكیان فرمێسكیان 
سڕییەوە و قەرەوێڵەكە نەخۆشەكەی گرتە باوەش و لەیلاش 
مایەوە  شاراوەیی  بە  نهێنییەكە  گەڕا.  قەرەوێڵەكاندا  بەنێوان 
ژووری  لە  چراكان  نەزانی.  پێی  كەس  و  كەسێك  هەموو  لە 
نەخۆشاندا كوژانەوە و تەنیا چرای ڕێگاكان ڕووناكییە كزەكەی 

بۆ زەوی نەخۆشخانە و دیوارە بریقەدارەكانی بەڕێ دەكرد.
ئ��ەوەی ح��ەس��اوە ب��وو، خ��ەوت و ئ��ازارداری��ش ن��اڵان��دی و 
ناوبەناوێك  هەرچەندە  كێشا،  جێگەدا  بەسەر  باڵی  بێدەنگیی 

ناڵەیەك گۆمی بێدەنگییەكەی دەشڵەقاند.
مێژووی  بە  و  دانیشتن  ب��ەلاوە  شوێنێكی  لە  كچ  و  دای��ك 
گەیشت،  گرفتەكانی  دایكی  بە  لەیلا  دەهاتنەوە.  ساڵدا  هەژدە 

بانگی  دایە  بە  لەیلا  بەڵام  شێران،  بەردەمی  هەڵیدایە  ئ��ەوەی 
دەكرد!

لەسەر كورسییەكی دار دانیشتن، كە جێی دوو كەسی لەسەر 
دەبووەوە و دەموچاوێكی قۆز و جوان بەرامبەر دەموچاوێك 
یەك  بەڵام  دیاربوو،  پێوە  كە گەچڵان و سیسبوونی  ب��ووەوە 
و  )قلنسوە(  كڵاوە سپییەكە  لەژێر  و  دەڕۆیشت  پێدا  خوێنیان 
دەستەسڕە سپییەكە، قژە زەردەكەی هەردووكیان دەركەوت، 

دەتگوت تیشكی خۆری لادێیە.
ئ��ەوەی  پێش  گ��ەڕا  شوێنەكەدا  لە  ئاخهەڵكێشان  هەندێك 
ق��س��ەك��ردن دەس���ت پ��ێ ب��ك��ات. كێشەی ت��ەم��ەن خ��رای��ە ڕوو، 
خۆشەویستی  سروشت  دابی  بەپێی  كێشەكەدا  لە  ناحەزەكان 

یەكترن و بەپێی حوكمی یاساش دوژمنی یەكتر. دایكە گوتی:
-لەیلا... بەم شێوەیە بوویتە كچم؟

-بەڵام تۆ ناوت نەنام و توێشوویەكیشت نەدامێ و من و تۆ 
هەردووكمان دەركراو و هەڵاتووی كۆمەڵگاین، بەڵام من پێت 
دەڵێم دایكە تۆ بنەچەی منی و تۆ هەرشتێك بیت، سەرەڕای 

هەموو شتێك خۆشم دەوێیت!
ئیدی هەردووكیان لە پڕمەی گریانیان دا.

-خوا بتپارێزێت كچەكەم و ئەوەت بەسەر نەیەت كە من لە 
لەیلا  بووم...  نێچیری شەیتان  من  و  هاتووە  بەسەرم  ژیانمدا 
من بۆت دەپاڕێمەوە، دوعات بۆ دەكەم و خواش خۆی گوێی 



254

تا  ژی��ام  ئ��ەوە  بۆ  من  ناكەم.  بۆ خۆم  دوع��ا  من  لێیە، چونكە 
سزا وەرگرمەوە و قامچی سزام بەبێ قیژە و هاوار هەڵگرت 
و دەبا بەخشینم بەرامبەر تاوانەكەم بەزەیی بێت بۆ كەسێك 
كە لەنێو زگمدا هەڵمگرتبوو، خۆ خۆت دەمبینیت كە هەتا زۆر 
دوعا بكەم، سزاكانم زۆرتر دەبن. كێڵگە و مەزراكان كڕنووشی 
لەپی  دوو  لەكاتێكدا  نەیدەدیتم-  دیكە  كەسێكی  و  بینی  منیان 
ل��ەرزۆك و دوو چاوی بە فرمێسك و دوو گۆنای بە گریان 
دادڕ دادڕبووم بۆ ئاسمان بەرزكردەوە- داوام لە خوا دەكرد 
لە شوێنی نیشتەجێبوونت كە من پێی نازانم، ئاگای لێت بێت و 

بە ئازارچێشتن پاك و بە سزا خاوێنم كاتەوە.
لای  بوو،  گریانی  لە  گوێیان  مەزراكان  منداڵەی  كچە  ئەو 
دایكی زۆر خۆشەویستترە لەو كچە منداڵەی ژوورەكان بەبۆنەی 
هاتنییەوە  بەبۆنەی  ماڵ  چەندان  و  هەژان  هاتنە  لەدایكبوونی 
گوێزەبانەشیدا(  )ل��ە  حەفتانەشیدا  لە  و  گۆرانیگوتن  كەوتنە 
تۆدا  و  من  لەنێوان  خەڵكی  بەڵام  داگیرسێنران،  مۆم  چەندان 
ڕاوەستاون و منیش لە ترسی ئاگری شەرمەزاریی و شورەیی، 

بۆ چارەنووس فڕێمدایت.
من  كە  نەیەت  بەسەر  ئ��ەوەت  و  بتپارێزێت  خوا  كچەكەم 
هەڵیخەڵەتاندم  جوانیم  گەشیی  من  هات.  بەسەرم  ژیانمدا  لە 
و وامزانی دەسەڵاتی جوانیی، لەخشتەبردن لەلایەن پیاوانەوە 

بەسەریدا زاڵ نابێت، بەڵام دۆڕاوەكە من بووم.

و  نەبووم  بەختیار  ب��ەڵام  ك��رد،  خ��ۆم  ئ��ام��ۆزای  بە  مێردم 
باپیرتدا ژیام، باپیرت  زوو تەڵاقدرام و لە سایە و چاودێریی 
لە  گ��ەوران��ە.  باخە  لەو  یەكێك  لە  بوو  بچووك  جووتیارێكی 
دێی یەكەم بە بەختیاریی لە سایە و چاودێریی باوك و دایك 
لە  كوڕێكی  ڕۆژگ��ار  تا  دانیشتم.  گەنجی و جحێڵی  و گەشیی 
دەوڵەمەندانی لادێی بۆ ناردم و دەوری عاشقی سەوداسەری 
ئەوەی  بەڵێنی  و  كرد  جێبەجێ  بەچاكی  دەورەكەشی  و  بینی 
پێدام كە دەمخوازێت و ئیدی هەڵخلیسكام... و لەبەر چاوم بزر 

بوو.
دوای ئەوە كچێكی منداڵ بوو، كە چەند پارچە پەڕۆیەكی 
بیست-  هەواڵەكەیان  خەڵكی  كێڵگەكە.  فڕێدرایە  تێوەپێچراو 
ب��اوك و  ب��وو- و خ��اوەن كێڵگەكە من و  هەرچەندە ش��اراوە 
دایكمی دەركرد و سەری خۆمان هەڵگرت بۆ كێڵگەیەكی دیكە 
باوكیشم  و  من  و  مرد  ل��ەوێ  دایكم  )البحیرة(،  باكووری  لە 
بەدەست نەبوونی و دەستكورتییەوە ناڵاندمان و بڕیارم دا كە 

هەموو ژیانم بۆ سڕینەوەی ئەو تاوانە بەرمە سەر.
نەخۆشیی  و  ب��وو  ت��وون��د  و  سەخت  لەگەڵماندا  ڕۆژگ���ار 
تاوانی  ئۆباڵی  ئ��ەوەی  ه���ەروەك  ن��ارد،  كشتوكاڵەكەمان  بۆ 
من  دەبینیت،  وەك��و  دواج���ار،  باوكم.  ئەستۆی  كەوتبێتە  من 
نەخۆشكەوتم و باپیرت هێنامی بۆ نەخۆشخانە و لێرە بەجێی 

هێشتم و خۆی گەڕایەوە.

بەسەرم  ژیانمدا  لە  ئەوەی من  و  بتپارێزێت  كچەكەم خوا 
كڵۆڵی  زنجیرەیەك  ژیانەی  ئەو  نەیەت،  بەسەرت  تۆ  هاتووە، 
ئەڵقەی  و  بووە  ئازار  و  ئێش  و  كوێرەوەریی  و  و سەرئێشە 

یەكەمی نەبێت، دەم بە پێكەنینێكی تێدا نەبوو.
دایكی  بۆ  ژیانی  یەكەمی  س��ەرەت��ای  ئ��ەوەی  دوای  لەیلا 

گێڕایەوە، گوتی:
و  من  لەنێوان  ساردییەك  بەڵام  بەدەزگیرانم،  من  -ئێستا 

دەزگیرانەكەم هەیە.
-سبەینێ نامێنێت و... بەڵام لە چییەوە ڕوویداوە؟

-لە شوێنەواری ڕابردووەوە.
-قوڕ بەسەرم؛ لێرە بڵاو دەبێتەوە؟

-خراپە خێرا بڵاو دەبێتەوە.
-خوا ئاگادارمان بێت؛ ئاواتەخوازم لێرە بمرم و من ئێستا 
دەركەوم،  ژیانتدا  ئاسۆی  لە  نەدەبووایە  لەیلا  مردنم.  لەسەر 

بەڵام من هۆكاری لەبەرچاو بزربوونم.
-ئەوەی لەنێوان من و تۆدایە كەس پێی نازانێت.

-كچەكەم وەك تۆ دەڵێیت وایە.
هێشتا  ڕۆژگار  بەڵام  لەخۆگرت،  نەخۆشەكەی  قەرەوێڵەكە 
هەردوو  لەنێوان  وشەیەك  تا  وەستاوە،  فەرماندەرێك  وەك 

لێویدا بێتە دەرێ و قسەیەك بكات.

هێشتا هەندێك ساردیی لەنێوان لەیلا و جەمالدا هەر هەبوو، 
هۆنیبوویەوە.  ب��ۆی  ڕۆژگ��ار  و  كردبوو  دروستی  بەخت  كە 
كەسێك  هەڵوێستی  هەڵوێستەكەی وەك  و  مابوو  تێدا  جەمال 
بوو كە نە وەردەگرێت و نە دەشبەخشێت، لەیلاش هەڵوێستی 

كەسێكی ئارامگری بیركەرەوەی هەبوو.
دوای  دیكەی  شەوێكی  هەموو  وەك  جەمال–  شەوە  ئەو 
چووە  شێواویی  دەروون  و  شڵەژاویی  مێشك  بە  گەڕانەوە– 
ه��ەزار حیسابی بۆ ئەو شتە دەك��رد كە ڕۆژگ��ار  ناو جێگا و 

دەیهێنێت.
دەرگ��ا  تا  هەستا  خێرا  خزمەتكارەكەی  و  درا  دەرگ��ا  لە 
خزمەتكارەكە  و  كرد  پێ  دەرەوەی  ژووری  چ��رای  بكاتەوە، 

ئیزنی لە دكتۆر وەرگرت و پێی ڕاگەیاند كە باوكی هاتووە.
ئ��ەوێ و ك��ە لێی چ��ووە ژوورێ،  ب��ۆ  ج��ەم��ال خێرا چ��وو 
لەنێو  دەتگوت  كابرا  بینی؛  دەم��وچ��اوی  لە  ش��ەڕی  نیشانەی 
و  ن��ەخ��ۆش��ك��ەوت��ووە  ت���ازە  و  ه��ەس��ت��اوە  نەخۆشیی  پێخەفی 
زاڵبوو  ئەسمەرەكەیدا  دەم��وچ��اوە  بەسەر  زەردهەڵگەڕاویی 
ئەوەی  وەك  هەڵگەڕابوو،  سوور  هەندێك  چاوی  سپێنەی  و 
چەند شەوێكی دوورودرێ��ژ بێت خەو نەچووبێتە چاوی. هیچ 
كەلوپەلێكی سەفەریشی پێ نەبوو، چونكە سەفەرەكە نە ڕازی 

بوو و نە هێمن و نە نیازی مانەوەشی هەبوو.

ئەوە  دوای  و  ك��رد  بەخێرهاتنی  ئ��ەدەب��ەوە  بە  ك��وڕەك��ەی 
هەواڵی ئەوانەی ئەوێی پرسی، باوكی وەك ئەوەی وەڵامەكانی 

لەبەر كردبێت، وەڵامی دایەوە:
پێدا  بۆتۆ  س��ڵاوی��ان  هەمووشیان  و  باشن  -ه��ەم��ووی��ان 

ناردووم... تەنانەت دكتۆر )ك(...یش.
هەموو شتێك تێگەیی.

-بابە... ئێمە لە هەڵوێستی لێك ئاشكرابوونداین و لە كاتێكی 
گونجاو و لەبار هاتی بۆ لام؛ چونكە لە هەڵوێستێكدام نە دەتوانم 
وەرگرم و نە ببەخشم. من هەموو شتێكی ئەو كچە دەزانم، بەڵام 
هەوڵم دا بەسەر كۆمەڵگەیدا بسەپێنم، كەچی سەرنەكەوتم، من 
بە ڕەگەكانتدا دەڕوات،  ئەو خوێنە لادێییانەی  دەزانم  ئەوەش 
هەر ئەو خوێنەیە كە بە ڕەگی منیشدا دەڕوات و منیش وەكو 
لادێم،  وێڵی  و  داب  پەرۆشی  بە  و  ش��ەرەف��ەوەم  تەنگ  بە  تۆ 
و...  ناسیومە  ئەو كچەدا ڕۆچووم  ڕاستی  ناخی  بە  بەڵام من 
خۆشم ویستووە و هەتا ئێستا پێم وایە ناتوانم بەبێ ئەو بژیم، 
هەموو  بەرامبەر  كۆسپ  ببێتە  بدات  ڕوو  شتێك  مەگەر  تەنیا 
ئەو شتانەی بڕیارم لەسەر داون لەبارەیەوە. ئەگەر كوڕەكەی 
خۆشت خۆش دەوێت، مەبە بە ڕێگر لەنێوان ئەو و ژنەكەیدا و 
لەو كەسانە مەبە كە ئۆباڵ دەخەنە ئەستۆی كەسانێك، كە ئەو 
تاوانەیان نەكردووە... من تا ئێستاش هەر لێت دەپاڕێمەوە و 

گوێڕایەڵیشم.

هەبوو.  دووانەدا  ئەو  لەنێوان  گێژەڵووكاویی  هەڵوێستێكی 
باوكەكە چاوی بە سووربوونێك كەوت كە هەرگیز چاوەڕوانی 
نەدەكرد، تووڕە بوو و كەفی چڕی و ترساندی، هەڕەشەی لێ 

كرد، بەڵام ئەمانە هەموو بەبا چوون و سوودیان نەبوو.
دەوروبەری سەعاتێك بێدەنگی بەسەر ژوورەكەدا زاڵ بوو 
و باوكە پیرە چەكەكەی گۆڕی و بەنەرمی كەوتە قسە لەگەڵ 

كوڕەكەی:
چ  كۆمەڵگادا  لەنێوان  تۆ  كە  نەچێت  بیر  ئەوەت  -ڕۆڵەكەم 
نرخێك و بنەماڵەكەشت چ پلەو پایەیەكی هەیە، كە پەنجەی بۆ 
بۆ سۆزێك  مەبە و مل  دەكرێت. سواری سەری خۆت  درێژ 
كەچ مەكە، كە كاتێك نوێنی ژن و مێردایەتی دەتانگرێتە خۆی، 
نامێنێت و بەهەوادا دەچێت، جەمال، سبەینێ پەشیمان دەبیتەوە 
و دەزانیت كە كەسێكت هەڵبژاردووە ناوێریت لەنێو هاوڕێكانتدا 
بپرسن  لێت  منداڵەكانت  كە  دێت  ڕۆژێ��ك  بكەیت،  لێوە  باسی 
پرسیارەكانیان  بۆ  وەڵامێك  و  باپیریانن  كێش  و  كێیە  خاڵیان 

نادۆزیتەوە!
-من تەنیا خۆیم دەوێت... باوكە ماندووم مەكە.

-ئا بەو شێوەیە خۆشت دەوێت؟ ئای كە پیاوێكی خاوەنی 
ڕای خۆت نیت، تۆ بێئەزموونی و لەخشتەبراویت... سوێند بێت 

لە ماڵەكەت نەخەوم.
و  دەنگیدایەوە  دەرگا  پێوەدانی  گرمەی  شەودا  تاریكی  لە 

باوكە بەوپەڕی توڕەییەوە چووە دەرێ.
ئەو  دەرك��ەوت،  لێوە  كە ساردیی  ئ��ەوەی  نەیدەزانی  لەیلا 
ئەودا  لەپێناوی  ئەو و  بۆ  دڵدا هەیە  لە  پاكەی  خۆشەویستییە 

بەرامبەر بە داب و وێڵ دەوەستێت.
گیروگرفتێك  ب��ۆ  دەرب��ازب��وون��ێ��ك��ی  چ���ارەن���ووس  ب���ەڵام 
خۆشەویستەكانیش  و  دروستیكردبوو  خۆی  كە  دەڕەخساند، 

لێی بێ ئاگابوون.
تا  ڕاوەس��ت��اوە؛  فەرماندەرێك  بەشێوەی  هێشتا  ڕۆژگ��ار 
ئەوەی  وەك  دەر؛  بهێنێتە  لێویدا  ه��ەردوو  لەنێوان  وشەیەك 

خۆی لە بۆسە نابێت بۆیان.

هیچ جۆرە سەرسامییەك لە سەرسامیی دڵدار بەتینتر نییە؛ 
چونكە ئەگەر دڵی لەو سەرسامییەدا بەوە خەریك دەبێت كە 
عوزرخوایی بۆ خۆشەویستەكەی بێنێتەوە و ئەگەر ئەوە بخرێتە 
بەردەمی ژیریی، ئەوا فڕێی دەدا و بە هیچی نازانێت؛ سەرلەنوێ 
دڵ بە بەڵگەیەكی بەهێزتر و بیانوویەكی چەسپاوتر دەیخاتەوە 
و  ئەقڵ  ب��ەڵام  ببڕێت،  پێ  زاڵبوونی  خوایە  ئ��ەوە  بەڵكو  ڕوو، 
بە هەڵوێستێكی سەرسوڕماوانە دەوەستن و  پێكەوە  كۆمەڵگا 
ئەوەندەی پێ ناچێت كێشەكە دەخزێتە نێو گونگەری بوون و 

لەنێو ڕەوتی زەمانەدا بەرەو نەمان دەچێت.
داب���وو  بەڵێنی  ك��ە  ب���وو  ج��ەم��ال  دەروون�����ی  و  دڵ  ئ���ەوە 
بارەكەی بخاتە سەر شانی و بەنێو گیروگرفتەكانی كۆمەڵگادا 
تێیپەڕێنێت، بەڵام كەسوكار و ڕووداوەكان لێی بوونە دوژمن، 
هەر نهێنییەك لەنێو دڵیدا هەبوو، زەمانە هەمووی بڵاوكردەوە 
و تەنانەت شتێك لەنێو ئەو دڵەدا نەماوەتەوە، كە پێی بگوترێت 
نهێنی. ئەوەبوو )كەوكەب( دەركەوت و ئینجا دكتۆر )ك(... و 
دوای ئەوە دایكی و... دوای ئەوە هیچ شتێكی دیكە نەماوەتەوە.
باخێكدا  لە  دەزگیرانی  ه��ەردوو  كە  بوو  هەڵوێستێك  دوا 
كۆكردەوە كە تا ئەو ڕۆژانەی ڕۆژگار چاوی لێ نووقاندبوون و 
خەوتبوو، پێیان تێ نەخستبوو. لەسەر یەكێك لە كورسییەكانی 
بوو.  زۆر  لەنێوانیاندا  دوورییش  و  دانیشتبوون  یەكتر  لەلای 
بەرچاو،  هاتە  لاوازان���ە  و  ل��ەڕ  و  زەلیلانە  لەیلا  دەم��وچ��اوی 

دەتگوت گوڵێكە لە گوڵانی پاییزە، یان )پاییزە گوڵ( و هەردوو 
دەتگوت  دەكرا،  بەدی  تێدا  تێکشكاوییەكیان  گەورەكانی  چاوە 
لۆچی  و  چرچ  لە  خۆش  بۆنێكی  هیچ  بەركەوتووە.  زەبریان 
كراسەكەی و پێچەكانی قژی نەدەهات... ئەو ڕۆژە گەلێك ڕقی 
بۆ لای خۆی  بوو، چونكە سەرنجی خەڵكی  لە جوانیی خۆی 

ڕاكێشا و بەرەو هەڵوێستی شڵەژاویی برد.
هەر كە بینی چاوەڕوانی دەكات، جەمال پێی گوت:

-ببوورە كەمێكیش دواكەوتم.
-شتێك نییە پێویست بە عوزرخوایی هێنانەوە بكات.

مانایەكی  ه��ی��چ  ب���وو،  خ��اڵ��ی��ی  ق��س��ەك��ردن��ەك��ەی  ش��ێ��وەی 
نەدەگەیاند؛ چونكە لەو هەڵوێستەدا بیروباوەڕێكی هەڵبژاردبوو 

"دەستبەرداری دنیایەك بە كە دەستبەردارت بووە".
-كەشوهەواكەمان پڕە لە هەور!

زەوی  بە  دەتوانین  بكەین؟  باری، چی  باران  ئەگەر  -ئەی 
بڵێین: ئاوەكەت قووتدەوە و بە ئاسمانیش بڵێین: دەست ڕاگرە 
پێیدا  هۆیەك  بە  بكەین  باران  دەزووی  تاڵە  یان  مەبارێنە؟  و 

سەركەوین بۆ ئاسمان؟
هیچ  ناشتوانین  و  ڕادەكەین  خوا  ق��ەدەری  ق��ەزاو  لە  ئێمە 

شتێك لەو واقیعە بگۆڕین.
خەم كفت و ماندووی كردوویت و بیركردنەوەی بێهوودە 
سیسی كردوویت، هەروەك بەڵگەنامەت لە زەمانە وەرگرتبێت 
بەختیاریی هەتا هەتاییت پێ ببەخشێت! وامان دانا ئەوا منیشت 

هێناو بووین بە ژن و مێرد و دوای ئەوە مەرگ لەنێوان هەردوو 
دەستی تۆی ڕفاندم، چیت دەكرد؟ هەر دەبێت، درەنگ، یان زوو، 
ناخۆشی لەنێوان خۆشەویست و دۆستان ڕووبدات... ناخۆشیی 
ژیان، یان ناخۆشیی مردن و نابێت بەلەمەكە بخەینە ناو ئاو، 
حوكمی  بەوە  مەگەر  تەنیا  هەڵچووندایە،  لە  دەری��ا  لەكاتێكدا 
لەناوچوون بەسەر خۆماندا بدەین. هەر دەبێت دایك و باوكت 
ئەو نهێنییەی من بزانن، چونكە زەمانە لە ڕۆژی لەدایكبوونمەوە 
ئەو چیرۆكەی من دەڵێت و دەیڵێتەوە و باوەڕیش ناكەم بێدەنگ 
بۆ  چونكە  ڕابێنین،  بەشخوراویی  لەسەر  خۆمان  دەبێت  بێت. 
و  نانخواردن  خوانی  سەر  بچینە  ل��ەوەی  باشترە  ئ��ەوە  ئێمە 

بەلاوەمان بنێن...
و  بەسەرتەوە  گرانە  بارێكی  من  هەڵگرتنی  ئەوەش  دوای 
و  تۆ  نێوان  پەیوەندی  و  ڕای��ەڵ  بەتۆوە،  من  پەیوەستبوونی 
ئازار  ڕازیبم  شتێك  بە  من  بڵێی  تۆ  دەپچڕێنێت.  كەسوكارت 
بە تۆ بگەیەنێت و دوای ئەوەش بڵێم تۆم خۆش دەوێت؟ من 
بەختیاریی خۆم دەكەم بە قوربانیی لەپێناوی تۆدا و بگەڕێوە 
لای دایك و باوكت و پێیان بڵێ پەشیمان بوومەتەوە و منیش 
دەگەڕێمەوە بۆ ژیانی كەنارگیریی و ئەوەی ڕۆژگار دەیخاتە 

سەرم ئەوە جێبەجێ دەكەم.
-ئەرێ تۆ دڵی من، یان دڵی خۆت دەدەیتەوە؟

-م��ن ن��ە ئەمەیانم و ن��ە ئ��ەوەی��ان. م��ن ئ��ەو ل��ەی��لای��ەم كە 

دەمناسیت، بەڵام سەرەتای ژیانمان بەهەراو هۆریایە و مزگێنی 
تێپەڕی  ئ��ەوەی  جەمال،  ناكرێت.  ب��ەدی  لێ  ئارامی  و  هێمنی 
بەستە و خۆت لە من ڕزگار بكە، چونكە تۆ بۆ یەكێكی دیكەیت 
جیا لە من و خەڵكی ئێمەی بە دوو نیوەی پێكەوە نەگونجاو و 
لێك نەوەشاوە لە قەڵەمداوە، ناتوانیت بە منەوە بەختیار بیت، 
تەنیا مەگەر لە سایەی دارستانێك، یان لە بیابانێكدا بژین، بەڵام 
"ئەو  بڵێن:  خەڵكە  ئەو  كە  ئەوەیە  خەڵكیدا  لەنێوان  بەختیاریی 
خۆت  كە  هەڵنەبژارد  وا  جلەكانت  ڕەنگی  تۆ  دەنا  بەختیارە". 
لە  ئێمە  ڕادەكێشن.  خەڵك  سەرنجی  ڕەنگانە  ئەو  وای��ە  پێت 
چڵەپۆپەی خۆشەویستیداین و دەترسم كە لەبەر ماندوویی و 
بەسەردا  سستییەكی  ئەرككێشان،  ئەنجامی  خۆحەساندنەوەی 
لەدەست  منت  تۆ  یان  دەچێت،  لەكیس  تۆم  من  ئەوسا  بێت. 

دەچێت و بە یەكتر نەناسینەوە لێك دادەبڕێین.
چۆلەكەیەكی  وەك  تۆدا  باخەی  لەو  كە  واباشترە  من  بۆ 
زستان  چۆلەكەیەك  نەك  بفڕم،  بەهار  لە  ك��ردوو  ماڵئاوایی 
دەرب��ەدەری ك��ردووە. تۆ ئەوەی لە دڵتدایە بیهێڵەوە و منیش 
ئەوەی لە دڵمدایە دەیهێڵمەوە، چونكە ئەوەی ئێمە هەمانە مایەی 

دڵخۆشی نییە!
بە ئازارەوە بزەیەكی هاتێ:

هەموو شتێك  ئەو  و  هاتووە  باوكم  دەزانیت  دەڵێی  -هەر 
دەزانێت.

-دڵم خەبەری دامێ، جەمال قەیدی نییە. ئەگەر پیاوبوومایە 
هەرگیز بۆ ژنێك بێ ئارامی داینەدەگرتم، چونكە ژن كەلوپەلێكە 
ب��ەدوای ئەوەیاندا  ب��ازاڕەك��ەی��دا  خ��راوەت��ەڕوو و دەچ��ووم لە 

دەگەڕام كە بەدڵمە، بەڵام پیاو هەرگیز كەلوپەل نەبووە!
-تۆ وام لێ دەكەیت كە لەبیر خۆمت بەرمەوە، بەوەی كە لە 
بایەخی ژن كەمدەكەیتەوە، ئەمەش ئەوپەڕی دڵسۆزییە، لەیلا، 
من جەمالم و نەگۆڕاوم و بڕواشت بێت كە ناگۆڕێم و زەمانە 

مل بۆ خۆشەویستی ئێمە كەچ دەكات.
-كار لەكار ترازاوە.

-چۆن ترازاوە؟
بۆ پیرە گەورەم نووسیووە كە بمگوێزنەوە، نە بۆ قاهیرە و 
نە بۆ ئەسكەندەرییە، بۆئەوەی لە شوێنێك بژیم كەس نەمناسێت 

و بەتەنیاش ناژیم!
-ئەی لەگەڵ كێ دەژیت؟

بە سەر داخستووییەوە گوتی:
لەنێو  ئێستا  و...  ئاسۆدا دەركەوت  لە  ئەو  دایكم...  -لەگەڵ 
نەخۆشەكانی نەخۆشخانەیە... ئایا پێت وایە دوای ئەوە بەكەڵكی 

ئەوە دێم ببمە ژنت؟
گرفتێكی نوێ خزایە نێو دڵی جەمال، كە كاتێكی دەوێت دڵ 
بەسەریدا زاڵبێت و خۆشەویستی دەستی بەسەردا بگرێت، دوای 
ئەوەی كە دڵ زاڵبوو و خۆشەویستی دەستی بەسەر هەڵوێستی 

دایك و باوكیدا گرت بەرامبەری. بێدەنگی و سەرسامی و واق 
وڕمانیان لەنێواندا بوو. چۆلەكەی باخەكە دیسان بە جیكەجیك 
دەستیان كردەوە بە گاڵتەكردن پێیان و لقە درەختەكانیش بە 
لارەلار وەك سەما بكەن، گاڵتەیان پێ كردن و پێیان وابوو كە 

بەختیاریی لە شوێنێكی قایمە و ناتوانن بیگەنێ.
بێئارامییەكە  و  چ��وو  بەبادا  و  ت��ۆز  بە  ب��وو  هەڵچوونەكە 
كەوتنە  بەبێدەنگی  و  كەوتن  بەیەك  چاوەكان  و  ساردبووەوە 

پرسیار:
-تۆ بڵێی دەبێت چی بكەین؟

لە  بڵێی ئەوەیان  هەردوو دڵدار پێكەوە هەستان، هەروەك 
ئەنجامی پەنجە خستنە سەر دووگمەیەك كردبێت، بەبێدەنگی 
ڕۆیشتن هەروەك ئەو شەوەی پێكەوە لە قەراغی دەریا پێش 
ئەوەی یەكتریان خۆشبوێت، ڕۆیشتن و هەر دەتگوت گوێیان 

بۆ دەنگی پێی خۆیان ڕاداشتووە.
و  ك��رد  یەكتر  لە  سڵاویان  و  وەستان  ماڵئاواییكردن  بۆ 

جەمال گوتی:
-لەیلا، با چاوەڕوانی سبەینێ بین بزانین چی دێنێت؟

لەیلا بە ڕەشبینییەكەوە گوتی:
-بەڵێ، با چاوەڕوان بین بزانین سبەینێ چیمان بۆ دێنێت! 
لەوانەیە شتێكی بۆ هەڵگرتبین كە ئێمە بە خەیاڵماندا نەهاتووە 

و هیچ حیسابێكمان بۆ نەكردووە.

پێی گوت:
-خوات لەگەڵ.

لەیلا دەنگی بەرزكردەوە:
-خوات لەگەڵ.

بەڵام بە دڵێكی گریاو و چاوی بە فرمێسكەوە گوتی:
-خوات لەگەڵ... هەتاهەتایە؟

)1٠(
دایكی بەرەو چاكبوونەوە چوو و دوای ئەوە نەخۆشخانەی 
لە ژوورەكەی.  جێهێشت و بۆ ماوەیەك لەگەڵ كچەكەی بوو 
لەیلاش چاوەڕوانی گواستنەوە بوو وەك پیرەی بەڕێز بەڵێنی 
پێدابوو بۆی جێبەجێ بكات. ڕۆژەكانی مانەوەی دایكی بۆ ئەو، 
هەم خۆش بوو و هەم قورس. دەیویست لای خۆی بیهێڵێتەوە 
كە  دەشیویست  و  بێت  شاد  دەزگیرانەكەی  بە  ئەوە  دوای  تا 
دادرێ��ت��ەوە،  چیرۆكەكەیدا  بەسەر  پ��ەردە  بۆئەوەی  تێپەڕێت، 
بەڵام جەمال لە بازنەیەكی كۆتایی نەهاتوودا دەخولایەوە. هەر 
تەواوی دەكرد دەستی پێ دەكردەوە و چاوی لە پارچەیەكی 
دەسووڕایەوە،  نەخۆشخانەدا  لایەكی  بەهەموو  بوو  دڵەكەی 

بەڵام نەیدەتوانی باوەشی پێدا بكات.
هەموو  چۆن  ه��ەروەك  بەڕێوەچوو،  نەخۆشخانە  لە  كار 
ڕاوەس��ت��اب��وون  پ��ەرس��ت��ارێ��ك  و كۆمەڵە  دەگ����وزەرا  ڕۆژێ���ك 
لەنێو  لەیلاش  و  دەك��رد  تەعقیم  نەشتەرگەرییان  كەلوپەلی 
ئەواندا بە سەرسوڕماویی و خەیاڵ بڵاویی كاری دەكرد و لەپڕ 

ناڵەیەك لە دەمی دەرچوو. یەكێكیان لێی پرسی:
-لەیلا ئەوە چی ڕوویدا؟

-نەشتەرەكە دەستی بریندار كردم.
-ئەیەڕۆ، خێرا بڕۆ پەنجەت تەعقیم كە.

هەندێك سپرتۆی بە پەنجەیدا كرد.

هیچ شتێك ڕووی  ئەوەی  ه��ەروەك  بەڕێوە چوو،  وا  كار 
نەدابێت.

بەڵام  دێشێ،  دەستی  كرد  هەستی  لەیلا  و  داه��ات  ئێوارە 
گوێی نەدایە ڕاڕایی و تا سبەینێ خۆی ڕاگرت. لێفەكەی لەسەر 
خۆی لابرد و هەستا، بەڵام بە دەموچاوی گۆڕاو و ڕوخساری 
گرژەوە هەستا. دایكی لێی پرسی چییەتی، پێی گوت كە دەستی 

كەمێك بریندار بووە. 
پلەی  دیتیان  دا،  دكتۆرەكان  پیشانی  نەخۆشخانە خۆی  لە 

گەرمی بەرزە.
تێدەپەڕین، كە ڕۆژی دووەم هات  ڕووداوەك��ان بەخێرایی 
قەرەوێڵەكان  لە  یەكێك  لەسەر  خۆچوویی  لەهۆش  بە  لەیلا 

ڕاكشابوو، چونكە لەشی ژەهراویی ببوو.
تۆ ئەگەر لەوێ بوویتایە دەتدی كۆمەڵە پزیشكێكی لەدەورن 
لەنێوان ئەوانیشدا جەمال و هەموویان خەمبار و دۆشداماو و 
دەستی قەزایان لێ دووردەخستەوە و قەزا دوور نەدەكەوتەوە، 

گەورەكەیان گوتی:
-حاڵەتەكەی مەترسیدارە و باوەڕیش ناكەم نەخۆشییەكەی 

بوەستێت، بۆیە دەبێت لە باسكەوە بیبڕینەوە.
جەمال گوتی:

-منیش لەو باوەڕەدام... بەڵام... پەرجوێك )موعجیزە( نییە؟
-لە ئاسمانەوەیە... پزیشكیی دوای ئەوەی كارەكەی خۆی 

بەجێدێنێت، چاوەڕوانی دەكات!
هەموویان چوونەدەر و جەمال گەڕایەوە، لەیلا كەمێك لەو 
تا  وەستابوو  دڵدارەكەی  و  خۆی  هۆش  هاتەوە  بێهۆشییەی 
زمانی  لە  چونكە  بگەیەنێت،  یارەكەی  بە  ه��ەواڵ  ناخۆشترین 
قەدەرەوە قسە دەكات– لەكاتێكدا چاوی شەڵاڵی فرمێسك بوو، 

گوتی:
-لەیلا... دەبێت گوێت لە قسەكانم بێت: ئێمە نەمانتوانی ئەو 

بەڵایەت لێ دوورخەینەوە، بەڵام تۆ دەبێت بژیت.
بە خۆ بەدەستەوەدان و ملكەچییەوە گوتی:

-جەمال چی بووە؟
-ئەو قۆڵەت داڕزاوە، بەڵام تۆ دەبێت بژیت.

-دەتانەوێت بیبڕنەوە؟
-بەڵكو خوا دەیەوێت!

-جەمال پزیشكیی دەستەوەستانە؟
-لەیلا خۆشەویستیش.

لەسەر قەرەوێڵەكەی خۆی ڕێك كرد بەشێوەیەك كە نیوە 
و  ببۆوە  شۆڕ  زەردەك���ەی  قژە  و  بەرچاو  دەهاتە  دانیشتوو 
و  ببووەوە  بڵاو  بەرنەكەوتبوو،  شانەی  ئەوەی  لەبەر  لایەكی 
چاوەكانی گەورەتر دەردەكەوتن، چونكە ڕووخساری لاواز و 
نەخۆش بوو و بە لەپی دەستە ساغەكەی لەپی جەمالی گرت و 

گریانێكی بەكوڵ دایگرت و گوتی:

-جەمال، دەتانەوێت بیبڕنەوە؟ نەخێر مەیبڕنەوە... ژیان بە 
تاكە  بە  چۆن  ئەی  دام،  فڕێی  شێوە  ناسكترین  و  جوانترین 
چۆن  ئەی  ڕایاندەكرد،  من  جوانیی  لە  خەڵكی  بژیم؟  باسكێك 

كچێكی شێواو قبووڵ دەكەن؟
بۆنی  بەبێ  چ��ۆن  ئێستا  ئ��ەی  ن��ەدا،  دادی  بۆنەكەی  گ��وڵ 
هەڵیدەگرن؟ مانگی چواردە ئەو گەشییەی دادی نەدا، ئەی چۆن 

خەڵكی لەكاتی مانگگیراندا سەیری دەكەن؟
لێم گەڕێن با بمرم– بە منداڵی وەك ئەم خەوتنەی ئێستام 
خەوتم، بەڵام نەمردم، چونكە بێداربوومەوە بۆ جێبەجێكردنی 
چ��ارەس��ەری  نەیتوانی  زەم��ان��ە  ك��رد.  جێبەجێم  و  حیسابێك 
گیروگرفتەكەم بكات، بەڵام نەشتەر چارەسەری كرد. خەم بۆ 

هیچ شتێك مەخۆ، چونكە ئێمە بۆ نەمریی ئافەریدە نەكراوین!
چووە  و  وەرسووڕایەوە  بۆیە  هێنا،  بۆ  تینی  هەڵوێستەكە 
بە  نەیتوانیوە  لەیلا  كە  بڵاوبووەوە  وا  نەخۆشخانە  لە  دەرێ. 
باسكێكی بڕاوەوە بژی. پزیشكیی خەریكی كركردنەوەی شتی 
سەیر بوو و قەزاش لەلای خۆیەوە شتی سەیری كۆكردەوە 
و ژەهریش بەو لەشە نەرم و ناسكەدا دەڕۆیشت و تەشەنەی 
ئ��اڵای خۆ  تا  دارێ��ك��دا دەڕوا،  بەنێو  ئ��او  دەك���رد، وەك چ��ۆن 

بەدەستەوەدان هەڵكرا.
ه��ەم��وو شتێك ل��ە ل��ەی��لادا گ���ۆڕا، ڕەن��گ��ی ب��زڕك��او... ق��ەزا 
ب���ەدەوری ق��ەرەوێ��ڵ��ەك��ەی ش��ەك��ای��ەوە و ك���ەوت. لەشی چرچ 

هەڵگەڕا و سیس بوو و پەنجەكانی ڕووت بوون و بەری چاوی 
لە  جگە  جوانی،  شوێنەواری  لە  شتێك  هیچ  و  هەڵگەڕا  ڕەش 
سەوزیی هەردوو چاو و برژانگی درێژ، نەمابووەوە... دەنگی 
كز بوو و دەنگنووسان كۆتایی بە لەرەی ئەو دەنگە هێنا و ژیان 
خستە  سێبەری  مەرگ  و  وەرگرتەوە  خۆی  شوێنەوارەكانی 
سەر ئەو دەموچاوە، وای لێهات تەمەن بە سەعات دەژمێردرا و 
دوو خۆشەویست لەلای قەرەوێڵەكەوە ڕاوەستابوون، یەكێكیان 
ڕقی لە پزیشكیی هەستابوو، ئەوی دیكەش بە تاسە و گێلییەوە 

هانای بۆ پزیشكیی دەبرد.
یەكەمیان جەمال بوو و دەووەمیشیان دایكی لەیلا بوو، كە 

ڕەشی پۆشیبوو و هەر دەیگوت:
-دكتۆر، ناتوانیت هیچی بۆ بكەیت؟

پێش هەژدە ساڵ بۆ مردن فڕێی دا و دوای ئەوە هاتووە تا 
لە مردن ڕزگاری بكات.

چرای تەمەن دەستی كرد بە مژینی هەر سووتەمەنییەكی 
و  بنێرێت  ڕاوەستاوەكان  بۆ  تیشكی  دوا  بۆئەوەی  مابوو،  كە 
جەمال بە دایكی لەیلای گوت بچێتە دەر، چونكە چارەسەرێكی 

بۆ دەكات.

ژنەكە خۆی لاركردەوە بۆ سەر لا دەمی كچەكەی و ماچی 
كرد و چووە دەرێ، دكتۆر ئەوەندەی بۆی كرا هێنایەوە هۆش 
بەهیوا بوو  ببیستێت كە  لەو كەسە  بۆئەوەی قسەیەك  خۆی، 

ببێتە خۆری ماڵەكەی و چڵە ڕەیحانەی بوونی و پێی گوت:
-لەیلا... دەمناسیتەوە؟

بزەیەكی كز لە هەردوو لێویەوە هاتە دەر، هەر دەتگوت لە 
جیهانەكەی دیكەوە دێت و ئاماژەی بۆ كرد، كە گوێی لە دەمی 

نزیك بكاتەوە و گوتی:
-جەمال... من ئاسوودەم... لە جیهانەكەی دیكە... بەدبەخت 
نابم... بیرت بێت... پێنجشەممە... گەورەترین دار... لەلای دەستە 

ڕاستی... ڕێگاكەوە.
پێڵووەكانی قورس بوون و نووقان... ئینجا نیوەكراوەیەك 

كرانەوە.
سەری لەسەر سەرینەكە لاربووەوە و ڕووگەشیی زیندووان 
لەسەر ئەو دەموچاوە نەما و دەمی یەك وشەی كزی نارد، هەر 

دەتگوت پاشماوەی دەنگدانەوەیەكی دوورە.
-ماڵئاوا...

جەمال ماچێكی لە مەرگ ڕفاند.
چونكە  هێنا،  ف��ەرم��ان��دەری��ی  هەڵوێستی  ل��ە  وازی  ق���ەدەر 

وشەكەی لەنێو لێوەكانی هێنایە دەر:
كە  درا،  پ��ێ  ئ���ەوەی  ه��ەواڵ��ی  و  هێنا  دای��ك��ەك��ەی��ان  ئینجا 

ئەوەیان  زۆر  زارێ��ك��ی  چەند  و  ه��ات  كۆتایی  شتێك  هەموو 
دووبارەكردەوە: إنا لله...!

ئەو شەمەندەفەرەی بەرەو باشوور دەڕۆیشت، دایكی لەیلای 
برد، لەكاتێكدا هەردوو پێی بە گڵ و خۆڵی گۆڕستان تۆزاویی 
ئەو  دانیشێت.  ئەسكەندەرییە  لە  نەیتوانی  جەمالیش  و  ببوون 
شەوە لای كەسوكاری نووست و پێی گوتن كە قەزا كۆتایی بە 
شەڕەكە هێنا و لەیلا كەوتە جیهانی هێمنی و دنیا و سیستمی 

چینایەتی بەجێهێشت.
دایكی  و  ب��اوك  تەنانەت  و  دایگرتبوو  ب��ەت��ەواوی��ی  خ��ەم 
دڵدانەوە و هیوای  بە  هاتەوە و دەستیان كرد  پێیدا  بەزەییان 
ئارامی بۆ خواستنی، لەكاتێكدا هەر دوێنێ بوو، دابوویانە بەر 

تیری گلەیی و گازندان.
بۆ سبەینێ خۆر بە ئاوابوونێكی خەمبارانە بەرەو ئاوابوون 
چوو و جەمال لە تەنیشت گەورەترین داری لای ڕاستی ڕێگاكە 
ڕاوەستابوو... بەڵام بەتەنیا بوو، هەروەك ئەوەی لە میحراب 

ڕاوەستابێت!
خۆریان  بەختەوەرترین  هەردووكیان  ڕابردوو  ڕۆژانی  لە 
بەڕێكرد و ئەوەتا ئێستا خۆی بەتەنیا بەدبەختترین خۆر بەڕێ 

دەكات!
جەمال ئەگەر لە گوندەكەیان بووایە، ئەوا بە ڕێگاكەدا دەهات 
سەردانی  ئەوا  بووایە،  ئەسكەندەرییەش  لە  ئەگەر  دەچوو،  و 

گۆڕستانی دەكرد.
نەخۆشخانەكەی  )ج(...  پەناگای  ناوی  و...  تێپەڕی  زەمانە 
حكومەتی  ئەسكەندەرییەی  نەخۆشخانەی  )ك(و...  دك��ت��ۆر 

بیرچوونەوە.
باسی  ڕۆژگار  و  كۆبووەوە  گۆڕستانەكە  لە  زۆر  خۆڵێكی 

لەیلای نەكرد و قەدەر وازی لە كاروباری ئەو هێنا!





كورتەیەك لە ژیانم 
عەبدولکەریم شێخانی

كانوونی  لە  دەبێت  دەك��رد،  باسیان  نەنكم  و  دایكم  -وەكو 
یەكەمی ساڵی )١٩33( هاتبمە دنیاوە، چونكە دەیانگوت بەفرێكی 

زۆر باریبوو.
-لە گەڕەكی )بەفریقەندی( لە كۆیە لەدایك بووم.

كۆیە...  لە  )ثانیة(  قوتابخانەی  چوومەتە   )١٩3٩( -ساڵی 
ئەوسا دوو قوتابخانەی كوڕان لە كۆیە هەبوون )أولی و ثانیة( 

لەگەڵ قوتابخانەیەكی كچان و ناوەندیی كوڕان.
-سەرەتایی و ناوەندیم لە كۆیە تەواو كردووە، لەبەرئەوەی 
دواناوەندیی لە كۆیە نەبوو، بۆ خوێندن چوومە هەولێر و لەوێ 

دواناوەندییم تەواو كرد.
-ساڵی )١٩53-١٩54( چوومە بەغدا و خولی پەروەردەیی 

)الدورة التربویة(م تەواو كرد.
-ساڵی )١٩54( دامەزرام بە مامۆستا، لە گوندی گۆبان، لە 



نزیك کەلار. كە ئەوسا ئەویش هەر گوند بوو و سەر بە لیوای 
كەركوك بوو.

-ساڵێك لەوێ مامەوە و دوای ئەوە گوێزرامەوە بۆ لیوای 
ئاوی  بەر  ئێستا  كە  ڕۆستەم(،  )میرزا  ناحیەی  لە  و  هەولێر 

دوكان كەوتووە. بووم بە مامۆستا.
بۆ  لەوێش  و  بنگرد  ناحیەی  بۆ  گوێزرامەوە  ئەوە  -دوای 

گوندی سەركەپكان و ئینجا ڕانیە و لەوێشەوە بۆ هەولێر.
-لە ساڵی )١٩6٢( لە هەولێر گیرام و نێررام بۆ بەندیخانەی 
)حیللة(، تا ساڵی )١٩64( گوێزرامەوە بۆ ناحیەی )عەربەت( لە 
ئێستا  قوتابخانەیەكم كردووە و  لەو ماوەیەدا چەند  سلێمانی، 

خانەنشینم، واتە ئەوە )67( ساڵە لە سلێمانیم.
دەنگی  و  گەلاوێژ  گۆڤاری  و شەشی سەرەتایی  پێنج  -لە 
عەرەبی،  ڕۆمانی  ناوەندییش  لە  و  دەخوێندەوە  ت��ازەم  گێتی 

بەمەش جۆرە حەز و ئارەزوویەكم بۆ نووسین بۆ پەیدابوو.
بە  )هەتاو(  لە گۆڤاری  نووسینم  یەكەم   )١٩54( -لە ساڵی 

ناوی )خەوێكی خۆش( بڵاوكردەوە.
-لە گەلێك ڕۆژنامە و گۆڤار گوتاری هەمەجۆری كۆمەڵایەتی 
و ئەدەبی و زمانم بڵاوكردۆتەوە و ئێستاش خەمی گەورەی 
من ئەو پاشاگەردانییەیە كە بەسەر زمانی كوردیدا هاتووە و 

زیاتر جەخت لەسەر ئەوە دەكەمەوە.
-حەزم لە وەرگێڕانە و لە كوردییەوە بۆ عەرەبی، یان بە 



پێچەوانەوە و تاڕادەیەك نووسینەكانم بە هەردوو زمان بەدڵی 
خوێنەرن.

ئەگەر  وەردەگ��ێ��ڕم.  ئەویش  دەن��ووس��م...  شیعر  -ناوبەناو 
شیعری شاعیرێكی كوردم بەدڵ بوو، دەیكەم بە عەرەبی، یان 
زۆرجار شیعری عەرەبی دەكەم بە كوردی، بەڵام بە شیعر و 
لەم ڕووەوە گەلێك شیعری عەرەبیم كردووە بە كوردی، كە 
یەكێكیان )الاطلال( )ام كلثوم(ەو شیعرەكە هی )ابراهیم ناجی(یە.
و  فەیسبووك  لە  ب��ەردەوام��م  هەر  نووسین  لە  -ئێستاش 

گوتاری هەمەجۆر دەنووسم.
-دەڵێم با چیدیكە باسی خۆم نەكەم و حەزدەكەم خوێنەری 
بەڕێز لەڕێی نووسینەكانمەوە بمناسن و ڕای خۆیان لەبارەی 

منەوە دەربڕن.

كتێبە چاپكراوەکانی:
براكوژی.- 1
ماسییە ڕەشە بچكۆلە.- 2
عابرة سبیل هائمة )لە كوردییەوە بۆ عەرەبی، ڕۆمانێكی - 3

گەلاوێژخانە(.
پێشەكی دیوانەكەی هێمن )لە كوێوە بۆ كوێ( كردوومە - 4

بە عەرەبی “الشاعر هیمن من جمیع )مراحل( الحیاتیة والنضالیة.



ناوی - 5 بە  لاپ��ەڕەی��ی،  پەنجاوپێنج  درێ��ژی  شیعرێكی 
)رەیحانا مە( بۆ کۆبانێ.

)تجاربی الصحفیة(ی كاك فەرهاد عەونی لە كوردییەوە - 6
كردوومە بە عەرەبی.

)دوای خۆرئاوابوون( ڕۆمانێكی دیكەی )عەبدولحەلیم - 7
عەبدوڵڵا(یە و لەژێر چاپدایە.

نزیكەی )١5( كتێبی قوتابخانە؛ بە قۆناغی سەرەتایی و - 8
ناوەندیی و دواناوەندییەوە.


